
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕋᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒡ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 14, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐅᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.   

 

>>ᑲᑎᒪᓯᒋᐊᖅᑐᑦ 9:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᕼᐋᖅᑎᑉᓗᑕ ᒥᔅᑕ ᓯᒪᐃᓚᒃ ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲᑦ. ᐅᑉᓗᒥ ᑲᑎᒪᓂᕗᑦ ᑭᖑᓪᓖᑦᑑᔪᓐᓇᖅᕼᐃᖕᒪᑦ ᖁᔭᓇᖅᑯᖅ.  

 

ᐊᒻᒪᓗ ᕼᐊᖅᐸᒋᒍᒪᒐᒪ ᐃᓚᕗᑦ ᒪᓕᒐᓕᐅᖅᑎᕗᑦ ᐃᓚᖓᑦ ᐊᒃᕼᐅᕈᓐᓇᖅᑐᒃᑰᖅᑎᑕᐅᕼᐃᒪᖕᒪᑦ ᒫᓐᓇ 

ᑕᒫᓃᑦᑑᒐᓗᐊᖅ. ᐃᖅᑲᐅᒪᔭᕗᑦ ᓇᒡᓕᒋᕙᕗᓪᓗ ᕼᐊᐃᒪᓂᕐᒥᒃ ᑐᓂᔭᐅᑦᓯᐊᕈᒫᖅᑯᖅ ᐅᑉᓗᒥ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᒻᒧᑦ, ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 209 - 6(2): ᐱᓕᕆᖃᑎᖃᕐᓂᖅ ᓄᓇᕘᑉ ᐃᓕᓐᓂᐊᖅᑐᓕᕆᔨᕐᔪᐊᑦ 

ᑲᑐᔾᔨᖃᑎᖏᓐᓂᒃ ᐱᕈᐃᔪᒪᓪᓗᑕ ᐃᓕᓐᓂᐊᖅᑐᓕᕆᔨᑦ ᑲᒪᔪᓐᓇᕐᓂᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ ᑲᑎᒪᔨᐅᖃᖅᑎᒃᑲ 

ᑕᒫᓃᖃᑎᕗᓪᓗ. ᐃᒃᐱᒋᕙᕗᑦ ᑲᑎᒪᔨᐅᖃᑎᑦᑕ ᐃᓚᖓᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ ᒪᓕᒐᓕᐅᖅᑎᑦ ᑐᓴᖅᑎᑦᑐᓐᓇᕋᒃᑭᑦ ᐃᓕᓐᓂᐊᕐᓂᓕᕆᔨᒃᑯᑦ 

ᓄᑖᓐᖑᕆᐊᖅᓯᒪᔪᒥᒃ ᐱᓕᕆᖃᑎᖃᕐᓂᖏᓐᓂᒃ ᑭᒡᒐᖅᑐᐃᔨᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᕗᒻᒥ. 

  

ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ, ᐊᓂᒍᖅᑎᑕᐅᓚᐅᖅᓯᒪᕗᖅ 2020-ᒥ, 

ᐊᖏᒡᓕᒋᐊᖅᑎᑦᑎᓪᓗᓂ ᑲᒪᒋᔭᒃᓴᕆᔭᐅᔪᓂᒃ ᑭᒡᒐᖅᑐᐃᔨᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ, 

ᑕᐃᒪᐃᓐᓂᖓᓄᓪᓗ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᑦᑎᐊᖅᐳᑦ ᑲᑐᔾᔨᖃᑎᒌᓂᒃ ᐃᑲᔪᖅᑐᐃᔪᒪᓪᓗᑎᒃ 

ᓄᑖᓂᒃ ᐃᖅᑲᓇᐃᔭᖅᑎᑦᑎᓕᓵᕐᓂᖏᓐᓂᒃ ᑮᓇᐅᔭᖃᖅᑎᑕᐅᓂᕐᒧᓪᓗ ᐱᔭᕆᐊᖃᖅᑕᖏᓐᓂᒃ. 

 

ᐋᖅᑭᒋᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᐱᔭᕆᐊᖃᖅᑎᑦᑎᕗᖅ ᑭᒡᒐᖅᑐᐃᔨᓂᒃ 

ᐃᑲᔪᖅᑐᐃᓂᐊᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᔾᔨᒌᓐᖏᑦᑐᑎᒍᑦ, ᐃᓚᒋᔭᐅᓗᓂ 

ᐊᔪᕈᓐᓃᖅᓴᖅᑎᑦᑎᖃᑦᑕᕐᓂᖅ, ᐃᑲᔪᖅᐸᒡᓗᒋᓪᓗ ᐱᕙᓪᓕᐊᓂᕆᔭᐅᔪᑦ ᐃᓕᓐᓂᐊᕐᕕᖕᒥ ᐱᐅᓯᒋᐊᖅᑎᑦᑎᓂᕐᒧᑦ 

ᐸᕐᓇᒃᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐃᓕᓴᐃᔨᓂᒃ ᑐᑭᓯᑎᑕᐅᕚᓪᓕᒃᑲᓐᓂᖅᐸᒡᓗᑎᒃ. ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᐊᖏᒡᓕᒋᐊᖅᑎᑦᑎᓯᒪᒋᕗᑦᑕᐅᖅ ᑲᒪᒋᔭᒃᓴᕆᔭᐅᔪᓂᒃ 

ᐊᒃᑐᐊᓂᓕᖕᓂᒃ ᐅᖃᖃᑎᖃᕐᓂᕐᒥᒃ ᐱᓕᕆᕝᕕᒋᔭᐅᔪᒥᒃ, ᐋᖅᑭᒃᓱᐃᓂᕐᒥᒡᓗ ᐊᒃᕌᒍᑕᒫᑦᓯᐅᑎᒥᒃ ᐅᓂᒃᑲᐅᓯᕐᒥᒃ.    

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2022-ᒥ, ᐅᖃᖅᑎᑦᑎᔩ, ᐃᓕᓐᓂᐊᖅᑐᓕᕆᔨᒃᑯᑦ ᐅᓄᖅᓯᒋᐊᖅᓯᓚᐅᖅᐳᑦ ᑮᓇᐅᔭᖁᑎᒥᓂᒃ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᓐᓄᑦ $3 ᒥᓕᐊᓐ ᐅᖓᑖᓄᑦ, ᐱᕕᖃᕈᑕᐅᓪᓗᓂ ᓴᖅᑭᑦᑎᔪᓐᓇᖅᖢᑎᒃ 

ᓄᑖᒥᒃ ᑎᑎᕋᕐᕕᒃᓴᒥᒃ ᐃᖃᓗᖕᓂ, ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐊᑐᐃᓐᓇᐅᑎᑦᑎᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᕐᕕᖕᒥ ᐊᐅᓚᑦᑎᔨᖏᓐᓄᑦ, ᐊᐅᓪᓚᖅᐸᒡᓗᑎᒡᓗ ᓄᓇᓕᖕᓄᑦ ᐃᓚᐅᑎᑦᑎᔭᖅᑐᕐᓗᑎᒃ 

ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᔾᔪᑎᒥᒃ ᐃᓕᓐᓂᐊᕐᕕᖕᓂ. ᑮᓇᐅᔭᑦ ᐱᕕᖃᕈᑕᐅᓂᐊᕐᒥᔪᑦ ᐃᖅᑲᓇᐃᔭᖅᑎᑖᕐᓗᑎᒃ 

13-ᓂᒃ ᓄᑖᓂᒃ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓂᒃ.  

 

ᐱᓕᕆᖃᑎᒌᑦᑎᐊᓕᖁᓪᓗᑎᒍᑦ ᐊᒻᒪ ᑐᕌᒐᕆᔭᕗᑦ ᐃᑲᔪᖅᑐᐃᔪᒪᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓴᓐᖏᔫᖁᓪᓗᒋᑦ, ᐊᐅᓚᓂᖃᕐᓗᑎᒃ ᓄᓇᓕᖕᓂ ᑭᒡᒐᖅᑐᐃᔨᑦ ᐃᓕᓐᓂᐊᖅᑐᓕᕆᓂᕐᒧᑦ, ᐱᓕᕆᕝᕕᖕᒧᑦ ᐊᒻᒪ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᐊᑎᓕᐅᓚᐅᖅᐳᑦ ᓄᑖᒥᒃ ᑎᑎᕋᖅᓯᒪᔪᑎᒍᑦ 

ᑐᑭᓯᐅᒪᖃᑦᑕᐅᑎᓂᕐᒥᒃ ᓄᕕᐱᕆ 2022-ᒥ.   

 

ᐅᖃᖅᑎᑦᑎᔩ, ᓴᓐᖏᒃᑎᑉᐹᓪᓕᕐᓗᒋᑦ ᐱᔪᓐᓇᕐᓂᖏᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᓐᖏᒃᑎᑉᐹᓪᓕᕐᓗᒋᑦ 

ᐱᓕᕆᐊᖏᑦ ᐱᔪᓐᓇᕐᓂᖏᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓖᓪᓗ ᐃᓚᐅᑦᑎᐊᖁᓪᓗᒋᑦ ᐃᓕᓐᓂᐊᕐᓂᓕᕆᓂᕐᒥᒃ. 

ᓂᕆᐅᒃᐳᖓ ᐱᓕᕆᖃᑕᐅᖏᓐᓇᕐᓂᐊᕋᓱᒋᓪᓗᖓ. ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 210 - 6(2): ᓄᓇᕐᔪᐊᑉ ᐅᓪᓗᖁᑖ ᐳᕙᒡᓗᖃᑦᑕᖅᑐᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᕗᑦ ᐃᒃᐱᒋᖃᑎᒋᕙᕋ. 

 

ᐅᖃᖅᑎᑦᓯᔩ, ᒪᔾᔨ 24-ᖑᓕᖅᐸᑦ ᓄᓇᕐᔪᐊᕐᒥ ᐅᑉᓗᕆᔭᐅᓂᐊᕐᒪᓐ ᐳᕙᒡᓗᒃᑐᓕᕆᓂᐅᑉ ᒥᒃᕼᐋᓄᑦ, ᐊᒻᒪ ᑖᓐᓇ 

ᐅᑉᓗᕆᓂᐊᖅᑕᖓ ᑕᕝᕙᓂ ᐅᑭᐅᕆᔭᑦᑎᓐᓂᓛᒃ ᓇᓗᓇᐃᖅᑕᐅᕼᐃᒪᓂᐊᕐᒪᑦ ᓇᓗᓇᐃᔭᖅᑕᐅᕼᐃᒪᓂᐊᒻᒪᐃᓛᒃ 

ᐃᒪᓐᓇᐃᓕᖓᔪᒥᒃ, “ᐄ! ᐊᓂᒍᖅᑎᑦᑑᓪᓗᐊᒐᖅᐳᑦ ᐱᑕᖃᕈᓐᓃᖅᑑᓪᓗᐊᒐᖅᐳᑦ ᑕᒪᓐᓇ ᐳᕙᒡᓗᖕᓂᖅ.” ᓄᓇᕗᑦ 

ᒐᕙᒪᒃᑯᑦ ᐱᓕᕆᖃᑎᖃᖅᖢᑕ ᓄᓇᕗᑦ ᑐᓐᖓᕕᒃᑯᓐᓂᒃ, ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓂᓪᓗ, ᐊᒻᒪᓗ 

ᒐᕙᒪᑐᖃᒃᑯᓐᓂᒃ, ᐱᓕᕆᖃᑎᖃᑎᖅᖢᑕ ᑕᒪᓐᓇ ᐳᕙᒡᓗᖕᓂᖅ ᐱᑕᖃᕈᓐᓃᖅᑎᓐᓂᓗᒃᑲᕗᑦ ᑕᒫᓂ ᓄᓇᕘᑉ 

ᐃᓗᐊᓂ.  

 

(ᑐᓵᔨᑎᒍᑦ) ᐳᕙᒡᓗᖕᓂᖅ ᓱᓕ ᐊᑲᐅᓐᖏᓕᐅᕈᑕᐅᖏᓐᓇᖅᐳᖅ ᓄᓇᕗᒻᒥ. ᐅᓄᕐᓂᖅᓴᓄᑦ ᑲᓇᑕᒥᐅᓄᑦ, 

ᐊᑦᑕᕐᓇᕐᓂᖓ ᐱᕙᓪᓕᐊᓗᓂ ᐳᕙᒃᓗᒃᑐᒧᑦ ᐊᑦᑎᒃᑐᖅ. ᑭᓯᐊᓂ, ᐅᖃᐅᓯᐅᓯᒪᔪᖅ ᖃᔅᓯᐅᓂᖏᑦ ᐳᕙᒡᓗᒃᑐᑦ 

ᐃᓄᐃᑦ ᓄᓇᖏᓐᓂ 300 ᐅᖓᑖᓂ ᐅᓄᕐᓂᖏᑦ ᑲᓇᑕᒥ ᐃᓅᓚᐅᖅᑐᑦ ᓄᓇᖃᖅᑳᖅᓯᒪᓐᖏᑦᑐᑦ 2016-ᒥ.  

 

ᓄᓇᕗᑦ ᒐᕙᒪᒃᑯᑦ ᐱᓕᕆᕙᓪᓕᐊᖏᓐᓇᖅᐳᑦ ᑲᒪᒋᔭᒃᓴᒥᓂᒃ ᐱᓕᕆᓇᓱᒃᖢᑎᒃ ᐳᕙᒡᓗᒍᓐᓃᖅᑎᑦᑎᓇᓱᒃᖢᑎᒃ. 

ᐊᕐᕌᓂ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑎᓕᐅᓚᐅᖅᐳᑦ ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ 

ᐊᖏᖃᑎᒌᒍᑎᒥᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐃᑲᔪᕈᒪᓪᓗᑎᒃ ᓴᓐᖏᒃᑎᒋᐊᖅᑎᑦᑎᓂᕐᒥᒃ ᐱᒻᒪᕆᐊᓗᖕᒥᒃ 

ᐱᓕᕆᖃᑎᒌᒃᐸᖕᓂᕆᔭᑦᑎᓐᓂᒃ ᑕᒪᑐᒧᖓ ᐳᕙᒡᓗᖕᓂᕐᒧᑦ.  

 

ᓄᖅᑲᖅᑎᑦᑎᓂᖅ ᐳᕙᒡᓗᖕᓂᕐᒥᒃ ᐱᔭᕆᐊᖃᕐᒪᑦ ᒐᕙᒪᒃᑯᓐᓂᖔᖅᑐᒥᒃ ᐊᑐᕆᐊᕐᓂᕐᒥᒃ ᓲᖃᐃᒻᒪ 

ᐱᔾᔪᑕᐅᓪᓗᐊᑕᖅᑐᑦ ᐅᖓᑖᓅᖃᑦᑕᕐᒪᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᒋᔭᐅᓂᕐᒥᒃ. ᑎᓴᒪᑦ ᑕᓪᓕᒪᐅᔪᓂᒃ 

ᖃᓄᐃᓕᐅᕐᓂᐅᔪᓂᒃ ᑲᑐᔾᔨᓗᑕᒥᒃ ᑎᓕᔭᐅᓯᒪᔾᔪᑎᖏᓐᓂᒃ ᐃᑲᔪᖅᑐᖅᑐᑦ ᐱᑕᖃᕈᓐᓃᖅᑎᑦᑎᓂᕐᒥᒃ 

ᐳᕙᒡᓗᖕᓂᕐᒥᒃ. ᐅᑯᐊᖑᔪᑦ:  

 

 ᐃᓪᓗᓕᕆᓂᐅᑉ ᑲᔪᓯᓂᖓ ᐊᖏᓪᓕᒋᐊᖅᑕᐅᓗᓂ; ᐋᓐᓂᐊᖅᑖᖅᑕᐃᓕᒪᓂᖅ ᒪᒥᓴᕐᓂᕐᓗ; 

ᐃᓕᓐᓂᐊᖅᑐᓕᕆᓂᕐᒧᑦ ᐅᑎᕐᓂᖅ; ᐊᒻᒪ ᐊᔾᔨᒌᒍᓐᓃᖅᑎᓪᓗᒋᑦ ᓄᓇᓕᑦᑎᓐᓂᒃ ᒪᑭᒪᒐᓱᐊᕈᑏᑦ.  

ᓄᓇᕗᒻᒥᐅᑦ ᐃᑲᔪᕈᓐᓇᕐᒥᔪᑦ ᓄᖅᑲᖅᑎᑦᑎᓂᕐᒥᒃ ᐳᕙᒡᓗᖕᓇᕐᒥᒃ. ᑕᒪᑦᑕ ᖃᐅᔨᒪᔪᓐᓇᖅᑕᕗᑦ ᓱᓕᔪᑦ 

ᐳᕙᒡᓗᖕᓂᐅᑉ ᒥᒃᓵᓄᑦ. ᐳᕙᒡᓗᖕᓇᖅ ᐊᐃᑦᑐᕐᓘᑕᐅᔪᓐᓇᖅᑐᖅ ᐋᓐᓂᐊᖅ ᓯᐊᒻᒪᒃᓯᒪᔪᖅ ᐊᓂᖅᑎᕆᔭᒃᑯᑦ 

ᖁᐃᖅᓱᕐᓂᒃᑯᑦ, ᑕᒋᐅᖅᓴᕐᓂᒃᑯᑦ, ᐃᓐᖏᕐᓂᒃᑯᑦ ᐅᖃᓪᓚᖕᓂᒃᑯᓪᓘᓐᓃᑦ. ᐃᒪᓐᓇᐅᔪᓐᓇᖅᑐᖅ 'ᐊᐃᑦᑐᕐᓗᐃᓂᖅ' 

ᐱᓪᓗᒍ ᐊᐃᑦᑐᕐᓗᐃᓐᓇᕐᓂᖓ ᐊᓯᒧᑦ, ᐅᕝᕙᓘᓐᓃᑦ 'ᓯᓂᒃᑐᒥᒃ', ᐊᐃᑦᑐᕐᓗᐃᓐᓇᓐᖏᖦᖢᓂᓗ.  

 

ᐱᓕᕆᐊᖑᔪᓐᓇᕐᒥᔪᖅᑕᐅᖅ ᓄᓇᕗᒻᒥᐅᑦ ᖃᓄᖅᑑᖅᑕᐃᓕᒪᓗᑎᒃ ᐱᐅᓐᖏᑦᑐᒃᑯᓪᓗ ᑐᕌᖅᑎᑦᑎᓐᖏᓪᓗᑎᒃ 

ᐃᓄᖕᓂᒃ ᐳᕙᒡᓗᖕᓂᓕᖕᓂᒃ. ᐳᕙᒡᓗᖕᓇᖅᑐᖅ ᐊᒃᑐᐊᓂᓖᑦ ᑲᓐᖑᓱᒍᑕᐅᓲᑦ ᐱᓪᓚᕆᐅᕗᑦ ᐊᒻᒪ ᐊᑦᑕᕐᓇᖅᑐᓂᒃ 

ᓴᖅᑭᑦᑐᖃᕈᓐᓇᖅᖢᓂ ᑲᒪᒋᔭᐅᔭᕆᐊᓕᖕᓄᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔭᕆᐊᓕᖕᓄᑦ.  

 

ᐱᒻᒪᕆᐅᕗᖅ ᐳᕙᒡᓗᖕᓂᕐᒧᑦ ᖃᐅᔨᔾᔪᑕᐅᔪᓐᓇᖅᑐᓂᒃ ᐱᓯᒪᒍᕕᑦ ᓲᕐᓗ ᖁᐃᖅᓱᐃᓐᓇᐅᔭᕐᓂᕐᒥᒃ 

ᐅᓐᓄᐊᒃᑯᓪᓘᓐᓃᑦ ᐊᐅᒪᔮᕐᓂᕐᒥᒃ, ᖃᓂᒃᓴᕈᕕᓪᓘᓐᓃᑦ ᐃᓄᖕᒥᒃ ᐳᕙᒡᓗᒃᑐᒥᒃ, ᐃᓗᐊᖅᓴᐃᔩᑦ ᖃᐅᔨᒋᐊᕐᕕᒋᓗᒍ 

ᖃᐅᔨᓴᖅᑕᐅᔭᖅᑐᕐᓗᑎᒃ.  

 

ᐱᓕᕆᖃᑎᒌᒡᓗᑕ, ᐃᑲᔪᕈᓐᓇᖅᑐᐃᓐᓇᐅᔪᒍᑦ ᐳᕙᒡᓗᖕᓇᖃᓐᖏᓪᓗᓂ ᓄᓇᕗᒻᒥ. ᒪ'ᓇ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 211 - 6(2): ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᓂᖓ ᑕᕝᕚᑭᓄᑦ ᓯᒡᒐᓕᐊᓄᓪᓗ 

ᒪᓕᒐᖁᑖᓂᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᐅᖃᑎᒐ ᐅᑉᓗᒥ ᐅᖁᒪᐃᑦᑐᒃᑰᖃᑎᒋᕙᕋ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑐᒪᓪᓗᓯ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᓂᖏᓐᓂᒃ ᐃᑲᔪᖅᓱᐃᓪᓗᑎᒃ ᑎᐹᖕᒧᑦ ᐊᒻᒪ ᓱᐴᖅᑐᕐᓂᕐᒧᑦ ᒪᓕᒐᕐᒥ. ᐱᐅᓐᖏᑦᑐᑦ ᐊᒃᑐᐃᓂᐅᕙᒃᑐᑦ 

ᓱᐴᖅᑐᖃᑦᑕᕐᓂᕐᒧᑦ ᓱᐴᖅᑐᖅᑕᐅᔪᓄᓪᓗ ᖃᓄᐃᓐᖏᑦᑎᐊᕈᓯᑦᑎᓐᓄᑦ ᖃᐅᔨᒪᔭᐅᑦᑎᐊᖅᑐᑦ, ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓂᓯᒪᑦᑎᐊᖅᑐᑦ ᐱᑎᑦᑎᓂᕐᒥᒃ ᖃᓄᐃᓐᖏᑦᑎᐊᖅᑐᓂᒃ ᐊᑦᑕᕐᓇᓐᖏᑦᑐᓂᒡᓗ 

ᐃᓂᖃᕐᓇᖅᑐᓂᒃ ᓄᓇᕗᒻᒥᐅᓄᑦ. ᒪᓕᒃᖢᒋᑦ ᑲᒪᒋᔭᕆᐊᖃᖅᑕᕗᑦ ᑎᐹᖕᒧᑦ ᓱᐴᖅᑐᕐᓂᕐᒧᓪᓗ ᒪᓕᒐᒃᑯᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᑐᑦ ᐊᐅᓚᑦᑎᓪᓗᑎᒃ ᓱᐴᖅᑐᕐᕕᐅᓐᖏᑦᑐᓂᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᖃᐅᔨᒪᔪᔅᓴᐅᒐᕕᑦᑕᐅᖅ ᑕᒪᓐᓇ ᑎᐹᒥᒃ ᐊᑐᕐᓂᖅ ᓱᐴᖅᑐᓂᕐᒧᓪᓗ ᒪᓕᒐᖅ 

ᑖᒻᓇ ᐱᓐᖑᖅᑎᑕᐅᓂᐊᕐᒪᑦ ᐊᑐᒐᒃᓴᐅᓕᕐᓗᓂ ᒪᐃ 31, 2023-ᒥ. ᑖᓐᓇ ᓈᒻᒪᓈᕐᓂᐊᖅᑐᖅ ᓯᓚᕐᔪᐊᕐᒥ 

ᑐᐹᑲᑐᖅᑕᐃᓕᒪᓂᐅᑉ ᐅᑉᓗᖓᓄᑦ. ᐱᒋᐊᕐᓗᒍ ᒪᐃ 31, 2023 ᑕᒪᕐᒥᓗᑦᑖᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒻᒪ 

ᐃᖅᑲᓇᐃᔭᖅᑐᑦ ᐃᒡᓗᕐᔪᐊᑦ ᐊᑐᖅᑕᖏᑦ ᐃᒡᓗᓕᕆᔨᒃᑯᓐᓄᑦ ᐊᐅᓚᑕᐅᔪᑦ ᑕᒪᕐᒥᒃ ᓱᐴᖅᑐᕐᕕᐅᓂᖅ 

ᐊᔪᓕᕐᓂᐊᖅᑐᑦ. ᑖᓐᓇ ᒪᓕᒐᖅ ᓱᐴᖅᑐᖅᑕᐃᓕᓂᕐᒧᑦ ᑎᐹᓐᓂᒃ, ᐋᖓᔮᕐᓇᖅᑐᓂᒃ ᐊᒻᒪ ᐳᔪᕐᓂᒃ ᑕᐃᒃᑯᓂᖓ 

ᕙᐃᐳᖑᓂᕋᖅᑕᐅᔪᓂᒃ ᐊᑐᕐᕕᒃᓴᐅᔪᓐᓃᕐᓂᐊᖅᑐᑦ ᑕᒪᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒡᓛᑦ 

ᐊᓃᕐᕕᖏᓐᓂᒃ ᐊᒻᒪ ᐃᒡᓗᕐᔪᐊᑦ ᐊᑕᐅᓯᐅᕝᕕᒋᖃᑦᑕᖅᑕᖏᓐᓂᒃ. 

 

ᐅᖃᖅᑎᑦᓯᔩ, ᐃᒡᓗᓕᕆᔨᕐᔪᐊᒃᑯᑦ ᐊᔾᔨᒌᓐᖏᑦᑐᓂᒃ ᐊᑐᕐᓂᐊᖅᐳᑦ ᑐᓴᐅᒪᑎᒋᐊᕐᓗᒋᑦ ᑕᒪᕐᒥᒃ ᐃᒡᓗᓕᕆᔨᒃᑯᑦ 

ᐊᑐᖅᑐᐊᖅᑕᖏᓐᓂᒃ ᐊᒻᒪ ᑖᓐᓇ ᐱᓐᖑᖅᐸᓪᓕᐊᑎᓪᓗᒍ ᐱᓕᕆᖃᑎᒋᓂᐊᖅᑕᕗᑦ ᐃᒡᓗᓕᔨᒃᑯᑦ ᑲᑎᒪᔨᖏᑦ 

ᑕᒪᕐᒥᒃ ᓄᓇᓕᓐᓂ. ᐃᒡᓗᓕᕆᔨᕐᔪᐊᒃᑯᑦᑕᐅᖅ ᑐᓴᒐᒃᓴᓂᒃ ᓯᐊᒻᒪᐃᓂᐊᖅᐳᑦ ᑖᒃᑯᓄᖓ ᐊᑐᖅᑐᐊᖅᑐᓄᑦ ᑖᓐᓇ 

ᒪᓕᒐᖅ ᒪᓕᒐᒃᓴᓐᖑᓚᐅᖅᑎᓐᓇᒍ. 

 

(ᑐᓵᔨᒃᑯᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᓐᖑᕆᐊᖅᑎᑦᑎᕙᓪᓕᐊᖕᒥᔪᑦ ᐊᑐᖅᑐᐊᖅᑎᑦ ᐊᖏᖃᑎᒌᒍᑎᖏᓐᓂᒃ 

ᐃᓚᓕᐅᔾᔭᐅᖁᓪᓗᒋᑦ ᓱᐴᖅᑐᕆᐊᖃᓐᖏᓐᓂᖅ ᐃᒡᓗᓂᒃ. ᒪᓕᒃᖢᒍ ᑎᐹᖕᒧᑦ ᓱᐴᖅᑐᕐᓂᕐᒧᓪᓗ ᐱᖁᔭᖅ, ᑖᒃᑯᐊ 

ᐊᔪᖅᑎᑕᐅᔪᑦ ᓱᐴᖅᑐᕐᓂᕐᒧᑦ ᐅᖓᕙᕆᐊᖅᑎᑦᑎᔪᑦ ᒫᓐᓇᐅᔪᒧᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 

ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᓐᓄᑦ ᐊᑐᖅᑐᐊᖅᑎᓂᒃ ᐊᐅᓚᑕᐅᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑎᑦᑎᔩ, ᐃᒡᓗᒥᒃ ᐊᑐᖅᑐᐊᖅᑏᑦ ᖃᐅᔨᔭᐅᒃᐸᑕ ᓱᐴᖅᑐᖅᑎᐅᓂᖏᓐᓂᒃ ᐅᕝᕙᓘᓐᓃᑦ ᓯᒡᒐᓕᐊᓐᖑᐊᓂᒃ 

ᓱᐴᖅᑐᕐᓂᖏᓐᓂᒃ ᐃᒡᓗᒋᔭᐅᔪᑦ ᐅᕝᕙᓘᓐᓃᑦ ᓱᐴᖅᑐᖅᑎᑦᑎᔪᓐᓇᖅᑐᑦ ᐊᒻᒪ ᓯᒡᒐᓕᐊᓐᖑᐊᓂᒃ 

ᐱᔪᓐᓇᖅᑎᑦᑎᒃᐸᑕ ᐃᒡᓗᖏᓐᓂᒃ, ᐊᑭᓕᒐᒃᓴᖅᑖᖅᑎᑕᐅᔪᓐᓇᖅᐳᑦ. ᐊᒻᒪ ᓱᓕ, ᐊᖑᔭᐅᔪᖃᒃᑲᓐᓂᕐᓂᖅᐸᑦ 

ᐱᓕᕆᐊᖑᑐᐃᓐᓇᕆᐊᖃᖅᐳᑦ ᐃᒡᓗᓂᒃ ᐊᑐᖅᑐᐊᖅᑎᑦᑎᔩᑦ ᑎᑎᕋᕐᕕᖓᒍᑦ, ᑎᑭᓪᓗᒍ ᐊᒻᒪ ᐃᓚᓕᐅᔾᔭᐅᓗᓂ 

ᐊᓂᑕᐅᓂᖅ.  

 

ᐅᖃᖅᑎᑦᑎᔩ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᓕᐊᓇᐃᒍᓱᒃᐳᑦ ᐃᑲᔪᖅᑐᐃᔪᓐᓇᕐᒪᑕ ᑖᔅᓱᒥᖓ ᐱᒻᒪᕆᐅᔪᒥᒃ 

ᒪᓕᒐᓕᐊᖑᔪᒪᔪᒥᒃ, ᐅᐱᒍᓱᒃᖢᑎᒡᓗ ᐊᑐᐃᓐᓇᕈᖅᑎᑦᑎᔪᓐᓇᕐᒪᑕ ᐃᒡᓗᒥᒃ ᐊᑐᖅᑐᐊᖅᑎᓂᒃ 

ᖃᓄᐃᓐᖏᑦᑎᐊᕐᓗᑎᒃ ᑐᔪᕐᒥᕕᖃᕈᓐᓇᖁᓪᓗᒋᑦ ᓱᐴᖅᑐᖅᑕᐅᔫᑉ ᐳᔪᖓᓂ. ᑖᓐᓇ ᐊᓪᓗᕆᐊᕈᑎᑦᑎᐊᕙᐅᔪᖅ 

ᐱᖁᓪᓗᒍ ᖃᓄᐃᓐᖏᑦᑎᐊᖅᑐᑦ ᓯᕗᓂᒃᓴᑦ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 212 - 6(2): ᓴᐳᒻᒥᔭᐅᓯᒪᔪᑦ ᓄᓇᐃᑦ ᐃᒪᐃᓪᓗ ᓄᓇᕘᒥ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ. ᑲᑎᒪᔨᐅᖃᑎᒐᑦᑕᐅᖅ ᐃᑉᐱᒋᑦᑎᐊᖅᐸᕋ ᐃᓚᑯᓗᖏᓪᓗ 

ᓇᓪᓕᒋᕙᔅᓯ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᓯᒋᐊᕈᒪᓪᓗᖓ ᖃᓄᐃᓕᐅᕙᓪᓕᐊᓂᐊᖅᑐᓂᒃ ᓄᓇᕗᑦ 

ᒐᕙᒪᒃᑯᖏᓐᓂ ᐱᔾᔪᑎᒋᓪᓗᒋᑦ ᓴᐳᒻᒥᔭᐅᔪᑦ ᓄᓇᐃᑦ ᓯᕗᒧᒋᐊᖅᑎᓪᓗᑕ. 

  

ᐊᕐᕌᒍᒐᓚᐅᓯᒪᔪᓂ ᑭᖑᓂᑦᑎᓐᓂ, ᑲᓇᑕᐅᑉ ᒐᕙᒪᒃᑯᖏᑦ ᑐᑦᓯᕋᖅᓯᒪᒻᒪᑕ ᐊᔾᔨᒌᖏᑦᑐᓂᒃ ᓄᓇᓂᒃ ᐃᒪᕕᒻᒥᓗ 

ᓴᐳᒻᒥᔭᐅᓯᒪᖁᓪᓗᒋᑦ ᓄᓇᕗᒻᒥ ᐃᓚᐅᖃᑕᐅᑎᑦᓯᒐᑎᒃ ᑐᓴᕆᐊᕐᕕᖃᕋᑎᓪᓗ ᒐᕙᒪᒋᔭᑦᑎᓐᓂᒃ.  

 

ᐅᖃᖅᑎᑦᑎᔩ, ᒐᕙᒪᒋᔭᕗᑦ ᐃᓚᐅᖃᑕᐅᓪᓚᕆᒋᐊᓖᑦ ᑐᑭᒧᐊᖅᑎᑦᓯᓗᑎᓪᓗ ᓄᓇᓂᒃ ᓴᐳᒻᒥᔭᐅᒋᐊᓕᓐᓂᒃ. 

ᓱᕐᕋᑦᑕᐃᓕᒍᑎᒋᓯᒪᔭᕗᑦ ᑐᕌᒐᖃᖅᑐᑕ ᓇᒻᒥᓂᖅᓱᕐᓂᕐᒧᑦ ᐊᖏᕈᑎᒥᒃ, ᑭᓯᐊᓂ ᐅᑕᖅᑭᓂᑦᑎᓐᓂ ᑲᓇᑕ 

ᐅᕙᑦᑎᓐᓂᒃ ᐃᓚᐅᖃᑕᐅᑎᑦᓯᓪᓚᕆᒋᐊᓖᑦ. ᓈᒻᒪᓈᖅᓯᕗᖅ ᐃᓚᐅᖃᑕᐅᒋᐊᖃᕐᓂᑎᓐᓄᑦ ᓄᓇᕐᔪᐊᒥ 

ᐊᑦᓱᕉᑕᐅᔪᓂᒃ ᓇᓗᓇᐃᖅᑕᐅᓯᒪᖁᓪᓗᒍ ᓈᒻᒪᓈᖅᑐᓂᒃ ᓴᐳᒻᒥᔭᐅᓯᒪᖁᔨᓪᓗᑕ ᓄᓇᓂᒃ ᐃᒪᕕᓐᓂᓪᓗ.  

 

ᐅᖃᖅᑎᑦᑎᔩ, ᐊᕙᑎᓕᕆᔨᒃᑯᑦ ᐱᒋᐊᕈᑎᖃᖅᓯᒪᒻᒥᔪᑦ ᐱᓕᕆᐊᖃᖅᐸᓪᓕᐊᓂᕐᒥᒃ ᓴᐳᒻᒥᔭᐅᓯᒪᔪᑦ ᓄᓇᐃᑦ 

ᐃᒪᕖᓪᓗ ᖃᓄᖅᑑᕈᑎᒥᒃ. ᑖᓐᓇ ᖃᓄᖅᑑᕈᑎ ᐃᑲᔪᖅᓱᐃᒍᑕᐅᓂᐊᕐᒥᔪᖅ ᐊᑯᓂᐅᔪᒧᑦ ᓯᕗᓂᑦᓴᑎᓐᓄᑦ 

ᓴᐳᒻᒥᔮᕆᓂᕐᒧᑦ ᑐᕌᒐᑦᑎᓐᓂᒃ ᓄᓇᓂᒃ, ᐃᒪᕐᒥ, ᐊᓂᖅᓵᖅᑐᖅᑕᑎᓐᓂᓪᓗ ᑕᐃᒪᐃᒋᐊᖃᓪᓚᕆᑦᑐᑦ 

ᖃᓄᐃᑦᑕᐃᓕᒍᓐᓇᖁᓪᓗᒋᑦ ᓄᓇᕗᒻᒥᐅᑦ ᓂᕐᔪᑎᖏᑦ, ᐃᓕᖅᑯᓯᖏᑦ, ᑮᓇᐅᔭᓕᐅᕈᑎᒋᔪᓐᓇᖅᑕᖏᓪᓗ.  

 

ᐱᓕᕆᐊᖃᖅᐸᓪᓕᐊᑎᓪᓗᑕ ᑕᒪᒃᑯᓄᖓ ᑐᕌᒐᑦᑎᓐᓄᑦ, ᖃᐅᔨᒪᔪᒍᑦ ᑐᓐᖓᕕᓕᐅᕆᐊᖃᕋᑦᑕ 

ᐱᔪᓐᓇᖅᓯᔾᔪᑎᒋᒋᐊᓕᑦᑎᓐᓂᒃ ᐊᐅᓚᑦᓯᓂᕐᒧᑦ ᓴᐳᒻᒥᔭᐅᓯᒪᔪᓂᒃ ᓄᓇᓂᒃ ᐃᒪᕕᓐᓂᓪᓗ ᓇᓗᓇᐃᖅᑕᐅᓯᒪᔪᓂᒃ. 

ᑲᔪᓯᒍᑎᖃᕐᓂᐊᕐᒥᔪᒍᑦ ᐃᓚᐅᖃᑕᐅᑎᑦᓯᓂᕐᒧᑦ ᐃᓚᐅᖃᑕᐅᒋᐊᓕᓐᓂᒃ ᐱᓗᐊᖅᑐᒥᓗ ᒐᕙᒪᑐᖃᒃᑯᑦ ᐃᓄᐃᓪᓗ 

ᑲᑐᔾᔨᖃᑎᒌᖏᑦ, ᐊᖑᓇᓱᑦᑐᓕᕆᔨᒃᑯᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᒃ ᐃᓚᐅᖃᑕᐅᒋᐊᖃᕐᓂᖏᑦ 

ᐊᓯᐊᒎᕐᕕᖃᖏᒻᒪᑕ.  

 

ᐅᖃᖅᑎᑦᑎᔩ, ᓴᐳᔾᔭᐅᒋᐊᖃᕐᓂᖏᑦ ᐃᑉᐱᒍᓱᑦᓯᐊᕐᓂᕐᓗ ᓄᓇᕗᒻᒥ ᐱᒻᒪᕆᐅᒻᒪᑦ ᐃᓅᓯᖃᑦᓯᐊᕈᓐᓇᓂᑦᑎᓐᓄᑦ, 

ᐊᑦᓱᕉᑎᖃᖅᑐᑕᓗ ᓇᓕᒧᒌᑎᑦᓯᓂᕐᒧᑦ ᓇᔪᖓᖏᓐᓂᒃ ᓴᐳᒻᒥᔮᕆᓂᕐᒧᑦ ᐅᔾᔨᖅᓱᑦᓯᐊᕐᓂᒃᑯᓪᓗ ᐱᕙᓪᓕᐊᑎᑦᓯᓂᕐᒧᑦ 

ᐱᕕᖃᑦᕕᐅᒍᓐᓇᖅᑐᓂᒃ ᐃᑲᔪᕈᓐᓇᖅᑐᓂᒃ ᓄᓇᕗᑦ ᐱᕈᖅᐸᓪᓕᐊᕕᑦᓯᐊᖁᓪᓗᒍ ᖃᑭᕙᓪᓕᐊᒍᑎᖃᕈᓐᓇᕐᓗᑕᓗ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᑦ, ᒥᓂᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 213 - 6(2): ᓄᓇᐃᓐᓇᕐᒥ ᐃᓕᓴᐃᔾᔪᑕᐅᔪᖅ ᑎᑭᕋᕐᔪᐊᕐᒥ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᒃᑕᐅᖅ ᑲᑎᒪᔨᐅᖃᑎᒐ ᐃᒃᐱᒋᑦᑎᐊᖅᐸᕋ. 

ᐃᓱᒪᒋᓂᐊᖅᐸᒋᑦ ᐊᒻᒪ ᐃᓚᑎᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᑲᔪᓯᑦᑎᐊᓚᐅᖅᑐᒥᒃ 

ᓄᓇᒥ ᐱᓕᕆᐊᖑᓚᐅᖅᑐᖅ ᑎᑭᕋᕐᔪᐊᕐᒥ ᑎᓯᐱᕆ 12-ᒥ 16-ᒧᑦ, 2022.  

 

ᐅᖃᖅᑎᑦᑎᔩ, ᒪᕐᕉᒃ ᒪᒃᑯᒃᑑᒃ ᐊᑐᓂ ᓄᓇᓕᖕᓂ ᑭᕙᓪᓕᕐᒥᓐᖔᖅᑐᑦ ᓂᕈᐊᖅᑕᐅᓚᐅᖅᐴᒃ ᐃᓚᐅᖁᔭᐅᓪᓗᑎᒃ 

ᑖᒃᑯᓇᓂ ᐱᓕᕆᐊᓂᒃ ᐃᓕᓐᓂᐊᕐᓗᑎᒡᓗ ᐱᖅᑯᓯᑐᖃᒃᑯᑦ ᐊᔪᖅᑕᐅᓐᖏᑦᑐᓂᒃ ᐃᓐᓇᕐᓂᒃ. ᒪᒃᑯᒃᑐᐃᑦ 

ᐃᓕᑦᑎᓚᐅᖅᑐᑦ ᖃᓄᖅ ᓂᖅᖥᕿᓂᕐᒥ ᐋᒃᑐᖅᓯᓂᕐᒥᒡᓗ ᑐᒃᑐᒥᒃ, ᐊᒥᓕᕆᔪᓐᓇᖅᓯᓪᓗᑎᒃ ᐅᑭᐅᖑᓂᐊᖅᑐᒧᑦ 

ᐅᐸᓗᖓᐃᕐᓗᒍ, ᓂᕿᒥᒃ ᓱᕈᖅᑎᑦᑎᓐᖏᑦᑐᓐᓇᕐᓂᕐᒥᒃ, ᐊᒻᒪ ᓯᑯᒃᑯᑦ ᒪᑦᑎᑦᑕᐅᓯᕆᔪᓐᓇᕐᓂᕐᒥᒃ. ᐃᓐᓇᐃᑦ 

ᑐᓂᓯᓚᐅᕐᒥᔪᑦ ᐱᖅᑯᓯᑐᖃᒃᑯᑦ ᐊᓐᓇᐅᒪᓇᓱᖕᓂᕐᒧᑦ ᖃᐅᔨᒪᓂᕐᒥᒃ ᐃᓚᐅᓪᓗᓂ ᐊᑐᖃᑦᑕᕐᓂᖅ 

ᐊᒥᖅᑳᖃᑎᖃᕐᓂᕐᒥᒃ ᐊᖑᔭᒥᓂᒃ ᐊᓯᖏᓐᓄᑦ ᐊᖑᓇᓱᒃᑎᓄᑦ ᖃᑕᓐᖑᑎᖏᓐᓄᓪᓗ.  

 

ᐅᖃᖅᑏ, ᑕᒪᒃᑯᐊ ᐱᓕᕆᐊᑦ ᓅᑦᑎᔾᔪᑕᐅᕙᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᒃᑯᖕᓂᖅᓴᓄᑦ, ᑕᒪᓐᓇ 

ᐱᒻᒪᕆᐅᒻᒪᑦ ᓴᐳᔾᔨᓂᕐᒧᑦ ᐊᒻᒪ ᓴᖅᑮᒃᑲᓐᓂᕋᓱᐊᕐᓂᕐᒧᑦ ᐃᓕᖅᑯᓯᑐᖃᖅᑎᓐᓂᒃ ᐊᒻᒪ ᐅᖃᐅᓯᑦᑎᓐᓂᒃ. 

 

ᐅᖃᖅᑏ, ᐱᓕᕆᕕᒃ ᐸᕐᓇᓯᒪᔪᖅ ᐊᓯᖏᓐᓂᒃ ᐱᓕᕆᐊᖃᓛᕆᐊᔅᓴᖅ ᐅᐱᕐᖓᔅᓵᖅ, ᐱᖃᓯᐅᑎᓗᒍ ᕿᓚᐅᔾᔭᕐᓂᖅ 

ᑲᑕᔾᔭᕐᓂᕐᓗ ᐃᒡᓗᓕᒻᒥ, ᐊᒻᒪᓗ ᓴᓇᕐᕈᑎᓕᐅᕆᐅᖅᓴᓂᖅ ᑰᒑᕐᔪᖕᒥ ᐱᓕᕆᐊᖑᓛᕆᓪᓗᓂ. ᓂᕆᐅᒃᐳᖓ 

ᒪᓕᒐᓕᐅᕐᕕᖕᒧᑦ ᑐᓴᖅᑎᑦᑎᖃᑦᑕᕐᓂᐊᓐᓂᓐᓂᒃ ᖃᓄᐃᑉᐸᓪᓕᐊᔪᓂᒃ ᑕᒪᓐᓇ ᐱᕙᓪᓕᐊᖃᑦᑕᕐᓂᐊᖅᑎᓪᓗᒍ 

ᑭᖑᓪᓕᕐᒥ ᐅᓂᒃᑲᐅᓯᕆᔪᒫᕆᕙᒃᑲ.  

 

ᐅᖃᖅᑏ, ᑐᓴᖅᑎᑦᑎᔪᒪᔪᖓ ᓄᓇᕗᒻᒥᐅᓂᒃ ᐱᓕᕆᕕᒐ ᐊᐅᓚᑦᑎᖃᑦᑕᕋᓗᐊᖅᑎᓪᓗᒍ ᐊᒻᒪᓗ 

ᐃᓕᓐᓂᐊᖅᑎᑦᑎᖃᑦᑕᕋᓗᐊᖅᑎᓪᓗᒍ ᐊᒥᓱᑲᓪᓚᐅᔪᓂᒃ ᓄᓇᕗᒻᒥ ᐊᕐᕌᒍᑕᒫᑦ, ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 

ᐱᔪᓐᓇᕐᒥᔪᑦ ᑮᓇᐅᔭᓂᒃ ᐊᒻᒪᓗ ᑐᓂᕐᕈᑎᓂᒃ ᑮᓇᐅᔭᓂᒃ ᐅᕙᖓ ᐱᓕᕆᕕᖓᓂᒃ ᑲᔪᓯᑎᑦᑎᓂᐊᕐᓗᑎᒃ ᓄᓇᓕᓐᓂ 

ᐱᓕᕆᐊᖑᓇᓱᐊᖅᑐᓂᒃ ᐃᑲᔪᖅᑐᐃᔪᓂᒃ ᓴᖅᑭᔮᓕᖅᑎᑦᑎᒃᑲᓐᓂᕐᒥᒃ ᐃᓕᖅᑯᓯᕗᑦ, ᐅᖃᐅᓯᖅ ᐊᒻᒪᓗ 

ᐃᑦᑕᕐᓂᓴᖁᑎᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 264 - 6(2): ᕋᐃᔭᓐ ᐸᐅᕐᖓᑦ ᐊᐅᐸᖅᑐᒥᒃ ᓇᓗᓇᐃᒃᑯᓯᖅᑖᖅᑐᖅ 

ᓱᓪᓗᓕᕆᔨᐅᓂᕐᒧᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᑉᓛᑦᓯᐊᖅ ᖃᒪᓂᑦᑐᐊᕐᒥᐅᖃᑎᒃᑲ 

ᐅᑉᓗᖃᑦᓯᐊᓂᐊᖅᐳᓯ.  

 

ᐅᖃᖅᑎᑦᓯᔩ, ᐃᓕᑕᕆᔪᒪᕙᕋ ᖃᒪᓂᑦᑐᐊᕐᒥᐅᑕᖅ ᐃᒃᐸᓵᓂ ᐊᑎᐊ ᑕᐃᔭᐅᓚᐅᖅᑐᖅ ᕋᐃᔭᓐ ᐸᐅᕐᖓᑦ, 

ᐃᒡᓗᓕᕆᔨᒃᑯᓐᓂ ᖃᒪᓂᑦᑐᐊᕐᒥ ᐱᓕᕆᖃᑦᑖᓕᖅᑐᖅ 2015-ᖑᑎᓪᓗᒍ ᐱᓕᕆᒋᐊᕐᒪᑦ 

ᐃᓕᓐᓂᐊᐸᓪᓕᐊᓕᓚᐅᖅᑐᖅ ᓱᓪᓗᓕᕆᓂᕐᒥᒃ.  

 

ᑕᐃᒪ ᐃᒃᐸᔅᓵᓂ ᐊᓕᓚᔫᑎᑖᓕᓚᐅᖅᐳᖅ ᑲᓇᑕᐅᑉ ᐃᓗᐊᓂ ᓇᓂᓕᒫᖅ ᐱᓕᕆᔫᓪᓗᐊᓕᕐᒪᑦ ᖃᑉᓗᓈᑎᑐᑦ, Red 

Seal Certification Plumber. ᑖᒻᓇ ᕋᐃᔭᓐ ᐸᐅᕐᖓᑦ ᒪᒃᑯᒫᖅᖢᓂᓗ ᓄᑕᕋᖃᒻᒫᖅᖢᓂᓗ ᐱᓕᕆᑦᓯᐊᓂᐊᓕᕐᒪᑦ.  

 

ᓂᖃᐃᓪᓗᑯᓂᖅ ᐊᓐᓄᕌᓗᕿᓂᓪᓗ ᐃᓚᓐᓈᒥᓂᒃ ᓂᐅᕕᖅᑕᖅᑑᓪᓗᐊᕐᓂᐊᓕᕐᒪᑦ ᓂᐅᕕᑦᓯᐊᑕᖅᑑᓪᓗᐊᕐᓂᐊᓕᕐᒪᑦ 

ᖁᕕᐊᓇᑯᓂ. ᐃᓚᓐᓈᒥᓂᒃ ᐃᑲᔪᖓᐃᓐᓇᓐᖑᓱᒻᒪᑦ ᓇᓗᓇᓐᖏᑦᑐᖅ. ᑖᒻᓇ ᖁᕕᐊᓲᒍᑎᒋᕙᕋ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᓯᓈᓄᑦ, ᒪᓕᒐᓕᐅᖅᑎ, ᒥᔅ ᐳᕉᔅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 265 - 6(2): ᐊᑐᖅᑕᐅᓂᖓ ᖃᓂᒻᒪᓯᖃᖅᑐᑦ ᑐᑭᓯᐅᒪᔾᔪᑎᖏᓐᓂᒃ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᓇᓪᓕᒍᓱᓐᓂᖏᓐᓄᑦ 

ᐱᐅᓐᖏᓪᓚᕆᑦᑐᖅ ᐃᓱᒪᓇᓐᖏᑦᑐᒥᒃ ᐊᑐᕋᑦᑕ ᐅᓄᓗᐊᖅᑐᑎᒍᑦ ᑕᒫᓂ ᐃᒃᓯᕚᖅᑐᑎᒍᑦ ᐊᒻᒪᓗ ᓄᓇᕗᒻᒥ. 

ᐃᓚᒃᑲ ᐅᓪᓗᒥ ᐊᒃᓱᕈᖅᐳᑦ ᐃᕐᓂᕗᑦ ᑕᐃᒪ ᐃᒻᒥᓃᕐᓂᖅ ᑕᒪᓐᓇ ᓄᖅᑲᑎᑦᑕᕆᐊᖃᖅᑕᕗᑦ ᓄᓇᕗᑦ ᐃᓗᐊᓂ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐃᓱᒫᓘᑎᖃᕋᒪ ᑕᒪᒃᑯᐊ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ. ᑖᓐᓇ ᒥᓂᔅᑕᕆᔭᐅᔪᖅ ᒪᕐᕉᖕᓂᒃ ᐱᓚᒃᑐᐃᓂᐅᔪᓂᒃ 

ᓇᓗᓇᐃᖅᓯᓚᐅᕐᒪᑦ ᓇᒡᒐᔾᔭᒥ ᐊᒻᒪᓗ ᓱᓖᓛᒃ ᓴᖅᑭᑦᑎᔪᒪᓐᖏᓚᖅ ᐳᕙᒡᓗᖕᓂᕐᒧᑦ ᑐᕌᖓᔪᑦ 

ᖃᐅᔨᔭᕆᐊᖃᖅᑕᕗᑦ ᐃᒻᒥᒨᖓᓂᖅ ᐱᔾᔪᑎᒋᓂᕋᖅᖢᓂᒋᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᓐᓇ ᐱᕐᔪᐊᖑᕗᖅ ᓇᐅᑦᑎᓱᖅᑎᐊᕆᐊᖃᖅᖢᑎᒃᑯᓪᓗ ᑕᒪᒃᑯᐊ ᐋᓐᓂᐊᑦ ᐊᒻᒪᓗ 

ᑕᒪᒃᑯᐊ ᐋᓐᓂᐊᑦ ᐱᔾᔪᑎᒋᓪᓗᒋᑦ ᓄᑖᓄᑦ ᐊᑐᐃᓐᓇᐅᔭᕆᐊᖃᖅᑐᒍᑦ. ᒪᑯᐊ ᐊᑐᖃᑦᑕᖅᑕᓄᑦ ᐊᒃᓱᕈᕐᓇᖅᐳᑦ 

ᐸᕐᓇᐃᓇᓱᒃᑎᓪᓗᑕ ᑲᔪᓯᑦᑎᑎᓇᓱᒃᑎᑦᑎᓪᓗᑕᓗ ᐅᖁᒪᐃᓐᓂᕐᓂᐊᕐᓂᕐᒧᑦ ᑐᕌᖓᔪᓂᒃ. ᒪᒥᐊᓇᖅ. 

ᖃᐅᔨᒪᑦᑎᐊᕐᓗᑕᐅᔭᕆᐊᖃᖅᑐᒍᑦ ᖃᓄᖅ ᐋᓐᓂᐊᖏᓐᓂᖅᓴᐅᔪᓐᓇᕐᒪᖔᑦᑕ ᖃᐅᔨᔭᐅᓴᕋᐃᓐᓂᖅ ᐊᒻᒪᓗ 

ᐃᓅᓕᓴᖅᑕᐅᓂᖅ. ᖃᐅᔨᒪᓗᑎᒃᑯᓪᓗ ᐋᓐᓂᐊ ᖃᓄᐃᖃᑦᑕᕐᒪᖔᑦ ᐊᒻᒪᓗ ᑭᓱᓂᒃ ᐋᓐᓂᐊᓕᕌᖓᒥᒃ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ.  

 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑕᒪᑐᒥᖓ ᐊᑕᐅᓯᐊᕐᓇᓂ 

ᓇᓗᓇᐃᖅᓯᓯᒪᖃᑦᑕᖅᑐᖅ ᐅᖃᐅᓯᖃᖁᔨᖏᖦᖢᓂ. ᐳᕙᒡᓗᖕᓂᖅ ᐱᔾᔪᑎᒋᓪᓗᒍ ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᐳᑦ 

ᒐᕙᒪᒃᑯᑦ ᐃᓱᒪᓕᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᖃᓄᖅᑑᕈᑎᒋᔭᐅᓗᓂ. ᖃᖓ ᑕᐃᒪ ᓈᒻᒪᒃᓯᓂᐊᖅᐸ? ᖃᖓ 

ᑕᐃᒪ ᑐᓴᖅᑎᑕᐅᓂᐊᖅᐱᑕ?  

 

ᐅᖃᖅᑏ, ᑕᒪᓐᓇ ᐅᖃᐅᓯᖃᖅᑐᖅ ᑭᐅᑦᑕᖃᑦᑕᕈᓐᓇᓂᕐᒥᒃ. ᐅᖃᐅᓯᕆᓐᖏᑯᑦᑎᒍ ᑕᒪᓐᓇ 

ᖃᓄᖅᑑᕈᑎᒋᓐᖏᒃᑯᑦᑎᒍᓗ ᑐᓴᐅᒪᔾᔪᑎᓂᓪᓗ ᐊᑐᐃᓐᓇᖃᓐᖏᒃᑯᑕ ᑕᒪᓐᓇ ᑲᔪᓯᑐᐃᓐᓇᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 266 - 6(2): ᑲᔪᓰᓐᓇᕆᐊᖃᓲᖅ ᐱᔭᒃᓴᑦ ᒪᓕᒐᓕᐅᖅᑎᐅᓪᓗᓂ ᒫᓂ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᑯᓪᓗ ᓄᓇᕗᒻᒥᐅᖃᑎᒃᑲ. ᐃᓛᒃ ᐅᓪᓗᒥ ᑭᖑᓪᓕᖅᐹᕋᑦᑕ ᑕᕝᕙᓂ 

ᐅᑭᐅᕐᒥ ᐃᔅᓯᕚᓐᓂᕆᔭᑦᑎᓐᓂ ᓇᖏᖅᓯᔾᔪᑎᖃᖅᑐᖓ ᐱᓕᕆᓯᒪᒐᑦᑕ ᐱᓇᓱᐊᕈᓰᑦ ᐱᖓᓱᑦ ᐅᖓᑖᓄᒐᓛᒃ 

ᐊᔅᓱᕈᕐᓇᑐᒃᑯᓪᓗ ᐊᒻᒪ ᖁᕕᐊᓇᖅᑐᖅᑕᖃᖅᐸᑭᓪᓗᓂ. ᐃᒃᐱᒋᑦᑎᐊᖅᑕᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᓇᐅᒃᑰᕐᓂᕆᔭᖓᓂᒃ, ᑭᓯᐊᓂ ᑲᔪᓯᓂᖓ ᑕᕝᕙ ᑲᔪᓯᓂᖅᐳᑦ ᑕᐃᒫᖑᖃᑦᑕᕐᖓᑦ ᐊᒃᓱᕈᕐᓇᕋᓗᐊᖅᑎᓪᓗᒍ.  

 

ᐆᒥᖓᓕ ᑲᔪᖏᖅᓴᐃᒃᑲᓐᓂᕈᒪᔾᓗᖓ ᐃᓇᑦᑎᒍᒪᓪᓗᖓ ᐃᓕᔅᓯᓐᓂᓕᒫᑦᑎᐊᖅ, ᒥᓂᔅᑕᓂᓪᓗ 

ᒪᓕᒐᓕᐅᖅᑎᐅᔪᒍᓪᓗ ᒫᓂ, ᐱᓕᕆᐊᓂᒃ ᐊᖏᔪᓂᒃ ᐅᖃᐅᓯᕐᓂᒃ ᑐᓵᒐᑦᑕ ᑕᕝᕙᓂ ᐃᔅᓯᕚᖅᑎᓪᓗᑕ ᐅᑭᐅᕐᒥ 

ᐱᓕᕆᑎᓪᓗᑕ ᓄᓇᕘᒥ ᒐᕙᒪᐅᑉ ᖃᓄᐃᓕᖓᔭᕆᐊᖃᕐᓂᖓ ᐃᓱᒫᓗᓵᕆᓂᒃᑯᓪᓗ. ᒪᓕᒐᓕᐅᖅᑎᐅᖃᑏᒃᑲᒃ 

ᒫᓃᑦᑐᑦ ᐃᖅᑲᐃᑎᒃᑲᓐᓂᕈᒪᓪᓗᒋᑦ. ᐱᓕᕆᖃᑦᑕᕐᓂᕆᕙᑦᑕᕗᑦ ᑕᒪᓐᓇ ᓲᖑᓯᒃᑲᓐᓂᕆᐊᖃᕐᖓᑦ. ᐊᑏ, 

ᐊᖏᕐᕋᕋᓗᐊᕈᑦᑕ ᑲᒪᒋᒋᐊᕐᓂᐊᖅᑲᕗᑦ ᑕᒪᓐᓇ. ᕿᒥᕐᕈᑦᑎᐊᖃᑦᑕᕐᓗᑕ ᐅᖃᓕᒫᖃᑦᑕᕐᓗᑕ, ᑖᕙᒃᑯᓄᖓᓗ 

ᐃᓇᑦᑎᔾᔪᑎᒋᒃᑲᓐᓂᖅᑕᕋ ᒐᕙᒪᒧᑦ ᓂᓪᓕᐊᓗᑕ, ᓂᓪᓕᐊᔾᔪᑎᖃᕐᓗᑕ ᐅᑕᖅᑭᖏᓪᓗᑕ ᑲᑎᒪᓂᐅᓛᖅᑐᒧᑦ. 

ᓂᓪᓕᖃᑦᑕᕐᓗᑕ ᐃᓱᒫᓘᑕᐅᔪᓂᒃ ᐃᑲᓂᐅᓛᖅᑐᖅ ᐅᐱᕐᖔᖅ, ᐅᑭᐊᔅᓵᒧᑦ ᐸᕐᓇᒍᑎᒋᖏᓪᓗᒍ. 

 

ᑖᔅᓱᒥᖓ ᐃᓇᑦᑎᔾᔪᑎᖃᖅᑐᖓ, ᐅᖃᖅᑏ. ᐅᐱᕐᖔᒥ, ᐅᐱᕐᖔᔅᓯᐅᑦᑎᐊᖁᔨᒋᓪᓗᖓᓗ ᐊᒻᒪᓗᑦᑕᐅᖅ 

ᐃᖃᓗᒥᐊᓂᒃ ᖁᔭᓐᓇᒦᖅᑐᖓ ᑐᓐᖓᓱᑦᑎᑕᐅᒐᑦᑕ ᐊᖏᔪᐊᓗᒻᒥᒃ ᐱᕕᖃᖅᑎᑕᐅᓪᓗᑕ 

ᐃᓂᖃᖅᑎᑕᐅᓪᓗᑕᓘᖃᑦᑕᕋᑦᑕ. ᑭᓯᐊᓂ ᐃᖅᑲᐃᑎᑦᑎᒃᑲᓐᓂᕈᒪᔪᖓ ᐱᓕᕆᐊᔅᓴᑎᓐᓂᒃ ᐊᒻᒪ ᒥᓂᔅᑕᐃᑦ ᑖᕙᒃᑯᐊ 

ᒐᕙᒪᒥᑦ ᐱᓕᕆᐊᔅᓴᓂᒃ ᓇᔅᓴᓛᖅᑕᑎᓐᓂᒃ ᑐᓂᔭᐅᔪᐃᑦ ᑕᒪᒃᑯᐊ ᐊᓚᒃᑲᖅᑕᕗᓪᓗ.  

 

ᐊᑏ, ᐃᖅᑲᓇᐃᔭᖅᑎᖁᑎᔅᓯᓐᓄᑦ ᐃᓱᒫᓗᔅᓵᕈᑎᒋᓂᐊᖅᑲᓯᐅᒃ ᐃᖏᕐᕋᓯᔭᕆᐊᖃᕋᑦᑕ, ᐃᖏᕐᕋᓂᖅᐳᑦ 

ᐱᒃᑲᓐᓂᕈᓐᓇᕋᓗᐊᕐᖓᑦ. ᐱᒃᑲᓐᓂᕈᓐᓇᖅᑐᒍᑦ ᑲᒪᒋᑦᑎᐊᑐᐊᕈᑦᑎᒍ. ᐃᓕᕋᓇᖅᓵᖏᑦᑐᖓ, ᑭᓯᐊᓂ ᐃᓇᑦᑎᔪᖓ, 

ᐱᓕᕆᐊᔅᓴᖃᕋᑦᑕ. ᐅᑉᐱᕆᔭᐅᓪᓗᑕ ᐅᕗᖓ ᓂᕈᐊᖅᑕᐅᓯᒪᒐᑦᑕ ᐳᐃᒍᖅᑕᐃᓕᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 267 - 6(2): ᑐᓐᖓᓴᐃᕗᖓ ᒪᓕᒐᓕᐅᖅᑎᖃᑎᒃᑲᓂᒃ ᒥᓂᔅᑕᓂᒃ 

ᓴᓂᑭᓗᐊᕐᒧᑦ (ᖃᕝᕕᒃ)  

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑳ. ᐅᓪᓗᒥ ᒪᑭᒍᑎᖃᑦᑐᖓ ᐅᓪᓗᒥ 

ᐅᖃᐅᓯᖃᕈᒪᑦᓱᖓ ᑭᖑᓪᓕᐹᑦᓯᓕᒻᒥᒐᑦᑕ ᐊᑯᓂ ᑕᒫᓂ ᐅᑭᐅᒥ ᑲᑎᒪᓂᖃᓚᐅᖅᑎᓪᓗᑕ.  

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐃᖃᓗᖕᓃᓯᒪᓕᖅᑎᓪᓗᑕ ᐱᓇᓱᐊᕈᓯᒐᓴᖕᓄᑦ ᐊᖏᕐᕋᕐᓂᐊᓕᕋᒪ ᓂᕆᐅᒃᐳᖓ. 

ᐅᖃᖅᑏᑦ, ᐅᓪᓗᑯᑖᖑᕙᓪᓕᖓᓕᖅᑎᓪᓗᒍ ᓯᓚᓗ ᐅᖅᑰᓯᕙᓪᓕᐊᓕᖅᑎᓪᓗᒍ, ᑐᓐᖓᓱᒃᑎᑦᑎᕗᖓ ᒥᓂᔅᑕᓕᒫᓂᒃ 

ᓴᓂᑭᓗᐊᕐᒧᑦ ᐳᓛᕆᐊᖁᓪᓗᒋᑦ. ᖁᔭᓐᓇᒦᕈᒪᕙᕋ ᓯᕗᓕᖅᑎ ᓴᓂᑭᓗᐊᕐᒧᑦ ᐳᓛᕆᐊᕈᓐᓇᖅᓯᓚᐅᕐᒪᑦ.  

 

ᐅᖃᖅᑏ, ᐊᒻᒪᓗ ᐳᓛᕆᐊᖅᑕᐅᓪᓗᓂ ᒥᓂᔅᑕᕆᔭᐅᔪᓄᑦ ᑕᑯᓲᖑᕗᑦ ᓄᓇᕗᑦ ᖃᓄᐃᓕᖓᖕᒪᖔᖅ ᐊᒻᒪ 

ᑕᑯᓐᓇᕐᓗᑎᒃ ᓲᕐᓗ ᐆᒃᑑᑎᒋᓗᒍ ᑖᒃᑯᐊ ᒥᓂᔅᑕᐃᑦ ᑕᑯᔪᒪᖕᒥᔭᕋ ᑖᓐᓇ ᒥᓂᔅᑕᕆᔭᐅᔪᖅ ᓯᓚᑦᑐᖅᓴᕐᕕᒃᑯᓐᓄᑦ, 

ᑕᑯᖁᓪᓗᒍ ᐃᓐᓇᐃᑦ ᐃᓕᓐᓂᐊᕐᕕᖓ ᖃᓄᐃᓕᖓᓕᕐᒪᖔᖓ. 

 

ᐅᖃᖅᑏ, ᑐᓐᖓᓱᒃᑎᑦᑎᔪᒪᖕᒥᕗᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓂᒃ, 

ᕿᒥᕐᕈᓇᒍᓐᓇᕐᓂᐊᕐᒪᑦ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐱᖁᑎᕐᔪᐊᑦ ᓴᓇᔭᐅᕙᓪᓕᐊᔪᑦ. ᐃᓚᓕᐅᓪᓕᓗᒍ 

ᓴᓂᑭᓗᐊᖅ Hᐋᒪᓚᖓᑦᑕ ᑎᑎᕋᕐᕕᖓ ᐊᒻᒪᓗ ᐃᒥᕐᒧᑦ ᓴᓗᒻᒪᖅᓴᐃᕕᒃ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᑏ ᐃᓘᓐᓇᓯ, ᑲᔪᓯᑦᑎᐊᕆᔅᓯ, ᐅᐱᕐᖓᔅᓵᒥ ᐊᖑᓇᓱᖕᓂᐊᖅᑎᓪᓗᓯ ᐊᒻᒪᓗ 

ᑲᑎᒪᕐᔪᐊᒃᑲᓐᓂᓛᕐᓂᐊᕐᓂᑦᑎᓐᓂᒃ ᐅᑕᖅᑭᑦᑎᐊᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 268 - 6(2): ᖁᔭᒋᔭᖃᓪᓚᕆᖕᓂᖅ ᐅᖂᑕᖅ ᑲᑐᔾᔨᖃᑎᒌᖏᓐᓂᒃ ᑕᒫᓂ 

ᐃᖃᓗᓐᓂ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᐃᖁᔭᐅᓯᒪᔪᑦ 

ᐳᓛᕆᐊᖅᓯᒪᔪᓂᒃ ᐃᒃᓯᕚᖅᑐᑦ ᑕᑯᓐᓇᖅᑐᓪᓗ ᑕᐃᒃᑯᐊ ᑕᓚᕖᓴᒃᑯᑦ ᐊᖏᕐᕋᒥᓂᒃ.  

 

ᐅᖃᖅᑏ, ᐅᓪᓗᒥ ᑭᖑᓪᓕᖅᐹᓯᐅᓕᖅᑎᓪᓗᑕ ᐃᓕᓴᕆᔪᒪᕙᒃᑲ ᐱᓕᕆᐊᖑᕐᔪᐊᖅᓯᒪᔪᑦ ᐅᖂᑕᖅ ᑲᑐᔾᔨᖃᑎᒌᓄᑦ, 

ᑲᑎᒪᔨᖏᑦ ᐊᒻᒪ ᐃᖅᑲᓇᐃᔭᖅᑎᖏᑦ, ᑐᕌᒐᖃᕐᒪᑕ ᐊᑦᑕᕐᓇᓐᖏᑦᑐᓂᒃ, ᖃᓄᐃᓐᖏᑦᑎᐊᖅᑐᓂᒃ, ᐊᒻᒪ 

ᐃᒡᓗᑦᑎᐊᕙᖕᓂᒃ ᐋᖅᑭᒋᐊᕈᑎᒃᓴᓂᒃ ᐊᒻᒪ ᐃᑲᔪᖅᑐᐃᔾᔪᑎᓂᒃ ᐊᖏᕐᕋᖃᓐᖏᑦᑐᓄᑦ. 

 

ᐅᖃᖅᑏ, ᑕᐃᒪᓐᖓᑦ ᐱᒋᐊᖅᑕᐅᓚᐅᖅᑎᓪᓗᒍ ᓄᓇᕘᖑᓪᓗᓂ, ᓄᓇᕗᑦ ᐃᒡᓗᑭᒃᓴᖅᑐᒻᒪᕆᐅᓕᖅᐳᖅ ᐅᓄᖅᑐᓂᒃ 

ᐃᓅᖃᑎᒌᓄᑦ ᐱᔾᔪᑕᐅᓕᖅᐸᒃᖢᑎᒃ ᐃᓄᒋᐊᓗᐊᕐᓂᕐᒧᑦ ᐊᒻᒪ ᐊᖏᕐᕋᖃᓐᖏᑦᑐᓄᑦ. ᐃᓪᓗᑭᔅᓴᕐᓂᖅ ᓄᓇᕗᒻᒥ 

ᓱᓕ ᐊᑦᑐᐃᓂᖃᕐᒪᑦ ᐊᖏᕐᕋᖃᓐᖏᑦᑐᓂᒃ ᑕᒫᓂ ᐃᖃᓗᓐᓂ. 

 

ᐅᖃᖅᑏ, ᐅᖂᑕᖅ ᑲᑐᔾᔨᖃᑎᒌᑦ ᐱᒋᐊᖅᑎᑕᐅᓚᐅᖅᓯᒪᕗᑦ 2009-ᒥ ᐊᐅᓚᑦᑎᖔᓕᖅᑎᓪᓗᒋᑦ ᓵᕙᐃᓴᓐ ᐋᒥᒥᐅᑦ 

ᐊᖑᑎᓄᑦ ᕿᒫᕝᕕᖕᒥ ᐃᖃᓗᖕᓂ, ᐊᐅᓚᑦᑎᔪᑑᕗᖅ ᐊᖏᕐᕋᖃᓐᖏᑦᑐᒃᑯᕕᒻᒥ ᓄᓇᕗᒻᒥ ᑕᐃᔅᓱᒪᓂ. 

ᐊᕐᕌᒍᒐᓴᐅᓕᖅᑐᓂᒃ ᐅᖂᑕᖅ ᑲᑐᔾᔨᖃᑎᒌᑦ ᐊᖏᒡᓕᒋᐊᖅᓯᓯᒪᕗᑦ ᐱᓇᓱᐊᖅᖢᑎᒃ ᐃᖃᓗᖕᒥᐅᑦ 

ᐱᔭᕆᐊᓕᖏᓐᓂᒃ ᐊᓯᖏᓐᓂᒡᓗ. ᓇᓗᓇᐃᖅᓯᔪᒪᔪᖓ ᓇᑉᐸᓪᓗᐊᐸᓗᖏᑦ ᐊᖏᕐᕋᖃᓐᖏᑦᑐᒃᑯᕕᖕᒦᖃᑦᑕᖅᑐᑦ 

ᐃᖃᓗᐃᑦ ᓯᓚᑖᓃᓐᖔᖅᓯᒪᔪᑦ. 

 

ᐊᐅᓚᑦᑎᓂᐅᑉ ᐊᖑᑎᓄᑦ ᐊᖏᕐᕋᖃᓐᖏᑦᑐᒃᑯᕕᒃ, ᐃᓂᒃᓴᖃᓐᖏᑦᑐᒃᑯᕕᒃ, ᐃᒡᓗᒋᔭᐅᓚᐅᑲᒍᓐᓇᖅᑐᖅ, ᐊᒻᒪ 

ᐊᑭᑐᓗᐊᓐᖏᖦᖢᓂ ᐃᒡᓗᓕᕆᓂᕐᒧᑦ ᐱᓕᕆᐊᖅ. ᐅᖂᑕᖅ ᑲᑐᔾᔨᖃᑎᒌᑦ ᑲᓲᒪᖃᑎᖃᓲᑦ ᐱᔨᑦᓯᕋᖅᑕᐅᔪᓂᒃ 

ᐱᓕᕆᖃᑎᒋᔭᖏᓐᓂᒃ ᑲᑐᔾᔨᖃᑎᒌᓂᒃ ᓄᓇᓕᓐᓂᒃ ᐊᑐᐃᓐᓇᐅᑎᑦᓯᔪᓂᒃ ᐃᓕᖅᑯᓯᕐᒥᒃ ᐱᕕᖃᖅᑎᑦᓯᓂᕐᒥᒃ 

ᐱᔨᑦᓯᕋᕐᓂᕐᒥᓪᓗ ᐱᖃᓯᐅᑎᓪᓗᓂ ᖃᐅᔨᓴᖅᑕᐅᒋᐊᓖᑦ ᑐᓐᓂᖅᑯᑕᐅᔪᓄᑦ ᓄᓇᓕᖕᓂ ᐱᓕᕆᐊᒃᓴᓄᑦ, 

ᓂᖃᐃᓱᕐᓂᕐᒧᑦ, ᐊᒻᒪ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ ᐱᔨᑦᑎᕋᐅᑎᓄᑦ. ᐊᖑᑎᓄᑦ ᐊᖏᕐᕋᖃᓐᖏᑦᑐᒃᑯᕕᒃ 

ᓂᕆᔭᒃᓴᖃᖅᑎᑦᑎᓲᖑᕗᑦ ᐃᑲᔪᖅᓱᐃᓪᓗᑎᒡᓗ ᐱᓕᕆᐊᒃᓴᓂᒃ ᐃᑲᔪᖅᑕᐅᓪᓗᑎᒃ ᐃᑲᔪᖅᑕᐅᒋᐊᓖᑦ 

ᓅᑉᐸᓪᓕᐊᑎᓪᓗᒋᑦ ᐃᒡᓗᒋᔭᐅᓚᐅᑲᒍᓐᓇᖅᑐᓄᑦ ᐃᒡᓗᓄᑦ ᐊᑐᖅᑐᐊᖅᑕᐅᔪᒃᓴᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᓇᖕᒥᓂᖅ ᐃᒡᓗᖃᖅᑐᓄᑦ. 

 

ᐅᖃᖅᑏ, ᑖᓐᓇ ᕿᒫᕕᒃ ᑕᑕᐃᓐᓇᕐᒪᑦ. ᐃᓚᖏᑦ ᐊᖑᑏᑦ ᐱᖃᓯᐅᑎᓪᓗᑎᒃ ᐃᓐᓇᑐᖃᐃᑦ ᐊᖏᕐᕋᖃᖅᓯᒪᖕᒪᑕ 

ᐊᕐᕌᒍᒐᓵᓗᖕᓂᒃ. 

 

ᐅᖃᖅᑏ, ᐊᕙᑕᖅ ᓇᔪᖅᑕᐅᑲᐃᓐᓇᖃᑦᑕᖅᑐᓄᑦ ᐃᓪᓗᓕᕆᓂᖅ 26-ᓂᒃ ᐃᓪᓕᖃᖅᑎᑦᑎᕙᒻᒥᔪᖅ ᓄᓇᓕᓐᓂ 

ᓇᔪᕐᕕᐅᔪᓂᒃ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖃᑎᖃᖅᑐᑎᒃ ᐃᖅᑲᓇᐃᔭᖅᑎᓂᒃ ᐋᖅᑭᒃᓱᐃᓪᓗᑎᒃ ᐃᓛᒃᑰᖓᔪᓂᒃ 

ᐃᖅᑲᓇᐃᔭᖅᑕᐅᓂᐊᖅᑐᓂᒃ ᐸᕐᓇᒍᑕᐅᔪᓂᒃ ᑐᕌᒐᖃᖅᑐᓂᒃ ᐅᐸᓗᖓᐃᔭᕐᓂᕐᒧᑦ ᐃᒻᒥᒃᑯᑦ ᐃᓅᓂᕐᒧᑦ. 

ᐃᓂᒃᓴᖃᓐᖏᑐᒃᑯᕕᒃ 10-ᓂᒃ ᐊᖑᑎᓂᒃ ᐃᓄᖃᕈᓐᓇᕆᕗᖅ ᐊᒻᒪ 7-ᓂᒃ ᐊᕐᓇᓂᒃ ᐅᓐᓄᐊᓕᒫᖅ 

ᐃᓂᖃᕈᓐᓇᖅᖢᓂ. 

 

ᐅᖃᖅᑏ, ᐅᖃᐅᓯᔅᓴᖃᒃᑲᓐᓂᕋᒪ, ᐊᒻᒪ ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ ᐱᔭᕇᖅᓯᔪᒪᓪᓗᓂ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ ᐊᑏ ᑲᔪᓯᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

ᑕᐃᒪ ᐅᖃᖅᑲᐅᒐᒪ ᑖᓐᓇ ᐃᓂᒃᓴᖃᓐᖏᑐᒃᑯᕕᒃ ᐃᓂᐅᑲᐃᓐᓇᖃᑦᑕᕐᒪᑦ ᑕᐃᒃᑯᓄᖓ ᐊᓯᖏᓐᓄᑦ 

ᓇᔪᒐᐅᑲᐃᓐᓇᖅᑐᓂᒃ ᐃᓯᕈᓐᓇᖏᑦᑐᓄᑦ.  

 

ᐅᖃᖅᑏ, ᐊᑭᑐᓗᐊᓐᖏᑦᑐᓂᒃ ᐃᓪᓗᑭᔅᓴᕐᓂᖅ ᐃᖃᓗᓐᓂ ᓱᓕ ᐊᕝᕕᐊᕈᑕᐅᓂᖅᐹᖑᒻᒪᑦ ᕿᒫᕕᓃᐸᑦᑐᓄᑦ, 

ᐃᔅᓯᕙᐅᑕᑯᑖᓂ ᓯᓂᖃᑦᑕᖅᑐᓄᑦ, ᐊᒻᒪᓗ ᐊᓯᖏᓐᓄᑦ ᐊᑦᑕᓇᖅᑐᓄᑦ ᐃᓄᓐᓄᑦ ᓴᖅᑮᓂᕐᒧᑦ ᒪᑭᑕᑦᑎᐊᖅᑐᒥᒃ 

ᐃᒻᒥᒃᑯᑦ ᐃᓅᓯᖃᕐᓂᕐᒥᒃ. 

 

ᐅᖃᖅᑎᑦᑎᔩ, ᑲᑐᔾᔨᖃᑎᒌᑦ ᒫᓐᓇ ᒪᕐᕉᖕᓂᒃ ᐱᕙᓪᓕᐊᑎᑦᑎᒃᑲᓐᓂᓕᖅᐳᑦ; ᓯᕗᓪᓕᖅ ᐊᑭᑐᓗᐊᓐᖏᖦᖢᓂ 

ᐃᒡᓗᒃᓴᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖅ ᐃᓄᑐᐊᓄᑦ ᐃᒡᓗᕈᓯᕐᒧᑦ ᐃᓐᓄᒃᑕᐅᓗᓂ ᕙᑦᓗ ᐃᒡᓗᐊᓗᖕᒥ, 

ᐊᐃᑉᐸᖓᓗ ᐸᕐᓇᒃᑕᐅᓯᒪᓪᓗᓂ ᐊᖏᒡᓕᒋᐊᖅᑕᐅᓛᕐᓂᖓ ᐃᓂᒃᓴᖃᓐᖏᑐᒃᑯᕕᒃ ᓴᙲᓐᓂᖅᓴᑦ ᐱᔨᑦᑎᕋᐅᑎᑦ 

ᓄᓇᕗᒻᒥ ᓂᕿᓪᓚᑦᑖᓂᒃ ᓂᐅᕕᕐᕕᐅᓚᐅᖅᑐᒥ. 

 

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦ ᐸᕐᓇᓯᒪᔪᑦ ᑖᓐᓇ ᐃᓂᒃᓴᖅ ᐱᖓᓱᓄᑦ ᖁᓕᕇᓄᑦ ᐃᒡᓗᓕᐅᖅᑕᐅᖁᓪᓗᒍ, 40-

ᓂᒃ ᐃᒡᓕᖃᕈᓐᓇᖅᖢᓂ ᐊᒻᒪᓗ 14-ᑲᓐᓂᕐᓂᒃ ᐃᒡᓕᖃᕐᓗᓂ. ᑖᓐᓇ ᐃᓂᒋᔭᐅᔪᖅ ᐃᓚᖃᕐᓂᐊᕆᕗᖅ 

ᑮᓇᐅᔭᓕᐅᕋᓱᒡᓗᓂ ᓂᕿᓕᐅᕐᕕᖕᒥᒃ ᓂᕆᑎᑦᑎᖃᑦᑕᕈᒪᓪᓗᓂ ᐃᓄᒋᔭᐅᔪᓂᒃ ᑕᐃᑲᓂ ᐃᓂᒥ, 

ᐊᒃᑐᖅᑕᐅᓴᕋᐃᓐᓂᖅᐹᓄᓪᓗ ᒫᓐᓇᓗ ᐱᔨᑦᑎᕋᕐᕕᐅᑦᑎᐊᓐᖏᑦᑐᓄᑦ ᐃᖃᓗᖕᒥᐅᓄᑦ. 

 

ᐅᖃᖅᑏ, ᐅᖂᑕᖅ ᑲᑐᔾᔨᖃᑎᒌᑦ ᐱᔨᑦᑎᖃᑦᑕᖅᓯᒪᓕᕐᒪᑕ ᐊᖑᑎᓂᒃ ᑕᒫᓂ ᐃᖃᓗᓐᓂ 14-ᓂᒃ ᐊᕐᕌᒍᓂᒃ. 

ᐱᒻᒪᕆᐅᓂᖅᐹᖅ, ᐱᓕᕆᓯᒪᔪᒻᒪᕆᐅᕗᑦ ᐃᓪᓗᑖᒃᑲᓐᓂᕋᓱᐊᖅᑐᑎᒃ, ᐊᒻᒪᓗ ᐊᖏᓪᓕᒋᐊᖅᑕᐅᓪᓗᑎᒃ ᐱᓕᕆᐊᖏᑦ 

ᐊᒻᒪᓗ ᓴᖅᑮᓪᓗᑎᒃ ᓯᕗᓪᓕᖅᐹᒥᒃ ᐃᒡᓗᑖᑲᐃᓐᓇᖃᑦᑕᑦᓂᕐᒥᒃ ᓄᓇᕗᒻᒥ. 

 

ᐅᖃᖅᑏ, ᐅᐱᒍᓱᐃᓐᓇᖅᑐᖓ ᑖᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ ᑲᑎᒪᔩᑦ ᐅᖂᑕᖅ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ 

ᐱᕙᓪᓕᐊᓯᒪᓂᕆᔭᖏᑦ ᐊᒻᒪᓗ ᑲᔪᓯᕙᓪᓕᐊᖏᓐᓇᕐᒪᑕ. 

 

ᐅᖃᖅᑎᑦᑎᔩ, ᖁᔭᓕᔪᒪᔪᖓ ᐃᓅᖃᑎᓐᓄᑦ ᐱᓕᕆᐊᓯ ᐊᒃᑐᐃᓂᖃᖅᐸᖕᒪᑦ ᐃᓅᓯᕐᓂᒃ ᐊᒥᓱᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 269 - 6(2): ᓄᖅᑲᕆᐊᖅᑎᑦᑎᓇᓱᖕᓂᖅ ᐃᒻᒥᓂᒃ ᐃᓄᐊᖅᐸᒃᑐᓂᒃ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᓇᓪᓕᓂᕐᒥᒃ ᐊᒻᒪᓗ ᐃᑉᐱᒍᓱᓐᓂᕐᒥᒃ 

ᒪᓕᒐᓕᐅᖃᑎᑦᑎᓐᓄᑦ. ᓇᓪᓕᒋᑦᑎᐊᖅᐸᒃᑲ ᐃᓚᒋᔭᖏᑦ, ᓂᕈᐊᖅᑎᖁᑎᒋᔭᖏᑦ, ᒪᓕᒐᓕᐅᖅᑎᐅᖃᑎᒐ. 

 

ᐅᖃᖅᑏ, ᑕᒪᐅᓐᖓᕋᑖᖅᑎᓪᓗᖓ ᐅᑭᐅᒃᑯᑦ ᑲᑎᒪᔭᖅᑐᖅᑐᖓ, ᓯᕗᓪᓕᖅᐹᒥᒃ, ᑲᑎᖃᑎᖃᓚᐅᕋᒪ 

ᒪᓕᒐᓕᐅᖅᑎᐅᖃᑎᓕᒫᓐᓂᒃ, ᐃᑲᔪᖅᑕᐅᔪᒪᓚᐅᕋᒪ ᐃᒻᒥᓃᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᐅᖃᖅᑏ, ᑕᒪᓐᓇ ᐱᔭᕆᐊᑐᔪᕈᓘᒻᒪᑦ ᐅᖃᐅᓯᕆᒋᐊᖓ, ᑭᓯᐊᓂ ᐃᑉᐱᒋᒐᒃᑯ ᐅᔾᔨᕆᔭᐅᒋᐊᖃᕆᐊᖓ ᐅᕙᓂ 

ᒪᓕᒐᓕᐅᕐᕕᒻᒥ ᑕᒪᓐᓇ ᐱᔾᔪᑕᐅᖃᑕᐅᒻᒪᑦ ᐅᓪᓗᒥ ᓇᓗᓇᐃᖅᓯᒍᒪᓪᓗᖓ ᓇᓪᓕᓐᓂᒃᑯᑦ ᐊᒻᒪᓗ 

ᐃᑉᐱᒍᓱᑦᓯᐊᓂᒃᑯᑦ, ᐃᑉᐱᒋᑦᓯᐊᖅᑕᒃᑲ ᐃᓘᓐᓇᑎᒃ, ᑕᐅᑐᑦᑐᑦ, ᑭᒃᑯᓕᒫᑦ ᑐᓵᔪᑦ. ᓇᓪᓕᒋᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ. ᐃᑉᐱᒋᔭᐃᓐᓇᕆᕙᑦᓯ ᐃᓘᓐᓇᓯ ᓇᓪᓕᒋᔭᐃᓐᓇᕆᕙᔅᓯ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓂᕈᐊᖅᑎᒋᔭᒃᑲ ᐅᑉᐱᕈᓱᓚᐅᕐᒪᑕ ᐅᕙᓐᓂᒃ ᐱᓕᕆᐊᖃᕆᐊᖓ ᐃᒻᒥᓃᖃᑦᑕᓂᕐᒥᒃ. ᐊᒥᓲᕗᑦ 

ᐃᒻᒥᓃᕐᓂᕐᒧᑦ. ᐃᓪᓗᖃᓐᖏᓂᕐᒨᒍᓐᓇᖅᑯᑦ, ᐋᓐᓂᐊᖃᕐᓂᕐᒨᖓᔪᓐᓇᖅᑯᑦ, ᐃᓕᓐᓂᐊᕐᓂᒨᖓᒍᓐᓇᖅᑯᑦ. ᑖᒃᑯᐊ 

ᒐᕙᒪᒃᑯᑦ ᐱᓕᕆᕕᓕᒫᖏᑦ ᐱᖃᓯᐅᑎᓯᒪᔪᓐᓇᖅᑯᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒌᒋᐊᖃᕋᑦᑕ, 

ᐅᖃᖅᑎᑦᑎᔩ. ᐅᖃᖅᑏ, ᑭᓱᑐᐃᓐᓇᖅ ᐊᔪᕐᓇᖏᒻᒪᑦ ᐱᓕᕆᖃᑎᒌᒃᑐᐃᓐᓇᐅᒍᑦᑕ. ᑲᔪᓯᑎᑦᓯᒍᓐᓇᖅᑐᒍᑦ. ᐊᒥᓱᓂᒃ 

ᑐᕌᒐᖃᕋᑦᑕ ᐊᔫᑦᑕᕆᐊᓕᓐᓂᒃ. ᐅᕙᑦᑎᓄᑦ ᑕᒫᓃᓐᖏᓇᑦᑕ. ᑕᒫᓃᒃᑲᑦᑕ ᓄᓇᕗᒻᒥᐅᓕᒫᓄᑦ. 

 

ᐅᖃᖅᑏ, ᑭᖑᓪᓕᖅᐹᕆᓕᕐᒪᒍ ᐅᑭᐅᒃᑯᑦ ᑲᑎᒪᓂᕗᑦ. ᐅᖃᐅᑎᓚᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᓯᖃᕐᓂᐊᕐᓂᕋᖅᑐᖓ ᐃᒻᒥᓃᕐᓂᐅᑉ ᒥᔅᓵᓄᑦ.  

 

ᐅᖃᖅᑎᑦᑎᔩ, ᓄᓇᕗᒻᒥᐅᓕᒫᑦ ᖃᐅᔨᒪᖁᕙᒃᑲ ᑭᒃᑯᓕᒫᓄᓪᓗ ᑕᐅᑐᒃᑐᑦ: ᓇᒡᓕᒋᔭᐅᕗᓯ ᑲᒪᒋᔭᐅᑦᑎᐊᕐᓗᓯᓗ. 

 

ᐅᖃᖅᑏ, ᑕᒪᓐᓇ ᐱᒡᒐᓇᖅᑐᒻᒪᕆᐅᕗᖅ ᐅᖃᐅᓯᕆᒋᐊᖓ. ᑕᒪᓐᓇ ᐅᖃᐅᓯᐅᖃᑦᑕᕆᐊᖃᖅᑐᒋᒐᒃᑯ ᑕᕝᕙᓂ 

ᒪᓕᒐᓕᐅᕐᕕᒻᒥ ᐃᓛᓐᓂᓚᐅᓱᖓᖅ. ᒪᓕᒐᓕᐅᖅᑎᐅᖃᑎᒃᑲ ᖃᐃᖁᕙᒃᑲ, ᐊᑐᓂ ᐃᓕᔅᓯᓐᓂᒃ. 

ᐱᓕᕆᖃᑎᒌᒋᐊᖃᖅᐳᒍᑦ, ᐅᖃᖅᑎᑦᑎᔩ; ᖃᓄᐃᓕᐅᕌᖓᑦᑕ, ᑭᓱᑐᐃᓐᓇᑦᑎᐊᑦ ᐊᔪᕐᓇᓐᖏᑦᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᑐᓐᖓᓱᒋᑦᑎ.  

 

ᐅᓪᓛᖑᔪᕐᓕ ᓂᑯᕕᔾᔪᑎᖃᖅᐳᖓ ᐅᖃᖅᑎᑦᑎᔩ, ᑭᒡᒐᖅᑐᖅᑕᓐᓂ ᐱᔾᔪᑎᖃᖅᖢᖓ. ᑕᒪᑦᑕ 

ᑕᕝᕗᓐᖓᖅᑎᑕᐅᓯᒪᔪᒍᑦ ᓂᕈᐊᖅᑕᐅᓯᒪᓪᓗᑕ ᑭᒡᒐᖅᑐᖅᑕᐅᕗᑦ ᑕᐅᑐᒃᖢᑎᒃ ᖃᓄᖅ ᐱᓂᐊᕐᓂᖃᕈᓐᓇᕐᒪᖔᑦᑕ 

ᑕᕝᕙᓂ ᐃᒡᓗᕐᔪᐊᕐᒥ. 

 

ᐊᒃᓱᕈᖅᐸᒃᐳᖓ ᑕᕝᕙᓂ, ᓂᕈᐊᖅᑎᒋᓯᒪᔭᒃᑲ ᐱᓪᓗᒋᑦ, ᓄᓇᕗᑦ ᐱᔾᔪᑎᒋᓪᓗᒍ. ᑭᓯᐊᓂᑦᑕᐅᖅ ᐃᓗᖏᖅᓱᕐᓂᕐᒧᑦ 

ᑎᑭᓐᓇᒪ, ᐃᓕᕋᓱᖕᓂᕐᒧᑦ, ᓯᕘᕋᓂᕐᒧᑦ, ᒐᕙᒪᒃᑯᓐᓄᑦ ᑐᑭᓕᐅᕆᓇᓱᒃᖢᓂ ᐃᒪᓐᓇᐃᑦᑐᒥᒃ ᑕᕝᕙ ᑕᐅᑐᒃᐳᐃᑦ 

ᓯᕗᓂᒃᓴᖓᓂᒃ ᑐᓐᖓᕕᖃᑦᑎᐊᕐᓗᑎᒎᖅ ᓄᓇᕘᖃᓕᕐᓗᑕᓗ, ᑖᒃᑯᐊᒎᖅ ᑭᒡᒐᖅᑐᖅᑕᕗᑦ ᓄᓇᕗᒻᒥᐅᑦ 

ᓂᐱᖃᕐᓂᐊᕐᒪᑕ. ᓂᐱᖃᕈᑎᓇᓱᒃᐸᒃᐸᒃᑲ, ᐅᖃᖅᑎᑦᑎᔩ. 

 

ᐊᒃᓱᕈᖅᖢᖓ, ᐅᖅᑰᓯᕙᓵᖅᐸᒃᖢᖓ, ᓱᓕᔪᒥᒃ ᑭᓯᐊᓂ ᑭᒡᒐᖅᑐᖅᖢᖓ. ᓈᒻᒪᖏᑦᑐᓂᒃ 

ᐊᑐᕐᓂᕋᖅᑕᐅᕙᒃᑲᓗᐊᖅᖢᖓ. ᐄ, ᐃᓅᓯᐅᑉ ᑕᕝᕙ ᐃᓚᖓ. ᐃᓕᔾᔪᑎᒋᓯᒪᔭᕋ ᑕᒪᓐᓇ ᑕᒻᒪᕈᑎᒋᓯᒪᔭᕋ. 

ᐊᐃᑦᑖᕈᓱᒃᑲᓗᐊᖅᐳᖓ ᑕᕝᕘᓇ ᐅᑎᕈᓐᓇᖏᓐᓇᒪ ᓯᕗᒧᑦ ᑭᓯᐊᓂ. ᓯᕗᒧᑦ ᓱᓕ ᐃᖏᕐᕋᕐᓂᐊᖅᐳᖓ. ᑖᒃᑯᐊ 

ᑭᒡᒐᖅᑐᖅᑕᒃᑲ ᓱᓕ ᑕᐃᒪᓐᓇᑦᑎᐊᖅ ᐱᓇᓱᐊᕐᕕᒋᓂᐊᖅᐸᒃᑲ. ᓯᕗᓕᐅᖅᑕᐅᓯᒪᔪᒍᑦ ᑕᐃᒪᓐᓇ 

ᐋᖅᑭᐅᒪᖁᔭᐅᑦᑎᐊᖅᖢᑎᒃ ᑭᒡᒐᖅᑐᖅᑕᕗᑦ, ᐅᕙᒍᓪᓗ. ᑐᓐᖓᕕᖃᕐᓗᑕᒎᖅ ᑐᓐᖓᕕᒋᕙᒃᐸᕋ ᑖᓐᓇ.  

 

ᕿᓂᖅᐸᒃᐳᖓ ᓱᓕ ᓇᐅᒃᑯᑦ. ᑐᓗᕈᑎᒃᓴᐅᒐᓗᐊᖅᑎᓪᓗᒋᑦ ᐋᒃᑲ. ᖃᓄᑐᐃᓐᓇᖅ ᓱᓕ ᐱᓇᓱᐊᕐᓂᐊᕋᒪ 

ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐅᖃᐅᓯᒃᓴᕋ ᐱᐊᓂᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᔫᒐᓗᐊᖅ ᐱᔭᕇᕈᓐᓇᕈᒪᓪᓗᓂ. 

ᐋᒡᒑᖅᑕᐅᕚ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᑐᐃᓐᓇᕆᑦ, ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ.  

 

ᑖᓐᓇ ᑕᐃᒪ ᑐᕌᕆᓇᓱᒃᑕᕗᑦ, ᑲᑐᔾᔨᓗᑕ, ᑲᑐᔾᔨᖃᑎᒌᖃᑦᑕᕋᒃᑭᓪᓕ ᑭᒡᒐᖅᑐᖅᑕᒃᑲ ᑲᑐᔾᔨᓪᓗᑕ ᑲᑐᔾᔨᖃᑎᒌᒃᖢᑕ 

ᐃᑲᔪᖅᑎᒌᒐᓱᒃᖢᑕ. ᐱᓇᓱᐊᖃᑦᑕᕋᑦᑕᓕ ᓄᓇᓕᕋᓛᖑᒐᓗᐊᖅᑎᓪᓗᑕ ᑭᓯᐊᓂ ᐃᑲᔪᖅᑎᒌᖃᑦᑕᕐᒪᑕᓕ ᑖᒃᑯᐊ 

ᑭᒡᒐᖅᑐᖅᑕᒃᑲ. ᑕᕝᕙᓂ ᖃᓄᒃᑲᓐᓂᖅ ᐱᔭᕆᐊᒃᓴᖅ ᐃᓛᓐᓂᑦ ᓇᓗᓇᖃᑦᑕᕋᓗᐊᖅᑎᓪᓗᓂ ᑭᓯᐊᓂ 

ᓂᐱᖃᕈᑎᒋᒡᓕ. ᑖᓐᓇ ᑕᐃᒪ ᑲᑐᔾᔨᓗᑕ ᑐᕌᒐᕆᓇᓱᒃᑕᕗᑦ ᑕᒪᒃᑯᐊ ᑕᒪᕐᒥᒎᖅ ᐊᔾᔨᒌᒃᑐᒥᒃ ᑕᐅᑐᒃᑕᐅᒐᑦᑕ, ᐄ. 

ᑕᐃᒪᓐᓇ ᑕᕝᕙ ᐱᓇᓱᐊᖅᐳᖓ. 

 

ᑭᓯᐊᓂᓕ ᖁᔭᒋᔪᒪᑦᑎᐊᖅᐸᔅᓯ ᑭᒡᒐᖅᑐᖅᑕᒃᑲ. ᐅᓇ ᐅᑭᐅᖅ ᑲᑎᒪᔾᔪᑎᒋᔭᕗᑦ ᐊᔪᕐᓇᕈᓘᔭᖅᐸᒃᖢᓂ 

ᓴᐃᒪᓇᕈᓐᓃᖅᐸᒃᖢᓂ. ᑭᓯᐊᓂ ᐋᖅᑭᒃᓱᐃᔾᔪᑎᒋᐊᖃᕋᑦᑎᒍᑦ ᓄᓇᕗᒻᒥᐅᑦ. ᖃᓄᑭᐊᖅ ᐊᐱᖅᓱᖅᑎᓪᓗᖓ 

ᐱᔾᔪᑎᒋᓪᓗᒋᑦᑕᐅᖅ ᑖᒃᑯᐊ ᑭᒡᒐᖅᑐᖅᑕᒃᑲ, ᓂᕆᐅᓐᓂᖃᖃᑦᑕᕋᓗᐊᕐᒥᖕᒪᑕ. ᐊᖏᔪᒥᒃ ᓂᕆᐅᒃᖢᑎᒃ. ᖃᓄᖅᑑᖅ 

ᖃᓄᑭᐊᖅ ᑐᓴᖅᑕᐅᒃᑲᓐᓂᕈᓐᓇᖅᐳᖓ? ᓂᕆᐅᖕᓂᖏᑦ ᑕᐅᑐᒃᖢᒋᑦ ᐱᓇᓱᐊᕈᒪᔭᖏᑦ ᓯᕗᒻᒧᑦ ᐃᖏᕐᕋᓗᑕ 

ᑕᐅᑐᑐᐃᓐᓇᖅᐸᕋ. ᑕᒪᓐᓇ ᐅᕙᖓ ᑐᓐᖓᕕᒐ. ᓱᓕᔪᒥᒃ. ᓱᓕ ᑕᐃᒪᓐᓇ ᐱᓇᓱᐊᕐᓂᐊᖅᐳᖓ.  

 

ᐅᓪᓛᖃᑦᑎᐊᕌᓐᓄᒋᑦᑎ. ᐃᓱᓕᓕᕐᒥᒐᑦᑕ, ᐱᐊᓂᓕᕐᒥᖕᒪᑦ ᑲᑎᒪᓂᖅᐳᑦ. ᑕᐃᒪᓐᓇ 

ᐅᖃᓪᓚᔾᔮᖅᑲᐅᓐᖏᒃᑲᓗᐊᖅᖢᖓ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑐᓐᖓᓇᖃᑦᑕᕋᔅᓯ ᖁᖓᖃᑦᑕᕋᔅᓯ. ᑕᕝᕗᖓᖃᐃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᖅ ᒪᓕᒐᓕᐅᖅᑎᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 271 - 6(2): ᖁᑦᑎᒃᑐᕐᒥᐅᑦ ᓴᐱᓕᓱᐃᑦᑑᓂᖏᓐᓄᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐅᓱᐃᑦᑐᖅ ᒫᓐᓇᕋᑖᐸᓗᒃ ᐃᓐᓄᑦᓯᒪᓂᑰᒻᒪᑦ 

ᑕᐃᑲᓂ 1950-ᒥ ᓅᑕᐅᓚᐅᖅᓯᒪᔪᐃᑦ ᑕᐃᑯᓐᖓᖅᓱᑎᒃ. ᑭᓱᑦ, ᓇᒥ, ᐊᖑᓇᓱᕝᕕᖏᓐᓂᒃ ᖃᐅᔨᒪᓐᖏᑦᑎᐊᖅᓱᑎᒃ 

ᓇᒥᓪᓗ ᑕᒪᒃᑯᐊ ᓂᕆᔭᐅᒡᒍᖃᑦᑕᖅᓯᒪᔫᒐᓗᐊᑦ ᓇᓗᒋᔭᐅᓚᐅᖅᓯᒪᒻᒪᑕ.  

 

ᑕᐃᒃᑯᐊ ᕿᓂᖃᑦᑕᖅᐸᓪᓕᐊᖏᓐᓇᐃᓐᓇᐃᔭᓚᐅᕐᒪᑕ ᑕᐃᑲᓂ 1960-ᕈᔪᖏᓐᓂ 1970-ᖏᓐᓂᓪᓗᑭᐊᖅ. ᐊᖓᒐ 

ᒪᕐᕉᓐᓂᒃ ᐱᖃᑎᖃᖅᓱᓂ ᑕᐅᕗᖓ ᐊᑭᐊᓄᑦ ᓯᑭᑑᒃᑯᑦ ᑕᐅᕗᓐᖓᐅᓪᓗᑎᒃ ᐅᓪᓗᓂᒃ 6-ᓂᒃ ᑕᐅᕗᓐᖓᐅᓪᓗᑎᒃ 

ᐃᖃᓪᓕᐊᕐᕕᒻᒥ ᓇᓂᓯᓚᐅᖅᓯᒪᒻᒪᑕ. ᐃᖃᓗᒃᑐᕈᓐᓇᖅᓯᓪᓗᑎᓪᓗ. ᐅᑎᕋᓱᓕᕋᓱᐊᖅᓗᑎᒎᖅ ᐊᔪᓕᕐᒪᑕ 

ᖃᖓᑕᓲᒃᑯᑦ ᑭᓯᐊᓂ ᐱᔭᐅᒋᐊᖃᓕᓚᐅᖅᓯᒪᒻᒪᑕ. 

 

ᑕᐃᒪᓐᓇ ᑖᒃᑯᐊ ᕿᓂᐅᔾᔭᐅᖃᑦᑕᕐᓂᑯᕕᓃᑦ ᖃᐅᔨᒪᔮᓕᕋᒥᒃ ᐅᐸᑲᑕᖅᑕᐅᖃᑦᑕᓕᕐᒪᑦ. ᑕᒫᓂ ᐊᕐᕌᒍᒋᔭᑦᑎᓐᓂ 

ᓯᕗᓪᓕᖅᐹᒥᒃ ᐊᑐᖅᑕᐅᔪᖃᓕᓚᐅᕐᒥᒻᒪᑦ. ᑕᐃᓐᓇ ᑕᓯᖅ ᐅᖓᓯᑦᑐᕈᓘᖕᒪᑦ ᓯᑭᑑᒃᑯᑦ ᐃᓚᒌᑦᓱᓂ ᐃᑲᕐᕋᐃᖅᑲᐃ 

12-ᓪᓗᐊᐸᓘᖃᑦᑕᕐᒪᑕ ᑕᐃᑯᓐᖓᐅᓇᓱᒃᓱᓂ. ᑭᓯᐊᓂ ᑖᒃᑯᐊ ᓄᓇᓯᐅᑎᒃᑯᑦ ᐃᖃᓪᓕᐊᖅᑐᓂᒃ ᐅᐸᒍᑎᓇᓱᒃᑲᒥ, 

ᑕᐃᑯᓐᖓᕈᓐᓇᖅᓯᓚᐅᕐᒪᑕ. ᑕᐃᓐᓇ ᐊᖓᒐ ᐃᕐᓂᒃᓴᖃᕐᒪᑦ, ᑕᐃᓐᓇ ᓄᓇᓯᐅᑎᕋᓛᖅᓱᓂ ᑐᓴᕋᒥᓕ ᓄᓇᓯᐅᑎᒃᑯᑦ 

ᐅᐸᒐᒃᓴᐅᒻᒪᑦ.   

 

ᐃᑲᕐᕋᐃᑦ ᐱᖓᓱᐃᑦ ᐊᕝᕙᓪᓗᐊᖓᓂᒃ ᑕᐅᕗᖓ ᑎᑭᐅᑎᓕᓚᐅᕐᒪᑦ. ᐃᓚᒌᑯᓘᓪᓗᑎᑦ ᕿᑐᕐᖓᖃᖅᓱᑎᒃ ᐅᑭᐅᒃᑯᑦ 

ᕿᑐᕐᖓᓕᕐᒥᒃ ᑕᐅᕗᓐᖓᖅᑐᖃᕆᐅᖅᑰᕐᒪᑦ. ᐅᐱᒋᔪᒪᓪᓗᒋᑦ ᑕᑉᐹᓃᑦᑐᐃᑦ ᓄᖅᑲᓚᐅᖅᓯᒪᓐᖏᒻᒪᑕ 

ᐊᖑᓇᓱᓐᓂᕐᒧᑦ ᐊᒻᒪᓗ ᕿᓂᐅᑏᓐᓇᐅᔭᖅᑐᑦ ᑭᓱᒃᑲᓐᓂᕐᓂᒃ ᓂᕆᔾᔪᑎᒃᓴᖏᓐᓂᒃ ᕿᓂᖃᑦᑕᕐᒪᑕ 

ᐅᐱᒋᔭᕐᔪᐊᕌᓗᒃᑲ. ᑕᕝᕙᓂ ᐅᐱᕐᖔᓐᖑᕐᓂᐊᓕᕐᒪᑦ ᐊᐅᓪᓛᖃᑦᑕᕐᓂᐊᖅᑐᑯᓘᓕᕐᒥᒻᒪᑕ, ᐊᑏ, 

ᐊᐅᓪᓛᑦᑎᐊᖃᑦᑕᕐᓂᐊᖅᑯᓯ ᓂᕿᑦᑎᐊᕚᓗᓐᓂᒃ ᓂᕆᖃᑦᑕᕐᓗᓯ.  

 

ᑕᐃᒪᓐᓇᐃᓕᖓᓪᓗᓂ ᐊᒻᒪᓗ ᐅᓗᕆᐊᓇᖅᑐᕈᔪᓐᓂᒃ ᖃᐅᔨᒪᖃᑦᑕᐅᑎᑦᑎᐊᖅᑕ ᐃᑲᔪᖅᑎᒌᖃᑦᑕᕐᓗᑕᓗ. 

ᑕᐃᒪᓐᓇᐃᑎᓪᓗᒍ ᑕᐃᒪᓐᓇ ᑭᓯᐊᓂ ᐱᓕᕆᑦᑎᐊᖃᑦᑕᖅᓯᒪᖕᒪᑕ ᑕᑉᐹᓃᑦᑐᐃᑦ ᖁᑦᑎᒃᑐᒦᑦᑐᐃᑦ. ᐃᓛᒃ ᐊᒃᓱᐊᓗᒃ 

ᐅᐱᒋᓲᕆᒐᒃᑭᑦ. ᐊᔪᕐᓇᖅᑐᒨᖅᑎᑕᐅᓂᑰᒐᓗᐊᖅᓱᑎᒃ ᑭᓯᐊᓂ ᒫᓐᓇ ᒪᑭᑕᑦᑎᐊᕐᓂᕐᒧᑦ ᑐᕌᖓᖕᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 272 - 6(2): ᖁᐊᓇᖅᐸᒃᑲ ᐃᓄᐃᓐᓇᖅᑐᓐ ᑐᓵᔨᐅᓲᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐅᓪᓛᒃᑯᑦ ᐃᖃᓗᒃᑑᑦᑎᐊᕐᒥᐅᑦ. 

ᖁᔭᓕᔪᒪᑐᐃᓐᓇᕋᑖᖅᐳᖓ ᑐᓵᔨᓕᒫᑦᑎᓐᓂᒃ ᐊᒻᒪ ᖁᔭᓐᓇᒦᖅᑐᒋᑦ ᐱᓕᕆᖃᑦᑕᕐᓂᖏᓐᓄᑦ ᑲᑎᒪᓂᑦᑎᓐᓂᒃ. 

ᖁᕕᐊᓇᖅᑐᖅ ᐅᕙᓃᖃᑎᒋᒋᐊᖓ ᐃᓄᑦᑎᑑᓕᖅᑎᑕᐅᓯᒪᓪᓗᑎᓪᓗ. ᐱᐅᒋᔭᕋ ᑐᓴᕆᐊᑦᓴᖅ ᐃᓄᑦᑎᑐᑦ 

ᐃᓄᐃᓐᓇᖅᑐᓪᓗ, ᐊᒻᒪ ᖁᔭᓐᓇᒦᖅᑕᒃᑲ ᐃᓄᑦᑎᑑᓕᕐᑎᕆᓂᖏᓐᓄᑦ ᑖᒃᑯᓂᖓ ᐅᖃᐅᓯᕐᓂᒃ ᐅᕙᑦᑎᓐᓄᑦ ᐊᒻᒪ 

ᑕᐃᒪᐃᒍᓐᓇᕆᐊᖅ. 

 

ᖁᔭᒋᔭᐃᓐᓇᕆᕙᒃᑲ, ᐱᓗᐊᖅᑐᒥᒃ, ᐱᖓᓱᑦ ᑐᓵᔩᑦ ᐃᖅᑲᓇᐃᔭᖅᑐᑦ ᐅᕙᖓ ᓂᕈᐊᖅᑎᒋᔭᖏᓐᓂᒃ, ᐊᒻᒪ 

ᖁᔭᓐᓇᒦᕈᒪᑐᐃᓐᓇᖅᐸᒃᑲ ᔭᐃᒥᓯ ᐸᓂᐅᔭᖅ, ᐄᕙ ᐊᔭᓕᒃ ᐊᒻᒪ ᐊᑏᒪ ᕼᐊᑦᓚᕆ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 362 - 6(2): ᐃᖃᓗᐃᑦ ᐅᒥᐊᕐᔪᐊᓄᑦ ᑐᓚᒃᑕᕐᕕᓕᐊᖑᔪᖅ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᐅᑎᕆᐊᕌᕐᔪᑲᐃᓐᓇᕈᒪᔪᖓ 

ᐃᓚᓯᒋᐊᕈᒪᓪᓗᖓ ᑖᔅᓱᒪᐅᑉ ᐊᐱᕆᓚᐅᖅᑑᑉ, ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ ᑖᓐᓇ 

ᓈᓴᐅᑎᖃᖅᓱᓕ 362-6(2) ᑕᐃᑲᓂ ᒫᑦᓯ 7, 2023 ᐊᐱᖅᑯᑎᒋᓚᐅᖅᑕᖓ ᐃᖃᓗᐃᑦ ᑐᓚᑦᑕᕐᕕᖓᓄᑦ 

ᑐᕌᖓᔪᒥᒃ.  

 

ᐅᖃᖅᑎᑦᑎᔩ, ᐃᓚᒋᐊᒃᑲᓐᓂᕈᒪᒐᒃᑯ ᑖᓐᓇ ᐅᖃᐅᓯᕆᓚᐅᖅᑕᕋ ᑭᐅᔾᔪᑎᒋᓚᐅᖅᑕᓐᓄᑦ ᑕᕝᕙᓂ ᒫᑦᓯ 7, 2023-ᒥ, 

ᑖᔅᓱᒧᖓᐃᓛᒃ ᐊᐱᖅᓱᖅᑕᐅᑎᓪᓗᖓ ᐃᖃᓗᐃᑦ−ᑕᓯᓗᒃ ᔪᐊᔾ ᕼᐃᒃᔅ. (ᑐᓵᔨᑎᒍᑦ) ᒪᕐᕉᒃ ᑭᖑᕙᖅᖢᑎᒃ 

ᐅᖅᓲᓯᕝᕖᑦ ᐊᐅᓚᓂᖏᑦ ᐃᖃᓗᖕᓂ ᑐᓚᒃᑕᕐᕕᖕᒥ ᐊᖏᖅᑕᐅᓚᐅᖅᐳᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. ᐊᖏᖅᑕᐅᓚᐅᓐᖏᑎᓪᓗᒋᑦ ᑖᒃᑯᐊ ᐊᐅᓚᓃᑦ, ᐱᓕᕆᕝᕕᐅᔪᖅ ᑐᓴᕋᓱᓚᐅᖅᑐᑦ 

ᑭᒡᒐᖅᑐᐃᔨᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ ᑖᒃᑯᐊ ᐊᑐᕐᑕᐅᔭᕆᐊᓖᑦ ᒪᓕᒃᑕᐅᒐᓗᐊᕆᐊᒃᓴᖏᓐᓂᒃ.  

 

ᑕᕆᐅᒃᑯᑦ ᐅᓯᔨᐅᔪᑦ ᐊᐅᓚᑦᑎᓚᐅᖅᑐᑦ ᑐᓴᐅᒪᖃᑦᑕᐅᑎᓂᕐᒥᒃ ᑲᓇᑕᒥ ᓯᑯᓯᐅᖅᑎᓂᒃ, ᓯᑯᐃᕈᑎᓂᕐᒧᑦ 

ᐃᑲᔪᖅᑐᐃᓚᐅᖅᑐᑦ. ᐱᓕᕆᕝᕕᐅᔪᖅᑕᐅᖅ ᐅᖄᓚᖃᑦᑕᓚᐅᕐᒥᔪᑦ ᐅᖅᓱᐊᓗᓕᕆᔨᒃᑯᓐᓂᑦ, ᐅᖅᓱᖅ 

ᑯᐊᐳᕇᓴᒃᑯᓐᓂᒃ ᐊᒻᒪᓗ ᐃᒪᖕᒥᐅᑕᓕᕆᔨᓂᒃ ᑖᒃᑯᐊ ᐃᓚᐅᔪᓕᒫᑦ ᑐᑭᓯᐅᒪᖁᓪᓗᒋᑦ ᐱᓕᕆᐊᒃᓴᖏᓐᓂᒃ 

ᑲᒪᒋᔭᒃᓴᖏᓐᓂᒡᓗ ᐊᑦᑕᖕᓇᓗᐊᓐᖏᓐᓂᖅᓴᐅᒐᓗᐊᕆᐊᒃᓴᖏᓪᓗ ᐱᓗᐊᕈᓐᓃᖅᑎᑕᐅᒐᓗᐊᕆᐊᒃᓴᖏᓐᓂᒃ. 

 

ᑕᐃᔅᓱᒪᓂ ᐊᐅᓚᓂᖃᓕᖅᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᓇᓪᓕᐅᒃᑯᒫᖃᑦᑎᐊᓚᐅᕐᒪᑕ ᐃᓪᓗᒧᑦ ᐊᒻᒪᓗ 

ᐊᑭᓕᕆᐊᓕᓐᓄᑦ ᐅᕙᑦᑎᓐᓄᑦ ᐊᐅᓚᓂᖏᓐᓄᑦ. ᐊᒻᒪ ᓱᓕ, ᐅᒥᐊᕐᔪᐊᒃᑯᑦ ᐅᓯᔩᑦ ᐊᒻᒪ ᐅᖅᓱᐊᓗᑦᑕᖅᑏᑦ 

ᑳᓐᑐᕌᖃᖅᑐᑦ ᐊᑐᓂ ᓇᓪᓕᐅᒃᑯᒫᖃᖅᑎᑕᐅᕗᑦ ᐊᐅᓚᓂᖏᓐᓄᑦ, ᐊᒻᒪ ᓄᓇᕗᒻᒥ ᒐᕙᒪᒃᑯᑦ 

ᓇᓗᓇᐃᒃᑯᑎᖃᖅᑐᑎᒃ ᓇᓪᓕᐅᒃᑯᒫᖏᓐᓂᒃ ᑐᖅᑯᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐱᕇᓴᖓᓐᓄᑦ ᑲᒪᒋᔭᖃᖅᑐᖅ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 381 - 6(2): ᑮᓇᐅᔭᖃᖅᑎᑕᐅᓂᖏᑦ ᐱᖁᑎᕐᔪᐊᑦ ᐱᓕᕆᐊᒃᓴᐅᓲᓄᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ. ᐃᖅᑲᐅᒪᖃᑕᐅᕗᖓ 

ᒪᓕᒐᓕᐅᖅᑎᐅᖃᑎᑦᑎᓐᓂ ᐅᕙᓂ (ᑐᓵᔨᑎᒎᕈᓐᓃᖅᑐᖅ) ᓇᓪᓕᒋᕙᒋᑦ ᐊᒻᒪᓗ ᐃᓚᑎᑦ.  

 

(ᑐᓵᔨᑎᒍᑦ) ᐅᖃᖅᑏ, ᑭᐅᔾᔪᑎᒃᓴᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 381 - 6(2), ᐊᐱᖅᑯᑕᐅᓚᐅᖅᑐᖅ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᑕᓯᓗᖕᒧᑦ, ᒫᑦᓯ 2, 2023-ᖑᑎᓪᓗᒍ, ᐱᔾᔪᑎᓕᒃ ᑮᓇᐅᔭᖃᖅᑎᑕᐅᓂᕐᒥᒃ ᐊᖏᔫᑎᓄᑦ 

ᐱᓕᕆᐊᓄᑦ. 

 

ᐅᖃᖅᑏ, ᑖᒃᑯᐊ ᑭᐅᔾᔪᑏᑦ ᐃᓗᓕᖃᐅᑯᓘᔭᕐᒪᑕ. ᑐᓂᓯᒪᕙᕋ ᑎᑎᕋᖅᑎᒧᑦ ᑎᑎᕋᖅᑕᐅᖁᓪᓗᒋᑦ ᑲᑎᒪᔾᔪᑎᒥᓃᑦ 

ᑕᖅᑲᒃᑯᓄᖓ ᖃᐅᔨᒪᔭᐅᓂᐊᕐᒪᑕ, ᐊᒻᒪ ᑐᓂᐅᖅᑲᖅᑕᐅᖁᓪᓗᒋᑦ ᒪᓕᒐᓕᐅᖅᑎᓕᒫᓄᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᕈᒪᓪᓗᒍ ᑭᐅᔾᔪᑎᒐ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᒋᖅᑲᐅᔭᖓᓄᑦ 

ᐱᔾᔪᑎᒋᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᒻᒪᓗ ᑖᓐᓇ ᐃᓪᓗ ᐊᑐᖅᓯᒪᒻᒪᖔᖅ ᐆᔭᐅᔭᒥᒃ 

ᑮᓇᐅᔭᓂᒃ ᑲᓇᑕᒥ ᐊᖏᔫᑎᓄᑦ ᑮᓇᐅᔭᒃᑯᕕᒻᒥᒃ. 

 

ᐅᖃᖅᑏ, ᑖᒃᑯᐊ ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖃᖅᑎᑦᓯᓂᖅ ᖃᐅᔨᒪᔭᐅᓚᐅᓐᖏᒻᒪᑦ ᖁᓪᓕᑯᓐᓄᑦ 

ᑕᐃᒃᓱᒪᓂ. ᐱᔪᓐᓇᐅᑎᑖᕋᓲᑎᐅᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᓚᐅᖅᐳᑦ ᐊᓯᖏᓐᓄᑦ 

"ᓱᕈᔭᐅᓗᐊᕐᓇᓐᖏᑦᑐᒧᑦ" ᑮᓇᐅᔭᓂᒃ ᐱᕕᒃᓴᐅᔪᓐᓇᖅᑐᓂᒃ ᑲᓇᑕᒥ ᑮᓇᐅᔭᖅᑐᕈᑎᖃᕐᓂᖅ ᒪᑭᒪᔾᔪᑎᓄᑦ 

ᐱᓕᕆᐊᒧᑦ. 

 

ᒪᓕᒐᓕᐅᖅᑎ ᐊᐱᕆᓚᐅᕐᒥᔪᖅ ᐱᕕᒃᓴᐅᔪᓂᒃ ᐱᔪᓐᓇᕐᓗᑎᒃ ᑲᓇᑕᒥ ᒪᑭᒪᐅᑎᓄᑦ ᑮᓇᐅᔭᒃᑯᕕᖕᓂᒃ ᑮᓇᐅᔭᓂᒃ 

ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ, ᐱᓗᐊᖅᑐᒥᒃ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᑭᑭᒡᓕᕚᓪᓕᖁᓪᓗᒋᑦ ᐃᒡᓗᓄᑦ 

ᐊᑭᖏᑦ ᐊᒃᑐᐃᓂᖃᑲᐅᑎᒋᖁᓪᓗᒋᑦ ᐆᒻᒪᖅᑯᑎᑦ ᐊᑭᖏᓐᓂᒃ ᓄᓇᕗᒻᒥ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᓲᖑᕗᑦ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪ ᑲᓇᑕᒥ ᒐᕙᒪᒃᑯᓐᓂᒃ 

ᓇᓗᓇᐃᖅᓯᓇᓱᒃᖢᑎᒃ ᑲᓇᑕᒥ ᑮᓇᐅᔭᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᕕᖃᕈᑕᐅᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐱᐅᓯᒋᐊᕈᑕᐅᓗᑎᒃ ᐆᒻᒪᖅᑯᑎᓄᑦ ᐊᒻᒪ ᐊᐅᓚᑦᑎᔾᔪᑎᓄᑦ ᐊᑑᑎᖃᑦᑎᐊᖅᑐᓄᑦ 

ᐱᓇᔪᒃᐸᒃᖢᑎᒡᓗ ᐊᓯᖔᖏᓐᓂᒃ ᐆᒻᒪᖅᑯᑎᑐᕈᓯᕐᓄᑦ ᐱᓕᕆᐊᓂᒃ. 

 

ᒫᓐᓇ ᑭᖑᓂᑦᑎᓐᓂᓗ ᐱᓕᕆᐊᖑᖃᑦᑕᖅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓚᐅᖅᖢᑎᒃ 

ᑮᓇᐅᔭᖃᖅᑎᑕᐅᓂᕐᒧᑦ ᑐᓐᓂᖅᑯᑕᐅᕙᒃᑐᓂᒃ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᖑᕙᒃᑐᓂᒃ 

ᐅᑯᐊᖑᕗᑦ: 

 

ᒫᓐᓇ: 

 

1. ᑲᓇᑕᒥ ᑮᓇᐅᔭᖅᑐᕈᑎᖃᕐᓂᖅ ᒪᑭᒪᔾᔪᑎᓄᑦ ᐱᓕᕆᐊᔅᓴᖅ (INFC) - ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ. 

ᑖᔅᓱᑎᒎᓇᖅ ᐱᓕᕆᐊᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᐃᓚᐅᖅᐳᑦ $175 ᒥᓕᐊᓐᓂᒃ 

ᑮᓇᐅᔭᓂᒃ ᓄᑖᓐᖑᕆᐊᕈᑎᒃᓴᓂᒃ ᐊᐅᓚᐅᑎᖃᕐᕕᖕᓄᑦ ᐊᐅᓚᔪᓐᓇᐅᑎᓄᑦ. 

 

2. ᐸᐅᒃᓴᕐᒧᑦ ᒪᑭᒪᔾᔪᑎᓄᑦ ᑮᓇᐅᔭᑦ (LCEF). ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᐃᓚᐅᖅᐳᑦ $6.3 

ᒥᓕᐊᓐᓂᒃ ᐃᓕᐅᖅᑲᖅᑕᐅᔾᔪᑎᓄᑦ ᓄᑖᓄᑦ ᐅᖅᑰᓴᐅᑎᓄᑦ ᓴᓂᑭᓗᐊᕐᒥ ᐊᒻᒪ ᑕᓗᕐᔪᐊᕐᒥ. 

3. ᓴᓗᒪᔪᒥᒃ ᐆᒻᒪᖅᑯᑎᖃᕐᓂᖅ ᓄᓇᓕᒡᔪᐊᒥᐅᑕᐅᓐᖏᑦᑐᓄᑦ ᐅᖓᓯᒋᔭᐅᔪᓄᓪᓗ ᓄᓇᓕᖕᓄᑦ 

ᐱᓕᕆᐊᖑᕙᒃᑐᒧᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᒃᓯᓚᐅᖅᐳᑦ $1.3 ᒥᓕᐊᓂᒃ 

ᑲᔪᓯᑎᑦᑎᓂᐊᕐᓗᑎᒃ ᐊᓯᔾᔨᒋᐊᒐᒃᓴᐅᔪᓂᒃ ᖃᐅᔨᓴᕐᓂᕐᓂᒃ. 

 

4. ᓄᓇᕗᒻᒥ ᐸᐅᕐᒧᑦ ᑖᒃᓰᔭᕈᑎᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ $2-ᒥᓕᐊᓂᒃ ᓴᓂᕐᕙᐃᓚᐅᖅᐳᑦ ᐊᖅᑯᑎᒃᑯᑦ 

ᐊᖅᑯᑎᒃᑯᑦ ᖃᐅᒻᒪᖅᑯᑎᓄᑦ ᐱᓕᕆᐊᒧᑦ. 

 

5. CANNor - ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᓴᓂᕐᕙᐃᓚᐅᖅᐳᑦ $0.72 ᒥᓕᐊᓐᓂᒃ ᐱᓕᕆᓂᐊᕐᓗᑎᒃ ᐆᓇᖅᑐᓂᒃ ᓄᓇᐅᑉ ᐃᑭᐊᖓᓂᓐᖔᖅᑐᓂᒃ 

ᖃᐅᔨᓴᖁᓪᓗᒋᑦ ᓇᓗᓇᐃᖅᓯᖁᓪᓗᒋᑦ ᐆᒻᒪᖅᑯᑎᒋᔭᐅᔪᓐᓇᖅᑐᓂᒃ ᓄᓇᓕᖕᓂ ᐆᒻᒪᖅᑯᑎᑐᕈᑎᓄᑦ ᐊᒻᒪ 

ᐅᖅᑰᓴᐅᑎᓄᑦ 

 

ᑭᖑᓂᑦᑎᓐᓂ (ᐱᐊᓂᒃᑕᐅᓯᒪᔪᖅ) 

 

ᑲᓇᑕ ᐅᑭᐅᖅᑕᖅᑐᐊᓂ ᑲᒪᒋᔭᖃᑦᑎᐊᕐᓗᓂ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᓇᔭᖅᑐᖅ ᓄᓇᓕᖕᓂ ᐅᖅᑰᓴᕐᓂᕐᒧᑦ 

ᐆᒻᒪᖅᑯᑎᓄᓪᓗ (REACHE-ᒧᑦ) ᐱᓕᕆᐊᖑᕙᒃᑐᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓂᕐᕙᐃᓚᐅᖅᐳᑦ 

$1.7ᒥᓕᐊᓐᓂᒃ ᑖᒃᑯᐊ ᑮᓇᐅᔭᑦ ᐊᑐᖅᑕᑎᒃ ᒪᓕᒃᖢᒋᑦ ᐃᖃᓗᖕᓂ ᐳᐃᔾᔪᕋᕐᕕᖕᒧᑦ ᐊᑦᑕᑕᖅᑎᑕᐅᖁᓪᓗᒍ 

ᓄᓇᓕᖕᓂ ᐅᖅᑰᓴᐅᑎᓕᕆᔾᔪᑎᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᑦᓱᖓ ᐃᓚᖏᓐᓂᒃ ᐳᓛᕆᐊᖅᓯᒪᔪᓂᒃ ᑲᑎᒪᕕᖕᒧᑦ 

ᐅᓪᓗᒥ. ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᓇᓗᓇᐃᖅᓯᓚᐅᕋᒪ ᐱᓕᕆᔪᒻᒪᕆᐅᓂᖏᓐᓂᒃ ᐅᖂᑕᖅ 

ᑲᑐᔾᔨᖃᑎᒌᒃᑯᓐᓂ. ᒫᓐᓇᓕ ᐅᐱᒍᓱᒃᐳᖓ ᐃᓕᓴᖅᓯᔪᓐᓇᕋᒪ ᐅᖂᑕᒃᑯᓐᓂᒃ ᐱᕙᓪᓕᐊᑦᑎᐊᖅᑎᑦᑎᖃᑦᑕᖅᑐᓂᒃ. 

 

ᐅᖃᖅᑏ, ᐱᒋᐊᕈᑎᖃᕈᒪᔪᖓ ᐃᓕᑕᕆᓗᒋᑦ ᐃᓚᒋᔭᐅᔪᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ. ᓇᖏᖅᓯᖃᑦᑕᓂᐊᖅᑯᓯ 

ᐊᑎᖅᓯ ᑕᐃᒐᐃᒍᒃᑭᑦ: 

 

ᒥᔅᑕ ᓯᑏᕝ ᓴᓕᕙᓐ. 

 

>>ᐸᑦᑕᑐᖅᑐᑦ 

 

ᒥᔅ ᑲᑦᓖᓐ ᒎᒥᔅ. 

 

>>ᐸᑦᑕᑐᖅᑐᑦ 

 

ᒥᔅᑕ ᐋᓚᓐ ᐅᐊᑉ 

 

>>ᐸᑦᑕᑐᖅᑐᑦ 

 

ᐅᖃᐅᓯᕆᔪᒪᒻᒥᔭᒃᑲ ᑲᑎᒪᔩᑦ ᑕᕝᕗᓐᖓᕈᓐᓇᓚᐅᓐᖏᑦᑐᑦ: ᑎᒻ ᕼᐅᐃᑦ, ᐃᐅᕆᓐ ᐅᐃᐅᓪ, ᑲᐃᑦᓕᓐ ᑕᐃᔪᓚ, 

ᐊᒻᒪᓗ ᓯᑕᕙᓂ ᑲᓛᒃ. 

ᑕᒪᔅᓯᑦᑎᐊᖅ ᖁᔭᓕᔪᒪᕙᔅᓯ ᐊᑭᓕᖅᓱᖅᑕᐅᓐᖏᖦᖢᑎᒃ ᐱᓕᕆᕙᓐᓂᓯᓐᓄᑦ ᐱᒻᒪᕆᐊᓗᖕᒧᑦ ᐱᔾᔪᑎᖃᖅᑐᒥᒃ. 

ᖁᔭᓐᓇᒦᒃ. ᐅᖃᖅᑏ, ᒫᓐᓇ ᑲᔪᓯᒋᐊᕈᒪᓕᖅᐳᖓ ᐃᖅᑲᓇᐃᔭᖅᑎᓄᑦ. ᐅᖃᖅᑏ, ᐱᒋᐊᕈᑎᖃᕈᒪᔪᖓ ᐃᓕᑕᕆᓗᒍ 

ᒥᔅ ᓗᐊᕈᓪ ᒪᒃᑯᐊᕆᔅᑕᓐ. 

 

>>ᐸᑦᑕᑐᖅᑐᑦ 

 

ᒥᔅ ᒪᒃᑯᐊᕆᔅᑕᓐ ᑭᒡᒐᖅᑐᐃᔨᑦᑎᐊᕙᐅᔪᖅ, ᐊᒻᒪᓗ ᐊᒃᓱᕉᑎᖃᑦᑎᐊᐸᑦᑐᖅ. ᐃᓕᓴᕆᔪᒪᖕᒥᔭᒃᑲ: 

 

ᐹᒥᓚ ᐅᒥᓂᐅᓪ. 

 

>>ᐸᑦᑕᑐᖅᑐᑦ 

 

ᕗᕋᐃᔭᓐ ᑳᓱᓪᔅ. 

 

>>ᐸᑦᑕᑐᖅᑐᑦ 

 

ᐃᒫᓐᓄᐊᓪ ᐆᒐᓐᑏᒧ. 

 

>>ᐸᑦᑕᑐᖅᑐᑦ 

 

ᒥᓯᐅᓪ ᐅᐃᔅ-ᕚᓂ. 

 

>>ᐸᑦᑕᑐᖅᑐᑦ 

 

ᐊᒻᒪᐃᓛᒃ, ᐃᓕᓴᕆᔪᒪᖕᒥᔭᒃᑲ ᐅᐸᒍᑎᔪᓐᓇᓚᐅᓐᖏᑦᑐᑦ; ᒥᔅᑕ ᐋᓐᑕᓂ ᐹᓂ ᐊᒻᒪᓗ ᐃᐅᕆᓐ ᓚᐊᐃᓐ. 

ᖁᔭᓕᔪᒪᕙᒃᑲ ᑭᒃᑯᓕᒫᑦ, ᐃᖅᑲᓇᐃᔭᖅᑎᑦ ᐅᖂᑕᒃᑯᓐᓂᒃ ᐱᔨᑦᑎᕋᕈᓐᓇᓂᔅᓯᓐᓄᑦ ᓄᓇᓕᖕᓄᑦ ᓄᓇᕗᒻᒧᓪᓗ. 

ᐱᓕᕆᐊᓯ ᐱᒻᒪᕆᐅᕗᖅ ᐱᒻᒪᕆᐅᓪᓗᑎᒡᓗ ᐊᒥᓱᓄᑦ. ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᔭᒃᑲ ᑕᐃᒃᑯᐊ ᐅᖂᑕᖅ 

ᑲᑐᔾᔨᖃᑎᒌᒃᑯᓐᓂᒃ ᐱᓐᖑᑎᑦᑎᒍᓐᓇᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᓯᓐᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. ᓇᓗᓇᐃᖅᓯᔪᒪᔪᖓ ᒪᕐᕉᓐᓂᒃ ᐊᕐᓇᓐᓂᒃ, ᐅᖃᖅᑏ, 

ᐱᓕᕆᖃᑎᖃᖅᐸᑦᑐᓂᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, ᐅᕙᓃᖃᑎᒋᔭᕗᑦ ᐅᓪᓛᖅ. 

ᓯᕗᓪᓕᖅᐹᒥᒃ ᓇᓗᓇᐃᖅᑳᕈᒪᔭᕋ ᔨᑎᑕ ᒥᖅᑯᓵᖅ, ᒥᑦᑎᒪᑕᓕᖕᒥᐅᑕᖅ.  

 

>>ᐸᑦᑕᑐᖅᑐᑦ 

 

ᔨᑎᑕ ᐃᓚᒋᔭᐅᓯᒪᔪᖅ ᐃᓕᓐᓂᐊᕐᓂᕐᒧᑦ ᐊᒥᓱᓄᑦ ᐊᕐᕌᒍᓄᑦ. ᐃᒃᓯᕙᐅᑕᕆᔭᐅᓚᐅᖅᓯᒪᔪᖅ ᑲᑐᔾᔨᖃᑎᒌᓄᑦ 

2006-ᒥ, ᐊᒻᒪᓗ ᓯᕗᓪᓕᖅᐸᐅᓪᓗᓂ ᐃᒃᓯᕙᐅᑕᐅᓪᓗᓂ ᑖᒃᑯᐊ ᑲᑐᔾᔨᖃᑎᒌᑦ ᒪᑐᐃᕋᑖᖅᑎᓪᓗᒋᑦ 2006-ᒥ. 

2009-ᒧᑦ ᑎᑭᖦᖢᒍ ᐱᔨᑦᑎᕋᓚᐅᖅᑐᖅ, ᐊᒻᒪ ᓱᓕ 2018-ᒥ ᒫᓐᓇᒧᑦ ᑎᑭᖦᖢᒍ. ᓯᕗᓕᖅᑎᐅᓪᓗᓂ, ᑖᒃᑯᐊ 

ᑲᑐᔾᔨᖃᑎᒌᑦ ᓯᕗᒧᐊᒃᓯᒪᓕᖅᑐᑦ, ᓂᕆᐅᒃᐳᒍᓪᓗ ᓄᑖᓂᒃ ᐱᕙᓪᓕᐊᓂᐅᔪᓂᒃ ᑲᑐᔾᔨᖃᑎᒌᒃᑯᓐᓂᒃ ᑕᖅᑭᓂᒃ 

ᐊᒡᒋᖅᑐᓂᒃ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

ᐅᖃᖅᑏ, ᑖᓐᓇ ᐊᐃᑉᐸᖓ ᐊᕐᓇ ᐋᓪᓚᐅᓐᖏᓚᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ, ᐊᒻᒪᓗ ᑐᓐᖓᓱᑦᑎᒍᒪᓪᓗᒍ 

ᐸᑎᑯᓗᒃ ᐊᕐᓇᒃᑲᖅ, ᐊᐅᓚᑦᑎᔨᐅᔪᖅ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᓯᒋᐊᓚᐅᖅᑐᓂ ᒫᑦᓯ 22-ᒥ. 

ᐱᔭᕇᕋᑖᓚᐅᖅᑐᖅ ᓯᕗᓪᓕᖅᐹᒥᒃ ᐊᕐᕌᒍᒥ ᐃᖅᑲᓇᐃᔭᖅᑐᓂ ᑲᑐᔾᔨᖃᑎᒌᒃᑯᓐᓂᒃ. ᑐᓐᖓᓱᒋᔅᓯ ᑕᒪᔅᓯᒃ. ᖁᐊᓇ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑎᓯᔩ. (ᑐᓵᔨᑎᒍᑦ) ᐃᓕᑕᕆᔪᒪᔭᒃᑲ ᐃᓄᐃᑦ ᐱᒻᒪᕆᐅᔪᑦ ᐃᓅᓯᓐᓂ, ᐋᓪᓚᐅᖏᒻᒪᑕ 

ᑕᕝᕗᖓ ᒪᓕᒐᓕᐅᕐᕕᒻᒧᑦ. ᐅᖃᐅᓯᕆᖃᑦᑕᖅᓯᒪᔭᒃᑲ ᒪᓕᒐᓕᐅᕐᕕᒻᒥ ᑭᖑᓂᑦᑎᓐᓂ. ᖁᔭᓐᓇᒦᕈᒪᔭᕋ ᓄᓕᐊᕋ 

ᒫᒡᒍᓚ ᖃᕝᕕᒃ 

 

>>ᐸᑦᑕᑐᖅᑐᑦ 

 

... ᐃᑲᔪᖅᓱᖅᑎᐊᖅᑐᒻᒪᕆᐅᒐᒪ ᐅᕙᖓ ᐃᓅᓯᖓᓂ. ᐅᖃᖅᑏ, ᐃᑲᔪᖅᑐᐃᖏᑉᐸᑦ, ᐊᐱᖅᑯᑎᑕᖃᖏᑦᑐᖅ 

ᐅᕙᓃᒃᑲᔭᓐᖏᑦᑐᖓ ᐅᓪᓗᒥ. ᓇᑉᐸᖏᑦ ᐃᓚᒃᑲ ᑕᒫᓃᑦᑐᑦ, ᐊᑕᐅᓯᖅ ᓯᓂᒃᑐᖅ ᒪᕐᕉᒡᓗ ᐊᖏᕐᕋᖅᓯᒪᓪᓗᑎᒃ. 

 

>>ᐃᓪᓚᖅᑐᑦ 

 

ᐃᑲᔪᖅᑐᐃᓪᓚᕆᖃᑦᑕᖅᓯᒪᒻᒪᑦ ᐅᕙᓐᓂᒃ. ᐃᑲᔪᖅᑐᐃᕙᓐᓂᖓᓄᑦ ᑕᕝᕙᓃᒃᑲᔭᓐᖏᑦᑐᖓ ᑕᐃᒪᐃᓚᐅᓐᖏᑉᐸᑦ. 

ᑖᒃᑯᐊᓗ ᕿᑐᕐᖓᒃᑲᓗ ᑕᕝᕙᓃᑐᑦ ᐃᓚᖓ ᓯᓂᑦᑐᖅ ᒪᕐᕉᓪᓗ ᐊᖏᕐᕋᖅᓯᒪᓪᓗᑎᒃ.  

 

ᐊᖓᔪᖅᑳᖑᓪᓗᖓ ᖃᐅᔨᒪᒐᑦᑎᒍ ᐱᔪᓐᓇᕐᓂᖏᑦ ᕿᑐᕐᖓᑦᑕ, ᐊᒻᒪᓗ ᐅᖃᐅᑎᐃᓐᓇᓲᕋ ᐸᓂᒐ ᕈᓴᓖᓐ 

ᓘᑦᑖᖑᓛᕐᒪᑦ ᐅᓪᓗᖅ ᐊᑕᐅᓯᖅ ᐊᒻᒪᓗ ᐋᒡᒑᖏᓐᓇᖅᑐᓂ, ᐊᓯᒋᓂᐊᖅᑕᕋ. ᐃᕐᓂᑦᑎᓐᓄᑦ, ᑕᓪᓕᒪᓂᒃ 

ᐅᑭᐅᖃᓕᖅᑐᖅ, ᐊᒻᒪᓗ 13-ᓂᒃ ᓱᓕ ᐊᕐᕌᒍᓂᒃ NHL-ᒧᑦ ᐱᖃᑕᐅᒍᓐᓇᖅᓯᓛᕐᓂᖓᓂ. 

 

>>ᐃᓪᓚᖅᑐᑦ 

 

ᓯᓐᓇᑦᑑᒪᒋᔭᐅᕐᔪᐊᖅᐳᑦ ᐊᒻᒪ ᓯᓐᓇᑦᑑᒪᒋᔭᐅᔪᑦ ᓱᓕᓕᓲᖑᓪᓗᑎᒃ. ᕼᐋᑭᓂ ᑕᑯᓐᓇᖃᑎᒋᕙᑦᑕᕋ ᐊᒻᒪᓗ ᑭᓯᐊᓂ 

ᐃᐊᑦᒪᑕᓐ ᕼᐋᑭᖅᑎᖏᓐᓂᒃ ᑕᑯᓐᓇᐸᑦᑐᒍᒃ. 

 

>>ᐃᓪᓚᖅᑐᑦ 

 

ᖁᔭᓐᓇᒦᖅᑕᒃᑲ ᐃᓚᒃᑲ ᐅᕙᓃᖃᑎᒋᔪᓐᓇᕋᒃᑭᑦ, ᑕᒫᓃᓕᕐᒪᑕ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ, ᐊᒻᒪᓗ 

ᐃᑲᔪᖅᓯᒪᔪᒻᒪᕆᐅᓪᓗᑎᒃ ᐅᕙᓐᓂᒃ ᐊᓂᒍᐃᓇᓱᐊᖅᑎᓪᓗᖓ ᖃᓄᐃᓕᐅᕆᐊᖃᖅᑕᓐᓂᒃ ᑕᕝᕙᓂ. ᑕᐃᒪᐃᒻᒪᑦ 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᑐᐊᖅ. ᓇᑯᒻᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪᓗ ᑐᓐᖓᓱᒋᔅᓯ ᒪᓕᒐᓕᐅᕐᕕᔅᓯᓐᓄᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᒡᓕᒋᕙᒋᑦ ᔮᓂᑦ ᐃᓚᒌᓯᒍᑦ. ᐃᓕᓴᕆᔪᒪᔭᕋ ᑭᒡᒐᖅᑐᖅᑕᕋ ᔨᑎᑕ ᒥᖅᑯᓵᖅ 

ᐱᓕᕆᖃᑎᒋᓯᒪᒐᒃᑯᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐃᓐᓇᕐᓄᑦ ᐃᓕᓐᓂᐊᕐᕕᖕᒥ ᐊᒻᒪ ᐱᕈᕐᕕᒃ 

ᐃᓕᓐᓂᐊᕐᕕᖕᒥ. ᐊᒃᓱᐊᓗᒃ ᖁᔭᒋᓯᒪᔭᕋ ᐃᔾᔪᐊᕈᒥᓇᖅᑑᓪᓗᓂ ᐊᕐᓇᐅᖕᒪᑦ ᓄᓇᑦᑎᓐᓂ ᑭᒡᒐᖅᑐᐃᕙᒃᖢᓂ ᐊᒻᒪ 

ᐃᓕᓐᓂᐊᕐᓂᕐᒥᒃ ᐊᒃᓱᐊᓗᒃ ᐱᒻᒪᕆᒋᔭᖃᖅᖢᓂ. ᐊᔾᔨᒥᓇᖃᑦᑕᕐᒪᑦ ᐊᒻᒪ ᐱᖃᓐᓂᖅᖢᓂ. ᐃᓕᓴᕆᔪᒪᑦᑎᐊᖅᑕᕋ. 

ᑐᓐᓂᐊᓇᖃᑦᑕᓚᐅᕐᒪᑦ ᐊᒻᒪ ᐱᖃᓐᓃᓐᓇᐅᔭᖅᖢᓂ. ᖁᔭᒋᖃᑦᑕᕋᒃᑯ ᑐᓐᖓᓱᖁᑦᑎᐊᖅᑕᕋ ᑕᕝᕙᓂ. ᖁᔭᓐᓇᒦᒃ.  

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᒡᓗᔪᐊᒥ ᑐᓐᖓᕼᐅᒋᑦ. (ᑐᓵᔨᑎᒍᑦ) ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. ᐃᑉᐱᒍᓱᑉᐳᖓ ᓇᓪᓕᒍᓱᑉᐳᖓᓗ ᔮᓂᑦ. 

ᑐᓐᖓᓱᖁᔨᒻᒥᒐᒪᑦᑕᐅᖅ ᑕᕝᕙᓂ ᐱᓕᕆᖃᑎᒋᖃᑦᑕᖅᓯᒪᔭᑦᑎᓐᓂ ᐅᕙᓃᒃᑲᓗᐊᕐᖓᑦ ᑭᖑᓪᓕᖅᐹᒥᒃ 

ᐃᓕᓴᕆᔪᓐᖏᒃᑲᓗᐊᕐᒥᒐᒃᑯ ᑐᓐᖓᓱᑦᑎᐊᖁᕙᕋ, ᐹᑦ ᐊᕐᓇᒃᑲᖅ ᐊᒻᒪᓗ ᑕᐃᓐᓇ ᑕᕝᕙᓃᖃᑎᒋᔭᖓ ᔨᑎᑕ 

ᑖᒃᑯᐊᓗ ᐃᓕᓴᕆᔪᒪᒻᒥᒐᒃᑭ.  

 

ᑲᑎᒪᖃᑎᒋᓚᐅᖅᓯᒪᒋᓪᓗᒍᓗ ᓗᐊᕈᓪ ᒪᒃᑯᐊᕆᔅᑕᓐ ᑖᒃᑯᐊ ᐱᓕᕆᖃᑎᖃᑦᑕᖅᑕᖏᑦ ᑕᕝᕙᓂ ᑲᑎᒪᔩᑦ 

ᐃᖅᑲᓇᐃᔭᖅᑏᑦ ᖁᔭᓐᓇᒦᕐᒥᔭᒃᑲ ᐊᖏᔪᐊᓗᒻᒥᒃ ᐱᓕᕆᖃᑦᑕᕐᖓᑕ ᐊᒻᒪᓗ ᐊᔅᓱᕈᐊᕆᔭᖏᑦ ᑕᑯᓐᓇᖅᑐᒋᑦ 

ᐱᕈᖅᐸᓪᓕᐊᓂᖓ ᑭᓐᖒᒪᒋᔭᐅᓂᖓ ᓇᓗᓇᐃᑦᑎᐊᖅᓯᒪᒻᒪᑦ ᑕᕝᕙᓂ ᐃᖃᓗᓐᓂ. ᐃᖃᓗᓐᓂᒥᐅᑕᑑᓐᖏᑦᑐᓂᒃ 

ᐃᑲᔪᖃᑦᑕᕐᖓᑕ. ᑖᒃᑯᐊ ᐃᓕᓴᕆᒃᑲᓐᓂᕈᒪᒋᓪᓗᒋᑦ ᖁᔭᓐᓇᒦᖅᑐᒋᓪᓗ ᐊᔅᓱᕈᐊᕆᕙᑦᑕᖏᑦ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᕐᕕᐅᓯᓐᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓕᓴᕆᒍᓐᓇᕐᒥᒐᕕᓐᖓ. ᐅᓪᓛᖑᔪᖅ ᐃᓕᓴᕆᒍᒪᒐᒃᑯ 

ᐃᓕᓴᕆᔭᐅᒌᖅᑑᒐᓗᐊᖅ ᑖᓐᓇ (ᑐᓵᔨᑎᒍᑦ) ᐊᔭᑯᓗᒐ (ᑐᓵᔨᑎᒎᕈᓐᓃᖅᑐᖅ), ᐹᑦ ᐊᕐᓇᒃᑲᖅ. ᑕᕝᕙᓂ 

ᐃᖃᓗᐃᑦ−ᓂᐊᖁᓐᖒᒥᐅᑕᐅᔅᓲᔭᖅᓯᒪᓪᓗᓂ ᐅᐱᒍᓱᑦᑎᐊᕋᒪ ᑭᒡᒐᖅᑐᕈᓐᓇᕋᒃᑯ ᑕᕝᕙᓂ ᐃᒡᓗᕐᔪᐊᖅᑎᓐᓃᓛᒃ. 

ᐊᓪᓚᐅᓐᖏᑦᑎᐊᕐᒪᑦ ᑕᕝᕗᖓ ᐊᔅᓱᕈᖃᑦᑕᕐᔪᐊᖅᓯᒪᒥᒻᒪᑦ ᓄᓇᕗᒻᒥᐅᑕᓄᑦ ᖁᔭᓐᓇᒦᖅᐸᕋ. 

ᐃᓕᒍᑎᒋᓯᒪᕐᔪᐊᖅᓯᒪᒐᒃᑯ ᑕᐅᑐᒃᖢᒍ ᑕᕝᕙᓐᖓᑦ. ᑖᓐᓇᑦᑕᐅᖅ ᓴᓂᓕᖓ ᐅᐱᒋᖃᓯᐅᑎᕐᔪᐊᓐᖏᓐᓇᕐᒥᒐᒃᑯ 

ᐅᐱᒋᑦᑎᐊᖅᑐᒍᑦᑕᐅᖅ ᔨᑎᑕ ᒥᖅᑯᓵᖅ ᑕᕝᕙᓂ ᑐᓐᖓᓱᖁᑦᑎᐊᕐᒥᕙᕋ ᐃᒡᓗᕐᔪᐊᖓᓄᑦ ᐃᓯᖅᑎᓪᓗᒋᑦ.  

 

ᑖᒃᑯᐊ ᕼᐋᑭᖅᑎᔅᓴᒻᒪᕆᒻᒥᒃ ᑕᑯᔭᕆᐅᖅᑐᐊᓐᓅᒐᒪ. ᑖᒃᑯᐊᑦᑕᐅᖅ ᐃᓚᑯᓗᖏᑦ ᑐᓐᖓᓱᖁᑦᑎᐊᕆᕙᒃᑲ ᑕᕝᕗᖓ 

ᐃᖃᓗᓐᓄᑦ ᑐᓐᖓᓱᐃᓐᓇᐅᔭᖃᑦᑕᓂᐊᖅᐳᓯ ᑕᒪᓐᓇ ᓄᓇᓕᐸᐅᔭᐅᒐᓗᐊᖅᑎᓪᓗᒍ ᐃᓄᖏᑦ ᐱᐅᒻᒪᑕ ᐊᒥᓱᑦ 

ᑐᓐᖓᓱᓐᓂᕐᒥᒃ ᑐᓂᓯᔾᔪᐊᓲᖑᒻᒪᑕ. ᐅᑯᐊᑦᑕᐅᖅ ᐃᓕᓴᕆᔭᐅᒌᖅᑑᒐᓗᐊᑦ ᐅᐱᒋᕐᔪᐊᕐᒥᒐᒃᑭᑦ ᐅᖂᑕᒃᑯᓐᓃᖔᖓᔪᑦ 

ᑭᒡᒐᑐᖅᑕᕗᑦ ᐊᕕᒃᑐᖅᓯᒪᒐᓗᐊᖅᖢᑕ ᐃᖃᓗᓐᓂ ᑎᓴᒪᐅᒻᒪᑕ ᑭᓯᐊᓂ ᑭᒡᒐᑐᖅᑕᓕᒫᕗᑦ ᐊᑐᓲᖑᒻᒪᑕ 

ᐅᖂᑕᒃᑯᓐᓂᑦ. ᑖᓐᓇ ᐱᔾᔪᑎᒋᓪᓗᒍ ᓇᒻᒥᓂᖅᑕᐅᖅ ᖁᔭᓐᓇᒦᑦᑎᐊᐸᔅᓯ ᑕᕝᕙᓃᑦᑐᑦ ᑲᑎᒪᔩᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐅᖂᑕᒃᑯᓐᓃᓐᖔᖓᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᓯᓐᓄᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 406 - 6(2): ᑲᑐᔾᔨᓗᑕ ᐊᑐᕐᓂᐊᖅᓯᒪᔭᑦᑎᓐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᓴᓐᓂᒃ ᑎᑎᕋᖅᑐᕋᔮᖅᖢᖓ ᖃᐃᒋᐊᓪᓚᒃᑭᑦ. ᐊᐱᖅᑯᑎᒐᓕ 

ᑐᕌᖅᑎᑦᑐᒪᕙᕋ ᓄᓇᕗᑦ ᓯᕗᓕᖅᑎᖓᓄᑦ ᑖᓐᓇ ᐱᔾᔪᑎᒋᓪᓗᒍ ᑲᑐᔾᔨᓗᑕ.  

 

ᐅᖃᖅᑎᑦᑎᔩ, ᑕᐃᒪ ᑎᑎᕋᓚᐅᖅᓯᒪᖕᒪᑦ ᓅᕖᕝᕙ 7, 2002, ᑖᒃᑯᐊ ᒥᓂᔅᑕᐃᑦ ᐱᓇᓱᐊᕆᔪᒪᔭᖏᑦ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂᓗ ᑖᒃᑯᐊ ᑎᓴᒪᑦ ᑕᓪᓕᒪᐃᑦ ᓯᕗᓪᓕᖅᐹᖑᑎᑦᑐᒪᓚᐅᖅᑕᖏᑦ ᑕᒪᒃᑯᐊ ᐃᓐᓇᖅᐳᑦ ᑕᒫᓂ ᓄᓇᕗᒻᒥ 

ᐃᓐᓇᕈᑦᑎᐊᕐᓗᑎᒃ, ᐃᒡᓗᓕᕆᓂᕐᓗ, ᑕᒪᓐᓇᓗ ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪᓗ ᐅᓇ ᐋᖕ, ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅ ᐱᓐᖑᖅᑎᒃᑲᓐᓂᕈᓐᓇᖅᐸᕗᑦ ᐊᒻᒪ ᐅᓇ ᖃᓄᖅ ᑕᒪᒃᑯᐊ ᐃᑲᔫᑕᐅᔪᓐᓇᖅᑐᐃᑦ 

ᐱᕚᓪᓕᕈᑕᐅᔪᓐᓇᖅᑐᐃᑦ ᓄᓇᓕᖕᓂ ᑕᐅᑐᒃᖢᒋᑦ ᒫᓐᓇᒧᑦ ᑎᑭᖦᖢᒍ.  

 

ᑖᒃᑯᐊ ᒪᕐᕉᓗᐊᖕᓂᒃ (ᑐᓵᔨᑎᒍᑦ) ᑕᒪᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐱᔾᔪᑎᒋᓪᓗᒋᑦ, ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᑦ, 

ᐊᒻᒪᓗ ᑕᒪᒃᑯᐊ ᓄᓇᓕᖕᓂ ᑮᓇᐅᔭᓕᐅᕈᑎᒋᓇᓱᑦᑕᕗᑦ. ᐊᐱᕆᔪᒪᕙᕋ ᓯᕗᓕᖅᑎ ᖃᓄᖅ ᑕᒪᓐᓇ 

ᐱᓕᕆᐊᖑᓕᕐᒪᖔᖅ ᐅᓪᓗᒥᒧᑦ? ᒐᕙᒪᒃᑯᑦ ᓱᓕ ᑮᓇᐅᔭᓂᒃ ᐊᑐᒃᑲᓂᖅᐸᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᓄᓇᓕᓐᓂ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕈᒪᕙᕋ ᐊᐱᖅᑯᑎᑦᑎᐊᕙᒻᒥ ᐊᐱᕆᒻᒪᑦ. ᑖᒃᑯᐊ ᒪᕐᕉᒃ ᐱᓗᐊᓐᖑᐊᖅᑑᒃ 

ᑐᕌᕈᑎᒋᓯᒪᔭᕗᑦ ᑕᓪᓕᒪᐅᓚᐅᕐᒪᑕ. ᓇᓗᓇᐃᕈᓐᓇᖅᑐᖓ ᐅᓪᓛᖑᔪᖅ ᑖᓐᓇ ᒥᓂᔅᑕ ᓇᓗᓇᐃᖅᓯᕋᑖᕐᒥᒻᒪᑦ 

ᐆᒃᑑᑎᑦᑎᐊᕙᐅᒻᒪᑦ ᖃᓄᖅ ᕿᒥᕐᕈᕙᓪᓕᐊᒍᓐᓇᓐᖏᒃᑲᓗᐊᕐᒪᖔᑦᑕ ᓄᓇᓕᕋᓛᑦᑕ ᐱᔾᔪᑎᒋᓪᓗᓂᒋᑦ 

ᓴᐳᒻᒥᒍᓐᓇᓂᖅᑕ.  

 

ᑖᒃᑯᐊ ᐃᒪᖁᑎᑦ ᖃᓄᖅ ᐱᕚᓪᓕᕈᑎᒋᔭᐅᒍᓐᓇᓐᖏᒃᑲᐊᕐᒪᖔᑕ ᓄᓇᓕᑦᑕ ᐃᓗᐊᓂ. ᐆᑦᑑᑎᒋᕙᕋ ᑕᒪᓐᓇ 

ᓂᓪᓕᖅᑕᐅᕋᑖᕐᒪᑦ ᑐᕌᖅᐸᓪᓕᐊᒍᒪᔭᑦᑎᒍᑦ. ᐃᖃᓗᓕᕆᓂᖅ ᐆᒃᑑᑎᒋᒃᑲᓂᕐᓗᒍ ᑕᐅᑐᐊᕆᔭᐅᕙᓪᓕᐊᓯᒪᓚᐅᕐᒪᑦ 

ᐃᓗᓕᖏᓐᓃᑦᑐᑦ ᕿᒥᕐᕈᔭᐅᕙᓪᓕᐊᓂᖏᓐᓂᒃ ᑕᒪᒃᑯᐊ ᐱᓕᕆᕙᓪᓕᐊᓪᓗᑎᒃ.  

 

ᑖᓐᓇ ᐃᓪᓗᐊ ᐊᐱᖅᑯᑎᒋᕋᑖᖅᑕᖓ ᐃᓕᓐᓂᐊᖅᑐᓕᕆᓂᕐᒥᒃ ᖃᓄᖅ ᓇᐅᒃᑯᑲᓐᓂᖅ ᐃᑲᔪᓐᖏᒃᑲᓗᐊᕐᒪᖔᑦᑕ. 

ᑖᓐᓇ ᑲᔪᓯᕙᓪᓕᐊᖏᓐᓇᕐᒪᑦ, ᒥᓂᔅᑕ ᐊᔭᐅᖅᑐᓚᑦᑖᖅᐸᓪᓕᐊᓯᒪᒻᒪᑦ ᓄᓇᓕᑦᑕ ᐃᓗᐊᓂ 

ᐃᓕᓐᓂᐊᕈᑎᒋᔭᐅᒍᓐᓇᖅᑐᑦ. ᐆᒃᑑᑎᒋᓗᒋᑦ ᒥᑭᔫᑕᐅᓂᖅᐹᑦ ᐃᓕᓐᓂᐊᕆᐊᕋᑖᖅᑐᑯᓗᐃᑦ 

ᕿᒥᕐᕈᕙᓪᓕᐊᒍᒪᓚᐅᖅᓯᒪᒐᑦᑎᒍᑦ ᓄᓇᓖᑦ ᐃᓗᐊᓄᑦ ᐆᒃᑐᐸᓪᓕᐊᓗᑎᒍ ᐅᓪᓗᓕᒫᒧᑦ ᐱᕙᓪᓕᐊᓗᑎᒃ. ᑕᒪᒃᑯᐊ 

ᐃᖏᕐᕋᕙᓪᓕᐊᕋᔮᖅᑑᒐᓗᐊᑦ ᑭᓯᐊᓂ ᐸᕐᓇᐅᑎᑦᑕ ᐃᓗᐊᓂ ᓇᓗᓇᐃᖅᓯᒪᓂᖏᑦ ᑲᔪᓯᕙᓪᓕᐊᑎᐊᖅᑐᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ ᐅᖃᓪᓚᕋᑖᖅᐳᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ, ᑕᒪᓐᓇ 

ᑲᑐᔾᔨᖃᑎᒌᓐᓂᑦᑕᐅᖅ ᐱᑕᖃᕆᐊᖃᕐᒪᑦ. ᑖᓐᓇ ᓯᕗᓕᐅᖅᑎ ᑕᐃᒪ ᐅᖃᕋᑖᕐᒪᑦ ᐃᓕᓐᓂᐊᖅᑐᓕᕆᓂᕐᒥᒡᒎᖅ 

ᑖᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ ᐅᓪᓗᓕᒫᖅ ᐃᓕᓐᓂᐊᓕᕋᔭᕈᑎᒃ. ᑕᐃᒪ ᒥᓂᔅᑕ ᖃᐅᔨᒪᑦᑎᐊᕐᒥᔪᖅ ᑕᒪᓐᓇ 

ᐅᖃᓪᓚᓚᐅᖅᓯᒪᒻᒥᒐᒪ ᑕᐃᒪᓐᓇ ᓴᓂᕋᔭᖕᒥ ᑖᒃᑯᐊ ᐃᓕᓐᓂᐊᕐᕕᖓᐃᓛᒃ ᒥᑭᓗᐊᓕᕐᒪᑦ, ᑖᒃᑯᐊ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᓕᕋᔭᕈᑎᒃ, ᑖᒃᑯᐊ ᐃᓕᓴᐃᔩᑦ ᐊᒃᓱᕈᓕᒃᑲᓂᕐᓂᐊᖅᑎᓪᓗᒋᑦ. ᑕᒪᓐᓇ ᐊᐱᖅᑯᑎᒋᓵᖅᐸᕋ, 

ᐅᖃᖅᑎᑦᑎᔩ, ᑕᒪᓐᓇ ᑲᑐᔾᔨᓗᑕ ᑐᕌᕆᓇᓱᒃᑕᕗᑦ, ᐃᒪᓐᓇᖃᐃ ᐊᐱᕆᓕᕐᓗᖓ, ᐊᔾᔨᒌᒃᑎᑦᑎᑦᑎᐊᖅᐸ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓂᖅᐸᕋ. ᐄ, ᑖᒃᑯᐊ ᓄᓇᓕᓕᒫᑦᑎᐊᑦ 

ᑕᐅᑐᒐᕆᔭᖏᑦ ᐊᒃᓱᕈᐊᕆᕙᓪᓕᐊᓯᒪᐃᓐᓇᖅᓯᒪᔭᕗᑦ ᐅᓪᓗᒥᒧᑦ ᑎᑭᑦᑐᒋᑦ, ᓇᐅᒃᑯᑲᓐᓂᖅ ᑐᕌᖅᑕᐅᒍᒪᔪᓂᒃ 

ᕿᒥᕐᕈᕙᓪᓕᐊᖃᑦᑕᖅᑐᒍᑦ. ᑭᓯᐊᓂ ᑖᒃᑯᐊ ᓂᕈᐊᖅᑕᐅᓯᒪᒐᑦᑕ ᑕᕝᕙᓐᖓᑦ ᓄᓇᓕᓐᓄᑦ ᑐᕌᖓᓪᓚᑦᑖᖅᑐᓂᒃ 

ᖃᓄᖅᑑᕈᑎᖃᖅᐸᓪᓕᐊᒐᓱᐃᓐᓇᖅᓯᒪᔪᒍᑦ.  

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᓪᓕᕐᓂᐊᖅᑲᐅᔭᕋ ᑖᓐᓇ ᐸᐃᕆᕕᓕᕆᓂᖅ ᐅᖃᐅᓯᕆᒍᒪᖃᓯᐅᑎᖅᑲᐅᒐᒃᑯ, ᐱᓕᕆᔾᔪᐊᖅᓯᒪᒐᑦᑎᒍ ᑲᓇᑕᓕᒫᒧᑦ 

ᐊᒃᑐᖅᑕᐅᓯᒪᓂᖓᑦ, ᑖᒃᑯᐊ ᖁᓛᒍᒃᑲᓐᓂᖅ $10 (ᑐᓵᔨᑎᒍᑦ) ᐅᓪᓗᑕᒫᖅ. (ᑐᓵᔨᑎᒎᕈᓐᓃᖅᑐᖅ) 

ᐸᐃᕆᕕᖃᖅᑐᓄᑦ ᑐᕌᖓᔪᓂᒃ ᐃᓚᒋᐊᕈᒪᖅᑲᐅᒐᒃᑯ ᓯᕗᓪᓕᖅ ᑭᐅᖅᑲᐅᔭᕋ. ᑭᓯᐊᓂ ᐄ, ᑖᒃᑯᐊ ᓄᓇᓕᓕᒫᑦ 

ᑕᐅᑐᒐᓱᖃᑦᑕᖅᑕᕗᑦ ᐊᔾᔨᒌᑦᑐᓂᒃ ᐱᓕᕆᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᐊᔾᔨᒌᑦᑎᑦᑎᓂᖅ ᑲᑐᔾᔨᖃᑎᒌᓂᖅ ᑕᒪᓐᓇ 

ᓴᖅᑭᔭᕆᐊᖃᓪᓚᑦᑖᕐᒪᑦ. ᑕᒪᒃᑯᐊ ᐅᖃᓪᓚᖃᑦᑕᖅᑕᒃᑲ ᐊᒃᓱᐊᕈᐊᕆᓪᓗᒋᑦ ᐱᓇᓱᐊᕆᓪᓗᒋᑦᑕᐅᖑᒐᓗᐊᖅᑲᑦᑕᕐᒥᒐᒪ 

ᑕᕝᕙᓂ ᐃᒡᓗᕐᔪᐊᒥ ᑕᒪᒃᑯᐊ ᐊᑭᑐᔫᑎᓄᑦ ᕿᒥᕐᕈᓕᕌᖓᑕ ᑕᐃᒪ, ᑕᐃᒪᓐᓇ ᐊᐱᕆᓵᖅᐸᕋ ᐊᔾᔨᒌᑎᑎᑦᑎᐊᕐᒪᖔᑦ 

ᓄᓇᕗᒻᒥ.  

 

ᑕᐃᒪᓕ, ᐅᖃᖅᑎᑦᑎᔩ, ᓯᕗᓕᐅᖅᑎ ᐊᖏᖁᖦᖤᕋᓗᐊᖅᐸᕋ ᑐᓐᖓᓱᒃᑎᖦᖢᒍᓗ ᑕᐃᑲᓂ ᐊᒥᑦᑐᕐᒥᐅᑕᐅᖃᑎᒃᑲ, 

ᑖᒃᑯᐊ ᐃᒡᓗᓕᖕᒥᓗ ᓴᓂᕋᔭᖕᒥᓗ, ᐳᓛᕆᐊᕈᓐᓇᕋᔭᖅᐸᖏᑦ ᑲᑎᒪᓂᖅ ᐅᐱᕐᖔᖑᓂᐊᖅᑐᖅ 

ᐱᒋᐊᓚᐅᓐᖏᓐᓂᖓᓂᒃ? ᐊᖏᖅᑯᖦᖤᕋᓗᐊᖅᐸᕋ ᑐᓐᖓᓱᒃᑎᖦᖢᒍᓗ ᑕᒪᒃᑯᓂᖓ ᐃᓕᓐᓂᐊᕐᕕᖕᓂᒃ, ᖃᓄᕐᓗ 

ᑕᒪᒃᑯᐊ ᐱᕚᓪᓕᕈᑎᒃᓴᕗᑦ, ᐅᖃᖅᑲᐅᖕᒪᑦ ᐃᖃᓗᓕᕆᓂᕐᓗ ᐊᒻᒪ ᐸᐱᕆᕕᓕᕆᓂᖅ. ᒥᓂᔅᑕ ᐊᖏᕈᓐᓇᖅᐹ 

ᐳᓛᕆᐊᕋᔭᕈᓂ ᐊᒥᑦᑐᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᑐᓐᖓᓴᐃᕆᒻᒪᑦ. ᐄ, ᐊᖏᑦᑎᐊᕈᓐᓇᖅᑐᖓ ᐱᒻᒪᕆᕐᔪᐊᖑᒻᒪᑦ ᓂᕈᐊᖅᑕᐅᓯᒪᔪᑎᒍᑦ ᓄᓇᓕᓐᓄᑦ 

ᐳᓚᕋᕈᓐᓇᕆᐊᖅ, ᑕᑯᔪᓐᓇᕆᐊᖅ, ᑲᑎᖃᑎᖃᕈᓐᓇᕆᐊᖅ. ᑖᓐᓇ ᐱᔾᔪᑎᒋᓪᓗᒍ ᕿᒥᕐᕈᕙᓪᓕᐊᒐᓱᓐᓂᐊᖅᐸᕗᑦ, 

ᓈᒻᒪᓐᓂᕈᓂ ᑖᓐᓇ ᒪᓕᒐᓕᐅᖅᑎᐅᖃᑎᒐ ᓂᕆᐅᒋᑦᑎᐊᖅᐸᕋ ᖁᔭᓐᓇᒦᑦᑎᐊᕆᕙᕋ ᑐᓐᖓᓱᑦᑎᑎᒻᒪᑦ 

ᓄᓇᓕᖏᓐᓄᑦ ᑭᒡᒐᑐᖅᑕᖏᓐᓄᑦ.  

 

ᐊᒃᓱᕈᓪᓚᑦᑖᖃᑦᑕᖅᓯᒪᒻᒪᑦ ᑕᕝᕙᓂ ᐃᒡᓗᕐᔪᐊᖅᑎᓐᓂ ᐃᓱᒫᓘᑎᒋᔭᐅᔪᓂᒃ ᐱᓗᐊᓐᖑᐊᖅᑐᒥᖃᐃ ᐅᓇ 

ᕿᓂᖅᑕᐅᔪᖃᕆᐊᖃᖅᑎᓪᓗᒍ ᐅᑭᐅᖅᑕᖅᑐᕐᒥ ᐊᑯᓂᕐᔪᐊᖑᓲᖑᒻᒪᑦ ᑕᒪᒃᑯᐊᕈᔪᐃᑦ ᐅᖃᐅᓯᕆᖃᑦᑕᖅᖢᑎᒍᑦ 

ᑕᕝᕙᓂ ᐃᒡᓗᕐᔪᐊᖅᑎᓐᓂ. ᐄ, ᑖᓐᓇ ᐊᐱᖅᑯᑎᖓᓄᑦ ᓂᕆᐅᑦᑎᐊᖅᐳᖓ. ᑖᓐᓇ ᐅᓪᓗᖅ 

ᓇᓗᓇᐃᖅᐸᓪᓕᐊᒍᓐᓇᕐᓂᐊᕋᑦᑎᒍᑦ ᐃᖅᑲᓇᐃᔭᖃᑎᒋᑦᑎᐊᓂᐊᖅᐸᕋ ᓯᕗᓂᑦᑎᓐᓄᑦ ᓄᓇᓕᖓᓄᑦ 

ᐳᓚᕋᕆᐊᕈᓐᓇᕐᓂᐊᓂᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 407 - 6(2): ᖃᓄᐃᓕᖓᓂᖏᓐᓄᑦ ᐃᒡᓗᑐᖃᑦ ᐊᑐᐊᒐᐅᓲᑦ ᓇᑦᓯᓕᐅᑉ ᓄᓇᓕᖏᓐᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᕐᕕᖕᒥᐅᑦ ᐊᖏᖅᓯᓚᐅᖅᓯᒪᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

2023-24-ᒧᑦ ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓂᒃ ᐅᑭᐊᒃᓵᒃᑯᑦ ᑲᑎᒪᑎᓪᓗᑕ. 

 

ᐅᖃᖅᑏ, ᐅᐱᒍᓱᒻᒪᕆᓚᐅᖅᑐᖓ ᓂᕈᐊᖃᑕᐅᓚᐅᕋᒪ ᐃᑲᔪᖅᑐᐃᓪᓗᖓ $10 ᒥᓕᐊᓐᓂᒃ ᐋᖅᑭᐅᒪᐃᓐᓇᕈᑎᒃᓴᓄᑦ 

ᐊᒻᒪᓗ ᐱᐅᓯᒋᐊᕈᑎᓄᑦ ᑮᓇᐅᔭᓂᒃ ᓴᓇᒋᐊᕐᓂᕐᒧᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᑦ 

ᓄᓇᓕᖁᑎᖏᓐᓂ. 

 

ᐅᖃᖅᑏ, ᐃᓱᒫᓘᑎᓂᒃ ᑐᓴᖅᑎᑕᐅᖃᑦᑕᖅᓯᒪᓕᕋᒪ ᐅᓄᑲᓪᓚᒃᑐᓂᒃ ᐃᓄᖃᓐᖏᑦᑐᓂᒃ ᐃᒡᓗᓂᒃ ᑕᓗᕐᔪᐊᕐᒥ 

ᐊᒻᒪᓗ ᑰᒑᕐᔪᖕᒥ ᓴᓇᔭᐅᔭᕆᐊᖃᖅᑐᓂᒃ ᐊᒻᒪᓗ ᐱᐅᓯᒋᐊᖅᑕᐅᔭᕆᐊᖃᖅᑐᓂᒃ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᒡᓗᐃᑦ ᑕᓗᕐᔪᐊᕐᒥ ᑰᒑᕐᔪᖕᒥᓗ ᓄᑖᓐᖑᕆᐊᖅᑕᐅᓂᐊᕐᒪᖔᑕ 

2023-24 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓰᔨ, ᑖᒃᑯᐊ 

ᐃᒡᓗᕐᔪᐊᑦ ᓴᓇᔭᐅᕙᓪᓕᖃᑦᑕᕐᓂᕆᔭᖏᑦ ᓄᓇᓕᖕᓂ, ᓄᑖᓐᖑᖅᑎᕆᐊᓖᓪᓗ ᐋᖅᑭᒃᓱᕆᐊᓖᓪᓗ ᐊᒥᓲᖃᑦᑕᕐᒪᑕ 

ᑖᒃᑯᓇᓂ ᓄᓇᒋᔭᐅᔪᓂᒃ. ᓲᕐᓗ ᑕᓗᕐᔪᐊᕐᒥ, ᒫᓐᓇ ᓄᓇᖅᑯᑎᒋᔭᖓᓂᒃ, ᓯᑕᒪᑦ ᐃᒡᓗᕐᔪᐊᑦ ᐋᖅᑭᒋᐊᕆᐊᖃᕐᒪᑕ 

ᐅᖃᐅᓯᕆᔭᖓᓂᒃ ᐊᒻᒪ ᑰᒑᕐᔪᖕᒥᑦᑕᐅᖅ ᓯᑕᒪᐅᖕᒥᖕᒪᑕ.  

 

ᑖᒃᑯᐊ ᐅᑭᐅᑉ ᐃᓗᐊᓂ ᓄᑖᓐᖑᖅᑎᑦᑕᐅᓇᓱᐃᓐᓇᓲᖑᖕᒪᑕ, ᐃᓚᖏᑦ ᐃᓚᒃᓴᓂᒃ ᐅᑕᖅᑭᓕᖅᐸᒃᖢᑎᐅᖕᒪᑦ. 

ᐅᖃᖅᑎᑦᓰᔨ, ᑖᒃᑯᐊᓗ ᓄᑖᓐᖑᖅᑕᐅᕙᓪᓕᐊᔪᑦ, ᐋᖅᑭᒃᑕᐅᕙᓪᓕᐊᔪᑦ, ᓱᕋᒃᐸᓪᓕᐊᔪᓄᑦ 

ᓈᒻᒪᓈᖅᑑᔭᑐᐃᓐᓇᖃᑦᑕᕐᒪᑕ ᐋᖅᑭᒃᐸᓪᓕᐊᔪᓪᓗ ᐅᑯᐊ ᐃᓇᖏᖅᑕᐅᕙᓪᓕᐊᓪᓗᑎᒃ ᓱᕋᒃᐸᓪᓕᐊᔪᓄᑦ. 

ᖃᐅᔨᒪᔭᑉᑯᓪᓕ ᐅᖃᖅᑎᑦᓰᔨ, ᑖᒃᑯᐊ ᐃᒡᓗᕐᔪᐊᑦ ᓴᓇᔭᐅᖃᑦᑕᖅᑐᑦ ᐅᑭᐅᑕᒫᑦ ᓄᑖᓐᖑᖅᑎᕆᐊᖃᖅᑐᑦ 

ᐋᖅᑭᒃᓱᖅᑕᐅᖃᑦᑕᕐᒪᑕ. ᐅᖃᖅᑎᑦᓰᔨ, ᑕᒪᕐᒥᒃ ᑖᑉᑯᐊ ᓴᓇᔭᐅᔭᕆᐊᖃᖅᑐᑦ ᑖᒃᑯᓇᓂ ᓄᓇᓕᖕᓂ ᑕᒡᕙᓂ ᐅᑭᐅᑉ 

ᐃᓗᐊᓂ ᓴᓇᔭᐅᓂᐅᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓰᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2023-24 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᕐᒪᑕ $7 ᒥᓕᐊᓐᓂᒃ ᐅᖁᐃᔭᐃᓂᕐᒧᑦ ᐊᒻᒪᓗ ᓴᓗᒻᒪᖅᓴᖅᑕᐅᔾᔪᑎᔅᓴᖏᓐᓄᑦ. 

 

ᐅᖃᖅᑏ, ᖁᓚᓐᖏᑦᑐᖓ ᒥᓂᔅᑕ ᐊᖏᖃᑎᖃᕐᓂᐊᕐᖓᑦ ᐅᕙᓐᓂᒃ ᐅᖃᕈᒪ ᐃᓚᖓᑦ ᐱᒻᒪᕆᐅᓂᖅᐸᐅᔪᖅ 

ᐱᓕᕆᐊᖑᓇᓱᐊᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᐱᓕᕆᐊᖃᕐᓂᕐᒥᒃ ᑲᔪᓯᔪᒥᒃ ᐊᒻᒪᓗ ᐱᒻᒪᕆᐊᓗᒻᒥᒃ 

ᐊᑲᐅᖏᓕᐅᕈᑎᒥᒃ ᐅᖁᖃᕐᓂᖏᓐᓄᑦ.  

 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᓂᖏᓐᓄᑦ ᐅᖁᖃᕐᓂᕐᒥᒃ ᖃᐅᔨᓴᕐᓂᐅᔪᒥ ᐊᒻᒪᓗ 

ᐅᖁᐃᔭᐃᓂᕐᒥᒃ ᓄᓇᓕᖕᓂ ᑰᒑᕐᔪᖕᒥ ᐊᒻᒪᓗ ᑕᓗᕐᔪᐊᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑲᒪᒋᔭᖃᖅᑐᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓰᔨ, ᑖᑉᑯᐊ ᐅᖁᖃᓗᐊᖅᑐ ᒥᒃᓵᓄᑦ 

ᐱᓕᕆᐊᖑᓯᒪᔪᑦ ᑕᐃᑲᓂ ᑕᓗᕐᔪᐊᕐᒥ ᐊᒻᒪ ᑰᒑᕐᔪᖕᒥ ᐃᒪᓐᓇᐃᑦᑑᖕᒪᑕ, ᓯᑕᒪᑦ ᑖᒃᑯᐊ ᐅᖁᐃᔭᖅᑕᐅᓯᒪᑉᓗᑎᒃ 

ᐊᒻᒪ ᑕᓗᕐᔪᐊᕐᒥ ᑖᒃᑯᐊ ᐱᓕᕆᐊᖑᓯᒪᔪᑦ 12-ᖑᓕᖅᑐᑦ ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᓕᕋᑖᖅᑎᓪᓗᑕ ᐅᖃᐅᓯᖃᓚᐅᕋᒪ ᐅᐱᒍᓱᓐᓂᕋᖅᑐᖓ ᓄᓇᕗᒻᒥ 

3,000-ᓂᒃ ᐃᓪᓗᓕᐅᕐᓂᕐᒧᑦ ᐸᕐᓇᐅᒻᒥᒃ ᓇᓗᓇᐃᖅᓯᒻᒪᑦ 70-ᓂᒃ ᓄᑖᓂᒃ ᐃᓪᓗᓕᐅᕐᓂᐊᕐᒪᑕ ᓄᓇᓕᖏᓐᓂ 

ᑕᓗᕐᔪᐊᑉ ᐊᒻᒪᓗ ᑰᒑᕈᒃ ᐊᕐᕌᒎᓂᐊᖅᑐᓂᒃ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᓴᓇᒻᒪᐅᓯᕐᓂᒃ ᐋᖅᑭᒋᐊᕈᑎᓂᒃ ᐊᒻᒪᓗ ᓄᑖᓂᒃ 

ᓴᖅᑭᑦᑎᔾᔪᑎᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ ᐅᖁᒃᓯᒪᔪᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᑲᒪᒋᔭᖃᖅᑐᖅ, ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᓴᐅᓯᕆᓂᕋ ᓈᒻᒪᖃᐅᓐᖏᒻᒪᑦ, ᐃᓚᒋᐊᕈᑎᒐ 

ᐅᖃᐅᓯᕆᐱᓪᓚᖅᑲᐅᔭᓐᓄᑦ. ᑕᒪᓐᓇ ᐋᖅᑭᒋᐊᕈᒪᔭᕋ, ᐅᖃᖅᑏ. ᑲᑎᖦᖢᒋᑦ ᐅᖁᐃᔭᐃᓂᖅ ᑰᒑᕐᔪᖕᒥ 36-ᖑᖕᒪᑕ, 

ᐊᒻᒪᓗ ᑕᓗᕐᔪᐊᓂ, 18-ᖑᖕᒪᑕ. ᐅᖃᖅᑏ, ᐋᖅᑭᒋᐊᑐᐃᓐᓇᖅᖢᒍ ᑭᐅᔾᔪᑎᒋᖅᑲᐅᔭᕋ. ᓈᓴᐅᓯᕆᓂᕋ 

ᓱᒃᑲᓕᓗᐊᓐᖏᒻᒪᑦ ᐅᕙᖓᑎᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᐃᒃᑯᐊ ᐱᓕᕆᐊᖑᕙᓪᓕᐊᔪᑦ ᐋᖅᑭᒋᐊᕈᑕᐅᖃᑦᑕᖅᑐᑦ ᐃᒡᓗᓄᑦ ᑕᒪᒃᑯᐊ 

ᕿᒥᕐᕈᔭᐅᖏᓐᓇᖃᑦᑕᕐᒪᑕ ᐊᒃᕌᒍᑕᒫᑦ ᓄᑖᓐᖑᕆᐊᖃᑦᑕᕐᒪᑕ ᐊᓂᖅᓵᖅᑐᖅᑕᑉᑎᒻᓂᒃ ᐃᒡᓗᐃᑦ ᐃᓗᐊᓂ 

ᐊᐅᓚᑦᓯᓂᕐᒥᒃ ᐃᖏᕐᕋᑎᑦᓯᓂᕐᒥᒃ. ᑕᒪᒃᑯᐊ ᐱᐅᓯᕙᓪᓕᐊᑎᓪᓗᒋᑦ ᒪᓕᒐᐅᔭᕆᐊᖃᖃᑦᑕᕐᒥᖕᒪᑕ 

ᐃᒡᓗᕐᔪᐊᓕᐅᖅᑐᓄᑦ ᐃᒡᓘᑉ ᐃᓗᐊᓂ ᖃᓄᖅ ᐋᖅᑭᐅᒪᔭᕆᐊᖃᕐᓂᖏᓐᓂᒃ ᒪᓕᒐᖃᕐᒥᖕᒪᑦ.  

 

ᑕᐃᒃᑯᐊ ᖃᓄᖅ ᑕᒪᓐᓇ (ᑐᓵᔨᑎᒍᑦ) ᐊᓂᕐᓂᖅ (ᑐᓵᔨᑎᒎᕈᓐᓃᖅᑐᖅ) ᐊᓂᖅᓵᖅᑐᖅᑕᕗᑦ ᐃᖏᕐᕋᔭᕆᐊᖃᕐᓂᖅ 

ᐃᓗᐊᓂ ᐃᒡᓘᑉ ᐋᖅᑭᐅᒪᓂᖏᑦ ᒪᓕᒃᖢᒋᑦ. ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᑦ ᓴᓇᕙᓪᓕᐊᔭᖏᑦ ᑕᒪᒃᑯᓂᖓ 

ᕿᒥᕐᕈᕙᓪᓕᐊᖏᓐᓇᖃᑦᑕᖅᑐᑦ ᓇᐅᒃᑯᑦ ᐋᖅᑭᒋᐊᕆᐊᖃᕐᒪᖔᑕ, ᐃᒐᓛᖏᒡᓗ ᐱᐅᓯᕚᓪᓕᕆᐊᖃᕐᓂᕆᔭᖏᑦ, 

ᐅᒃᑯᐊᖏᒡᓗ. ᑕᒪᒃᑯᐊᓗᒃᑖᖅ ᕿᒥᕐᕈᔭᐅᖃᑦᑕᖅᑐᑦ ᐊᒃᕌᒍᑕᒫᑦ ᓈᒻᒪᒃᑲᓗᐊᕐᒪᖔᑕ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 408 - 6(2): ᐋᖅᑭᒋᐊᕈᑎᒃᓴᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᓲᑦ ᐃᓗᐊᓐᖏᓕᐅᕈᑎᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᒡᒐᖅᑐᖅᑕᒃᑲ ᐅᓪᓛᒃᑰᖅᐸᒃᑲ ᐊᒻᒪ ᐃᓚᓐᖓᖅᑐᑦ ᑕᐃᒃᑯᐊ ᐃᒃᐱᒋᖃᑎᒋᕙᒃᑲ.  

 

ᐅᖃᖅᑎᑦᑎᔩ, ᐊᐱᖅᑯᑎᖃᕐᓂᐊᖅᑐᖓ ᑖᔅᓱᒧᖓ ᐋᓐᓂᐊᖅᑕᐃᓕᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ. (ᑐᓵᔨᑎᒍᑦ) 

ᕕᕝᕗᐊᕆ 27-ᖑᑎᓪᓗᒍ ᑲᑎᒪᒋᐊᓕᖅᑎᓪᓗᑕ ᐃᓱᒫᓘᑎᓂᒃ ᐅᖃᐅᓯᖃᓚᐅᖅᓯᒪᒐᒪ ᓇᐅᔮᓂ ᑐᐊᕕᕐᓇᖅᑐᒃᑯᑦ 

ᐊᐅᓪᓚᐅᔾᔭᐅᖃᑦᑕᖅᑐᓂᒃ. ᒥᓂᔅᑕ ᐊᖏᓚᐅᖅᑐᖅ ᖃᐅᔨᓴᒃᑲᓐᓂᕐᓂᐊᕐᓂᐊᕐᓂᕋᖅᖢᑎᒃ ᑕᒪᑐᒪ ᒥᒃᓵᓄᑦ 

ᖃᓄᐃᓕᖓᓕᕐᒪᖔᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᓱᒥᖓ. ᑕᒪᓐᓇ 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔭᕆᐊᖃᕐᓂᕆᔭᖏᑦ ᓄᓇᕗᒻᒥᐅᑦ ᑕᒪᓐᓇ ᐱᒻᒪᕆᐅᓂᖓ ᐊᖏᔫᓂᖓ 

ᐃᓕᑕᕆᓯᒪᒐᑉᑎᒍᑦ. ᑭᖑᕙᕆᐊᖅᑐᖃᕌᖓᑦ ᑐᓴᖅᑎᑕᐅᑦᑕᓱᖅᑐᒍᑦ. ᑕᒪᒃᑯᓂᖓ ᑎᖕᒥᓲᓂᒃ 

ᑐᐊᕕᕐᓇᖅᑐᖅᓯᐅᑕᐅᔪᓂᒃ (ᑐᓵᔨᑎᒍᑦ) ᖃᖓᑕᓲᒃᑯᑦ ᑐᐊᕕᕐᓇᖅᑐᓄᑦ ᐋᓐᓂᐊᕕᓕᐊᕈᔾᔨᕙᑦᑐᑦ 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑐᓴᕐᕕᒋᑦᑕᕋᑉᑎᒍᑦ ᐊᐅᓚᑦᓯᔪᑦ.  

 

(ᑐᓵᔨᑎᒍᑦ) ᑭᕙᓪᓕᕐᒥ ᖃᖓᑕᔫᓕᕆᔩᑦ (ᑐᓵᔨᑎᒎᕈᓐᓃᖅᑐᖅ) ᐅᑉᓘᑉ ᐃᓗᐊᓂ ᒪᕐᕈᐃᖅᖢᑎᒃ ᑐᓴᖅᑎᑦᑕᕈᖅᑐᑦ 

ᐅᕙᑉᑎ’ᓄᑦ ᖃᓄᐃᓕᖓᔪᖅᑕᖃᕐᒪᖔᑦ ᐊᒻᒪᓗ ᑭᖑᕙᕆᐊᖅᓯᒪᔪᖅᑕᖃᕐᓂᖅᐸᑦ ᑐᓴᖅᑎᑕᐅᑦᑕᖅᖢᑕ ᐊᒻᒪ 

ᑭᖑᕙᕆᐊᖅᓯᒪᔪᖅ ᓱᓇᒥᒃ ᐱᔾᔪᑎᓯᖅᓯᒪ’ᒪᖔᑦ ᖃᓄᖅᑑᕈᑎᒋᔭᐅᓕᖅᖢᓂ. ᑎᖕᒥᓲᒃᑲᓐᓂᕐᒥᒃ 

ᑎᑭᑎᑦᓯᔫᓪᓗᐊᓐᖏᒻᒪᖔᑕ ᕿᓂᖅᐸᓪᓕᐊᓕᖅᖢᑎᒃ. 

 

ᐊᐱᖅᓱᓚᐅᖅᓯᒪᑎᖦᖢᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᒋᐊᖅᓯᒪᔭᖅᐳᑦ ᑕᒪᒻᓇ ᐊᒻᒪᓗ 

ᐅᖃᐅᓯᕆᔭᐅᓚᐅᖅᓯᒪᔪᖅ ᑕᒪᒃᑯᐊ ᑭᖑᕙᕆᐊᓇᐅᓚᐅᖅᑐᑦ ᖃᖓ ᐱᓐᓂᑰᒻᒪᖔᑖ ᑐᑭᓯᓂᓗᒃᑐᒍᑦ. ᐊᒡᓛᑦ 

ᑎᑎᖅᑲᒥᒃ ᐅᕙᑉᑎᒻᓃ’ᖔᖅᓯᒪᔪᑦ ᐋᓐᓂᐊᖅᑕᐃᓕᑎᑦᓯᔨᒃᑯᓐᓃᓐᖔᖅᑐᒥᒃ ᑐᓂᓯᒋᐊᕐᒥᔪᒍᑦ ᒪᓕᒐᓕᐅᖅᑎᒧᑦ. 

ᖃᐅᔨᒃᑲᓐᓂᕈᐊᕋᑉᑕ ᖃᖓ ᐱᓐᓂᑰᒻᒪᖔᑕ ᑕᒪᒃᑯᐊ ᖃᐅᔨᓴᕈᑏᔫᓪᓗᐊᕐᓂᐊᕋᑉᑎᒍᑦ. ᒪ’ᓇ, ᐅᖃᖅᑎᑦᓰᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. ᓇᓗᓇᐃᖅᓯᒋᐊᒃᑲᓐᓂᕈᒪᔪᖓ ᑕᐃᒃᑯᐊ ᐅᖃᖅᓯᒪᔪᐃᑦ ᓱᓕ 

ᐅᑕᖅᑭᒐᒃᑭᑦ ᐱᓕᕆᔾᔪᑎᒃᓴᑦᑎᓐᓂᒃ (ᑐᓵᔨᑎᒍᑦ) ᑐᑭᓯᒋᐊᕈᑎᓂᒃ ᑕᐅᖅᓰᔾᔪᑎᒃᓴᑦᑎᓐᓂ. ᑕᐃᒪᖓᓂ 

ᐱᒋᐊᓚᐅᕋᑦᑕᓂ ᑕᕝᕙᓂ ᑲᑎᒪᓪᓗᑕ, ᑭᒡᒐᑐᖅᑕᒃᑲ ᑲᔪᓯᖏᓐᓇᖅᑐᑦ ᐅᕙᖕᓂ ᐃᓱᒫᓘᑎᖏᓐᓂᒃ. ᒥᓂᔅᑕ 

ᖁᔭᓕᓂᐊᖅᑐᒃᓴᐅᕗᖅ ᐋᓐᓂᐊᕐᔪᐊᕐᓇᖅᑐᒦᑎᓪᓗᑕ, ᓯᕘᕋᓂᖅ ᐃᑲᔫᑎᖃᓐᖏᒻᒪᑦ.  

 

ᒥᓂᔅᑕ ᐅᓂᒃᑳᒃᑲᓐᓂᕈᓐᓇᖅᐹ ᖃᓄᖅ ᐊᔾᔨᒌᓐᖏᑦᑐᓂᒃ ᓇᓖᕌᕈᑎᓂᒃ ᐊᑐᐃᓐᓇᕈᐃᓯᒪᔪᓐᓇᕐᒪᖔᑕ ᑕᐃᒃᑯᐊ 

ᑭᒡᒐᖅᑐᖅᑕᒃᑲ ᐊᐃᕕᓕᖕᒥᐅᑦ ᐃᓱᒫᓗᒋᐊᖃᔾᔮᓐᖏᒻᒪᑕ ᖃᖓᑕᓲᒥᒃ ᑎᑭᖃᑦᑕᖅᑐᒥᒃ ᑭᖑᕙᓐᖏᓪᓗᑎᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎᐅᑉ 

ᓂᕈᐊᖅᑎᒋᔭᖏᑦ ᑕᒪᓐᓇ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᖃᑦᑕᕐᓂᖅ ᐊᒻᒪ ᐱᔨᑦᓯᕐᓃᑦ ᐊᒻᒪ ᐊᐅᓚᑦᑎᓂᖅ 

ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᕙᑦᑐᓄᑦ ᑳᓐᑐᕌᒥᒃ ᓯᕗᓪᓕᐅᔾᔭᐅᒋᐊᖃᖅᑐᒻᒪᕆᐅᒻᒪᑦ.  

 

ᐋᓐᓂᐊᓯᐅᖅᑏᑦ ᐱᓕᕆᕕᑦᑎᓐᓂ ᐱᖃᓯᐅᑎᓪᓗᒍ ᐊᖓᔪᖅᑳᕗᑦ ᐃᖅᑲᓇᐃᔭᖅᑎᓄᑦ, ᑐᑭᓯᐅᒪᔪᑦ 

ᖃᓄᐃᓕᒍᑕᐅᒍᓐᓇᖅᑐᓂᒃ ᑭᖑᕙᖅᑎᓪᓗᒍ ᑐᐊᕕᓐᓇᖅᑐᒃᑯᑦ ᐊᐅᓚᕈᔾᔭᐅᔭᕆᐊᖃᑦᑐᖃᑦᑎᓪᓗᒍ, ᐊᒻᒪᓗ 

ᑐᑭᓯᐅᒪᓪᓗᑎᒃ ᖃᓄᑎᒋ ᐱᒻᒪᕆᐅᒻᒪᖔᑕ ᐋᓐᓂᐊᕕᓕᐊᖃᑦᑕᖅᑐᖁᑎᕗᑦ, ᐅᖃᖅᑐᖓ "ᐅᕙᒍᑦ" ᑕᒪᑐᒧᖓ 

ᓄᓇᕗᒻᒥ ᐋᓐᓂᐊᕕᓕᐊᖅᐸᑦᑐᓂ, ᑲᒪᒋᔭᐅᓴᕋᐃᓪᓗᑎᒃ. ᑕᐃᒪᓕ ᑲᒪᓇᓱᐊᖅᑐᒍᑦ ᐊᐅᓚᑦᑎᑎᐊᕋᓱᒻᒪᕆᑉᐳᒍᑦ 

ᑳᓐᑐᕌᖑᔪᒥᒃ. 

 

ᐱᓗᐊᖅᑐᒥᒃ ᑭᕙᓪᓕᕐᒧᑦ ᒫᓐᓇᐅᔪᖅ, ᐅᖃᖃᑎᖃᖅᐸᓪᓕᐊᔪᒍᑦ ᐅᕝᕙᓘᓐᓃᑦ ᐃᓱᒪᒋᔭᖃᖅᑯᒍᑦ 

ᐃᓚᒋᐊᖅᑕᐅᓂᖓᓂᒃ ᓱᐱᔫᒥᒃ ᖃᖓᑕᓲᒥᒃ ᐱᔨᑦᑎᕐᓗᒍ ᐊᕕᑦᑐᖅᓯᒪᔪᖅ ᐊᒻᒪᓗ ᑕᒪᓐᓇ ᐱᔭᐅᓚᐅᖅᑐᖅ 

ᑳᓐᑐᕌᑦᑎᒥᒃ ᐃᓕᑕᖅᓯᓪᓗᑎᒃ  ᐊᒥᓱᕐᖑᐸᓪᓕᐊᓂᖏᓐᓂᒃ ᑐᐊᕕᓐᓇᖅᑐᒃᑯᑦ ᐊᐅᓪᓚᖃᑦᑕᖅᑐᑦ, ᐅᖃᐅᓯᕆᖅᑲᐅᔭᕋ 

ᑕᐅᖅᓰᖃᑎᒌᑦᑎᓪᓗᑕ. 

 

ᕿᒥᕐᕈᑐᐃᓐᓇᖅᑐᒋᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᕙᑦᑐᑦ, ᕿᒥᕐᕈᒻᒥᔪᒍᑦ ᖃᓄᖅ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᖃᑦᑕᖁᓇᒋᑦ, ᓲᕐᓗ ᓘᒃᑖᑦ ᑎᑭᖃᑦᑕᓂᖅᓴᐅᖃᑦᑕᓕᕐᓗᑎᒃ ᓄᓇᓕᓐᓄᑦ ᐊᒻᒪᓗ ᐊᑐᕐᓗᑕ 

ᖃᕋᓴᐅᔭᒃᑯᑦ ᐊᑐᖅᑕᐅᒍᓐᓇᖅᑐᓂᒃ ᑕᒪᒃᑯᐊ ᓘᒃᑖᑦ ᑕᑯᔪᓐᓇᕐᓗᑎᒃ ᐋᓐᓂᐊᕕᓕᐊᖅᑐᓂᒃ ᑭᖑᕙᓐᖏᓪᓗᑎᒃ, 

ᐃᓛᓐᓂᒃᑯᑦ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔭᕆᐊᖃᕈᓐᓃᑎᑦᑎᔪᓐᓇᖅᐳᑦ.  

 

ᑖᒃᑯᐊ ᐃᓚᐃᓐᓇᑯᓗᖏᑦ ᐆᒃᑑᑎᑐᐃᓐᓇᐅᔪᑦ ᐱᓕᕆᐊᕆᔭᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᓇᓗᓇᐃᔭᕐᒥᒐᕕᒋᑦ. ᑕᐃᓐᓇ 

ᐅᖃᐅᓯᕆᖃᑕᐅᓵᖅᑕᖓᑦ ᐃᓚᖓ (ᑐᓵᔨᑎᒍᑦ) ᖃᕋᓴᐅᔭᒃᑯᑦ (ᑐᓵᔨᑎᒎᕈᓐᓃᖅᑐᖅ) ᑐᐊᕕᕐᓇᖅᑐᓄᑦ 

ᑐᕌᖓᖅᑰᕐᒪᑦ. ᑐᐊᕕᕐᓇᖅᑐᐃᓐᓇᕈᔪᖕᓂᒃ ᑐᕌᖓᖅᑰᕐᒪᑦ ᓇᔭᓐᖑᐊᖃᕈᓐᓇᓐᖏᑦᑐᓄᑦ. 

ᓇᓗᓇᐃᖅᑕᐅᕌᓂᓚᐅᕆᓪᓗᓂ ᐃᓚᓐᖓᕈᑕᐅᓯᒪᓕᖅᖢᓂ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᔪᖓ ᑕᒪᓐᓇ ᖃᖓᑕᖃᑦᑕᕐᓂᖅ ᓄᓇᕗᒻᒥ ᐅᖓᓯᑦᑐᒥ ᓄᓇᓕᓐᓄᑦ ᐊᒃᓱᕈᕐᓇᕐᒪᑦ 

ᓯᓚ ᐱᔾᔪᑎᒋᓪᓗᒍ ᓄᓇᓗ ᐱᔾᔪᑎᒋᓪᓗᒍ. 

 

ᒥᓂᔅᑕ ᐊᖏᕈᓐᓇᖅᑳ ᑐᓴᖅᑎᑦᑎᓂᐊᕐᓂᕋᕐᓗᓂ ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 

ᐊᐅᓪᓚᐅᔾᔭᐅᖃᑦᑕᖅᑐᑦ ᓄᓇᓕᓐᓂ ᓇᐅᔮᓂ ᐊᒻᒪᓗ ᓴᓪᓕᓂ ᑲᑎᒪᒃᑲᓐᓂᓕᕐᒥᒍᑦᑕ ᒪᓕᒐᓕᐅᕐᕕᒻᒥ? (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐊᖏᕈᓐᓇᑎᐊᖅᑐᖓ ᑐᓴᖅᑎᑦᑎᓛᕐᓗᖓ. 

ᐃᒻᒪᖃ ᒥᓂᔅᑕᐃᑦ ᐅᖃᐅᓯᖏᓐᓂ ᐅᕝᕙᓘᓐᓃᑦ ᑎᑎᖅᑲᐅᒐᔭᖅᐳᓘᓐᓃᑦ. ᑕᒪᓐᓇ ᐱᓕᕆᐊᕆᓂᐊᖅᐸᕗᑦ 

ᓇᓗᓇᐃᕐᓗᒍᓗ ᖃᓄᐃᑦᑑᓂᐊᕐᒪᖔᖅ.  

 

ᐅᖃᖅᑏ, ᐃᓕᑕᖅᓯᔪᖓ ᐃᓱᒫᓘᑎᖓᓂᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᒃ ᐊᒻᒪᓗ ᐅᖃᐅᑎᔪᒪᓪᓗᒍ ᑕᒪᓐᓇ 

ᐱᒻᒪᕆᐊᓘᒻᒪᑦ ᐱᓕᕆᕕᑦᑎᓐᓄᑦ. ᑕᐃᒪᓕ ᐊᑯᓐᓂᖅᓱᕈᒪᒐᑦᑕ ᐋᓐᓂᐊᖅᑐᓕᕆᓂᐅᑉ ᓄᓇᕗᒻᒥ 

ᖃᑦᑏᓐᓇᕈᕋᓱᐊᕐᓗᒋᑦ ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔭᐅᕙᑦᑐᓂᒃ. ᓴᓐᖏᓕᖅᐹᓪᓕᖅᑎᑦᑎᔪᒪᒐᑦᑕ ᐃᖅᑲᓇᐃᔭᖅᑎᓂᒃ 

ᓄᓇᓕᒻᒥᐅᑎᒍᑦ. ᓴᓐᖏᓕᖅᑎᑦᓯᒍᒪᔪᒍᑦ ᖃᕆᑕᐅᔭᒃᑯᑦ ᐃᑲᔪᖅᑐᓂᕐᒥᒃ. 

 

ᑕᑯᒃᑲᓐᓂᕈᒪᒻᒥᔪᒍᑦ ᓘᒃᑖᓂᒃ ᑕᑯᔭᖅᑐᐃᖃᑦᑕᓂᖅᓴᐅᓗᑎᒃ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᓂᒃ 

ᑲᒪᔭᖅᑐᖅᑐᓂᒃ ᐊᐅᓚᑦᑎᔪᓂᒃ ᐋᓐᓂᐊᖏᓐᓇᖅᑐᓂᒃ. ᑕᒪᓐᓇ ᐊᑯᓂᐅᓂᖅᓴᒧᑦ ᑐᕌᒐᐅᔪᖅ, ᑭᓯᐊᓂᓕ ᑕᒪᓐᓇ 

ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᖃᑦᑕᕐᓂᖅ ᓯᕗᓪᓕᐅᔾᔭᐅᖏᓐᓇᕐᓂᐊᖅᑐᖅ ᐱᓕᕆᕕᐅᔪᒧᑦ ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᔪᖅ ᑕᒪᒃᓱᒥᖓ ᐅᖃᐅᓯᖃᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓅᓚᐅᓐᖏᓂᓐᓂ ᐊᑎᖁᑎᓐᓂ, ᑐᓐᖓᓱᑦᑎᒍᒪᕙᕋ ᐅᓛᔪ ᐊᑭᓱᒃ, ᐋᓪᓚᐅᓐᖏᓚᖅ 

ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 409 - 6(2): ᓇᓖᕌᕈᓐᓇᓲᑦ ᐃᖅᑲᓇᐃᔭᕐᕕᖕᒥ ᓴᓇᓂᐅᓲᖑᓕᖅᑐᒃᑯᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᓱᕈᒪᓂᐊᖅᑐᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᖃᐅᓯᖃᕈᒪᔪᖓ ᖃᓄᖅ ᐊᑐᓕᕐᓂᖅ ᐊᓯᔾᔨᒐᒃᓴᐅᓂᖅᓴᐅᔪᓂᒃ ᐃᖅᑲᓇᐃᔭᕐᕕᐅᔪᓂᒃ 

ᐋᖅᑭᒃᓯᒪᓂᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᕐᕕᐅᔪᓂᒃ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ 

ᐱᐅᓯᕚᓪᓕᑎᑦᑎᓗᓂ ᐃᖅᑲᓇᐃᔭᖅᑎᑖᖃᑦᑕᕐᓂᕐᒧᑦ ᐊᒻᒪᓗ ᐱᓯᒪᑦᑎᓂᕐᒧᑦ ᓈᓴᐅᑎᐅᔪᓂᒃ. 

 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ, ᐅᖃᐅᓯᖃᖅᖢᓂ ᖃᓄᖅ 

ᐱᓕᕆᐊᖃᕐᒪᖔᖅ "ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓗᐃᑦᑑᓈᖅᓯᒪᔪᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ 

ᓄᓇᕗᑦ ᒐᕙᒪᒃᑯᖏᓐᓄᑦ." 

 

ᒥᓂᔅᑕᐅᑉ ᐅᖃᐅᓯᖏᓐᓂᒃ, ᐅᖃᐅᓯᖃᓚᐅᕐᒪᑦ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ "ᓂᕈᐊᕐᕕᖃᕈᓐᓇᕐᓗᑎᒃ" ᐅᖃᖅᑏ, 

ᐊᖏᖃᑎᒋᑦᑎᐊᖅᑲᕋ ᑖᔅᓱᒥᖓ ᑐᕌᒐᖃᕐᓂᕐᒥᒃ.  

 

ᖃᐅᔨᒪᔪᐃᓐᓇᐅᒐᑦᑕ ᑕᒫᓂ 40%-ᖏᑦ ᒐᕙᒪᒃᑯᑦ ᐃᖅᑲᓇᐃᔮᖏᑦ ᓱᓕ ᐃᓐᓄᒃᓯᒪᓐᖏᒻᒪᑕ, ᑕᐃᒪᐃᒻᒪᑦ 

ᓇᓗᓇᓐᖏᑦᑐᖅ ᒪᑐᐃᖓᒋᐊᖃᕋᑦᑕ ᓄᑖᓂᒃ ᐃᓱᒪᒋᔭᐅᔪᓂᒃ ᐱᐅᓯᕚᓪᓕᖁᓪᓗᒍ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ 

ᐊᒻᒪᓗ ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᕐᒥᒃ. 

 

ᒥᓂᔅᑕ ᐊᐱᕆᔪᒪᔭᕋ ᓇᓗᓇᐃᖅᓯᔪᓐᓇᕐᒪᖔᑦ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᐱᒋᐊᖅᑎᑕᐅᔪᓂᒃ ᓄᓇᕗᑦ 

ᒐᕙᒪᒃᑯᓐᓄᑦ ᓂᕈᐊᕐᕕᖃᕈᓐᓇᖁᓪᓗᒋᑦ, ᐱᓗᐊᖅᑐᒥᒃ ᒪᒃᑯᖕᓂᖅᓴᓄᑦ ᐃᓄᓐᓄᑦ ᐱᓇᓱᐊᖅᑐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐊᐱᖅᑯᑎᑦᑎᐊᕙᒃ. ᐅᖃᐅᓯᕆᔭᐃᑦ ᓱᓕᓪᓗᓂ. ᐃᖅᑲᓇᐃᔭᖅᑎᓂᑦ ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑖᕆᐊᖃᕐᓂᑦᑎᓐᓂ, 

ᐱᓗᐊᖅᑐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓂᕗᑦ. ᖃᐅᔨᒪᑦᑎᐊᖅᑕᕗᑦ. ᑖᓐᓇ ᐸᕐᓇᐅᑎᐅᔪᖅ (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓ (ᑐᓵᔨᑎᒎᕈᓐᓃᖅᑐᖅ) ᐸᕐᓈᕆᕙᓪᓕᐊᒐᓱᒃᑲᑦᑎᒍ ᖃᓄᒃᑲᓐᓂᖅ ᐊᑲᐅᔪᒥᒃ 

ᐋᖅᑭᔅᓯᒪᔫᒥᔪᒥᒃ ᐃᖅᑲᓇᐃᔭᕐᕕᐅᔪᓐᓇᕐᓗᑎᒃ ᒐᕙᒪᒃᑯᑦ.  

 

ᑖᒃᑯᐊ ᐃᓗᓕᖏᑦ ᕿᒥᕐᕈᕙᓪᓕᐊᔭᕗᑦ. ᐊᒻᒪᓗ ᑖᒃᑯᐊ ᐅᖃᐅᓯᕆᐱᓪᓚᕋᑖᖅᑕᑎᑦ ᐃᓅᓱᑦᑐᓂᒃ (ᑐᓵᔨᑎᒍᑦ) 

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᐱᓕᕆᐊᖑᕙᒃᑐᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᔅᓱᐊᓗᒃ ᓴᓐᖏᔫᖃᑦᑕᕐᖓᑦ, ᒫᓐᓇ ᐱᓗᐊᖅᑐᖅ ᒐᕙᒪᒃᑯᓐᓄᑦ. ᑖᓐᓇ ᑕᑯᓐᓇᒐᕆᓯᓐᓈᖅᑕᕗᑦ ᐊᒻᒪᓗ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᖅ ᓄᓇᓕᓐᓂᖔᖅᓯᒪᔪᓂᒃ ᐱᓗᐊᖅᑐᒥᒃ ᐃᖅᑲᓇᐃᔭᖅᐸᓪᓕᐊᔪᐃᑦ 

ᐃᓕᓐᓂᐊᖅᓯᓐᓈᕐᓗᑎᒃ ᐃᖅᑲᓇᐃᔭᕐᕕᖓᑕ ᐃᓗᐊᓂ. ᑖᒃᑯᐊ ᐊᒥᓲᒐᓗᐊᑦ ᑖᒃᑯᐊ ᐃᓚᖏᑦ 

ᓇᓗᓇᐃᓪᓗᐊᑐᐃᓐᓇᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ ᖃᐅᔨᒪᖕᒪᑦ 

2021-ᒥ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ ᖃᐅᔨᓴᕈᑎᑦ, 

ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᖕᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑭᐊᖅᑭᕕᖓᓐᓂ.  

 

ᑐᑭᓯᒋᐊᕈᑏᑦ ᖃᐅᔨᓴᕐᓂᐅᔪᒥᒃ, ᐊᒻᒪ ᐊᓯᖏᑦ ᑎᑎᕋᖅᓯᒪᔪᑦ ᑐᓂᔭᐅᓯᒪᔪᑦ ᒪᓕᒐᓕᐅᖅᑎᓄᑦ ᓇᓗᓇᐃᖅᓯᔪᑦ 

ᐱᑕᖃᕆᐊᖃᕐᓂᖓᓂᒃ ᐊᓯᔾᔨᕈᓐᓇᓂᖅᓴᓂᒃ ᐃᖅᑲᓇᐃᔭᕐᓂᕐᒥᒃ ᓇᓖᕌᕋᔅᓴᓂᒃ ᐱᐅᓯᕚᓪᓕᑎᑦᑎᓂᕐᒥᒃ 

ᐃᖅᑲᓇᐃᔭᓂᕐᒧᑦ ᐊᒻᒪ ᐃᖅᑲᓇᐃᔭᖅᑏᑦ ᖃᓄᐃᖏᑎᐊᕐᓂᖏᓐᓄᑦ. 

 

ᒥᓂᔅᑕ ᐊᐱᕆᔪᒪᔭᕋ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᐃᑦᑐᓂᒃ ᒪᕐᕉᓐᓂᒃ ᐱᒋᐊᖅᑎᑦᑎᓯᒪᒻᒪᖔᑦ 

ᐊᓯᔾᔨᕆᐊᕈᑕᐅᔪᓐᓇᖅᑐᓂᒃ ᐃᖅᑲᓇᐃᔭᕈᓐᓇᖁᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) 

ᑐᑭᓯᔪᖓ ᖃᓄᐃᓕᐅᕐᒪᖔᖅᐱᑦ ᑕᕝᕙᓂ ᐊᐱᖅᑯᑎᒥᒃ, ᑭᓯᐊᓂ ᐃᓚᖏᓐᓂᒃ ᐅᖃᐅᓯᕋᕇᖅᓯᒪᓐᖏᓚᒍᑦ 

ᐃᓗᓕᑯᓘᔭᖏᓐᓂᒃ, ᖃᓄᖅ ᐊᑑᑎᖃᕐᓂᖅᓴᒥᒃ ᐃᖅᑲᓇᐃᔭᕐᕕᖃᕈᓐᓇᕐᒪᖔᑦᑕ, ᐅᕝᕙᓘᓐᓃᑦ ᐃᖅᑲᓇᐃᔭᕐᓂᒃᑯᑦ 

ᐱᓕᕆᓂᕐᒥᒃ ᐃᓗᐊᓂ ᐃᖅᑲᓇᐃᔭᕐᕕᐅᑉ.  

 

ᑕᒪᓐᓇ ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ ᖃᓄᖅ ᑕᒪᓐᓇ ᐋᖅᑭᒋᐊᕈᓐᓇᕐᒪᖔᑦᑎᒍ. ᑭᓯᐊᓂ ᐋᖅᑭᒌᖅᓯᒪᓐᖏᒻᒪᑕ 

ᖃᓄᐃᓕᖓᒐᔭᕐᓂᖏᓐᓂ, ᖃᓄᖅ ᐱᔪᒪᒻᒪᖔᑦᑕ (ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᕐᕕᐅᑉ ᐃᓗᐊᓂ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᓂᒃ. ᐃᓗᓕᑯᓗᖏᑦ ᕿᒥᕐᕈᒌᖏᒻᒪᑕ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᑎᐊᖅᑐᖓ ᐃᓚᖓ 1206 ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖓᓐᓂᒃ ᓇᓗᓇᐃᖅᓯᓯᒪᒻᒪᑦ ᐊᑐᐊᒐᕐᓂᒃ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ 

ᐱᓇᓱᐊᕈᒪᔪᑦ ᐊᖏᖅᑕᐅᓂᕐᒧᑦ, ᐃᖅᑲᓇᐃᔭᖅᑎᓪᓗᒋᑦ, ᑕᐃᔭᐅᕗᖅ ᓇᐃᓈᖅᓯᒪᔪᒥᒃ ᐃᖅᑲᓇᐃᔭᕐᓂᖅ 

ᐱᓇᓱᐊᕈᓯᓕᒫᒥᒃ. 

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᖅᑐᒃᓴᐅᕗᖅ ᐊᑕᐅᓯᐅᓐᖏᑦᑐᑦ ᒐᕙᒪᐃᑦ ᐃᖅᑲᓇᐃᔭᖅᑎᑦᑎᔩᓪᓗ ᑲᓇᑕᒥ 

ᐊᓯᖏᓐᓂᓪᓗ ᓄᓇᓕᕐᔪᐊᓂᒃ ᓯᓚᕐᔪᐊᕐᒥ ᕿᓂᕐᒪᑕ ᓲᕐᓗ ᐅᓪᓗᓄᑦ ᑎᓴᒪᓄᑦ ᐃᖅᑲᓇᐃᔭᕐᓂᕐᒥᒃ ᐱᓇᓱᐊᕈᓯᖓᓂ. 

ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᑎᓪᓗᒍ, ᖃᖓᑦᑎᐊᓵᕐᓗ ᐊᓯᔾᔨᓵᖅᑎᓪᓗᒋᑦ ᐃᖅᑲᓇᐃᔭᕐᓃᑦ, ᖃᐅᔨᓕᖅᐳᒍᑦ 

ᐃᖅᑲᓇᐃᔭᕈᒪᔪᐃᑦ ᓂᕈᐊᑐᐃᓐᓇᕈᓐᓇᖃᑦᑕᕐᖓᑕ, ᐃᖅᑲᓇᐃᔭᖅᑎᑦᑎᔩᓪᓗ ᖃᔅᓯᑲᓪᓚᖕᓂᒃ 

ᐊᔪᕐᓇᖅᑐᖅᓯᐅᕈᑎᖃᖅᖢᑎᒃ ᓄᑖᓂᒃ ᐃᖅᑲᓇᐃᔭᖅᑎᑖᕋᓱᒃᖢᑎᒃ. ᐊᒥᓱᑦ ᑖᒃᑯᐊ ᑲᑐᔾᔨᖃᑎᒌᑦ ᐊᓯᔾᔨᖅᓯᒪᔪᑦ 

ᐅᓪᓗᓄᑦ ᓯᑕᒪᓄᑦ ᐱᓇᓱᐊᕈᓯᕐᒥᒃ ᓇᒻᒥᓂᖅ ᐱᓂᖅᓴᐅᒍᒪᓪᓗᑎᒃ, ᐱᔪᒥᓇᕐᓂᖅᓴᐅᑎᒐᓱᑦᑐᒍ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᔾᔪᑎᒥᒃ.  

 

ᐅᖃᖅᑏ, ᑕᓪᓕᒪᓄᑦ ᐅᓪᓗᓄᑦ ᐃᖅᑲᓇᐃᔭᕐᓂᖅ ᓴᖅᑭᑕᐅᓚᐅᖅᓯᒪᔪᖅ 100 ᐊᕐᕌᒍᐃᑦ ᓈᓕᖅᑐᑦ, ᖁᔭᓐᓇᒦᒃ, 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᐃᕙᖃᑎᖃᖅᑎᓪᓗᒋᑦ ᐃᑲᕐᕋᖏᑦ ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ. 

ᑭᓯᐊᓂᓕ, ᐅᖃᖅᑏ, ᐅᓪᓗᒥ ᖃᐅᔨᓕᖅᐳᒍᑦ ᐊᔾᔨᐸᓗᖓᓂᒃ, ᐃᖅᑲᓇᐃᔭᖅᑏᑦ ᐊᒃᓱᕈᖅᑎᓪᓗᒋᑦ, ᑕᖃᓪᓗᑎᒃ, 

ᐊᒻᒪᓗ ᐃᖅᑲᓇᐃᔭᖅᑐᑎᒃ ᐊᒃᓱᕈᖅᑐᑎᒃ. 

 

ᐅᖃᖅᑏ, ᐅᑉᐱᕈᓱᓪᓚᕆᒃᑲᒪ ᑕᒪᓐᓇ ᐃᓱᒪᒋᔭᐅᓪᓚᕆᒋᐊᖓᓂᒃ ᒐᕙᒪᑦᑕ ᐃᓱᒪᑦᓴᖅᓯᐅᕈᑎᖏᓐᓂᒃ. 

ᐊᐱᕆᔪᒪᔪᖓ: ᒥᓂᔅᑕ ᐊᖏᕈᓐᓇᖅᑳ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖏᑦ ᓄᑖᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᑦ ᐃᓱᒪᒋᔭᐅᖁᓪᓗᒋᑦ ᑕᐃᒪᓐᓇᐃᑦᑐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒋᐊᕋᕕᑦ.  ᑖᓐᓇ 

ᐃᓱᒪᒋᓯᒪᖏᑦᑐᖅ ᐅᖃᐅᓯᕆᓚᐅᖅᓯᒪᓐᖏᑕᕗᑦ, ᑭᓯᐊᓂ ᐃᓱᒪᔅᓴᖅᓯᐅᕈᑎᔅᓴᐅᔪᓐᓇᖅᑐᖅ. ᐅᖃᐅᓯᕆᔭᐃᑦ 

ᓱᓕᔪᕆᑦᑎᐊᖅᑕᕋ ᐃᖃᓇᐃᔭᖅᑏᑦ ᐃᓚᖏᑦ ᑕᖃᖃᑦᑕᖅᑐᑦ, ᐃᖅᑲᓇᐃᔭᑯᑖᖃᑦᑕᖅᑐᐃᑦ.  

 

ᑭᓯᐊᓂᑦᑕᐅᖅ ᓄᑖᖑᒻᒥᔪᖅ ᑖᓐᓇ ᐅᖃᐅᓯᕆᖅᑲᐅᓐᖏᑕᕋ ᑭᖑᓪᓕᖅᐹᒥ ᐊᐱᖅᑯᑎᒋᔭᓐᓂᒃ ᖃᓄᒃᑲᓐᓂᖅ 

ᐃᑲᔪᕈᓐᓇᖅᑭᑕ ᐃᖅᑲᓇᐃᔭᖅᑎᑦᑎᓐᓂ. ᐅᓇ, ᑖᓐᓇ ᓄᑖᖅ ᐱᕙᓪᓕᐊᔭᕗᑦ ᐋᖅᑭᓱᖅᐸᓪᓕᐊᔪᖅ 

ᐃᖅᑲᓇᐃᔭᖅᑎᓄᑦ ᐃᑲᔫᑎᔅᓴᐅᔪᖅ  (ᑐᓵᔨᑎᒍᑦ) ᖃᓄᐃᓐᖏᑎᐊᖅᑐᓕᕆᔨᒃᑯᓐᓂ (ᑐᓵᔨᑎᒎᕈᓐᓃᖅᑐᖅ) 

ᐃᖅᑲᓇᐃᔭᖅᑎᓄᑦ ᐃᑲᔫᑎᐅᒃᑲᓐᓂᕈᓐᓇᖅᑐᖅ ᖃᓄᒃᑲᓐᓂᖅ ᐃᑲᔪᕈᓐᓇᖅᑭᑕ ᐃᖅᑲᓇᐃᔭᖅᑎᖁᑎᑦᑎᓐᓂᒃ.  

 

ᐃᓱᒪᒃᑯᑦ ᐊᔅᓱᕈᓗᐊᖅᑲᑕ, ᑕᖃᓗᐊᖅᑲᑕ, ᑲᒪᒋᑦᑎᐊᒃᑲᓐᓂᕈᓐᓇᐅᑎᔅᓴᐅᔪᓐᓇᕐᓗᑎᒃ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᑖᓐᓇ (ᑐᓵᔨᑎᒍᑦ) ᖃᓄᐃᓐᖏᑎᐊᖅᑐᓕᕆᔨᒃᑯᓐᓂ (ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐱᓕᕆᐊᕆᔭᕗᑦ ᓄᑖᖑᓪᓗᓂ 

ᐊᔅᓱᕈᐊᕆᔪᒪᔭᕗᑦ ᐋᖅᑭᔅᓯᒪᓂᖅᓴᐅᓗᓂ. ᑕᕝᕙ ᑖᓐᓇ ᐅᖃᐅᓯᕆᔪᓐᓇᖅᑕᕋᓗᐊᕋ.  

 

ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᔭᐃᑦ, ᐅᖃᐅᓯᕆᒃᑲᓐᓂᕆᐊᖃᕋᔭᖅᑐᖅ ᖃᓄᒃᑲᓐᓂᖅ ᑖᓐᓇ ᑕᐃᒪᐃᑦᑐᒧᑦ 

ᑐᕌᖅᑐᔅᓴᐅᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ. ᒥᔅᑕ ᖃᕝᕕᑦ. 

 

ᐊᐱᖅᑯᑦ 410 - 6(2): ᐱᖅᑯᓯᓕᖕᓄᑦ ᐳᓚᕋᑦᑎᓄᓪᓗ ᑐᑦᑕᕐᕕᒃᓴᖅ ᓴᓂᑭᓗᐊᕐᒧᑦ (ᖃᕝᕕᒃ) 

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᕕᓂᑐᖃᒃᑯᑦ ᑭᒡᒐᑐᑦᑕᒃᑲ ᑕᓯᐅᔭᕐᔪᐊᒥᐅᑦ. ᐅᓪᓗᒥ ᐊᐱᖅᓲᑎᖃᓚᖓᔪᖓ 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. ᐊᕙᓂ ᐃᑦᓯᕙᔪᖅ ᓈᓚᑦᓯᐊᓕ ᐊᖓᔪᖅᑳᕆᔭᐅᔪᖅ ᑲᑐᔾᔨᖃᑎᒌᒃᑯᓐᓄᑦ 

ᑐᓐᖓᕕᖓᓄᑦ ᐊᐱᖅᓲᑎᖃᓐᓂᐊᒥᒐᒪ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓄᕕᐱᕆ 2, 2022-ᖑᑎᓪᓗᒍ ᒥᓂᔅᑕ ᐅᖃᐅᓯᖃᓚᐅᖅᐳᖅ ᖁᕕᐊᓱᒍᑎᖃᖅᖢᓂ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᔭᕇᖅᓯᓚᐅᕐᓂᖓᓄᑦ ᒪᑐᐃᖅᑕᐅᓂᖓᓄᓪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᓕᖅᑯᓯᑐᖃᕐᓄᑦ ᐳᓛᕆᐊᕐᓂᕐᒧᑦ ᐃᓂᒋᔭᐅᔪᒥᒃ ᐃᒡᓗᓕᒑᕐᔪᖕᒥ. ᒥᓂᔅᑕ ᑐᓴᖅᑎᑦᑎᓚᐅᖅᑐᖅ 

ᑲᑐᔾᔨᖃᑎᒌᑦ ᓴᓇᕙᓪᓕᐊᓕᕐᒥᔪᑦ ᐱᖅᑯᓯᓕᕆᕝᕕᖕᓂᒃ ᓇᐅᔮᓂ ᐊᒻᒪ ᑎᑭᕋᕐᔪᐊᕐᒥ. ᖁᕕᐊᒋᕙᒃᑲ ᐱᖃᓐᓇᕆᔭᒃᑲ 

ᐊᐃᕕᓕᖕᒥᐅᑦ ᐊᒻᒪ ᑲᖏᖅᖠᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑦ ᓄᓇᓕᖏᑕ ᓄᑖᓂᒃ ᐱᖁᑎᕐᔪᐊᑖᕐᓂᖏᓐᓄᑦ. 

 

ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᑐᓂᓯᓯᒪᓕᖅᑐᑦ $280,000-ᓂᒃ ᑮᓇᐅᔭᓂᒃ ᐃᑲᔪᖅᑐᐃᔪᒪᓪᓗᑎᒃ 

ᓴᓇᔭᐅᓂᐊᕐᓂᖏᓐᓄᑦ ᑕᐃᒃᑯᓂᖓ ᐃᒡᓗᕐᔪᐊᓂ. ᐅᐱᒋᕙᒃᑲ ᐱᓕᕆᕕᐅᔪᖅ ᐊᖏᖅᓯᒪᓂᖃᑦᑎᐊᕐᖓᑦ  

ᐃᑲᔪᖅᑐᐃᓂᕐᒥᒃ ᑕᒪᒃᑯᓂᖓ ᓄᓇᓕᐅᔪᓄᑦ ᐱᒻᒪᕆᐅᔪᓂᒃ ᐱᖁᑎᕐᔪᐊᖑᔪᓂᒃ. 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑭᒡᒐᑐᖅᑐᒪ ᓄᓇᓕᖓᓂ ᓴᓂᑭᓗᐊᖅ, ᕿᑭᖅᑖᓗᒻᒧᑦ ᑐᓐᖓᕕᖃᒻᒪᑦ. ᑖᒃᑯᓄᖓ 

ᑐᓐᖓᕕᖃᕋᑦᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ. ᐊᐱᖅᓱᕈᒪᔭᕋ ᒥᓂᔅᑕ, ᐅᖃᐅᓯᖃᕈᓐᓇᐹ, ᖃᓄᖅ 

ᐱᓕᕆᕝᕕᖓ, ᐃᑲᔪᕈᓐᓇᒪᖔᑦ ᑮᓇᐅᔭᑎᒍᑦ ᑖᒃᑯᓂᖓ ᑲᑐᔾᔨᖃᑎᒌᒃᑯᓐᓂᒃ ᐅᕝᕙᓘᓐᓃᑦ ᓴᓂᑭᓗᐊᖅ 

Hᐋᒻᒪᓚᖓᓂᒃ ᓴᓇᕈᓐᓇᓂᒃᑯᑦ ᐃᓕᖅᑯᓯᓕᕆᕝᕕᒻᒥ? ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᖕᒪᑦ ᑲᑎᒪᔨᐅᖃᑎᒐ ᑕᒪᑐᒪ ᒥᒃᓵᓄᑦ. 

ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ ᐃᑦᑕᕐᓂᓴᖃᕐᕕᒃᓴᒧᑦ ᐃᒡᓗᒥᒃ ᐱᑕᖃᖅᐸᑦ ᓴᓇᔭᐅᔭᕆᐊᓕᖕᒥᒃ 

ᐋᖅᑭᒋᐊᖅᑕᐅᔭᕆᐊᓕᖕᒥᒃ. ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᐅᔪᖅ 

ᓴᓇᔾᔪᑎᒃᓴᐅᓂᐊᖅᑐᓂᒃ, ᐋᖅᑭᒋᐊᖅᓯᔾᔪᑎᒃᓴᐅᓂᐊᖅᑐᓂᒃ ᐃᑦᑕᕐᓂᓴᖃᕐᕕᒃᓴᒥᖕᓄᑦ ᐅᕝᕙᓘᓐᓃᑦ 

ᑕᑯᔭᒐᖃᕐᕕᒃᓴᒥᖕᓄᑦ.  

 

ᐃᒡᓗᓂᒃ ᐱᑕᖃᑐᐊᖅᐸᑦ ᐋᖅᑭᒋᐊᖅᑕᐅᔭᕆᐊᓕᖕᒥᑦ ᓄᓇᓖᑦ ᑐᒃᓯᕋᕈᓐᓇᖅᑐᑦ ᓴᓇᔭᐅᔾᔪᑎᒃᓴᖏᓐᓂᒃ. ᐊᒻᒪ, 

ᐃᓗᐊ ᖃᓄᖅ ᐋᖅᑭᒋᐊᕆᐊᖃᖅᐸᑦ ᐱᖁᑎᓂᓪᓘᓐᓃᑦ ᐱᔭᕆᐊᖃᖅᐸᑦ ᑕᒪᒃᑯᓄᖓ ᑐᒃᓯᕋᕐᕕᒃᓴᓂᒃ 

ᐃᓕᖅᑯᓯᓕᕆᔨᒃᑯᓐᓂᑦ ᐱᑕᖃᖅᑐᖅ. ᖁᔭᓐᓇᒦᒃ,  ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕕᐱᕆ 7, 2022-ᒥ ᐃᓚᒋᓕᐅᖅᑎᐅᔪᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᖏᖅᓯᓚᐅᖅᐳᑦ 2023-24-ᒧᑦ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑐᔅᓴᓂᒃ $1.45-ᒥᓕᐊᓂᒃ ᐃᓕᖅᑯᓯᓕᕆᔨᒃᑯᓐᓄᑦ. 

ᑕᕝᕙᓂ ᐊᖏᖅᑕᐅᓯᒪᔪᓂᒃ $500,000 ᑐᒃᓯᕌᖃᖅᑯᑦ ᓄᑖᒥᒃ ᐅᖃᓕᒫᒐᖃᕐᕕᓐᓄᑦ ᐃᑲᔫᑎᒥᒃ, ᑖᓐᓇ 

ᐆᒃᑑᑎᒋᔭᐅᓂᐊᕆᓪᓗᓂ ᐃᑦᑕᕐᓂᓴᓕᕆᕕᐅᔪᓄᑦ. 

 

ᐅᖃᖅᑏ, ᓴᓂᑭᓗᐊᕐᒥ ᓄᓇᓕᓐᓂ ᑲᔪᓰᓐᓇᕈᓐᓇᕐᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᕗᖅ 

ᐃᓕᖅᑯᓯᓕᕆᕕᒃᑕᖃᕆᐊᖃᕐᓂᖓᓂᒃ, ᐃᓚᖃᕈᓐᓇᖅᑐᒥᒃ ᐅᖃᓕᒫᒐᖃᕐᕕᒻᒥᒃ, ᐃᓐᓇᒃᑯᕕᒻᒥᒃ, ᒪᒃᑯᒃᑐᒃᑯᕕᒻᒥᒃ, 

ᐳᓚᕋᖅᑐᓕᕆᕕᒻᒥᒃ ᐊᒻᒪ ᐃᓕᖅᑯᓯᓕᕆᕕᒻᒥᒃ. ᓇᓚᐅᑦᑖᖅᑕᐅᓯᒪᔪᖅ ᑕᐃᒪᓐᓈᓗᒃ ᐋᖅᑭᒃᓯᒪᓂᖓᓄᑦ 

ᓇᓚᐅᑦᑖᖅᑕᐅᓪᓗᓂ $200,000. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᒪᓕᒐᓂᒃ ᐊᑐᖃᑦᑕᕐᒪᖔᑕ ᓇᓗᓇᐃᖅᓯᓇᓱᒃᑎᓪᓗᒋᑦ ᓇᑭᑦ 

ᑮᓇᐅᔭᖃᖅᑎᑦᑎᓂᐊᕐᒪᖔᑕ ᓄᑖᒥᒃ ᐅᖃᓕᒫᒐᖃᕐᕕᓕᐅᕐᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑐᓴᕈᒪᖕᒪᑦ ᑕᒪᒃᑯᓂᖓ. ᓄᓇᓖᑦ 

ᑭᓇᑐᐃᓐᓇᕐᓘᓐᓃᑦ ᐃᓕᖅᑯᓯᓕᕆᔨᒃᑯᓐᓄᑦ ᐱᕕᖃᖃᑦᑕᖅᐳᖅ ᑐᒃᓯᕋᐅᑎᓂᒃ ᑎᑎᕋᕈᓐᓇᕐᓗᓂ ᑐᕌᒐᕆᔭᒥᓂᒃ 

ᓇᓗᓇᐃᔭᖅᓯᒪᔪᓂᒃ ᐃᒡᓗᖁᑎᖃᑐᐊᖅᐸᑕ ᑐᒃᓯᕋᐅᑎᑎᒍᑦ Hᐋᒻᒪᓚᒃᑯᓪᓘᓐᓃᑦ ᐅᕝᕙᓘᓐᓃᑦ ᑲᑎᒪᔨᖁᑎᖏᑦ 

ᐃᓐᓇᕐᓄᑦ ᐱᑕᖃᖅᐸᑦ, ᐃᓄᖕᓄᓪᓘᓐᓃᑦ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᖃᖃᑦᑕᖅᑐᑦ ᑕᒪᒃᑯᓂᖓ ᐃᒡᓗᓂᒃ 

ᐋᖅᑭᒋᐊᖅᑕᐅᔾᔪᑎᒃᓴᓄᑦ. ᐊᕗᖓᑲᓪᓚᒃ ᑐᒃᓯᕋᕈᓐᓇᖅᑐᑦ ᐊᒡᓛᓪᓘᓐᓃᑦ $100,000-ᒧᑦ ᑎᑭᑦᑐᓐᓇᕐᒪᑕ 

ᑐᒃᓯᕋᐅᑎᒋᔭᖏᑦ ᐋᖅᑭᒋᐊᖅᓯᔾᔪᑎᐅᓂᐊᖅᑐᒥᒃ ᐃᒡᓗᓄᑦ.  

 

ᐊᒻᒪ, ᑖᒃᑯᐊ ᐊᐅᓚᔾᔪᑎᒃᓴᖏᓐᓂᒃ ᑐᒃᓯᕋᖃᑦᑕᕈᓐᓇᕐᒥᔪᑦ ᐃᖏᕐᕋᓯᒋᐊᕋᔭᕐᓂᖅᐸᑦ, ᑭᓯᐊᓂ ᑐᒃᓯᕋᐅᑎᑎᒎᕐᓗᑎᒃ 

ᑐᒃᓯᕋᐅᑏᑦ ᕿᒥᕐᕈᔭᐅᖃᑦᑕᕐᒪᑕ ᔮᓐᓄᐊᕆ 31, ᐊᓂᒍᖅᓯᒪᓕᖅᑎᓪᓗᒍ. ᑕᐃᒃᑯᐊ ᕿᒥᕐᕈᔨᐅᔪᐃᑦ 

ᓇᓗᓇᐃᖅᓯᖃᑦᑕᖅᐳᑦ ᑭᒃᑯᑦ ᑐᒃᓯᕋᐅᑎᖏᑦ ᐊᖏᖅᑕᐅᓂᐊᕐᒪᖔᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑕᐅᔪᑦ ᓲᕐᓗ ᐃᑲᔪᖅᑐᐃᔪᑦ ᓴᓇᓂᕐᒥᒃ 

ᐃᓕᖅᑯᓯᓕᕆᕕᓐᓂᒃ, ᐅᖃᖅᑲᐅᒐᒪ ᐅᐊᑦᑎᐊᕈ, ᐊᒃᓱᐊᓗᒃ ᐱᕚᓪᓕᕈᑕᐅᒻᒪᑕ ᓄᓇᕗᒻᒥ ᓄᓇᓕᐅᔪᓄᑦ ᐊᑯᓂᒧᑦ. 

ᒐᕙᒪᒃᑯᑦ ᐱᓇᓱᐊᕐᓂᖏᑦ ᐊᓯᐅᔨᑦᑕᐃᓕᓂᕐᒥᒃ, ᐱᔭᖏᖅᓴᐃᓂᕐᒥᒃ ᐃᓕᖅᑯᓯᑦᑎᓐᓂᒃ, ᐱᔭᖏᖅᓴᐃᓂᖅ 

ᐅᖃᐅᓯᑦᑎᓐᓂᒃ ᐊᒻᒪᓗ ᐱᖅᑯᓯᑐᖃᑦᑎᓐᓂᒃ ᐱᒻᒪᕆᐅᕗᖅ ᓄᓇᕗᒻᒥᐅᓕᒫᓄᑦ. ᒥᓂᔅᑕ ᐊᐱᕆᔪᒪᔭᕋ: 

ᐊᖏᕈᓐᓇᖅᑳ ᐃᑲᔪᖅᑐᐃᓂᐊᕐᓂᕐᒥᒃ ᑮᓇᐅᔭᓂᒃ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒃᓴᒥᒃ ᑕᓯᐅᔭᕐᔪᐊᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ. ᑕᒪᑐᒧᖓ ᓲᕐᓗ 

ᐃᑦᑕᕐᓂᓴᓕᕆᓂᕐᒧᑦ ᑕᒪᒃᑯᐊ ᐃᑲᔪᖅᑐᕈᑎᒋᖃᑦᑕᖅᐸᕗᑦ ᑐᒃᓯᕋᐅᑎᑎᒍᑦ ᑐᒃᓯᕋᖅᓯᒪᔪᐃᑦ ᐅᓄᖅᑐᑦ ᑕᒪᒃᑯᓄᖓ 

ᐊᖏᖅᑕᐅᓲᖑᖕᒪᑕ. ᑐᒃᓯᕋᐅᑎᒃᑯᑦᑕᐅᖅ ᐱᓇᔪᖕᒥᒃᐸᑕ ᓄᓇᓕᖁᑖ ᐱᕕᖃᕈᓐᓇᕐᒥᔪᖅ ᑮᓇᐅᔭᓂᒃ 

ᐋᖅᑭᒋᐊᖅᓯᔾᔪᑎᒃᓴᒥᒃ ᐅᕝᕙᓘᓐᓃᑦ ᓴᓇᔭᐅᔾᔪᑎᒃᓴᒥ ᑕᕝᕗᖓ ᐃᑦᑕᕐᓂᓴᓕᕆᔾᔪᑎᑖᕆᔪᒪᔭᒥᖕᓄᑦ.  

 

ᑐᒃᓯᕋᐅᑎᑎᒎᑐᐊᖅᐸᑕ ᕿᒥᕐᕈᔭᐅᒃᐸᑦ ᐄ, ᐃᑲᔪᕈᓐᓇᕋᔭᖅᑕᒃᓴᕆᔭᕗᑦ ᐊᖏᖅᑕᐅᑉᐸᑕ. ᐊᒻᒪ ᑕᐃᓐᓇ 

ᐱᓕᕆᐊᕆᓂᐊᖅᑕᖓᑦ ᑖᒃᑯᓄᖓ ᐊᒃᑐᐊᓂᖃᑦᑎᐊᕐᓂᐊᖅᐸᑦ ᑐᕌᒐᕆᔭᑦᑎᓐᓄᑦ.  

 

ᐊᒻᒪ, ᓇᓗᓇᐃᖅᓯᕝᕕᔪᒪᓪᓗᒍ ᑲᑎᒪᔨᐅᖃᑎᒐ, ᐅᖃᖅᑎᑦᑎᔩ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᓂᕐᒧᑦ 

ᐃᓄᐃᑦ ᐱᖅᑯᓯᖏᓐᓄᑦ, ᐃᓐᓇᕐᓄᑦ, ᒪᒃᑯᒃᑐᓄᑦ ᐅᐸᒐᕝᕕᐅᒐᔭᖅᑐᓄᑦ, ᐱᖅᑯᓯᓕᕆᓂᕐᒧᑦ, ᐃᑦᑕᕐᓂᓴᓕᕆᕝᕕᖕᒧᑦ 

ᐊᒻᒪ ᐅᖃᓕᒫᒐᖃᕐᕕᖕᒧᑦ. ᑕᒪᒃᑯᐊ ᑕᕝᕙ ᑐᒃᓯᕋᕐᕕᐅᔪᓐᓇᖅᑐᑦ ᑮᓇᐅᔭᓄᑦ ᐋᖅᑭᒋᐊᕈᑎᒃᓴᐅᓇᓱᐊᕐᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᕐᓂᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 411 - 6(2): ᐸᐃᕆᕝᕕᐅᓲᑦ ᐸᐃᕆᓂᖏᓐᓄᑦ ᑮᓇᐅᔭᒃᑯᑦ ᐃᑲᔫᑎᖏᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᑦᓯ 9-ᖑᑎᓪᓗᒍ ᑎᑎᕋᖅᓯᒪᔪᖃᓚᐅᕐᒪᑦ ᓄᓇᑦᓯᐊᖅ 

ᓂᐅᔅᑯᓐᓂᑦ... ᒪᒥᐊᓇᖅ. 

 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᑐᐊᕕᓗᐊᕈᔪᓕᕋᒪ. 

(ᑐᓵᔨᑎᒍᑦ) ᒫᑦᓯ 9-ᖑᑎᓪᓗᒍ ᓄᓇᑦᓯᐊᖅ ᓂᐅᔅᑯᓐᓂ ᑎᑎᕋᖅᑐᖃᓚᐅᕐᒪᑦ, "ᐃᓚᖏᑦ ᓚᐃᓴᖃᖅᑐᑦ ᐸᐃᕆᕖᑦ 

ᓄᓇᕗᒻᒥ ᓱᓕ $10-ᓂᒃ ᐅᓪᓗᑕᒫᖅᓯᐅᑎᓂᒃ ᐊᑐᐃᓐᓇᐅᑎᑦᑎᖏᑦᑐᑦ. ᐅᖃᖅᓯᒪᒻᒪᑦ, "ᐊᑕᐅᓯᖅ ᒥᑦᑎᒪᑕᓕᒃ ᐊᒻᒪ 

ᐊᑕᐅᓯᖅ" "ᖁᕐᓗᖅᑐᖅ, ᐊᒻᒪ ᐸᐃᕆᕕᓕᒫᑦ ᕿᑭᖅᑕᕐᔪᐊᕐᒥ, ᐊᑐᐃᓐᓇᐅᑎᑦᑎᓐᖏᑦᑐᑦ" $10-ᓂᒃ ᐅᓪᓗᑕᒫᖅ 

ᐊᑭᓕᓐᓂ ᐸᐃᕆᓂᕐᒧᑦ.  

 

ᐅᖃᖅᑏ, ᒥᑦᑎᒪᑕᓕᒃ ᐱᖓᓱᓂᒃ ᓚᐃᓴᖃᖅᑐᓂᒃ ᐸᐃᕆᕕᖃᖅᐳᑦ. ᒥᓂᔅᑕ ᐅᖃᕈᓐᓇᖅᐹ ᐸᐃᕆᕕᑦᑕᖃᕐᒪᖔᑦ 

ᒥᑦᑎᒪᑕᓕᖕᒥ $10-ᒥᒃ ᐅᓪᓗᑕᒫᖅ ᐊᑭᓕᖕᓂᒃ ᐸᐃᕆᑦᑎᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) 

ᐊᐱᕆᒐᕕᑦ. ᒥᑦᑎᒪᑕᓕᖕᒥ ᐸᐃᕆᕕᒃ, ᓇᐅᕋᐃᓐᓄᒃ ᐸᐃᕆᕝᕕᒃ, ᐱᑎᑕᐅᖃᑦᑕᖅᑐᖅ $10 ᐅᓪᓗᑕᒫᖅ ᐊᑭᐅᔪᖅ 

ᐊᑎᓕᐅᖅᖢᑎᒡᓗ ᐃᑲᔫᓯᐊᕐᓂᕐᒧᑦ ᐊᖏᕈᑎᒥᒃ.  

 

ᑭᓯᐊᓂᓕ, ᓇᓯᕝᕕᒃ ᐃᓕᓐᓂᐊᕐᕕᐊᓗᐊᑕ ᐸᐃᕆᕕᖓ ᓱᓕ ᐊᑎᓕᐅᕆᐊᖃᖅᑐᖅ ᐊᖏᖃᑎᒌᒍᑎᒥᒃ ᐊᒻᒪᓗ 

ᐱᓕᕆᕕᕗᑦ ᖃᐅᔨᒋᐊᖅᓯᒪᓕᖅᖢᑎᒃ ᐃᓕᓐᓂᐊᕐᕕᐊᓗᖕᒥ ᐸᐃᕆᕕᖕᒧᑦ ᑖᒃᑯᐊ $10 ᐅᓪᓗᑕᒫᖅ ᐊᑭᐅᔪᖅ 

ᐸᐃᕆᕕᖕᒧᑦ ᐊᖏᕈᑎ ᐊᑎᓕᐅᖅᑕᐅᖁᓪᓗᒍ. ᓂᕆᐅᑦᑎᐊᖅᐳᒍᑦ ᐊᑎᓕᐅᖅᑕᐅᓂᐊᕐᓂᖏᓐᓂᒃ ᐊᖏᖃᑎᒌᒍᑎᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᓪᓗ ᐸᐃᕆᕕᐅᔪᑦ ᓄᓇᕘᓕᒫᒥ ᐊᑐᓕᖅᑎᑦᑎᖁᓪᓗᒋᑦ $10-ᒥᒃ ᐊᑭᓕᖕᒥᒃ ᐅᓪᓗᑕᒫᖅ ᐸᐃᕆᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᓯᒪᔪᖅ ᓇᓗᓇᕈᔪᒃᐳᖅ; ᒥᑦᑎᒪᑕᓕᖕᒥ ᐸᐃᕆᕖᑦ $10-ᓂᒃ 

ᐊᑭᓕᓐᓂ ᐅᓪᓗᑕᒫᖅ ᐊᑐᐃᓐᓇᐅᑎᑦᑎᓚᐅᕐᒪᖔᑕ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᓚᐅᓐᖏᒻᒪᖔᑕ.  

 

ᐅᖃᖅᑏ, ᑕᕝᕙᓂ ᐅᖃᓕᒫᒐᕐᒥᒃ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᖁᕐᓗᖅᑐᖅ ᐊᑎᓕᐅᕐᓂᐊᖅᑐᓕᒋᖅᑐᓂᐅᒃ 

ᖃᖓᑐᐃᓐᓇᖅ, ᐊᒻᒪᓗ ᓱᓕ ᐃᑲᔪᖅᑕᐅᒃᑲᓐᓂᕆᐊᖃᕐᓂᐊᖅᑐᒍᑦ ᒥᑦᑎᒪᑕᓕᖕᒧᑦ." ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑭᓱᓂᒃ ᐃᑲᔪᖅᑏᖕᓂᒃ ᐱᔭᕆᐊᖃᕐᒪᖔᑦ ᒥᑦᑎᒪᑕᓕᖕᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ)  

ᒪᓕᒐᓕᐅᖅᑎ ᐊᐱᕆᖕᒪᑦ. ᐱᔾᔪᑎᒋᓪᓗᒍ ᖁᕐᓗᖅᑐᖅ, ᐊᑎᓕᐅᕋᑖᓚᐅᕐᒪᑕ ᑐᓂᕐᕈᑎᓄᑦ ᐊᖏᕈᑎᓂᒃ. 

ᐊᑐᓕᖅᑎᑦᑎᓚᐅᖅᑐᑦ $10-ᒥᒃ ᐊᑭᓕᓐᓂᒃ ᐅᓪᓗᑕᒫᖅ ᐸᐃᕆᑦᑎᓂᕐᒧᑦ ᑎᓯᐱᕆᒥ ᐊᒻᒪᓗ ᐊᑎᓕᐅᖅᓯᒪᓕᖅᑐᑦ 

ᐊᖏᖃᑎᒌᒍᑎᒧᑦ, ᑕᐃᒪᓕ ᐱᖃᑕᐅᓕᖅᑯᑦ ᐊᖏᖃᑎᒌᒍᑎᑎᒍᑦ. 

 

ᐃᑲᔪᖅᑕᐅᓂᖓ ᐃᓕᓐᓂᐊᕐᕕᐊᓗᒥ ᐸᐃᕆᕕᐅᔪᖅ ᒥᑦᑎᒪᑕᓕᖕᒥ, ᖃᐅᔨᒪᑦᑎᐊᕋᓱᐊᑐᐃᓐᓇᖅᑐᒍᑦ ᑕᐃᓐᓇ ᐃᓄᒃ 

ᐅᕝᕙᓘᓐᓃᑦ ᑎᒥᐅᔪᖅ, ᑲᑎᒪᔩᑦ ᐃᒃᓯᕙᐅᑕᕆᒐᓗᐊᖅᐸᒍ ᐅᕝᕙᓘᓐᓃᑦ ᐊᐅᓚᑦᑎᔨᐅᒃᐸᑦ, ᐱᓕᕆᖃᑎᖃᕐᓂᕐᒥᒃ 

ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᐸᐃᕆᕕᖕᒥ ᐃᖅᑲᓇᐃᔭᖅᑎᐅᔪᓂᒃ ᐊᑎᓕᐅᕐᓗᑎᒃ ᐊᖏᖃᑎᒌᒍᑎᒥᒃ ᐊᒻᒪᓗ 

ᐱᓕᕆᖃᑎᖃᕐᓗᑎᒃ ᐅᕙᑦᑎᓐᓂᒃ ᐊᖏᕈᑎᒥᒃ ᐊᑎᓕᐅᖅᑕᐅᓗᓂ ᐃᑲᔫᑕᐅᓂᐊᖅᑐᖅ ᒥᑦᑎᒪᑕᓕᖕᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᓇᓗᓇᐃᖅᓯᒐᕕᑦ, ᒥᓂᔅᑕ ᒍᕌᔅ. ᒥᓂᔅᑕ ᐊᖏᕈᓐᓇᖅᐹ 

ᐊᓪᓚᕕᒻᒦᑦᑐᖃᕐᓗᓂ ᐃᑲᔪᖅᑐᐃᓂᐊᖅᑐᒥᒃ ᐃᓕᓐᓂᐊᕐᕕᐊᓗᖕᒥ ᐸᐃᕆᕕᖕᒥ ᐃᑲᔪᖅᑕᐅᔪᓐᓇᖁᓪᓗᒋᑦ 

ᖃᓄᑐᐃᓐᓇᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) 

ᐊᐱᕆᑦᑎᐊᕋᕕᑦ. ᐄ, ᐊᑐᐃᓐᓇᐅᖏᓐᓇᖅᐳᒍᑦ ᓄᓇᓕᓐᓂ ᐃᑲᔪᖅᑐᐃᒐᓱᑐᑕ ᐸᐃᕆᕕᐅᔪᓂᓪᓗ ᐊᒻᒪᓗ 

ᖃᐅᔨᒪᑦᑎᐊᕋᓱᓐᓂᐊᖅᐳᒍᑦ ᒥᑦᑎᒪᑕᓕᒻᒥ ᓇᑦᓯᕕᒃ ᐃᓕᓐᓂᐊᕐᕕᐊᓗᒃ ᐸᐃᕆᕕᒃ ᐊᑎᓕᐅᓛᕐᓂᖏᓐᓂᒃ 

ᐊᖏᕈᑎᐅᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 412 - 6(2): ᖄᖐᓇᑎᒃ ᐊᓂᒍᖅᑎᑕᐅᓲᓄᑦ ᐃᓕᓐᓂᐊᖅᑎᓪᓗ ᖃᐅᔨᓴᐃᔾᔪᓯᖏᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓛᒃᑰᑦᓯᐊᐸᔅᓯ. (ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᕙᕋᑦᑕᐅᖅ ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

 

ᐅᖃᖅᑏ, ᐊᐱᕆᔪᒪᕙᕋ ᒥᓂᔅᑕ ᐃᓅᓯᓕᕆᓂᕐᒧᑦ ᑲᔪᓯᑎᑦᑎᖃᑦᑕᕐᓂᕐᒧᑦ. ᑕᒪᓐᓇ 

ᐅᖃᐅᓯᐅᖃᑦᑕᖅᑐᒻᒪᕆᐅᓚᐅᖅᐳᖅ ᑭᖑᓪᓕᕐᒥ ᒪᓕᒐᓕᐅᕐᕕᒻᒥ ᓯᕗᓂᐊᓂᓗ, ᐊᐱᖅᑯᑕᐅᓗᐊᖅᓯᒪᒐᓂᓗ ᐅᓪᓗᒥ 

ᒪᓕᒐᓕᐅᕐᕕᐅᔪᒥ ᐊᒻᒪ ᑕᒪᓐᓇ ᐃᓱᒫᓘᑎᐅᒻᒪᑦ. ᐱᔾᔪᑎᑕᖃᖅᑰᔨᒻᒪᑦ ᐃᓚᖏᑦ ᐃᓕᓐᓂᐊᖅᑏᑦ ᐃᓱᓕᑦᑎᕙᑦᑐᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕝᕙᓯᓐᓂᓕᓐᓂ 12-ᒥ ᓯᓚᑦᑐᖅᓴᕐᕕᕐᔪᐊᕐᒨᕈᓐᓇᓐᖏᒻᒪᑕ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᓐᓄᑦ 

ᐃᓕᓐᓂᐊᕆᐊᕈᓐᓇᕋᑎᒃ ᑭᓯᐊᓂ ᐱᔭᕇᖅᓯᓚᐅᖅᑎᓪᓗᒋᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᒐᔭᓐᖑᐊᖅᑕᒥᓂᖏᓐᓂᒃ 

ᐃᓕᓐᓂᐊᕈᑎᓂᒃ. 

 

ᒥᓂᔅᑕ ᐊᐱᕆᔪᒪᔭᕋ: ᖃᓄᖅ ᐃᓕᓴᐃᔨ ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᐱᓕᕆᖃᑎᒌᑦ ᖃᐅᔨᖃᑦᑕᖅᐸᑦ 

ᐃᓕᓐᓂᐊᖅᑎ ᐊᑐᐃᓐᓇᐅᓕᕋᓗᐊᕐᒪᖔᖅ ᐊᒻᒪᓗ ᖁᑦᑎᓐᓂᖅᓴᒧᑦ ᐃᓕᓐᓂᐊᕆᐊᕈᓐᓇᓯᒻᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) 

ᐊᐱᕆᖕᒪᑦ. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖁᑎᖃᖅᐳᑦ ᑕᐃᔭᐅᔪᒥᒃ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᓂᖅ 

ᐊᒻᒪ ᐃᓚᖓ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖅᐸᒃᑭᓪᓗᑎᒃ ᐃᓕᓐᓂᐊᕐᕕᖕᒥ ᐱᓕᕆᔨᐅᔪᓂᒃ.  

 

ᐃᓕᓐᓂᐊᖅᑎᒥᒃ ᑲᒪᒋᔭᐅᔪᖃᕆᐊᖃᖅᐸᑦ, ᑕᐃᒪᓕ ᐃᓕᓐᓂᐊᕐᕕᖕᒥ ᐱᓕᕆᔩᑦ ᑲᑎᓐᓂᐊᖅᐳᑦ ᖃᐅᔨᓴᕐᓗᑎᒃ ᐊᒻᒪ 

ᐱᓕᕆᓗᑎᒃ ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑎᒥᒃ ᐊᒻᒪ ᐱᔭᕆᐊᓕᖏᓐᓂᒃ. ᑲᒪᒋᔭᐅᔭᕆᐊᖃᖅᐸᑕ 

ᐋᓐᓂᐊᖅᑐᓕᕆᔨᐅᔪᓂᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐊᕐᓗᑎᒃ, ᑕᐃᒃᑯᐊ ᐊᑐᕈᓐᓇᕋᔭᖅᑐᑦ ᐊᖅᑯᑎᖃᕐᓗᑎᒃ, 

ᐊᖓᔪᖅᑳᕆᔭᐅᔪᑦ ᐱᖁᔨᑉᐸᑕ, ᐅᐱᓐᓇᕋᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑭᐅᕋᑖᓐᖏᒻᒪᑦ ᐊᐱᖅᑯᑎᓐᓂᒃ. ᐊᐱᖅᑯᑎᒐ 

ᑐᑭᓯᓇᑦᑎᐊᕋᑖᖅᑐᖅ: ᖃᓄᖅ ᐃᓕᓐᓂᐊᑎᑦᑎᔨ ᐃᓕᓐᓂᐊᕐᕕᒻᒥᓘᓐᓃᑦ ᐱᓕᕆᖃᑎᒌᑦ ᓇᓗᓇᐃᖅᓯᖃᑦᑕᖅᑲᑦ 

ᐃᓕᓐᓂᐊᖅᑎ ᐊᑐᐃᓐᓇᐅᒻᒪᖔᖅ ᐊᒻᒪᓗ ᑲᔪᓯᒍᓐᓇᓕᕐᒪᖔᖅ ᑭᖑᓪᓕᕐᒧᑦ ᖁᕝᕙᓯᓐᓂᕐᒧᑦ?  

 

ᐃᓕᓐᓂᐊᖅᑎ ᖁᕝᕙᓯᓐᓂᓕᓐᓃᑉᐸᑦ 5, ᖃᓄᖅ ᐃᓕᓴᐃᔨ ᖃᐅᔨᖃᑦᑕᖅᑲ ᐃᓕᓐᓂᐊᖅᑎ ᐊᑐᐃᓐᓇᐅᓕᕆᐊᖓᓂᑦ 

ᖁᕝᕙᓯᓐᓂᓕᒻᒧᑦ 6-ᒨᕈᓐᓇᖅᓯᓗᓂ? ᖁᔭᓐᓇᒦᖅᐸᕋ ᒥᓂᔅᑕ ᑐᓴᐅᒪᑎᑦᑎᒻᒪᑦ, ᑭᓯᐊᓂ ᐊᐱᖅᑯᑎᒋᕋᑖᖅᑕᕋ: 

ᖃᓄᖅ ᐃᓕᓴᐃᔨ ᐅᕝᕙᓘᓐᓃᑦ ᐃᓕᓐᓂᐊᕕᒻᒥ ᐱᓕᕆᖃᑎᒌᑦ ᖃᐅᔨᖃᑦᑕᖅᑲᑦ ᐃᓕᓐᓂᐊᖅᑎ 

ᐊᑐᐃᓐᓇᐅᓕᕐᒪᖔᖅ ᐃᓕᓐᓂᐊᓂᕐᒧᑦ ᖁᕝᕙᓯᓐᓂᖅᓴᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) 

ᐊᐱᕆᒻᒪᑦ. ᐃᓕᓐᓂᐊᖅᑏᑦ ᐱᔭᕆᐊᓕᖏᑦ ᐱᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᐃᓕᓐᓂᐊᕐᕕᖕᒥ ᐱᓕᕆᔩᑦ, 

ᐃᓕᓴᐃᔨ ᐊᒻᒪ ᑕᐃᒃᑯᐊ ᐱᓕᕆᓪᓚᕆᖃᑦᑕᖅᑐᑦ ᐃᑲᔪᖅᓱᐃᓪᓗᑎᒃ ᐃᓕᓐᓂᐊᖅᑎᓂᒃ, ᑲᑎᓐᓂᐊᖅᑐᑦ ᐋᖅᑭᓯᓂᕐᒥᒃ 

ᐃᓕᓐᓂᐊᖅᑎᑕᐅᓗᑎᒃ ᓇᓗᓇᐃᖅᓯᖁᓪᓗᒋᑦ ᐊᓂᒍᐃᔪᓐᓇᕐᓂᖏᓐᓂᒃ ᐊᒻᒪ ᐃᖅᑲᓇᐃᔮᕆᒍᒪᔭᒐᖅᑕᖓᓄᑦ 

ᐱᕙᓪᓕᐊᓗᑎᑦ.  

 

ᐅᖃᖅᑲᐅᒐᒪ ᐅᐊᑦᑎᐊᕈ, ᐊᖏᔪᖅᑳᕆᔭᐅᔪᑦ ᑐᓴᐅᒪᑎᑕᐅᕙᒻᒪᑕ ᐊᒻᒪ ᐊᖏᕈᑎᑕᖃᖅᑐᓂ. 

ᐊᑎᓕᐅᖅᑕᐅᓯᒪᔪᖃᖅᑐᖅ ᐊᖏᖃᑎᒌᒍᑎᓂᒃ ᐊᖓᔪᖅᑳᕆᔭᐅᔪᓂᒃ ᐊᖑᒻᒪᑎᖁᓪᓗᒋᑦ ᐃᓕᓐᓂᐊᖅᑏᑦ 

ᐱᔭᕆᐊᓕᖏᓐᓂᒃ ᐃᓕᓐᓂᐊᕈᑎᔅᓴᑎᒍᑦ ᑕᐃᑲᓃᑦᑐᓂᒃ ᐊᒻᒪᓗ ᐊᖑᒻᒪᑎᔪᓂᒃ ᐱᔭᕆᐊᖃᑦᑕᖏᓐᓂᒃ 

ᐃᓕᓐᓂᐊᖅᑎᐅᑉ. ᐃᓕᓐᓂᐊᕈᑎᔅᓴᐃᑦ ᐋᖅᑭᒋᐊᖅᑕᐅᓯᕗᑦ ᐃᓕᓐᓂᐊᖅᑎᒧᑦ ᐱᔭᓐᓇᕐᓂᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐊᑐᖅᑲᒃᑲ ᐱᖓᓱᑦ ᐊᐱᖅᑯᑎᒋᔭᒃᑲ ᐊᔾᔨᒌᖑᔪᓂᒃ ᐊᐱᕆᓪᓗᖓ. ᐅᖃᖅᑏ, 

ᒥᓂᔅᑕ ᑭᐅᓐᖏᒻᒪᑦ ᐊᐱᖅᑯᒻᒥᒃ. ᐱᖃᒃᑲᓐᓂᖅᑲᐅᒐᓗᐊᖅᑐᖓ ᐊᐱᖅᑯᑎᓂᒃ, ᑭᓯᐊᓂ ᐊᑑᑎᖃᖅᑐᖅ 

ᐊᑐᖅᑕᐃᓐᓇᕆᓗᒋᑦ ᐱᖓᓱᑦ ᐊᐱᖅᑯᑎᒃᑲ ᖃᐅᔨᓇᓱᑦᑐᓂᒃ ᖃᓄᖅ ᐃᓕᓴᐃᔨ ᖃᐅᔨᖃᑦᑕᕐᒪᖔᖅ ᐃᓕᓐᓂᐊᖅᑎ 

ᐱᑐᐃᓐᓇᕆᐊᖃᓕᕐᒪᖔᑦ ᑭᖑᓪᓕᕐᒧᑦ ᖁᕝᕙᓯᓐᓂᓕᖕᒧᑦ. ᖃᐅᔨᓴᓲᖑᕚᑦ? ᐅᐸᖃᑦᑕᕐᓂᖏᓐᓂᒃ ᑕᐅᑐᖃᑦᑕᖅᐹᑦ?  

 

ᒥᓂᔅᑕ ᐅᖃᐅᓯᖃᕋᑖᕐᒪᑦ ᐱᓕᕆᖃᑎᖃᖃᑦᑕᕐᓂᕋᖅᑐᑎᒃ ᐃᓕᓐᓂᐊᖅᑎᒥ, ᐊᖏᖅᑐᑎᒃ ᐊᖏᔪᖅᑳᕆᔭᑦ, 

ᒪᓕᑦᑎᐊᕋᓗᐊᕐᒪᖔᑕ ᐃᓕᓐᓂᐊᕈᑎᔅᓴᓂᒃ. ᑕᐃᒫᒃ ᑐᓴᕋᑖᕋᒪ. 

 

ᐅᖃᖅᑏ, ᒥᓂᔅᑕ ᐊᐱᕆᒃᑲᓐᓂᕈᒪᔭᕋ: ᖃᓄᐃᑦᑐᓂᒃ ᒪᓕᒐᓂᒃ ᐊᑐᖃᑦᑕᖅᐸᑦ ᓇᓗᓇᐃᖅᓯᓇᓱᑦᑎᓪᓗᒋᑦ 

ᐃᓕᓐᓂᐊᖅᑎ ᐊᑐᐃᓐᓇᐅᓕᕋᓗᐊᕐᒪᖔᖅ ᐊᒻᒪᓗ ᐱᔪᓐᓇᕐᒪᖔᑦ ᖁᑦᑎᖕᓂᒥᒃ ᐱᓕᕆᓂᐅᔪᓂᒃ? ᑭᓇᑐᐃᓐᓇᖅ 

ᐱᔪᒪᓐᖏᑦᑐᖅ ᑐᓂᓯᓂᕐᒥᒃ ᐃᓕᓐᓂᐊᖅᑎᒧᑦ ᐊᑐᐃᓐᓇᐅᖏᑦᑐᒥᒃ ᖁᑦᑎᖕᓂᖅᓴᒨᖅᑎᑕᐅᓂᕐᒧᑦ; ᐋᖅᑭᒃᓯᔪᑎᑦ 

ᐃᓄᖕᒥᒃ ᐱᔪᓐᓇᔮᓐᖏᓂᕐᒧᑦ. 

 

ᒥᓂᔅᑕ ᐊᐱᕆᒃᑲᓂᕐᓂᐊᖅᐸᕋ: ᖃᓄᖅ ᐃᓕᓴᐃᔨᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᐱᓕᕆᖃᑎᒌᑦ ᖃᐅᔨᕙᑉᐸᑦ 

ᐃᓕᓐᓂᐊᖅᑎ ᐊᑐᐃᓐᓇᐅᒻᒪᖔᖅ ᐊᒻᒪᓗ ᑲᔪᓯᒍᓐᓇᕐᓂᐊᕐᒪᖔᖅ ᖁᑦᑎᓂᖅᓴᒧᑦ ᐃᓕᓐᓂᐊᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒎᕈᓕᖅᑐᖅ) 

ᑖᓐᓇ ᒪᓕᒐᓕᐅᖅᑎ. ᑕᒪᓐᓇ ᐊᔾᔨᒌᓕᖅᑎᓐᓇᓱᓪᓚᕆᑦᑕᕗᑦ ᐊᑐᐊᒐᑎᒍᑦ, ᑕᐃᒪᐃᒻᒪᑦ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᕿᓄᐃᓵᕈᓐᓇᕐᓂᖓᓄᑦ ᐱᓕᕆᐊᖃᖅᑎᓪᓗᑕ ᑕᒻᒪᖅᓯᒪᓐᖏᑦᑐᓂᒃ ᐊᑐᐊᒐᖃᖁᓪᓗᑕ ᐊᒻᒪ 

ᐊᑐᐊᒐᖃᕋᓗᐊᕐᒪᖔᑦᑕᓗ ᐱᓕᕆᖃᑎᖃᖅᑎᓪᓗᑕ ᐃᓕᓐᓂᐊᖅᑎᓂᑦ. 

 

ᐅᖃᕈᓐᓇᖅᑐᖓ ᐃᓕᓴᐃᔨ ᐃᓕᓐᓂᐊᕐᕕᒻᒥᓗ ᐱᓕᕆᖃᑎᒌᑦ ᖃᐅᔨᓴᖃᑦᑕᖅᑐᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕈᑎᖏᓐᓂ; ᐊᒻᒪᓗ ᖃᐅᔨᓴᖅᑕᐅᕙᒃᑭᓪᓗᑎ ᐊᒻᒪᓗ ᐱᓕᕆᐊᖑᔭᕆᐊᖃᖅᑐᑦ. ᖃᐅᔨᓴᖅᐸᒻᒪᑕ 

ᑕᒪᒃᑯᓄᖓ ᐊᒻᒪᓗ ᐊᑐᖅᐸᑦᑐᑎ ᐃᓕᓐᓂᐊᕈᑎᔅᓴᓂᒃ ᐱᒋᐊᕈᑎᐅᓪᓗᑎ ᐱᓕᕆᖃᑎᖃᖅᑎᓪᓗᒋᑦ 

ᐃᓕᓐᓂᐊᖅᑎᓂᒃ ᐃᑲᔪᖅᑕᐅᒃᑲᓐᓂᕆᐊᖃᖅᐸᑐᓂ.  

 

ᐊᑐᖅᐸᑉᐳᑦ ᑕᒪᒃᑯᓂᖓ ᐃᑲᔪᖅᓱᖅᑐᑎᒃ ᐱᑕᖃᕆᐊᖃᕐᓂᖓᓄᑦ ᐃᓕᓐᓂᐊᖅᑎᐅᔫᑉ ᐱᔭᕆᐊᖃᖅᐸᑕ ᐊᒻᒪ 

ᑕᒪᒃᑯᐊ ᓇᓗᓇᐃᕈᑎᐅᕗᑦ ᐃᑲᔪᖅᓱᓂᕐᒧᑦ ᐃᓕᓐᓂᐊᖅᑎᒥ ᐃᑲᔪᕐᓗᑎᓪᓗ ᐃᓕᓐᓂᐊᖅᑕᖏᓐᓂ. ᖁᐊᓇ, 

(ᑐᓵᔨᑎᒍᑦ) ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 413 - 6(2): ᒪᓕᑦᑎᐊᖅᑕᐅᓂᖏᑦ ᓄᓇᕘᑉ ᐅᖃᐅᓯᓄᑦ ᒪᓕᒐᖏᓐᓂᒃ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᖑᖃᑎᒃᑲ. ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ.  

 

ᐃᑉᐸᔅᓴᖅ ᑕᐃᒪ ᐅᖃᓪᓚᐅᑎᖃᓚᐅᕋᒪ ᑲᒥᓯᓇᖓᓐᓄᑦ ᐅᖃᐅᓯᓕᕆᔨᒃᑯᑦ. ᑕᕝᕗᖓ ᐃᓕᖕᓄᑦ 

ᓴᖑᒋᐊᕈᑎᒋᒃᑲᓐᓂᕆᐊᕋᒃᑯ ᓲᖃᐃᒻᒪᑦ ᐋᓐᓂᐊᖅᑐᓕᕆᓂᕐᒨᓕᖓᓚᐅᖅᑐᐃᑦ ᑕᐃᒃᑯᐊ ᐊᐱᖅᑯᑎᒃᑲ, ᐃᓄᐃᑦ 

ᐅᖃᐅᓯᖓᑦ ᑕᐃᒃᑯᐊ ᐅᖃᐅᓰᑦ ᑎᓴᒪᑦ, ᐱᖓᓱᓪᓗᑭᐊᖅ ᐃᓕᓴᕆᔭᐅᓯᒪᔪᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᑕᐃᒃᑯᐊ ᐅᖃᐅᓯᕆᓚᐅᖅᑕᓐᓂᑦ ᐊᐱᖅᑯᑎᖃᕆᐊᕈᒪᓪᓗᖓ. ᑕᐃᑲᓂ (ᑐᓵᔨᑎᒍᑦ) ᑕᐃᒪ 

ᐅᖃᓚᐅᕋᒪ ᐊᕐᕌᒍᑦ 7-ᖑᓕᖅᑐᑦ ᐊᔾᔨᐅᖏᑦᑐᒥᒃ ᐅᓂᒃᑳᒥᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 

ᖃᐅᔨᓴᐃᓂᕆᓚᐅᖅᑕᖓᓄᑦ ᕿᑭᖅᑕᓂ ᐋᓐᓂᐊᕕᖓᓄᑦ ᒪᓕᓐᓂᖓᓄᑦ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ ᐱᖁᔭᕐᒥ 

ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ.  

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᒥᓂᔅᑕ ᐊᑐᓕᖁᔭᐅᓯᒪᔪᓂᒃ ᐅᓂᒃᑳᑦ ᑐᓂᔭᐅᓯᒪᓕᖅᑎᓪᓗᒋᑦ ᖃᓄᖅ 

ᐊᐅᓚᔾᔭᒋᐊᕈᑕᐅᓯᒪᒻᒪᖔᖅ ᐊᓪᓚᕝᕕᖓᓂᒃ? ᐊᐱᖅᑯᑎᒋᖅᑳᓕᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒪᓐᖓᑦ. 

ᑐᑭᓯᐅᒪᑦᓯᐊᕋᑉᑕ ᐋ’ᓂᐊᖅᑕᐃᓕᑎᑦᓯᔨᒃᑰᑉᓗᑕ ᑐᑭᓯᐅᒪᑦᓯᐊᖅᑐᒍᑦ ᑕᒪᓐᓇ ᐅᖃᐅᓯᓕᕆᓂᖅ ᖃᓄᖅ 

ᐱᒻᒪᕆᐅᑎᒋ’ᒪᖔᑦ ᑐᑭᓯᐊᑐᕋᐅᑦᓯᐊᖅᑑᓪᓗᐊᕐᓂᖅ ᑕᒪᓐᓇ ᐊᖏᔫ’ᒪᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑭᓯᐊᓂ 

ᐱᒻᒪᕆᐅᓗᐊᒐᓐᓃᖅᑰᖅᑐᖅ ᑕᒪᒃᑯᐊ ᑕᑯᔭᐅᔭᕆᐊᓖᑦ ᑐᐊᕕᕐᓇᖅᑐᑦ ᐋᓐᓂᐊᖅᑕᐃᓕᔪᓂᐅᑉ ᐃᓗᐊᓂ. ᑕᒪᓐᓇ 

ᑐᑭᓯᐅᒪᑦᓯᐊᒐᑉᐳᑦ.  

 

ᑕᒪᒃᑯᐊ ᐊᐱᖅᓲᑎᒋᔭᖏᑦ (ᑐᓵᔨᑎᒍᑦ) ᐊᑐᓕᖁᔭᐅᓯᒪᔪᑦ (ᑐᓵᔨᑎᒎᕈᓐᓃᖅᑐᖅ) ᐱᓕᕆᒋᐊᕈᑕᐅᓯᒪᔪᑦ ᐅᑭᐅᓂᒃ 

ᖄᖏᖅᓯᒪᔪᓂᒃ. ᑖᓐᓇ ᑎᑎᖅᑲᖅ ᓴᖅᑭᓚᐅᖅᑎᓪᓗᒍ ᐅᖃᐅᓯᕆᔭᖓ.  

 

ᑖᒻᓇᓗ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᖓ ᑲᒥᓯᓇᓪᓗ ᓇᖕᒥᓂᖅ ᐱᓕᕆᖃᑎᒌᓐᓇᐅᔭᒃᑲᕗᑦ 

ᑲᑎᖃᑎᒋᓯᒪᓪᓗᒍᖦᖢ ᑖᒻᓇ ᒫᓐᓇᐅᓕᖅᑐᖅ ᑲᒥᓯᓇ. ᐊᔾᔭᐅᓚᐅᖅᑑᒐᓗᐊᖅ ᑖᓐᓇ ᑎᑎᖅᑲᖅ ᓴᖅᑭᓚᐅᖅᑎᓪᓗᒍ. 

ᐅᖃᐅᓯᓕᕆᓂᕐᒧᑦ ᐸᕐᓇᐅᒐᕐᒥᒃ ᓴᖅᑮᓯᒪᔪᒍᑦ, (ᑐᓵᔨᑎᒍᑦ) ᐅᖃᐅᓯᓕᕆᓂᕐᒧᑦ ᐸᕐᓇᐅᑎᒥᒃ (ᑐᓵᔨᑎᒎᕈᓐᓂᖅᑐᖅ). 

ᑕᒪᓐᓇ ᐱᓕᕆᐊᖑᔪᖅ ᓱᓕ ᒫᓐᓇᒧᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᓴᖅᑮᓯᒪᔪᒍᑦ ᑖᒃᑯᐊ ᐊᑐᓕᖁᔭᖏᑦ ᒪᓕᖦᖢᒋᑦ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑐᑭᓯᓇᖅᑐᖅ ᐃᓛᒃ, ᒪᓐᓇ ᑐᑭᓯᐊᑦᑎᐊᕆᐊᖃᕐᓂᖅ ᐅᖃᐅᓯᕐᒥᒃ 

ᐱᒻᒪᕆᐅᒻᒪᑦ ᐱᒻᒪᕆᐅᒋᒻᒪᒍᑦ ᑭᓇᓕᒫᑦᑎᐊᓐᓚᕆᑯᓘᑉ ᐱᒻᒪᕆᐅᒋᒻᒪᒍ ᑐᑭᓯᐊᑦᑎᐊᕆᐊᖃᕐᓂᖅ ᐊᒻᒪ 

ᑐᑭᓯᓇᓱᑦᑎᐊᕆᐊᖃᕐᓂᖅ ᐋᖅᑭᔅᓯᒪᐅᑎᐅᖃᑦᑕᕐᖓᑦ ᐃᓅᓯᕐᒧᑦ.  

 

ᑕᐃᒪᐃᒻᒪᑦ ᐅᕙᓂ ᑖᒃᑯᐊ ᐋᓐᓂᐊᖅᑐᓕᕆᔨᐅᔪᐃᑦ ᐱᓕᕆᔨᐅᖃᑦᑕᖅᑐᑦ ᐋᓐᓂᐊᕕᐅᔪᓂᒃ ᓘᑦᑖᓪᓗ 

ᐃᖅᑲᓇᐃᔭᕐᕕᖏᓐᓂᒃ ᐱᔨᑦᑎᕋᖃᑦᑕᖅᑐᐃᑦ ᐱᔾᔪᔨᓪᓗᑎᒃ ᑭᓯᐊᓂᓕ ᒐᕙᒪ ᑖᓐᓇ ᖃᓪᓗᓈᑐᖅᑲᐃᑦ ᐃᒫᒃ. 

(ᑐᓵᔨᑎᒍᑦ) ᒐᕙᒪᒃᑯᑦ ᐃᓱᒪᓕᐅᖅᑎᖏᑦ ᐃᓱᒪᖅᓱᖅᐳᑦ ᑲᔪᓯᑎᑦᑎᓗᑎᒃ ᐊᒻᒪ ᓴᓐᖏᑦᑎᒋᐊᖅᑎᑦᑎᓗᑎᒃ 

ᐊᑐᓕᖅᑎᑦᑎᓂᕐᒥᒃ ᐋᓐᓂᐊᖅᑐᓕᕆᓂᕐᒥᒃ ᐱᔨᑦᑎᕋᐅᑎᓂᒃ ᑕᒪᐃᓐᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ 

ᐋᓐᓂᐊᕕᖕᓂ? (ᑐᓵᔨᑎᒎᕈᓐᓃᖅᑐᖅ)  

 

ᑕᐃᒪ ᐅᖃᖅᑲᐅᒐᕕᑦ ᐱᔭᐅᓯᒪᔪᑦ ᓲᕐᓗ ᑕᑯᔭᐅᓯᒪᔪᑐᖅᑲᐃ ᐃᒫᒃ ᑐᑭᓯᔫᔮᖃᑖᕋᒪ. ᑕᐃᒪᓕ ᐊᐱᕆᓕᖅᑲᕋ, 

ᐅᖃᖅᑏ, ᒥᓂᔅᑕ ᐅᖃᕆᐊᕈᓐᓇᖅᐹ ᓇᓪᓕᐊᒃ ᐱᔭᕇᖅᓯᒪᓕᕐᒪᖔᖅ ᐋᓐᓂᐊᕕᒻᒥ ᐊᑐᓕᕆᐊᓖᑦ ᒪᓕᒋᐊᓖᑦ 

ᐱᓕᕆᔾᔪᑎᔅᓴᐃᑦ? ᓇᓪᓕᐊ ᐊᑑᑎᓕᖅᐸ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓯᒪᓕᖅᐸ? ᖃᓄᐃᓕᖓᓕᖅᐸᑦ ᓇᓪᓕᐊᒃ 

ᑕᐃᒃᑯᐊ ᐅᖃᐅᓯᕆᖅᑲᐅᔪᓂᒃ ᑎᒍᓯᒪᓕᖅᑕᓯᓐᓂᒃ ᐱᔭᕇᖅᓯᒪᔪᖃᕐᒪᖔᖅ ᐊᑐᓕᖅᑐᒥᓪᓗ? ᐊᐱᖅᑯᑎᖃᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑖᒃᑯᐊ ᐊᑐᓕᖁᔭᐅᓚᐅᖅᓯᒪᔪᑦ ᐊᒥᓲᖕᒪᑕ ᐃᓚᖏᑦ ᖃᓄᖅ 

ᐊᑐᓕᖅᑎᑕᐅᓯᒫᓂᒃᑐᑦ ᐃᓚᖏᓪᓗ ᓱᓕ ᒫᓐᓇ ᐱᓕᕆᐊᖑᑉᓗᑎᒃ. ᐆᒃᑑᑎᖃᖅᑑᓪᓗᐊᖅᑐᖓ ᑕᒪᓐᓇ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑕ ᒥᒃᓵᓄᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐃᖅᑲᓇᐃᔭᖅᑎᖏᑦ.  

 

(ᑐᓵᔨᑎᒍᑦ) ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑕᐃᒎᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᖏᑦ ᐱᔾᔪᑎᒋᓪᓗᒋᑦ, 

ᑖᓐᓇ ᓇᓗᓇᐃᖅᑕᐅᓚᐅᖅᓯᒪᔪᖅ ᑕᕝᕙᓂ ᐅᓂᒃᑳᒥ, ᖁᕕᐊᓱᒃᐳᖓ ᐅᖃᕈᓐᓇᕋᒪ 50-ᖑᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐃᓚᐅᓚᐅᕐᒪᑕ ᐋᓐᓂᐊᖅᑐᓕᕆᓂᕐᒧᑦ ᑕᐃᒎᓯᕐᓂᒃ 2017-18-

ᒥᓂᑦ ᒫᓐᓇᒧᑦ ᑎᑭᖦᖢᒍ. ᖁᔭᓕᔪᒪᕙᒃᑲ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓂᒃ ᐃᓚᐅᑎᑦᑎᔪᓐᓇᖅᑎᑦᑎᓚᐅᕐᓂᖏᓐᓄᑦ ᑕᒪᒃᑯᓄᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᐅᓯᕐᓄᑦ ᐊᔪᕈᓐᓃᖅᓴᒐᒃᓴᓂᒃ. 

 

ᓱᒃᑲᐃᒡᓕᕚᓪᓕᖅᑎᑦᑎᓚᐅᖅᑐᒍᑦ ᖃᔅᓯᐅᓂᖏᓐᓂᒃ ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑦᑕᖅᑐᑦ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ. ᒫᓐᓇ ᐅᑎᖅᐸᓪᓕᐊᔪᒍᑦ. ᐱᒻᒪᕆᐅᒻᒪ ᐃᓕᓐᓂᐊᕋᔅᓴᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᓴᖅᑮᕙᓪᓕᐊᒻᒪᑕ ᑐᓵᔨᓂᒃ/ᑐᑭᓕᐅᕆᔨᓂᒃ, ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᓯᕗᓂᑦᑎᓐᓂ. ᐃᒃᓯᕙᐅᑕᓂᒃ 

ᐊᑐᐃᓐᓇᖅᑕᖃᕋᐃᒻᒪᑦ ᑖᒃᑯᓇᓂ ᐃᓪᓗᕈᓯᕐᓂ, ᐱᕕᖃᑦᑎᑦᑎᖃᑦᑕᖅᑐᑦ ᐅᕙᑦᑎᓐᓂᒃ ᐃᓕᓯᒍᓐᓇᕐᓗᑎᒃ 

ᐋᓐᓂᐊᖅᑐᓕᕆᔨᓄᑦ ᐃᖅᑲᓇᐃᔭᖅᑎᓄᑦ ᑖᒃᑯᓄᖓ ᐃᓕᓐᓂᐊᖅᑐᓄᑦ. ᑕᐃᒪᐃᒻᒪᑦ ᖁᔭᒋᔭᐅᔪᒻᒪᕆᐅᕗᑦ. ᑕᒪᓐᓇ 

ᐃᑲᔪᖅᓱᖏᓐᓇᕐᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᒋᐊᒃᑲᓐᓂᕐᓂᕆᔭᐃᑦ. ᑕᒪᓐᓇ 

ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᒻᒪ ᐊᑐᖅᑕᐅᖁᔭᐅᓯᒪᔪᓂᒃ, ᐄ, ᑖᒃᑯᐊ ᐱᓯᒪᔭᓯ, 14-ᖑᓪᓗᑎᒃ ᐃᒫᒃ 

ᐊᑐᓕᖁᔭᐅᓯᒪᔪᐃᑦ ᕿᒥᕐᕈᔭᐅᖁᔨᓯᒪᓪᓗᑎᒃ ᑲᑎᑎᑦᑎᓂᕐᒥᒃ ᐅᖃᓪᓚᒍᓐᓇᑦᑎᐊᕈᓐᓇᕆᐊᓕᓂᓪᓗ ᐊᒻᒪ ᐃᓚᖓ 

ᐊᑐᓕᖁᔨᓯᒪᔪᓂᒃ ᐅᖃᖅᓯᒪᔪᖃᕆᓪᓗᓂ ᐃᖅᑲᓇᐃᔭᖅᑐᓕᕆᓂᕐᒥᒃ ᐅᖃᐅᓯᖃᕐᓂᖅ ᐃᓅᑉ ᐅᖃᕈᓐᓇᖅᑕᖓ 

ᐅᐃᕖᑎᑐᓪᓘᓐᓃᑦ ᖃᓪᓗᓈᑎᑐᓪᓘᓐᓃᑦ ᑕᒪᒃᑯᐊ ᐃᓗᓕᖅᑕᖏᑦ ᑕᐃᒪᐃᓕᐅᖓᓯᒪᔪᐃᑦ ᑖᕗᖓ ᓯᕗᓪᓕᖅᐹᒥᒃ 

14-ᒧᑦ ᑎᑭᑦᑐᒍ ᓇᓗᓇᐃᔭᖅᓯᒪᔪᐃᑦ ᐋᖅᑮᔪᔅᓴᐅᓂᖏᓐᓂᓗ ᐊᑐᐊᒐᕐᓂᒃ ᐱᔨᔅᓯᕈᑎᓄᑦ ᐱᔾᔪᑎᖃᖅᑐᓂᒃ ᑐᓵᔨᓂᒃ. 

ᑕᒪᒃᑯᐊ ᐃᓂᓪᓚᑦᑎᕆᐊᖃᕐᓂᖏᑦ.  

 

ᑕᐃᒪᓕ ᐅᓪᓗᒥᒧ ᑎᑭᑦᑐᒍ ᑲᒥᓴᓇᐅᑉ ᐊᓪᓚᕝᕕᖓ ᑐᑭᓯᒋᐊᖅᓯᒪᑎᓪᓗᖓ ᖃᓄᐃᓕᖓᓕᕐᒪᖔᖅ 

ᐅᓐᓂᓪᓗᖃᑦᑕᑐᐃᓪᓘᓐᓃᑦ ᖃᓄᐃᓕᖓᓕᕐᒪᖔᑕ. ᑕᒪᒃᑯᐊ ᑐᑭᓯᓯᒪᓕᖅᑎᓪᓗᒋᑦ ᓱᕐᕋᓗᐊᖅᑐᖃᖅᓯᒪᖏᓪᓚᕆᒻᒪᑦ 

ᑖᒃᑯᐊᓴᐃᓐᓇᐅᖏᓐᓇᓕᒫᖅᑐᐃᑦ ᐅᓐᓂᓪᓗᕈᑕᐅᔪᐃᑦ ᐊᑲᐅᓐᖏᓕᐅᕈᑏᑦ, ᑐᓵᔨᖃᖏᓐᓃᑦ, ᓇᓗᓇᐃᔭᕐᕕᐅᖏᓐᓃᑦ 

ᑕᐃᒃᑯᐊ ᐋᖅᑭᒋᐊᕆᐊᖃᖅᓯᒪᔪᓄᑦ ᑐᓐᖓᔪᓂᒃ. ᖃᓄᐃᒻᒪᓕ ᐅᓪᓗᒥᒧᑦ ᑖᒃᑯᐊᔅᓴᐃᓐᓇᐅᖏᓐᓇᖅᐸᑦ ᓴᖅᑭᖅᑕᐅᔪᑦ 

ᑕᖅᑲᒃᑯᓇᓐᖓᑦ ᑭᒡᒐᑐᖅᑕᑎᓐᓂᒃ ᓄᓇᕘᒥᐅᓂᒃ? ᐃᒻᒪᖃᖃᐃ , ᐅᖃᐅᓯᑐᐃᓐᓇᒃᑰᓗᐊᖏᒃᑲᓗᐊᖅᐹ? 

ᐋᖅᑭᒋᐊᖅᓯᒪᓂᕐᒥᒃ ᐊᓪᓗᕆᐊᕐᓂᕐᒥᒃ ᐱᒋᐊᖅᑎᑦᑎᓯᒪᓂᖅᑕᖃᕋᓗᐊᖅᐹ? ᐊᐱᖅᑯᑎᒋᓕᖅᑲᕋ ᑕᕝᕙ.  

 

ᐱᔾᔪᑎᒋᓪᓗᒍ ᑕᐃᒫᔅᓴᐃᓐᓇᓖᓐᓇᕐᓂᖓᓐᓄᑦ ᑕᒪᓐᓇ ᐅᓐᓂᓪᓗᒍᑕᐅᖃᑦᑕᕐᓂᐅᕙᑦᑐᖅ ᐱᔨᑦᑎᕋᖅᑕᐅᖏᓐᓂᖅ 

ᐅᖃᐅᓯᖅ ᐃᓄᑦᑐᑦ, ᖃᓪᓗᓈᑐᑦ ᑐᑭᓯᐊᖏᑦᑐᓂᒃ ᐊᒻᒪ ᐅᐃᕖᑎᑐᑦ ᑕᒪᒃᑯᐊᖑᔪᔅᓴᐅᕙᒻᒥᔪᑦ. ᑭᓯᐊᓂᓕ ᐅᕘᓇ 

ᐃᓅᓂᒃᑯᑐᐊ ᑖᓐᓇ ᑐᑭᓯᒋᐊᕈᑎᒋᖃᑦᑕᖅᓯᒪᔭᕋ ᓇᖏᖅᓯᔾᔪᑎᒋᒐᒃᑯ ᓄᓇᕘᒻᒥᐅᑦ ᑭᒡᒐᑐᖅᑕᐅᑦᑎᐊᒋᐊᖃᕐᓂᖏᑦ 

ᐅᖃᐅᓯᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᓲᑎᒥᒃ ᑐᓴᖅᑰᖅᑐᖓ. ᐄ, ᐅᖃᐅᓯᑐᐃᓐᓇᐅᖏᑦᑐᑦ 

ᑕᒪᒃᑯᐊ ᐱᓕᕆᔪᑦ ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᔾᔨᒌᓐᖏᑦᑐᒃᑯᑦ ᐅᖃᐅᓯᓕᕆᓂᖅ ᑕᒪᓐᓇ 

ᓴᓐᖏᑎᒃᑲᓐᓂᕐᓂᓗᒃᖢᑎᒍ ᓇᓂᐅᒐᓗᐊᖅᐸᑦ ᐋᓐᓂᐊᕐᕕᒻᒥ ᐅᕝᕙᓘᓐᓃᑦ ᑐᔪᕐᒥᕕᒋᔭᐅᑦᑕᖅᑐᓂᒃ, ᑎᖕᒥᓲᒃᑯᑦ 

ᐊᐅᓪᓛᕆᐊᖃᕌᖓᑕ ᑕᑯᔭᐅᔭᕆᐊᓖᑦ ᑕᒪᓐᓇᐅᑉᓗᓂ.  

 

(ᑐᓵᔨᑎᒍᑦ) ᐅᖃᖅᑏ, ᐱᕙᓪᓕᐊᓯᒪᔪᒻᒪᕆᐅᕗᑦ. ᐱᔭᒃᓴᓕᒻᒪᕆᐊᓘᔪᒍᑦ ᓴᓐᖏᑦᑎᒋᐊᕐᓗᒍ ᐃᓄᒃᑐᑦ ᐅᖃᐅᓯᖅ 

ᐱᔨᑦᑎᕋᕈᑕᐅᕙᑦᑐᑦ ᐱᔾᔪᑎᒋᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᒋᔭᐅᕙᒃᑐᑦ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᓪᓚᕝᕕᖓᓂ ᐱᓕᕆᖃᑎᖃᕐᓂᖅ ᐱᔾᔪᑎᒋᓪᓗᒍ, ᐱᔾᔪᑎᑕᖃᖃᑦᑕᖅᓯᒪᖕᒪᑦ 

ᖃᐅᔨᒪᔭᓐᓄᑦ ᐋᖅᑭᒃᑕᐅᓯᒪᓕᖅᑐᓄᑦ, ᐊᒻᒪᓗ ᐱᐅᓯᑎᑕᐅᒋᐊᖅᓯᒪᔪᓄᑦ. ᑕᒪᓐᓇ ᐃᓕᑕᕆᓯᒪᒐᑦᑎᒍ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᓪᓚᕝᕕᖓᓂᒃ, ᐊᓯᐊᓂᒃ ᒪᑉᐱᒐᕐᒦᑐᐃᓐᓇᕆᐊᖃᖅᑐᒍᑦ. ᑖᒃᑯᐊ ᐱᔾᔪᑎᒋᓪᓗᒋᑦ 

ᑖᒃᑯᐊ ᐊᐅᓚᔾᔭᐃᒋᐊᕈᑏᑦ, ᑖᒃᑯᐊ ᐅᖃᐅᓯᕆᓂᐊᖅᐸᒃᑲ: ᑖᒃᑯᐊ ᑐᓵᔨᓄᑦ ᐃᓂᐅᔪᑦ ᐅᓄᖅᓯᒋᐊᖅᓯᒪᓕᖅᑕᕗᑦ, 

ᖃᕆᑕᐅᔭᒃᑯᑦ ᑲᒪᒋᔭᐅᓂᖅ ᐊᒥᓱᕈᕆᐊᖅᓯᒪᓕᖅᑲᕗᑦ. ᖃᓄᖅ ᖃᕆᑕᐅᔭᒃᑯᑦ ᑲᒪᒋᔭᐅᓂᖅ ᐱᔾᔪᑎᖃᖅᐸ 

ᐅᖃᐅᓯᓕᕆᓂᕐᒧᑦ? ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᑲᒪᒋᔭᐅᔪᓐᓇᖃᑦᑕᖁᓪᓗᒋᑦ ᐊᑐᕐᓗᑎᑦ ᐅᖃᐅᓯᕐᒥᓂᒃ, ᑕᒪᓐᓇ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᓯᒪᔭᕗᑦ ᐋᓐᓂᐊᔪᓂᒃ ᑕᒪᓐᓇ ᐱᒻᒪᕆᐅᒻᒪᑦ. ᓴᖅᑮᓯᒪᕗᒍᑦ 24 ᐃᑲᕐᕋᓂᒃ ᐅᓪᓗᓄᑦ 7-ᓄᑦ ᐅᖄᓚᐅᑎᒃᑯᑦ 

ᑐᓵᔨᖃᕐᓂᖅ, ᑕᒪᓐᓇᓗ ᓄᓇᕗᓕᒫᒥ. ᑕᒪᓐᓇ ᓄᑖᖑᒻᒪᑦ. 

 

ᖃᐅᔨᒪᔪᓯ, ᑎᑎᕋᖅᓯᒪᔪᑦ ᑲᔪᓯᓂᖃᖅᑯᑦ. ᑕᒪᑐᒪᓂ ᐊᕐᕌᒍᒥ ᑮᓇᐅᔭᑦ ᐊᑐᖅᑐᒃᓴᑦ ᐊᑐᖅᖢᒋᑦ, ᐅᖃᖅᑎᑦᑎᔩ, 

ᐋᖅᑮᓯᒪᓕᖅᑐᒍᑦ ᐃᓄᒃᑐᑦ ᐃᑲᔪᖅᑎᓪᓚᕆᖕᒥᒃ ᑐᓴᐅᒪᔪᓕᕆᔾᔪᑎᓕᕆᔨᑦᑎᓐᓂ ᐱᓗᐊᖅᑐᒥᒃ ᕿᒥᕐᕈᓪᓗᑕ 

ᑐᓴᐅᒪᔪᓕᕆᔾᔪᑎᑦᑎᓐᓂ ᓄᓇᕘᓕᒫᒥ ᐊᒻᒪᓗ ᖃᓄᖅ ᐃᓄᒃᑐᑦ ᐅᖃᐅᓯᐅᔪᖅ ᓴᓐᖏᒃᑎᒋᐊᕈᓐᓇᕐᒪᖔᑦᑎᒍᑦ. 

 

ᐱᓕᕆᓂᖃᕐᓂᖅ ᑲᔪᓯᕗᖅ, ᐅᖃᖅᑎᑦᑎᔩ, ᐊᑐᐃᓐᓇᐅᑎᑦᑎᓂᑦᑎᓐᓂᒃ ᒪᓂᒪᑎᑕᑦᑎᓐᓂ, ᐊᒻᒪᓗ ᑕᒪᓐᓇ 

ᐊᔾᔨᒌᓐᖏᕈᓘᔭᖅᑐᓂᒃ ᓄᓇᕗᓕᒫᒥ ᓴᓐᖏᒃᑎᒋᐊᕐᓗᒍ ᑕᒪᓐᓇ ᒪᓂᒪᑎᑕᐅᔪᖅ ᓄᓇᕗᒻᒥᐅᓕᒫᓄᑦ 

ᐱᓕᕆᕝᕕᖕᒧᐊᖅᐸᒃᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 414 - 6(2): ᕿᖓᐅᑉ ᓄᓇᖏᓐᓂ ᐊᖅᑯᑎᒃᓴᖅ ᑐᓚᒃᑕᕐᕕᐅᓪᓗ ᓴᓇᐅᔭᓂᒃᓴᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᑯᑎ, ᐅᖃᖅᑏ. ᒪᓕᒐᓕᐅᖅᑎᒐᓗ ᑖᒻᓇ ᐃᓚᐃᓯᒪᔪᖅ ᐆᒻᒪᑎᑎᒍᑦ ᐃᖃᑎᒋᕙᕋ (ᑐᓵᔨᑎᒍᑦ) 

ᐃᓚᐃᔭᕆᐊᒥᒃ ᐊᔪᕐᓇᕐᒪᑦ. ᕿᑎᕐᒥᐅᑦ ᐅᑉᓗᑦᓯᐊᖅᑲᒃᑲ. ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ ᑕᒡᕙᓂ 

ᕼᐊᕙᒃᑕᐅᓂᕈᐊᖅᑐᑦ ᐅᒥᐊᑦ ᑐᕐᓗᕕᐊ ᑖᒻᓇᓗ ᐊᖅᑯᑦ ᐊᑕᔪᒃᓴᖅ ᑕᓗᕐᔪᐊᕐᒧᑦ ᑕᕝᕙᓐᖓᑦ. (ᑐᓵᔨᑎᒍᑦ) ᐅᖃᖅᑏ, 

ᐊᐱᖅᓱᕈᒪᕗᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑕᐅᓪᓗᖓ ᖁᕐᓗᖅᑑᒧᑦ, ᐅᐱᒍᓱᑉᐳᖓ ᐃᓚᒋᔭᐅᒐᒪ ᑎᓴᒪᐅᔪᓄᑦ ᒪᓕᒐᓕᐅᖅᑎᓄᑦ 

ᑭᒡᒐᖅᑐᐃᔪᓄᑦ ᕿᑎᕐᒥᐅᑦ ᓄᓇᓕᖏᓐᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔭᒃᑲ ᐱᔾᔪᑎᖃᖅᑐᖅ Grays Bay-ᒥ ᐊᖅᑯᑎᔅᓴᒧᑦ ᐊᒻᒪᓗ ᑐᓚᑦᑕᕐᕕᒻᒧᑦ. 

 

ᒥᓂᔅᑕ ᖃᐅᔨᒪᖕᒪᑦ, ᑖᓐᓇ ᑐᕌᒐᖃᕐᒪᑦ ᓴᓇᔪᒪᓪᓗᑎᒃ ᐊᖅᑯᑎᒥᒃ ᕿᑎᕐᒥᐅᓂ ᐅᔭᕋᖕᓂᐊᕐᕕᐅᖃᑦᑕᓂᐊᖅᑐᓂ 

ᐊᒻᒪᓗ  ᐃᑎᔪᒥ ᑐᓚᒃᑕᕕᒻᒥ.  

 

ᒥᓂᔅᑕ ᐃᖅᑲᐅᒪᒻᒪᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᑐᒥᖓ 

ᐱᓕᕆᐊᖃᑎᒌᓐᓂᐊᓚᐅᖅᓯᒪᔫᒃ. ᑐᑭᓯᐅᒪᓂᕋ ᒪᓕᒃᖢᒍ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇᕈᓘᓚᐅᖅᑐᖅ 

ᑕᒪᑐᒥᖓ ᐊᒧᓯᐅᖅ ᐱᖃᑕᐅᒍᒪᒍᓐᓃᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᒫᓐᓇ ᖃᓄᐃᑦᑐᒥᒃ ᐱᓕᕆᐊᖃᕐᒪᖔᑕ ᑖᔅᓱᒧᖓ Grays 

Bay-ᒥ ᐊᖅᑯᑎᓕᐅᖅᑎᓪᓗᒋᑦ ᐊᒻᒪᓗ ᑐᓚᒃᑕᕐᕕᓕᐅᖅᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᑯᑎ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᐅᓯᐊᖅᓯᒪᕗᖓ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ ᑕᒪᑐᒪ ᒥᔅᓵᓄᑦ ᑭᐅᓚᐅᖅᐸᒃᑲᓗ. ᑐᑭᓯᔭᒃᑯᑦ, ᐱᕙᓪᓕᐊᔪᖃᖅᓯᒪᔪᖅ ᒫᓐᓇᕋᑖᖑᓚᐅᖅᑐᖅ 

ᖃᐅᔨᒋᐊᕆᐊᖃᖅᑐᖓ ᖃᓄᐃᓕᐅᓕᕐᒪᖔᑕ. ᑖᓐᓇ ᐱᓕᕆᐊᖅ, ᒐᕙᒪᕗᑦ ᐃᑲᔪᖅᑐᐃᖏᓐᓇᐅᔭᖅᑐᑦ ᑖᓐᓇ 

ᐊᖅᑯᑎ ᓴᓇᔭᐅᓂᐊᖅᐸᑦ. ᐊᒥᓱᑲᓪᓚᐅᒻᒪᑕ ᐃᑲᔪᕋᓱᐊᖅᑐᖓ ᑕᒪᓐᓇ ᓯᓐᓇᑦᑑᒪᒋᔭᐅᓚᐅᖅᑐᖅ 

ᓴᖅᑭᐸᓪᓕᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᑯᑎ ᐅᖃᖅᑏ. ᖁᐊᓇ ᑭᐅᔪᖅ (ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᐅᖃᑦᑕᖅᓯᒪᖕᒪᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐱᒻᒪᕆᐅᓂᖓᓂᒃ ᐅᔭᕋᓐᓂᐊᕐᓂᕐᒥᒃ ᑕᐃᒪᐃᑦᑐᓂᒃ. ᑖᒃᑯᐊ ᐅᔭᕋᐃᑦ ᐱᑕᖃᕆᐊᖃᓪᓚᕆᑦᑐᑦ 

ᓴᓗᒪᔪᓂᒃ ᐱᓕᕆᔾᔪᑎᒃᓂ ᐊᒻᒪᓗ ᓯᕗᓂᔅᓴᖃᑦᑎᐊᖁᓪᓗᒋᑦ ᓴᓗᒪᓂᖅᓴᒥᒃ. ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᖕᓂᐊᖅᑐᓕᕆᓂᕐᒧᑦ ᐱᓕᕆᐊᖃᕐᓂᖅᓴᐅᓕᕐᒪᑕ. ᐱᕙᓪᓕᐊᑎᑕᐅᓂᖓ Grays Bay ᐊᖅᑯᑎᐅᑉ ᐊᒻᒪ 

ᑐᓚᒃᑕᕐᕕᒃ ᐱᓕᕆᐊᖅ ᐃᑲᔪᖅᓱᐃᔾᔪᑕᐅᓇᔭᖅᐳᖅ ᑲᓇᑕᒥ ᐱᕐᔪᐊᖑᓪᓗᑎ ᐅᔭᕋᖕᓂᐊᒐᒃᓴᓄᑦ 

ᖃᓄᐃᓕᐅᕈᑕᐅᔪᒪᔪᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐅᖃᖃᑎᖃᖅᓯᒪᖕᒪᖔᖅ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᖃᑎᒥᓂᒃ 

ᑕᒪᓐᓇ ᐱᔾᔪᑎᒋᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐅᔭᕋᐃᑦ ᑲᒪᒋᔭᐅᖃᑦᑕᕐᒪᑕ 

ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖏᓐᓄᑦ ᐊᑕᐅᓯᐅᓐᖏᑦᑐᒧᑦ. ᑖᓐᓇ ᐱᓕᕆᐊᕆᓪᓗᐊᑕᖅᑕᖓ ᒥᓂᔅᑕ ᕕᐅᓪᑭᓐᓴᓐ. 

ᑲᑎᖃᑎᒋᓯᒪᕙᕋ ᐊᒻᒪᓗ ᐅᖃᖃᑦᑕᖅᓯᒪᓪᓗᖓ ᒍᕋᐃᔅ ᐸᐃ ᐊᖅᑯᑎᔅᓴᖅ ᐃᓚᒋᔭᐅᒻᒪᑦ ᐱᑕᖃᕆᐊᖃᕐᓂᐅᔪᒥᒃ 

ᑕᒪᒃᑯᐊ ᐅᔭᕋᐃᑦ ᐱᔭᐅᔪᓐᓇᖁᓪᓗᒋᑦ ᓄᓇᕗᒻᒥ ᓇᒻᒥᓂᖅ ᒪᑭᒪᔪᓐᓇᖅᓯᓂᐊᕈᑦᑕ ᐅᔭᕋᖅᓯᐅᕐᓂᕐᒧᑦ ᑲᓇᑕᒥ. 

 

ᑕᒪᓐᓇ ᑲᑎᒪᓂᕆᔭᕋ ᐊᒻᒪᓗ ᒪᕐᕈᑲᓐᓃᓐᓂᒃ ᑲᑎᒪᖃᑎᖃᖅᓯᒪᓪᓗᖓ ᐊᓯᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ 

ᒥᓂᔅᑕᖏᓐᓂᒃ ᐊᒻᒪᓗ ᑕᒪᓐᓇ ᖃᐅᔨᒪᓕᖅᐹᓪᓕᕈᑕᐅᓪᓗᓂ. ᐊᒻᒪᓗ ᑖᓐᓇ ᐃᒃᑐᒃᑯᕕᒻᒥ ᑲᑎᒪᔨᐅᔪᖅ ᐹᑐᓴᓐ 

ᑕᒪᑐᒥᖓ ᐱᓕᕆᐊᖃᖅᓯᒪᒻᒪᕆᒻᒪᑦ ᐊᒻᒪᓗ ᐅᖃᖃᑎᒋᖃᑦᑕᖅᓯᒪᓪᓗᒍ. ᒐᕙᒪᑐᖃᒃᑯᑎᒍᑦ, 

ᑕᐃᒪᐃᓕᐅᖃᑦᑕᖅᓯᒪᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᑯᑎ, ᐅᖃᖅᑏ. (ᑐᓵᔨᑎᒍᑦ) ᐄ, ᑕᒪᓐᓇ ᑐᓴᕈᒥᓇᖅᑐᖅ. ᐱᐅᒐᔭᖅᑑᒐᓗᐊᖅᑕᐅᖅ, 

ᑐᓴᐅᒪᑎᑕᐅᖃᑦᑕᕈᒪ ᓱᓕᓂᖅᓴᐅᒐᔭᕐᖓᑦ. ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᐅᒐᔭᖅᑐᑦ ᑐᓴᖅᑎᑦᑎᖃᑦᑕᕈᑎᒃ 

ᐃᓄᓐᓂᒃ, ᕿᑎᕐᒥᐅᓂᓘᓐᓃᑦ.  

 

ᑐᒃᓯᕋᐅᑕᐅᓯᒪᔪᖅ Grays Bay ᑐᓚᒃᑕᕐᕕᒃ ᐊᒻᒪ ᐊᖅᑯᓯᐅᖅᑕᐅᔪᒪᔪᖅ ᐃᓚᖃᕐᒪᑦ ᖃᓂᒋᔭᑦᑎᓐᓂ ᓄᓇᑦᓯᐊᑉ 

ᐅᐊᖕᓇᖓᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐅᖃᖃᑎᖃᖅᓯᒪᖕᒪᖔᖅ ᓄᓇᑦᓯᐊᕐᒥᐅᓂᒃ 

ᒥᓂᔅᑕᐅᖃᑎᖏᓐᓂ ᑕᒪᓐᓇ ᐱᔾᔪᑎᒋᓪᓗᒍ? (ᑐᓵᔨᑎᒎᕈᓐᓃᖅᑐᖅ) ᖁᐊᓇᑯᑎ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᓚᐅᖅᑐᖅ ᓯᕗᓕᖅᑎ ᓄᓇᑦᓯᐊᕐᒥ 

ᐊᒻᒪᓗ ᐱᖁᑎᕐᔪᐊᓕᕆᓂᕐᒧᑦ ᒥᓂᔅᑕ ᐊᑯᑭᑦᑐᓃᓚᐅᕐᖓᑕ ᑕᐅᕙᓃᑎᓪᓗᖓ. ᑕᒪᓐᓇ ᐅᖃᐅᓯᕆᓯᒪᒻᒪᕆᑦᑕᕗᑦ 

ᐅᐱᓐᓇᕋᓂ ᐸᕐᓇᒻᒪᑕ ᐊᑐᕆᐊᓕᐅᕈᒪᓪᓗᑎᑦ ᔨᐊᓗᓇᐃᕝᒥᒃ ᓄᓇᕗᑦ ᑭᒡᓕᖏᓐᓄᑦ. ᓈᒻᒪᑦᑎᐊᓚᐅᖅᑐᖅ Grays 

Bay ᐃᓚᒋᔭᐅᒐᔭᕆᐊᖓ ᑕᒪᑐᒧᖓ, ᐊᒻᒪᓗ ᑕᒪᓐᓇ ᐱᓕᕆᐊᕆᓇᓱᐊᖅᑕᕋ, ᐃᓚᒋᔭᐅᔪᓕᒫᓄᑦ, ᐊᒻᒪᓗ 

ᑐᓴᖅᑎᑦᑎᖃᑦᑕᐃᓐᓇᕐᓂᐊᖅᐳᖓ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓂᒃ 

ᑕᒪᑐᒪ ᒥᒃᓵᓄᑦ. 

 

ᖁᔭᒋᔭᕋ ᐊᐱᖅᓱᖅᑎᓪᓗᒍ ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᒪᑐᐃᕈᑕᐅᓂᐊᖅᐸᓪᓚᐃᒻᒪᑦ ᑲᓱᕐᕕᐅᓗᓂ ᐊᒻᒪᓗ 

ᑲᓱᖅᓯᒪᕕᐅᓗᓂ ᑲᓇᑕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 415 - 6(2): ᐃᓗᐊᙱᓕᐅᕈᑏᑦ ᓱᕈᓯᑦ ᐸᖅᑭᔭᒃᑕᐅᓲᑦ ᐊᐅᓚᓂᕆᔭᖏᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐅᓪᓗᒥ ᒥᓂᔅᑕᖓᓐᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᔾᔪᑎᒋᓪᓗᒍ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓ ᐃᑉᐸᒃᓴᖅ ᐅᖃᓕᒫᖅᑕᐅᓚᐅᖅᑐᖅ 

ᐸᐃᕆᕕᓕᕆᓂᕐᒧᑦ; ᐱᓗᐊᖅᑐᒥᒃ, ᑲᓇᑕᒥ-ᓄᓇᕗᒻᒥ ᐃᓕᓐᓂᐊᕆᐅᖅᓴᔪᑦ ᐊᒻᒪ ᐸᐃᕆᕕᖕᒧᑦ ᐊᖏᖃᑎᒌᒍᑎ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ, ᖃᑦᑎᑦ ᓚᐃᓴᖃᖅᑐᑦ ᐸᐃᕆᕖᑦ ᐊᐅᓚᓂᖃᖅᐸᑦ ᐃᓂᑭᔅᓴᓗᐊᖅᑐᑎᒃ ᐊᒻᒪᓗ 

ᐃᖅᑲᓇᐃᔭᖅᑎᑭᔅᓴᓗᐊᖅᑐᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒃᑭᑦ, ᐃᑲᔪᖅᓱᑐᐃᓐᓇᐸᒃᑲᑦᑎᒍ ᐋᖅᑭᐅᒪᐅᑎᓂᒃ  

ᒪᑭᒪᐅᑎᖏᓄᓪᓗ, ᐊᒻᒪᓗᑦᑕᐅᖅ ᐃᓕᓐᓂᐊᕈᑎᐅᔪᓂᒃ ᐸᐃᕆᕕᓐᓂ, ᑭᓯᐊᓂ ᑕᒪᓐᓇ ᖃᐅᔨᒋᐊᕈᓐᓇᖅᑕᕋ ᐊᒻᒪᓗ 

ᐅᑎᕐᕕᒋᓛᕐᓗᒍ ᐱᓯᒪᓕᕈᒃᑭᑦ (ᑐᓵᑎᔨᒎᕈᓐᓃᖅᑐᖅ). ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ. ᐅᖃᖅᑏ, ᒥᓂᔅᑕᐅᑉ ᐅᖃᐅᓯᖏᓐᓂᒃ 

ᐃᑉᐸᔅᓴᖅ ᐅᖃᓕᒫᖅᑕᐅᓚᐅᖅᑐᖅ, ᓯᕗᓪᓕᖅᐹᖓᓂᒃ ᒪᑉᐱᖅᑐᒐᕐᒥᒃ, ᒥᓂᔅᑕ ᐅᖃᐅᓯᖃᓚᐅᕐᒪᑦ "... 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖅᑐᑦ ᑲᑐᔾᔨᖃᑎᑦᑎᓐᓂᒃ ᐊᑐᓕᖅᑎᑦᑎᔪᒪᓪᓗᑎᒃ ᐅᓄᑲᓪᓚᒃᑐᓂᒃ 

ᐱᒋᐊᖅᑎᑕᐅᔪᓂᒃ ᐊᖏᖃᑎᒌᒍᑎᑎᒍᑦ...", ᐅᖃᐅᓯᖃᖅᖢᑎᒃ ᑲᓇᑕᒥ-ᓄᓇᕗᒻᒥ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪ 

ᐸᐃᕆᕕᓕᕆᓂᕐᒧᑦ ᐊᖏᖃᑎᒌᒍᑎ, ᐅᓄᖅᓯᕚᓪᓕᖅᓯᒪᔪᒥᒃ "... ᐱᕙᓪᓕᐊᑎᑦᑎᓂᖅ ᐃᓄᒃᑐᑦ ᐃᑲᔫᑎᒃᓴᓂᒃ, 

ᐅᓄᖅᓯᒋᐊᖅᑎᓪᓗᒋᑦ ᐃᓕᓐᓂᐊᖅᑕᐅᔪᒃᓴᑦ ᐸᐃᕆᕕᖕᓂ ᐃᖅᑲᓇᐃᔭᖅᑎᓄᑦ...", ᐊᒻᒪ ᑭᖑᓪᓕᖅᐹᒥ, ᐅᖃᖅᑎᑦᑎᔩ, 

"... ᐅᓄᖅᓯᒋᐊᕐᓗᒋᑦ ᓚᐃᓴᖃᖅᑐᑦ ᐸᐃᕆᕝᕖᑦ ᐃᓂᖏᑦ ᓄᓇᕗᒻᒥ."  

 

ᖃᓄᐃᓕᐅᓕᖅᐸᓪᓕ ᐱᓕᕆᕕᐅᔪᖅ ᒫᓐᓇᐅᔪᖅ ᐊᒥᓱᕈᕆᐊᖅᑕᐅᖁᓪᓗᒋᑦ ᐸᐃᕆᕕᐅᔪᑦ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓲᖑᕗᑦ ᐃᑲᔪᖅᑐᐃᓇᓱᒃᖢᑎᒃ ᑕᐃᒃᑯᓂᖓ 

ᑮᓇᐅᔾᔭᒃᓴᕋᓱᐊᖅᑎᐅᓐᖏᑦᑐᓂᒃ ᐅᕝᕙᓘᓐᓃᑦ ᐃᓄᖕᓂᒃ ᐸᐃᕆᕕᖕᒥ ᒪᒃᐱᖅᓯᔪᒪᔪᓂᒃ ᓄᓇᓕᖕᓂ. 

ᐃᖅᑲᓇᐃᔭᖅᑎᖃᖅᑐᒍᑦ ᐱᓕᕆᔪᓂᒃ ᐃᑲᔪᖅᑐᐃᔪᓂᒃ ᑎᒥᐅᔪᓂᒃ ᑕᕝᕘᓇ ᐱᕙᓪᓕᐊᓂᒃᑯᑦ ᐊᒻᒪᓗ ᐱᓕᕆᓪᓗᑎᒃ 

ᐱᔭᕆᐊᖃᖅᑐᓕᒫᓂᒃ ᐊᑐᖅᑕᐅᔭᕆᐊᓕᓐᓂᒃ ᒪᑐᐃᖅᓯᓂᐊᕐᓗᑎᒃ ᐃᓪᓗᒥᒃ. ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒥᔪᖅ 

ᓴᓇᒋᐊᕐᓂᕐᒧᑦ ᐅᕝᕙᓘᓐᓃᑦ ᐱᓕᕆᓂᕐᒧᑦ ᒪᑐᐃᖅᓯᓂᕐᒧᑦ ᐃᓂᒃᓴᒥᒃ ᑲᓇᑕᓕᒫᒥ ᐊᖏᖃᑎᒌᒍᑕᐅᔪᒥᒃ. 

 

ᐱᓕᕆᖃᑎᖃᖅᓯᒪᔪᒍᑦ ᐃᓚᖏᓐᓂᒃ ᓄᓇᓕᐅᔪᓂᒃ ᒪᑐᐃᒃᑲᓐᓂᕋᓱᐊᖅᑐᓂᒃ. ᖃᐅᔨᒪᔪᖓ ᐃᓪᓗᓕᒑᕐᔪᒃ 

ᒪᑐᐃᖅᓯᕋᑖᓚᐅᕐᒪᑦ ᐸᐃᕆᕕᒻᒥᒃ ᓄᓇᓕᖓᓐᓂ, ᐊᒻᒪᓗ ᖁᕕᐊᓱᐃᓐᓇᖅᑐᒍᑦ ᐃᑲᔪᖅᑐᕆᐊᖅᑐᒋ 

ᒪᑐᐃᖅᓯᑎᓪᓗᒋᑦ ᐃᓂᒃᓴᒥᒃ.  

 

ᐱᓕᕆᖃᑎᖃᖅᓯᒪᔪᒍᑦ ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᖃᐅᔨᒪᔪᖓ ᑮᓇᐅᔭᓂᒃ ᐊᑐᐃᓐᓇᖃᑦᑐᑦ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᐸᕐᓇᐸᓪᓕᐊᔪᑦ ᒪᑐᐃᖅᓯᓛᕆᐊᑦᓴᖅ ᐃᓪᓗᓂᒃ ᒫᓐᓇᒫᕈᓗᒃ 

ᐃᓚᖏᓐᓂ ᓄᓇᓕᓐᓂ ᐱᔨᑦᓯᖅᑕᖏᓐᓂ. 

 

ᐅᖃᖃᑎᒋᔪᓐᓇᖏᑕᒃᑲ, ᑭᓯᐊᓂ ᖃᐅᔨᒪᔪᖓ ᐸᕐᓇᐅᑎᑕᖃᕆᐊᖓ ᐃᓚᖏᓐᓄᑦ ᓄᓇᓕᓐᓄᑦ, ᐱᓗᐊᖅᑐᒥᒃ 

ᑕᐃᒃᑯᐊ ᐸᐃᕆᕕᖃᓐᖏᑦᑐᑦ ᐊᒻᒪᓗ ᐊᓯᖏᑦ ᕿᑭᖅᑖᓗᒻᒥ ᐃᑲᔪᖅᑕᐅᓂᐊᖅᑐᑦ ᑮᓇᐅᔭᓂᒃ ᒪᑐᐃᖅᓯᓂᕐᒧᑦ 

ᐸᐃᕆᕕᓐᓂᒃ, ᐊᒻᒪᓗ ᐃᖅᑲᓇᐃᔭᖅᑏᑦ ᖁᕕᐊᓱᒻᒪᕆᑉᐳᑦ ᐃᑲᔪᕆᐊᔅᓴᖅ ᑎᒥᐅᔪᓂᒃ, ᐱᖃᓯᐅᑎᓪᓗᒍ 

ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒪᑐᐃᖅᓯᕙᓪᓕᐊᓂᒃᑯᑦ ᐸᐃᕆᕕᒻᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ. 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᒥᓂᔅᑕ ᐅᖃᐅᓯᖃᕐᒪᑦ ᐃᖅᑲᓇᐃᔭᖅᑏᑦ ᒥᔅᓵᓄᑦ. ᑕᒪᓐᓇ 

ᓄᓇᕗᑐᐃᓐᓇᐅᖏᒻᒪᑦ. ᑕᒪᓐᓇ ᑲᓇᑕᓕᒫᒥ ᐱᔾᔪᑎᐅᔪᖅ ᐊᒻᒪᓗ ᐊᐱᖅᑯᑎᐅᔪᖅ ᓴᖅᑭᐸᓪᓕᐊᖏᓐᓇᕐᒪᑦ ᒐᕙᒪᒃᑯᑦ 

ᐅᖃᐅᓯᕆᓚᐅᖅᑕᖏᓐᓂᒃ ᓴᓇᓂᐊᕐᓂᕐᒥᓂᒃ ᓄᑖᓂᒃ ᐸᐃᕆᕕᐅᔪᓂᒃ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐊᑐᐃᓐᓇᐅᑎᓐᓇᒋᑦ ᒫᓐᓇᐅᔪᖅ. 

 

ᐅᖃᖅᑏ, ᑎᒥᐅᔪᑦ ᑲᓇᑕᓕᒫᒥ ᐸᐃᕆᕕᓕᕆᕙᑦᑐᑦ ᐅᖃᖃᑦᑕᕐᒪᑕ ᐊᒥᒐᖅᓯᓗᐊᕐᓂᕋᖅᑐᑎᒃ ᓱᕈᓯᓛᓕᕆᓂᕐᒧᑦ 

ᐃᓕᓴᐃᔨᓂᒃ ᐅᑉᐱᕈᓱᓐᖏᓐᓂᕋᖅᑐᑎᒃ ᑲᓇᑕᒥ ᐱᓕᕆᐊᖑᔪᑦ $10-ᓂᒃ ᐅᓪᓗᑕᒫᖅ ᐊᑭᓕᓐᓂ ᐸᐃᕆᕕᒻᒧᑦ 

ᑐᓂᔭᐅᔪᓐᓇᕐᒪᑕ ᓱᕈᓯᓕᒫᓄᑦ ᐃᓂᖃᕆᐊᖃᕐᓂᐊᖅᑐᓄᑦ. 

 

ᐅᖃᖅᑎᑦᑎᔩ, ᐅᓄᖅᑐᓂᒃ ᐅᓂᒃᑳᖅᑕᖃᖅᐳᖅ ᐸᐃᕆᕝᕕᖕᓂ ᐃᖏᕐᕋᔪᓂᒃ ᓇᑉᐸᐃᓐᓇᖓᓂ ᐱᔪᓐᓇᕐᓂᖃᖅᖢᑎᒃ 

ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ ᑲᒪᒋᔭᐅᖁᓪᓗᓂᒋᑦ ᐅᓪᓗᓕᒫᖅ ᒪᕐᕉᖕᓂᒡᓘᓐᓃᑦ, ᐅᕝᕙᓘᓐᓃᑦ ᐱᓇᓱᐊᕈᓯᕐᒥ; 

ᐊᒡᓛᓘᓐᓃᑦ ᒪᑐᑦᑎᐊᒻᒪᕆᓕᖅᖢᒍ, ᐃᖅᑲᓇᐃᔭᖅᑎᑭᒃᓴᓗᐊᒧᑦ. 

 

ᐅᖃᖅᑏ, ᐊᖏᔪᖅᑳᕆᔭᐅᔪᓄᑦ, ᐃᖅᑲᓇᐃᔭᖅᑎᑭᔅᓴᓂᕐᒧᑦ ᓯᕘᕋᓵᕆᕗᖅ ᐊᑯᓂᐊᓗᒃ ᐅᑕᖅᑭᒋᐊᖃᓕᕇᖅᑎᓪᓗᒋᑦ 

ᐊᑯᓂᐅᓂᖅᓴᐅᓂᐊᕐᓂᖓᓂᒃ. ᐅᖃᖅᑏ, ᑖᓐᓇ ᐃᖅᑲᓇᐃᔭᖅᑎᑭᔅᓴᕐᓂᖅ ᐊᑦᑕᓇᖅᑐᒦᑎᑦᑎᒻᒪᑦ ᐊᒻᒪᓗ 

ᑲᑉᐱᐊᓵᕆᓪᓗᓂ ᑕᑯᓐᓇᒐᕐᒥᒃ ᐊᑭᑐᓗᐊᖏᑦᑐᒥᒃ, ᐱᐅᓂᖅᐹᒥᒃ ᐸᐃᕆᕕᖃᕈᓐᓇᖁᓪᓗᒋᑦ ᐊᖓᔪᖅᑳᕆᔭᐅᔪᓕᒫᑦ. 

ᐅᖃᐅᓯᐅᓯᒪᔪᖅ ᐱᐅᖏᓛᖑᒋᐊᖓᓂᒃ ᐃᖅᑲᓇᐃᔭᖅᑎᓂᒃ ᐊᑦᓱᕈᓐᓇᖅᑐᓂᒃ ᐸᐃᕆᕕᓐᓂᒃ 

ᓵᖓᔭᐅᖃᑦᑕᖅᓯᒪᒋᐊᖓᓂ. 

 

ᐅᖃᖅᑏ, ᐸᐃᕆᕕᓕᕆᓂᕐᒧᑦ ᑭᒡᒐᖅᑐᐃᔩᑦ ᐅᖃᖅᐸᒻᒪᑕ ᐱᔾᔪᑎᓪᓗᐊᑕᖓ ᑮᓇᐅᔾᔭᔅᓵᖃᑦᑎᐊᖏᓐᓂᐅᔪᖅ ᐊᒻᒪᓗ 

ᐃᑲᔫᑎᐅᔪᓂᑦ, ᐃᖅᑲᓇᐃᔭᖅᑏᑦ ᐊᔭᐅᖅᓯᓗᐊᕋᑎᒃ ᑕᐃᑲᓃᖏᓐᓇᖁᓪᓗᒋᑦ. ᐅᖃᖅᑏ, ᐃᓕᓐᓂᐊᓕᓐᖏᑦᑐᓄᑦ 

ᐃᓕᓴᐃᔨᖃᕐᓂᖅ ᑲᓇᑕᓕᒫᒥ ᐸᐃᕆᕕᓕᕆᔾᔪᓯᖃᖅᑎᑦᑎᓂᖅ. 

 

ᐅᖃᖅᑏ, ᑭᓱᒥᒃ ᐱᔾᔪᑎᖃᖅᐸ ᓄᑖᓂᒃ ᐃᓂᒃᓴᓂᒃ ᓴᓇᓂᖅ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᑎᓐᓇᒋᑦ 

ᐃᖅᑲᓇᐃᔭᖅᑎᖃᕇᖅᑐᓄᑦ? ᐅᖃᖅᑏ, ᖃᖓᓕ ᐱᓕᕆᕕᐅᔪᖅ ᓇᒻᒪᒃᓯᓂᐊᖅᐸ ᐊᑭᓕᖅᑕᐅᓂᖏᓐᓄᑦ ᐸᐃᕆᕕᒻᒥ 

ᐃᖅᑲᓇᐃᔭᖅᑎᐅᔪᓄᑦ? ᐊᑯᓂᐊᓗᒃ ᐱᔾᔪᑕᐅᖃᑦᑕᖅᓯᒪᖕᒪᑦ ᐊᓯᔾᔨᖅᐸᓪᓕᐊᖏᓐᓇᖅᑐᓄᑦ. ᖃᖓᒃᑯᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᓂᕆᐅᒍᓐᓇᖅᐸᑦ ᑮᓇᐅᔾᔭᔅᓵᖏᓐᓂᒃ ᐊᒻᒪ ᐃᑲᔫᓯᐊᖏᓐᓂᒃ ᐃᓕᑕᖅᓯᔪᓂᒃ ᐃᑲᔪᕐᓂᖏᓐᓂᒃ 

ᓱᕈᓯᑦᑕ ᐃᓕᓐᓂᐊᕐᓂᖏᓐᓄᑦ ᐊᒻᒪ ᐊᑦᑕᓇᓐᖏᑦᑐᒦᑎᑦᑎᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᖅᓱᕐᖓᑦ ᑕᐃᒫᒃ. ᐄ, ᑕᒪᓐᓇ ᓇᓪᓕᒋᒻᒪᕆᑦᑐᒋᑦ ᑕᒪᒃᑯᐊ ᐱᕚᓪᓕᖅᑎᒋᐊᖃᓪᓚᕆᑦᑕᕗᑦ ᑮᓇᐅᔾᔭᔅᓵᖏᑦ  

ᑕᒪᒃᑯᐊ ᐸᐃᕆᕕᓕᕆᓂᕐᒧᑦ ᐃᓕᓴᐃᔨᐅᔪᑦ. 

 

ᐅᖃᖅᑎᑦᑎᔩ, ᐅᖃᕈᓐᓇᖅᑐᖓ ᑖᓐᓇ ᐱᓕᕆᕝᕕᒋᔭᐅᔪᖅ ᖁᕕᐊᓱᒃᐳᖅ ᐃᑲᔪᖅᑐᐃᔭᕆᐊᒃᓴᖅ ᐃᖅᑲᓇᐃᔭᖅᑎᓂᒃ 

ᐱᐅᓯᒋᐊᖅᑎᑦᑎᓗᑎᓪᓗ ᑮᓇᐅᔾᔭᒃᓴᕐᓂᕐᒧᑦ ᐊᔾᔨᒌᒃᑎᑦᑎᓂᕐᒥᒃ, ᑲᔪᖏᖅᓴᐃᓗᑎ ᐃᓄᖁᑎᑦᑎᓐᓂᒃ 

ᐃᖅᑲᓇᐃᔭᖅᐸᒃᑐᓂᒃ ᐸᐃᕆᕝᕕᖕᓂ ᓇᓗᓇᐃᒃᑯᑕᖅᑖᖁᓪᓗᒋᑦ ᐊᔪᕈᓐᓃᖅᓴᖅᑎᑕᐅᓗᑎᒡᓗ ᐃᓕᓴᐃᔨᐅᓂᕐᒥᒃ.  

 

ᐱᓕᕆᕝᕕᒋᔭᐅᔪᖅ ᒫᓐᓇᒃᑯᑦ ᐱᓕᕆᐊᖃᖅᐳᖅ ᓴᖅᑭᑎᑦᑎᓂᕐᒥᒃ ᑮᓇᐅᔾᔭᒃᓴᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ, 

ᑭᓯᐊᓂᓗᑦᑕᐅᖅ, ᑕᒪᓐᓇ ᐱᓕᕆᐊᒃᓴᖅ ᐱᓕᕆᐊᖑᕙᓪᓕᐊᑎᓪᓗᒍ, ᑖᓐᓇ ᐱᓕᕆᕝᕕᒋᔭᐅᔪᖅ ᐊᑐᓕᖅᑎᑦᑎᓯᒪᕗᖅ 

ᐊᑭᓕᖅᓱᖅᑕᐅᓂᕐᒧᑦ ᐃᓚᒋᐊᕈᑎᒥᒃ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕐᓂᕐᒧᑦ 

ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ ᐊᑐᖅᑕᐅᓚᐅᑲᖕᓂᐊᖅᖢᓂ.  

 

ᐅᖃᐅᑎᔪᓐᓇᖅᐸᒋᑦ, ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᓚᐅᑲᖕᓂᐊᖅᑐᒥᒃ 

ᖃᐅᔨᓴᕈᑎᒥᒃ ᐱᔪᓐᓇᐅᑎᓕᖕᓄᑦ ᓚᐃᓴᖃᖅᑐᓄᑦ ᐸᐃᕆᕝᕕᖕᓄᑦ, ᑕᒪᓐᓇᓗ ᐃᓚᖃᖅᖢᓂ ᑮᓇᐅᔾᔭᒃᓵᓂᒃ 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐊᑭᓕᐅᑎᓂᒃ. ᑮᓇᐅᔾᔭᔅᓵᖏᑦ $4.50-ᖑᕗᖅ ᐃᑲᕐᕋᒧᑦ, 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓛᒍᒃᑲᓐᓂᖅ ᐃᖅᑲᓇᐃᔭᖅᑎᐅᑉ ᒫᓐᓇᐅᔪᖅ ᑮᓇᐅᔾᔭᔅᓵᖏᓐᓂ, ᐊᒻᒪ 52-ᓂᒃ ᐸᐃᕆᕕᓐᓂᒃ, ᐃᑲᔪᖅᓱᖅᐳᒍᑦ 

$2.5-ᒥᓕᐊᓐ ᐅᖓᑖᓂ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒧᑦ, ᐅᖃᖅᑏ.  

 

ᐱᓯᒪᑦᑎᓂᕐᒧᑦ ᐊᑭᓕᐅᑎᑕᖃᓚᐅᕆᕗᖅ ᐸᐃᕆᕕᓕᕆᔨᓄᑦ $4,000-ᑖᖅᐸᑦᑐᓄᑦ, ᒪᕐᕈᐊᖅᑎᖅ ᑕᕝᕙᓂ ᐊᕐᕌᒍᒥ. 

ᐅᓪᓘᑉ ᐃᓚᐃᓐᓇᖓᓄᑦ ᐸᐃᕆᕝᕕᓕᕆᔩᑦ $2,000-ᓂᒃ ᐱᖃᑦᑕᖅᑐᑦ, ᒪᕐᕈᐃᖅᖢᑎᒃ ᑕᒪᑐᒪᓂ ᐊᕐᕌᒍᒥ, ᐊᒻᒪᓗ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐸᐃᕆᕕᖕᒥ ᐃᖅᑲᓇᐃᔭᖅᑏᑦ ᐱᖃᑦᑕᖅᑐᑦ $1,000-ᓂᒃ, ᒪᕐᕈᐃᖅᖢᑎᒃ ᑕᒪᑐᒪᓂ 

ᐊᕐᕌᒍᒥ. 

 

ᑕᕝᕙᓐᖓᑦ 47 ᐸᐃᕆᕖᑦ ᐃᑲᔫᓯᐊᒃᑲᓐᓂᕈᓐᓇᖅᑐᒥᒃ ᓄᖅᑲᖅᑕᐃᓕᒪᔾᔪᑎᓂᑦ ᐅᖓᑖᓄᑦ $2.6 ᒥᓕᐊᓐ ᑮᓇᐅᔭᓂᒃ 

ᑲᑎᑐᒋᑦ. ᑕᒪᔾᔭ ᒫᓐᓇ ᐱᓕᕆᐊᕆᒍᓐᓇᖅᓯᒪᔭᕗᑦ ᐃᑲᔪᖅᓰᒐᓱᑦᑐᑕ ᑲᓇᑕᓕᒫᒥ ᐸᐃᕆᕕᓕᕆᓂᕐᒧᑦ 

ᐊᖏᖃᑎᒌᒍᑎᒥᒃ ᐃᑲᔪᖅᓱᓂᒃᑯᑦ ᑕᐃᒃᑯᓂᖓ ᐊᓐᓂᓇᓪᓚᕆᑦᑐᓂᑦ ᐃᖅᑲᓇᐃᔭᖅᑎᕗᑦ ᐸᐃᕆᕕᒻᒥ ᓄᖅᑲᖁᓇᒋᑦ, 

ᐊᒻᒪ ᖁᔭᓐᓇᒦᕐᓂᕗᑦ ᒥᑭᓗᐊᒻᒪᕆᑦᑐᖅ ᐃᑲᔪᖃᑦᑕᓲᖑᒻᒪᑕ ᐅᑭᐅᑭᓐᓂᖅᐹᖑᔪᓄᑦ ᓄᓇᕗᒻᒥ ᐊᒻᒪᓗ 

ᐃᖅᑲᓇᐃᔭᖅᑐᑎᒃ ᐃᓪᓗᖁᑎᒥᓂᒃ ᐊᒻᒪᓗ ᐃᑲᔪᖅᑐᐃᓗᑎᒃ ᒪᒃᑯᓛᖁᑎᑦᑎᓐᓂᒃ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒍᑦ) ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᐱᕕᖃᕐᕕᕗᑦ ᐊᐱᖅᓱᕐᓇᕐᒧᑦ... ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᖅ ᐃᓚᒋᐊᖅᑕᐅᖁᑉᓗᒍ ᐊᐱᕆᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᐃᒍᒋᐊᕈᒪᓪᓗᒍ ᐊᐱᖅᓱᕐᓇᒥ. 

ᐋᒡᒑᖅᑐᖃᕐᒪᖔᖅ? ᐱᑕᖃᖏᒻᒪᑦ. ᐊᐱᖅᓱᕐᓇᖅ ᑲᔪᓯᒋᐊᓚᐅᓐᖏᓂᑦᑎᓐᓂ ᓄᖅᑲᑲᐃᓐᓇᕐᓂᐊᖅᑐᒍᑦ 

ᐅᓪᓗᕈᒥᑕᕐᓇᒧᑦ ᐊᒻᒪᓗ ᐱᒋᐊᒃᑲᓂᕐᓗᑕ 1:30-ᒥ ᐅᓐᓄᓴ.   

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 12:15-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:28-ᒥ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ ᒪᓕᒐᓕᐅᖅᑎᐅᖃᑎᒃᑲ. ᐅᑎᕋᔅᓯ ᑐᓐᖓᓱᒋᔅᓯ. 

ᐅᓪᓗᕈᕐᒥᑕᕆᐊᓚᐅᓐᖏᓐᓂᑦᑎᓐᓂ, ᐊᐱᕆᔪᖃᖅᑲᐅᖕᒪᑦ ᐅᐃᒍᒋᐊᖅᑕᐅᖁᓪᓗᒍ ᐊᐱᖅᓱᕐᓇᐅᔪᖅ, ᐊᒻᒪᓗ 

ᐋᒡᒑᖅᑐᖃᕋᓂ. ᑕᐃᒪᓕ ᐊᐱᖅᓱᕐᓇᐅᔪᖅ ᐅᖓᕙᕆᐊᖅᑕᐅᕗᖅ ᐃᑲᕐᕋᐅᑉ ᐊᕝᕙᖓᓂ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᒡᒍᐊᓄᑦ ᐊᒻᒪ ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 416 - 6(2): ᐃᓗᐊᓐᖏᓕᐅᕈᑎᐅᔪᑦ ᐋᓐᓂᐊᕕᓕᐊᖅᐸᒃᑐᓄᑦ ᐊᖏᕐᕋᖃᖏᓐᓂᐊᓄᑦ 

ᑲᖏᖅᖠᓂᕐᒥ 

 (ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᑦ ᒥᓂᔅᑕᖓᓐᓄᑦ. ᐊᐱᖅᑯᑎᒋᓚᐅᖅᑕᓐᓄᑦ ᒫᑦᓯ 7-ᖑᑎᓪᓗᒍ, ᐊᐱᕆᓚᐅᖅᓯᒪᓪᓗᒍ 

ᒥᓂᔅᑕ ᑐᔪᕐᒥᕕᓐᓄᑦ ᓇᓖᕌᕋᔅᓴᐃᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ ᑲᖏᖅᖠᓂᒃᑯᑦ ᐊᔪᖅᓯᐅᖅᑲᔪᓄᑦ. 

 

ᐅᖃᓕᒫᖅᑐᒋᑦ ᑲᑎᒪᔾᔪᑎᒥᓃᑦ ᒫᑦᓯ 7-ᒥ, ᒥᓂᔅᑕ ᐅᖃᓚᐅᖅᓯᒪᔪᖅ, "ᐋᓐᓂᐊᕕᓕᐊᖅᑐᖅ ᑲᖏᖅᖠᓂᕐᒨᖅᐸᑦ 

ᐊᒻᒪᓗ ᐃᓂᖃᕈᒪᒍᓂ ᒥᑉᐸᑕ, ᑐᓴᖅᑎᑦᑎᔭᕆᐊᖃᖅᑯᑦ ᓄᓇᓕᓐᓂ ᐃᖅᑲᓇᐃᔭᖅᑎᒥᒃ ᐊᐅᓪᓚᕐᓂᕆᓂᐊᖅᑕᒥᓂᒃ 

ᐊᒻᒪᓗ ᑐᑦᓯᕋᕐᓗᑎᒃ ᑐᔪᕐᒥᕕᔅᓴᒥᓂᒃ ᓯᕗᓂᐊᒍᑦ." 

 

ᐅᖃᖅᑏ, ᖃᖓᑕᓲᒃᑯᑦ ᐊᐅᓪᓚᖅᑐᖅ ᐊᔪᖅᓯᐅᖅᑲᔪᖅ ᖃᖓᑕᓲᖅ ᐊᐅᓪᓚᕐᕕᒃᓴᖓ ᑭᖑᕙᕆᐊᖅᓯᒪᑎᓪᓗᒍ 

ᖃᐅᔨᒪᔪᓐᓇᖏᒻᒪᑦ ᓯᕗᓂᐊᒍᑦ ᑕᖃᐃᖅᓯᕆᐊᖃᕐᓂᐊᕐᓂᕐᒥᓂᒃ ᐅᑕᖅᑭᓂᕐᒥᓂ ᖃᖓᑕᓲᒥᓂᒃ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᑲᖏᖅᖠᓂᒃᑯᑦ 

ᐅᐸᒡᕕᒃᓴᖃᕐᓂᐊᕐᒪᑕ ᑐᐊᕕᕐᓇᖅᑐᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) ᓱᓕᒍᒪ 

ᑕᐅᕐᓰᓂᖅ, ᐃᖅᑲᐅᒪᑦᑎᐊᕈᒪ, ᒪᓕᒐᓕᐅᖅᑎ ᐅᖃᓚᐅᕐᒪᑦ ᐅᓪᓗᒃᑯᑦ ᐅᐸᕝᕕᔅᓴᓂᒃ ᑕᖃᐃᖅᓯᕐᕕᐅᔪᓐᓇᖅᑐᓂᒃ, 

ᐊᒻᒪᓗ ᑭᐅᓪᓗᖓ ᐅᖃᐅᓯᖃᓚᐅᖃᕋᒪ ᐅᓪᓗᒃᑯᑦ ᐃᓂᐅᔪᑦ ᑕᖃᐃᖅᓯᕐᕕᐅᔪᑦ, ᐊᒻᒪᓗ ᐅᓪᓗᒃᑯᑦ ᐃᓪᓗᕈᓰᑦ 

ᑕᐃᒃᑯᐊ ᑐᓂᔭᐅᖃᑦᑕᖅᑐᑦ ᐊᐅᓚᖃᑦᑕᖅᑐᓄᑦ, ᐆᒃᑑᑎᒋᓗᒍ ᑭᓇᑐᐃᓐᓇᖅ ᐊᐅᓪᓚᖅᑐᖅ ᖃᒪᓂᖅᑐᐊᒥᒃ, 

ᑎᑭᖃᑦᑕᖅᑐᑦ ᑲᖏᖅᖠᓂᕐᒧᑦ.  

 

ᐊᒻᒪᓗ ᐅᑕᖅᑭᓪᓗᑎᒃ ᐊᑯᓂᑲᓪᓚᕈᓗᒃ ᖃᖓᑕᓂᐊᕐᓗᓂ ᐅᐃᓂᐸᒡᒧᑦ, ᑕᐃᒪᓕ ᐅᓐᓄᐊᖏᓐᓇᖅ ᑲᖏᖅᖠᓂᕐᒥ 

ᑐᔪᕐᒥᔭᕆᐊᖃᖏᑦᑐᑦ, ᓲᕐᓗ ᐃᓐᓇᑐᖃᐅᒍᓂ ᐅᕝᕙᓘᓐᓃᑦ ᑭᓇᑐᐃᓐᓇᖅ ᑎᒥᒃᑯᑦ ᑕᖃᐃᖅᓯᕆᐊᖃᕈᓂ ᐊᒻᒪᓗ 

ᐊᑲᕐᕆᓂᖅᓴᐅᔭᕆᐊᖃᖅᑐᑎᒃ ᖃᖓᑕᓲᒃᑯᕕᐅᔪᒥᒃ, ᐅᓪᓗᑕᒫᖅᓯᐅᑎᐅᔪᖅ ᐊᑐᖅᑕᐅᓕᕐᓗᓂ,  ᐊᒻᒪᓗ ᒪᓕᒐᖅ 

ᐊᑐᖅᐸᑦᑕᕗᑦ ᐃᑲᕐᕋᓂᒃ ᓯᑕᒪᓂᒃ, ᑕᐃᒪᐃᒻᒪᑦ ᑕᒪᓐᓇ ᐃᓚᐃᓐᓇᖅᓯᐅᕈᑎᐅᕗᖅ ᑲᑎᒪᔾᔪᑎᒥᓂᕐᓂᒃ 

ᐅᖃᐅᓯᖃᖅᐸᓪᓚᐃᖅᑲᐅᔪᖅ, ᐊᒻᒪᓗ ᑕᒪᓐᓇ ᑐᑭᓯᓇᖅᓯᔪᒃᓴᐅᕗᖅ ᒪᓕᒐᓕᐅᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ ᐊᐱᖅᓱᖅᑎᓪᓗᖓ ᑐᔪᕐᒥᕕᐅᔪᑦ 

ᑕᑖᖅᐸᑕ, ᐃᓂᒃᓴᖃᓐᖏᒻᒪᑕ ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑦ. ᐊᒥᓱᑎᒍᑦ ᐃᖅᑲᐅᒪᔪᒍᑦ ᑕᑯᓪᓗᑕ ᐃᓄᓐᓂᒃ 

ᓯᓂᒃᑐᓂ ᐊᑲᐅᖏᑦᑐᒻᒪᕆᐊᓗᒻᒥ ᐃᒃᓯᕙᔪᓂᒃ ᑲᖏᖅᖠᓂᐅᑉ ᖃᖓᑕᓲᒃᑯᕕᖓᓂ, ᑕᐃᒪᐃᒋᐊᑐᓐᖏᑦᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᑲᖏᖅᖠᓂᒃᑯᑦ 

ᐊᐅᓪᓚᖃᑦᑕᖅᑐᑦ ᖃᓄᐃᑦᑐᓂᒃ ᑐᔪᕐᒥᕕᒃᓴᓂᒃ ᓂᕆᐅᒍᓐᓇᕐᒪᖔᑕ ᖃᖓᑦᑕᐅᑎᖏᑦ ᑭᖑᕙᕆᐊᖅᑕᐅᖃᑦᑕᕐᒪᖔᑕ 

ᐊᖏᕐᕋᖏᓐᓄᑦ ᐅᕝᕙᓘᓐᓃᑦ ᐊᖏᕐᕋᖏᓐᓄᑦ ᐊᐅᓪᓚᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐃᒻᒪᖃ ᒪᓕᒐᓕᐅᖅᑎ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸᑦ ᐊᐱᖅᑯᑎᒥᓂᒃ, ᐅᖃᐅᓯᖃᕋᑖᕐᒪᑦ ᐊᐅᓪᓚᖃᑦᑕᖅᑐᑦ ᓯᓂᖃᑦᑕᕐᓂᕋᖅᑐᓂᒋᑦ 

ᐃᒃᓯᕙᐅᑕᕐᓂ ᖃᖓᑕᓲᒃᑯᕕᓐᓂ, ᓇᓗᓇᐃᖅᓯᔪᓐᓇᕐᒪᖔᖅ ᖃᖓᒃᑯᑦ ᑕᒪᓐᓇ ᑕᐃᒪᐃᓐᓂᕐᒪᖔᖅ, 

ᑕᐃᒪᐃᕋᑖᕐᓂᖅᐸ? ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᑭᓱᒧᑦ ᑭᐅᒻᒪᖔᕐᒪ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᓴᒻᒧᖅᑐᖅ, ᐊᐱᕆᒃᑲᓐᓂᓚᐅᕈᒃ ᐊᐱᖅᑯᑎᒋᔭᐃᑦ ᓇᓗᓇᐃᑦᑎᐊᕐᓗᒍ. 

ᖁᔭᓐᓇᒦᒃ.  

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᓪᓕ, ᖃᐅᔨᒪᔪᖓ ᑕᐃᒪᐃᓚᐅᕐᒪᑦ ᐊᑕᐅᓯᐊᖅᑐᓂ, 

ᐊᒻᒪᓗ ᑕᐃᒪᐃᓚᐅᖅᑐᖅ ᐅᑭᐅᖑᑎᓪᓗᒍ, ᐊᒻᒪᓗ ᑕᐃᑲᓂ ᓇᓂᓯᒍᓐᓇᓚᐅᖏᑦᑐᑦ ᑐᔪᕐᒥᕕᒻᒥᒃ ᐱᑦᔪᑎᒋᓪᓗᒍ 

ᑐᔪᒻᒥᕖᑦ ᑕᑕᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐊᒻᒪᓗ ᖁᔭᒋᓪᓗᒍ ᓇᓗᓇᐃᖅᓯᒻᒪᑦ ᒪᓕᒐᓕᐅᖅᑎ 

ᑕᒪᑐᒧᖓ. ᑕᒪᒃᑯᐊᓕ ᐊᐅᓪᓚᖃᑦᑕᖅᑐᑦ ᑭᖑᕙᕆᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ, ᑭᖑᕙᕆᐊᖅᑕᐅᑉᐸᑕ 

ᐊᒃᓱᕈᑦᑎᐊᖃᑦᑕᖅᑐᒍᑦ ᐃᓂᖃᖅᑎᒐᓱᐊᖅᑐᒋᑦ, ᑲᖏᖅᖠᓂᕐᒥᐅᒐᓗᐊᖅᑲᑦ, ᐃᖃᓗᓐᓃᒃᑲᓗᐊᖅᑲᑦ. 

ᐃᓛᓐᓂᓚᐅᓱᖓᒃᑯᑦ  ᑐᔪᕐᒥᕕᖃᕈᓐᓇᕐᓂᕗᑦ ᐱᔾᔪᑎᒋᓪᓗᒍ, ᐃᖅᑲᓇᐃᔭᖅᑎᕗᑦ ᐊᑐᕆᐊᖃᓕᓲᖑᕗᑦ 

ᖃᓄᖅᑑᕐᓂᕐᒥᒃ ᐃᓂᒃᓴᖅᓯᐅᕋᓱᒃᐸᒃᖢᑕᓗ ᑐᔪᕐᒥᕕᒃᓴᒥᒃ.  

 

ᖃᓄᖅᑑᖅᓯᒪᕗᒍᑦ ᓴᓐᖏᓕᖅᐹᓪᓕᖅᑎᒐᓱᐊᖅᑐᑎᒍ ᑭᐅᔾᔪᑎᕗᑦ ᑕᐃᒪᐃᑦᑐᖃᖅᑎᓪᓗᒍ. ᑕᐃᒪᓕ 

ᓇᒧᓐᖓᕆᐊᖃᕐᒪᖔᖅ ᐋᓐᓂᐊᕕᓕᐊᖅᑐᖅ, ᖃᐅᔨᒋᐊᕐᕕᖃᕆᐊᖃᖅᑯᖅ ᐅᖄᓚᐅᑎᒃᑯᑦ ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᖓᑕ ᓈᓴᐅᑎᖓᓂᒃ ᐊᕕᑦᑐᖅᓯᒪᔪᒧᑦ, ᑲᖏᖅᖠᓂᕐᒦᒃᑲᓗᐊᖅᑲᑦ, ᐃᖃᓗᓐᓃᒃᑲᓗᐊᖅᑲᑦ, 24-ᓂᒃ 

ᐃᑲᕐᕋᓂ 7-ᓂᒃ ᐅᓪᓗᓂᓪᓗ ᖃᐅᔨᒋᐊᕐᕕᐅᔪᓐᓇᖅᑯᒍᑦ ᐋᓐᓂᐊᕕᓕᐊᖅᑐᓄᑦ ᐅᖄᓚᕕᐅᒍᓐᓇᖅᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐃᒃᓯᕙᐅᑕᖅ: ᐊᐃᑉᐹ ᑭᖑᓪᓕᖅᐹᓪᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖁᓪᓗᒍ ᒥᓂᔅᑕ, ᐅᖃᐅᓯᖃᖅᑐᖓ ᑭᕙᓪᓕᕐᒥᒃ. ᐅᖃᖅᑏ, 

ᐊᒥᓱᐊᖅᑎᖅᑐᖓ ᐊᐱᕆᖃᑦᑕᖅᓯᒪᕗᖓ ᐋᖅᑮᔪᒪᓪᓗᖓ ᐃᓄᑑᔪᒥᒃ ᑐᔪᕐᒥᕕᒻᒥᑦ ᑲᖏᖅᖠᓂᕐᒥ. ᒥᓂᔅᑕ 

ᐅᖃᖅᓯᒪᒻᒪᑦ ᐊᒥᓱᑦ ᐋᓐᓂᐊᕕᓕᐊᖃᑦᑕᖅᑐᑦ, ᓄᓇᓖᑦ ᑐᔪᕐᒥᕙᓐᖏᒻᒪᑕ. ᑭᓯᐊᓂᓕ, ᑐᓴᐃᓐᓇᖃᑦᑕᖅᑐᖓ 

ᓄᓇᕗᒻᒥᐅᓂᒃ, ᐊᒥᓱᑦ ᑲᖏᖅᖠᓂᕐᒥᐅᑕᐅᖏᑦᑐᑦ, ᑭᓯᐊᓂ ᐃᖏᕐᕋᑲᑕᑐᐃᓐᓇᖅᑐᑦ, ᑕᒪᑐᒪ ᒥᒃᓵᓄᑦ ᓄᓇᓕᖕᓂᒃ 

ᑭᒡᒐᑐᖅᑕᓐᓂᒃ.  

 

ᒥᓂᔅᑕ ᐊᖏᕈᓐᓇᖅᑳ ᐃᓱᒪᒃᓴᖅᓯᐅᒃᑲᓐᓂᕐᓂᐊᕐᓂᕋᕐᓗᓂ ᑐᔪᕐᒥᕕᔅᓴᑲᓐᓂᕐᓂᒃ ᑲᖏᖅᖠᓂᕐᒥᑦ, ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐊᔪᖅᓯᐅᖅᑲᖃᑦᑕᓂᐊᓐᖏᒻᒪᑕ ᑐᔪᕐᒥᕕᖏᑦ ᑕᑕᒐᐃᒻᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑖ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ (ᑐᓵᔨᑎᒍᑦ) ᑭᐅᓗᒍ ᑖᔅᓱᒧᖓ, ᐄ, ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕋ. 

ᑭᓯᐊᓂᓕ, ᑲᖐᓱᒃᑲᒪ ᑕᒪᓐᓇ ᖃᐅᔨᒋᐊᕐᓗᒍ, ᕿᒥᕐᕈᒐᔭᖅᑲᕗᑦ ᓈᓴᐅᑎᐅᔪᑦ, ᕿᒥᕐᕈᔭᐅᒌᖅᓯᒪᔪᑦ ᓯᕗᓂᐊᒍᑦ, 

ᐃᑲᔪᖅᑐᐃᖏᑦᑐᑦ ᓴᖅᑮᓂᕐᒧᑦ ᑐᔪᒻᒥᕕᐅᒐᔭᖅᑐᒥ. ᑕᐃᒪᐃᒻᒪᑦ ᐊᑦᑕᑎᖃᖅᐳᒍᑦ ᑐᔪᕐᒥᕕᓐᓂᒃ ᑲᖏᖅᖠᓂᕐᒥ. 

ᓴᓐᖏᔪᒥᒃ ᐊᖏᖅᓯᒪᓂᖃᖅᑐᒍᑦ ᓇᓗᓇᐃᖅᓯᓂᕐᒥᒃ ᐊᑲᕐᕇᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒥᓪᓗ ᐋᓐᓂᐊᕕᓕᐊᖅᑐᓄᑦ 

ᐊᐅᓪᓚᖃᑦᑕᖅᑐᓂᒃ. ᑕᒪᓐᓇ ᐱᒻᒪᕆᐅᑎᑉᐸᕗᑦ. 

 

ᒪᓕᒐᓕᐅᖅᑎ ᖃᐅᔨᒋᐊᕈᒪᑉᐸᑦ ᖃᑦᑎᐅᒻᒪᖔᑕ ᐊᐅᓪᓚᖃᑦᑕᖅᑐᑦ ᑲᖏᖅᖠᓂᕐᒥ ᐊᖅᑯᓵᖃᑦᑕᖅᑐᑦ, ᐅᕝᕙᓘᓐᓃᑦ 

ᑲᖏᖅᖠᓂᕐᒨᖅᑐᑦ, ᑕᐃᒪᐃᒃᑲᓐᓂᕈᓐᓇᖅᑐᖓ. ᐃᒪᐃᒐᔪᑉᐳᖅ ᑕᐃᒪᐃᑦᑐᖃᖅᑎᓪᓗᒍ, ᐅᖃᖅᑏ, ᐊᒥᓲᓂᖏᑦ 

ᓴᓪᓗᕙᓐᖏᓚᑦ. ᐱᔭᕆᐊᖃᓪᓚᕆᑦᑐᒥᒃ ᐱᑕᖃᕋᓗᐊᕈᕕᑦ ᓇᓗᓇᐃᖅᓯᓂᐊᕐᓗᓂ ᐃᓪᓗᖃᕆᐊᖃᕐᓂᕐᒥᒃ, 

ᐅᕝᕙᓘᓐᓃᑦ ᓈᓴᐅᑎᖏᓐᓂᒃ ᐱᓯᒪᖏᒃᑯᕕᑦ. 

 

ᐅᖃᓚᐅᖅᓯᒪᒻᒥᒐᒪ ᒪᓕᒐᓕᐅᖅᑎᒧᑦ, ᒫᓐᓇᐅᔪᖅ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, ᒪᕐᕉᓐᓂᒃ 

ᑕᑯᓐᓇᒐᖃᕋᑦᑕ: ᓄᓇᓕᓐᓂ ᐋᓐᓂᐊᕖᑦ ᐊᒻᒪᓗ ᐃᓐᓇᑐᖃᐃᑦ ᐃᓪᓗᖁᑎᖏᑦ. ᑖᒃᑯᐊ ᑕᕝᕙ ᓯᕗᓪᓕᐅᑎᒍᒪᔭᕗᑦ 

ᐱᖁᑎᕐᔪᐊᓕᕆᓂᕐᒧᑦ  ᐱᓕᕆᐊᕆᔭᕗᑦ. 

 

ᑖᓐᓇ ᒪᓕᒐᓕᐅᖅᑎ ᑐᒃᓯᕋᕈᒪᑉᐸᑦ ᐊᓯᖏᓐᓂᒃ ᐱᖁᑎᕐᔪᐊᓂᒃ ᓯᕗᓪᓕᐅᔾᔭᐅᔭᕆᐊᖃᖅᑐᒋᔭᖏᓐᓂᒃ, ᐄ, 

ᑕᐃᒪᐃᒍᓐᓇᖅᑐᖅ. ᐃᓱᒪᓪᓚᕆᒃᑲᒪᓕ ᑕᒪᒃᑯᐊ ᓄᓇᓕᓐᓂ ᐋᓐᓂᐊᕐᕕᐅᔪᑦ ᓯᕗᓪᓕᐅᔾᔭᐅᔭᕆᖃᖅᑐᒋᓪᓗᒋᑦ, 

ᐊᒻᒪᓗ ᑕᒪᒃᑯᐊ ᐃᓐᓇᒻᒪᕆᐅᔪᑦ ᐃᓪᓗᖁᑎᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 417 - 6(2): ᐊᑑᑎᓛᖑᓲᑦ ᓴᕕᕋᔭᒃᓴᑦ ᐱᔭᐅᓇᓱᐊᕐᓂᕆᔭᖏᑦ ᑕᒫᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᓱᕈᒪᕗᖓ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᐅᔭᕋᓐᓂᐊᖅᑐᓕᕆᓂᕐᒧᑦ. ᐅᑎᕈᒪᔪᖓ ᐅᔭᕋᕐᓂᐊᕐᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕘᒥ.  

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐊᑕᐅᓯᐊᕐᓇᖓ ᐅᖃᐅᓯᖃᖃᑦᑕᖅᓯᒪᒐᒪ ᐅᔭᕋᓐᓂᒃ ᐱᒻᒪᕆᐅᔪᓂᒃ 

ᓯᕗᓂᒃᓴᑎᓐᓄᑦ. 

 

ᓇᓗᓇᐃᖅᓯᓯᒪᑦᑎᐊᖅᑐᖓ, ᐊᑕᐅᓯᐊᕐᓇᖓ, ᐊᔾᔨᐅᖏᑦᑐᑦ ᓄᓇᒦᑦᑐᑦ ᐱᑕᖃᕆᐊᖃᕐᒪᑕ ᐱᕙᓪᓕᐊᑎᑦᑎᓂᕐᒧᑦ 

ᓱᕈᖅᑎᕆᓗᐊᓐᖏᑦᑐᓂᒃ ᑮᓇᐅᔭᓕᐅᕈᑎᒃᓴᓂᒃ, ᐱᒻᒪᕆᐅᕗᖅ ᓴᓗᒪᔪᓄᑦ ᐱᓕᕆᔾᔪᑎᓄᑦ ᓲᕐᓗ ᓯᕿᓂᕐᒧᑦ 

ᐆᒻᒪᖅᑯᑎᑖᕈᑎᓂᒃ ᐊᒻᒪᓗ ᐅᐊᔭᒨᖅᑐᓂᒃ ᓄᓇᓯᐅᑎᐅᑉ ᐹᑕᓖᖏᓐᓂᒃ. 

 

ᐊᐃᑉᐱᐅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ, ᒐᕙᒪᑐᖃᒃᑯᑦ ᒥᓂᔅᑕᖓᑦ ᓄᓇᒥᐅᑕᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑦ $40 

ᒥᓕᐊᓐᓂᒃ ᑮᓇᐅᔭᓂᒃ ᐊᐅᓚᔾᔭᒃᑕᐅᓇᓱᐊᖅᑐᓂᒃ, "ᓯᕗᓂᐊᒍᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᒻᒪ ᐅᑭᐅᖅᑕᖅᑐᒥ 

ᐅᔭᕋᖕᓂᐊᒐᒃᓴᓕᕆᓂᕐᒧᑦ ᑲᑎᒪᔾᔪᑎᒃᓴᖏᓐᓂᒃ, ᐃᑲᔪᖅᑐᐃᓪᓗᑎᒃ ᒪᓕᒐᖅᑎᒍᑦ ᐅᖃᖃᑎᒌᒍᑎᓂᒃ, ᐊᕕᒃᑐᖅᓯᒪᔪᑦ 

ᖃᐅᔨᓴᐃᓂᖏᓐᓂᒃ, ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᒃ, ᐊᒃᑐᐃᓂᕐᒧᑦ ᖃᐅᔨᓴᐃᓂᖅ, ᐊᒻᒪ 

ᓄᓇᖃᖅᑳᖅᓯᒪᔪᓃᓐᖔᖅᑐᓂ ᑐᓴᕋᓱᐊᕐᓂᖏᓐᓂᒃ." 

 

ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕ ᐅᔭᕋᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᑎᒋ ᐱᓕᕆᕕᖓ 

ᐃᓚᐅᑎᒋᒻᒪᖔᖅ ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᖃᐃᓐᓇᖅᑐᒍᑦ 

ᓄᓇᒦᖔᖅᓯᒪᔪᓕᕆᔨᒃᑯᓐᓂ ᑲᓇᑕᒥ ᐱᒻᒪᕆᐅᔪᓂᒃ ᐅᔭᕋᕐᓂᐊᕐᓂᕐᒧᑦ. ᒥᓂᔅᑕ ᕕᐅᓪᑭᓐᓴᓐ ᑐᓴᖅᑎᑦᑎᖕᒪᑦ $4 

ᐱᓕᐊᓐᓂᒃ, ᑲᑎᒪᖃᑎᒋᓚᐅᕋᒃᑯ, ᐅᖃᐅᓯᕆᓪᓗᒍᓗ ᐱᒻᒪᕆᐅᓂᖓ ᐱᒻᒪᕆᐅᔪᓂᒃ ᐅᔭᕋᖕᓂᐊᒐᒃᓴᓂᒃ, ᐊᒻᒪ 

ᐱᕐᔪᐊᖑᓪᓗᑎᒃ ᐅᔭᕋᖕᓂᐊᒐᒃᓴᐅᔪᑦ  ᐱᔭᐅᔭᕆᐊᖃᕐᓂᖏᓐᓂᒃ ᑲᓇᑕᒥ, ᓈᒻᒪᖕᓂᐊᕈᑦᑕ. 

 

ᑕᒪᓐᓇ ᐃᓱᒪᒋᓪᓗᒍ, 31-ᖑᔪᓂᒃ ᐅᔭᕋᑦᑎᐊᕙᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᑲᓇᑕᒥ, 22-ᖑᔪᑦ ᑕᒫᓂ 

ᓄᓇᕗᒻᒦᑉᐳᑦ. ᑮᓇᐅᔭᓂᒃ ᐊᑐᕆᐊᖃᕋᑦᑕ. ᑕᐃᓐᓇ ᐅᖃᐅᓯᕆᓚᐅᖅᑕᖓ, ᐃᓗᓕᑯᓘᔭᖏᓐᓂᒃ ᕿᒥᕐᕈᓇᖅᑕᕗᑦ 

ᑕᐃᒃᑯᐊ ᐃᓚᐅᕕᒋᔪᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ. ᒥᓂᔅᑕ ᖃᐅᔨᒪᖕᒪᑦ ᐊᕐᕌᓂ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ $1 ᒥᓕᐊᓂᒃ ᑮᓇᐅᔭᓂᒃ ᓇᓗᓇᐃᖅᓯᓚᐅᕐᒪᑕ ᓄᑖᓂᒃ ᐅᔭᕋᖅᓯᐅᕐᓂᕐᒧᑦ ᑐᕌᖓᔪᓂᒃ 

ᑕᐃᔭᐅᔪᓂᒃ ᓇᓂᓯᓂᕐᒧᑦ ᐊᒻᒪᓗ ᐱᕈᕐᓂᕐᒧᑦ, ᐅᕝᕙᓘᓐᓃᑦ DIG-ᒥᒃ ᓇᐃᓐᓂᖅᓴᒧᑦ. ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ 

ᖃᓄᖅ ᑖᓐᓇ ᓄᑖᖅ ᓴᖅᑭᑕᐅᓂᐊᕐᒪᖔᑦ, ᑕᐃᒪᓕ ᓇᓗᓐᖏᓚᖓ ᓱᓕᔪᓂᒃ ᓈᓴᐅᑎᓂᓪᓗ ᐱᓯᒪᒻᒪᑦ ᐅᓪᓗᒥ. 

 

ᐅᖃᖅᑏ, ᑐᓴᕈᒥᓇᖅᑐᒻᒪᕆᐅᕗᖅ ᖃᐅᔨᒋᐊᖓ ᐱᒻᒪᕆᐅᔪᓂᒃ ᐅᔭᕋᔅᓯᐅᕐᓂᕐᒧᑦ ᑕᒫᓂ ᓄᓇᕗᒻᒥ. ᐊᐱᕆᔪᒪᔪᖓ 

ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᖃᑦᑎᓂᒃ ᑮᓇᐅᔭᓂᒃ ᐅᓪᓗᒥᒧᑦ ᑐᓂᔭᐅᓯᒪᓕᕐᒪᖔᑕ 

ᓇᓂᓯᓂᕐᒧᑦ, ᑮᓇᐅᔭᓕᐅᕋᓱᓐᓂᕐᒧᑦ ᐊᑭᓖᓂᖅ ᐊᒻᒪᓗ ᐱᕈᕐᓂᕐᒧᑦ ᐱᓕᕆᐊᖏᑎᒍᑦ ᐱᓕᕆᐊᓄᑦ ᑐᕌᖓᔪᓂᒃ 

ᐅᔭᕋᕐᓂᐊᕐᓂᕐᒧᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᐊᕕᕋᓱᕋᑖᕋᓗᐊᖅᑐᖓ ᓇᓂᓯᓂᕐᒥᒃ 

ᑐᑭᓯᒋᐊᕈᑎᓂᒃ ᐱᔾᔪᑎᖃᖅᑐᓂᒃ ᓇᓂᓯᓂᕐᒧᑦ, ᑮᓇᐅᔭᓕᐅᕋᓱᓐᓂᕐᒧᑦ ᐊᑭᓖᓂᕐᒥᒃ ᐊᒻᒪᓗ ᐱᕈᕐᓂᕐᒧᑦ ᐱᓕᕆᐊᒧᑦ, 

ᑭᓯᐊᓂᓕ ᑖᔅᓱᒧᖓ ᐱᓕᕆᐊᒧᑦ ᐱᓯᒪᓐᖏᓐᓇᒃᑯ ᐊᒻᒪᓗ ᐃᑲᔪᖅᑐᖅᑕᐅᓂᕋ ᒪᓕᒐᓕᐅᕐᕕᒻᒥ, ᐊᖏᖅᑕᐅᓚᐅᕋᑦᑕ 

ᑕᒪᓐᓇ ᐱᓕᕆᐊᖑᔪᖅ ᐊᐅᓚᓂᖃᓕᖁᓪᓗᒍ. ᑕᐃᒪᓕ ᖁᕕᐊᓱᒃᑲᔭᖅᑐᖓ ᐅᓂᒃᑳᕆᐊᒃᓴᖅ ᑕᕝᕗᖓ 

ᒪᓕᒐᓕᐅᕐᑯᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 418 - 6(2): ᖁᕐᓗᖅᑐᖅ ᐃᓚᕗᑦ ᑐᑦᑕᕐᕕᒃᓴᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᖓᓐᓄᑦ ᒪᓕᒐᓕᕆᓂᕐᒧᑦ 

ᐱᔾᔪᑎᖃᖅᑐᑦ ᖁᕐᓗᖅᑐᒥ ᐃᓚᕗᑦ ᐃᓪᓗᖁᑎᖓᓂᒃ.  

 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᑖᒃᑯᐊ ᐱᓕᕆᕕᖓ ᓴᖅᑮᓚᐅᕐᒪᑕ ᐃᖅᑲᓇᐃᔮᒃᓴᓂᒃ ᐃᑲᔪᖅᑕᐅᕕᓐᓂᒃ 

ᐃᑲᔪᖅᑎᐅᓂᐊᖅᑐᓂᒃ ᖁᓪᓗᖅᑑᒥ ᐃᓚᕗᑦ ᐃᓪᓗᖁᑎᖓᓂ. 

 

ᐅᖃᖅᑏ, ᑖᒃᑯᐊᒃ ᒪᕐᕉᒃ ᐃᖅᑲᓇᐃᔮᖑᔫᒃ ᑐᕌᖓᕗᒃ ᓄᓇᕗᑦ ᐃᓄᖕᓄᑦ ᖁᕐᓗᖅᑑᕐᒥᐅᑕᓄᑦ. ᒪᑐᕝᕕᒃᓴᖓ 

ᐱᓇᔪᖕᓂᐊᕐᓗᓂ ᑖᒃᑯᓄᖓ ᐃᖅᑲᓇᐃᔮᒃᓵᓐᓄᑦ ᒫᑦᓯ 31, 2023-ᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᖅᑲᓇᐃᔮᔅᓴᐃᑦ ᐃᓐᓄᒃᑕᐅᓯᒪᖕᒪᖔᑕ ᐊᒻᒪᓗ ᖃᔅᓯᑦ ᐃᓐᓄᒃᑕᐅᓯᒪᓐᖏᓚᑦ 

ᖁᕐᓗᖅᑐᕐᒥ ᐃᓚᕗᑦ ᐃᑲᔪᖅᑕᐅᕕᖕᒥ? (ᑐᓵᔨᒃᑯᑦ) ᖁᐊᓇᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᖦᖢᒋᑦ ᐃᖅᑲᓇᐃᔭᖅᑏᑦ ᐃᓚᕗᒻᒥ 15-

ᖑᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᖁᕐᓗᖅᑐᕐᒥ ᐃᓚᕗᑦ ᐃᑲᔪᖅᑕᐅᕕᒃ 

ᓄᑖᓐᖑᕆᐊᖅᑕᐅᔭᕆᐊᖃᖅᐳᖅ ᐃᒡᓗᕐᔪᐊᑉ ᐊᑐᑯᑖᒍᓐᓇᕐᓂᖓ ᐅᖓᕙᕆᐊᖅᑕᐅᖁᓪᓗᒍ ᐊᒻᒪ ᑲᒪᒋᔭᐅᓗᑎᒃ 

ᐊᑲᐅᓐᖏᓕᐅᕈᑕᐅᔪᑦ ᐱᔪᑎᓕᓐᓂᒃ ᐃᒥᓕᕆᓂᕐᒥᒃ, ᑭᓈᓗᖃᕐᕕᖕᓄᑦ, ᑐᖅᑯᖅᓯᓯᒪᕝᕕᒃᑲᓐᓂᕐᒥᒃ ᐊᒻᒪ ᐊᐅᓚᐅᑎᒥᒃ 

ᐋᖅᑭᓯᓗᑎ. 

 

ᐅᖃᖅᑏ, ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᑖᒃᑯᐊ ᑳᓐᑐᕌᑖᕈᒪᔾᔪᑏᑦ ᓴᖅᑭᑕᐅᕋᑖᓚᐅᖅᑯᑦ ᖁᕐᓗᖅᑑᕐᒥ ᐃᓚᕗᑦ 

ᓄᑖᓐᖑᕆᐊᖅᑎᑕᐅᖁᓪᓗᒍ ᐃᓚᔭᐅᓗᓂᓗ. ᑭᓯᐊᓂ, ᒫᑦᓯ 9, 2023-ᒥ ᐊᑭᑦᑐᕋᐅᑎᑎᑦᑎᓂᖅ 

ᓄᖅᑲᖅᑎᑕᐅᓚᐅᖅᑐᖅ ᓴᖅᑭᑕᐅᒃᑲᓐᓂᖁᔭᐅᓪᓗᓂ ᖃᑯᒍᒃᑲᓐᓂᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᑖᓐᓇ ᑳᓐᑐᕌᒃᓴᖅ ᓄᖅᑲᖅᑎᑕᐅᓚᐅᕐᒪᖔᑦ ᐊᒻᒪᓗ ᖃᖓᒃᑯᑦ 

ᓴᖅᑭᑕᐅᓂᐊᕐᒪᖔᑦ ᑖᓐᓇ ᐱᒻᒪᕆᐅᔪᖅ ᑳᓐᑐᕌᒃᓴᐅᔪᖅ? (ᑐᓵᔨᒃᑯᑦ) ᖁᐊᓇᑯᑎᑦ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᐅᒪᔾᔪᑏᑦ ᓵᓐᓃᑦᑐᑦ, 

ᑎᑎᖅᑲᖁᑎᖃᓐᖏᓐᓇᒪ ᓄᖅᑲᖅᑎᑕᐅᓚᐅᕐᒪᖔᑦ ᓄᖅᑲᖅᑎᑕᐅᓯᒪᓐᖏᒻᒪᖔᓪᓘᓐᓃᑦ, ᑭᓯᐊᓂ 

ᓴᓇᔭᐅᒋᐊᕐᓂᖓᓄᑦ ᐊᒻᒪᓗ ᐃᓚᒋᐊᖅᑕᐅᓂᖓᓂᒃ ᐊᓪᓚᕝᕕᖓ ᐊᒻᒪᓗ ᐱᓕᕆᐊᒃᓴᐃᑦ ᐱᕕᖃᕐᕕᔅᓴᖏᑦ, ᑕᒪᓐᓇ 

ᐱᒋᐊᖅᑕᐅᔭᕆᐊᓕᒃ ᐊᐅᔭᖓᓂ 2023. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᖁᕐᓗᖅᑑᕐᒥ ᐃᓚᕗᑦ ᐅᐊᑦᓯᔭᐅᓗᐊᕆᐊᖃᖏᑦᑐᓄᑦ ᐅᐸᒐᖅ 

ᐊᐅᓚᓂᖃᖅᑐᖅ ᐃᓱᒪᖅᓱᓇᕐᓂᖅᓴᐅᕕᒻᒥ 2005-ᒥᓂᒃ. ᑖᓐᓇ ᐃᓂᒋᔭᐅᔪᖅ ᒫᓐᓇ ᐃᓄᖃᕈᓐᓇᖅᐳᖅ 15-ᓂᒃ 

ᑲᒪᒋᔭᐅᔪᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓪᓚᑦᑖᓂᒃ ᒪᒥᓴᐃᔾᔪᑎᓂᒃ ᐊᒻᒪᓗ 

ᐱᖃᑕᐅᓕᖅᑎᑦᑎᑲᓐᓂᓂᕐᒧᑦ ᓄᓇᓕᓐᓂ ᐃᓚᕗᑦ ᐃᑲᔪᖅᑐᐃᖃᑦᑕᕐᒪᖔᖅ ᐃᑲᔪᖅᑕᐅᔪᓂᒃ? (ᑐᓵᔨᒃᑯᑦ) 

ᖁᐊᓇᑯᑎᑦ, ᐅᖃᖅᑏ. 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ, ᐅᖃᖅᑎᑦᑎᔩ. ᐱᓕᕆᐊᒃᓴᐃᑦ ᐊᒥᓱᒻᒪᕆᐅᕗᑦ 

ᑖᒃᑯᐊ ᐃᓚᕗᑦ ᐃᑲᔪᖅᑕᐅᕕᒃ ᐊᑐᐃᓐᓇᐅᑎᑕᐅᕗᑦ, ᐃᒪᐃᑦᑕᖅᖢᑎᒃ; ᐃᓅᓯᕐᒧᑦ ᐊᔪᕈᓐᓃᖅᑕᐅᕙᒃᑐᓄᑦ 

ᐱᓕᕆᐊᒃᓴᓕᕆᓂᖅ, ᐃᓐᓇᐃᑦ ᐃᓅᓯᓕᕆᔭᐅᓂᖏᑦ, ᐃᖅᑲᓇᐃᔮᓄᑦ ᓴᒃᑯᐃᓂᖅ, ᐋᖓᔮᕐᓇᖅᑐᓄᑦ ᐃᒥᐊᓗᖕᒧᓪᓗ 

ᐃᓅᓯᓕᕆᔭᐅᓂᖅ, ᓄᓇᓕᖕᓂ ᐊᑭᓕᖅᓱᖅᑕᐅᓐᖏᖦᖢᑎᒃ ᐱᓕᕆᕙᒃᑐᑦ, ᓴᓇᓐᖑᐊᕐᓂᖅ, ᓂᕿᓕᐅᕐᓂᖅ, ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᔪᕈᓐᓃᖅᑎᑦᑎᓂᖅ, ᐊᖑᑏᑦ ᑲᑐᔾᔨᖃᑎᒌᖏᑦ ᐊᒻᒪ ᓯᕗᓂᒃᓴᖃᑦᑎᐊᕐᓂᖅ, ᐃᓱᒪᓕᕆᓂᕐᒧᑦ 

ᐃᓅᓯᓕᕆᓂᖅ, Hᐋᒻᒪᓚᒃᑯᑦ ᑳᓐᑐᕌᒃᓯᓂᕐᒧᑦ ᐊᒻᒪ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᓂᖅ ᐱᓕᕆᐊᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 419 - 6(2): ᐅᓄᖅᑐᑦ ᐊᖅᐸᓗᐊᒧᑦ ᐃᓕᓐᓂᐊᒃᑲᓐᓂᕆᐊᖃᓲᑦ ᐊᓂᒍᐃᓪᓗᑎᒃ 

ᐃᓕᓐᓂᐊᕐᕕᐊᓗᖕᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐱᔾᔪᑎᖃᖅᖢᓂ 

ᐃᓕᓐᓂᐊᖅᑐᐃᑦ ᑕᐃᑯᖓ ᖁᑦᑎᖕᓂᖅᓴᒧᑦ ᐃᓕᓐᓂᐊᕌᓂᒃᑳᖓᒥᒃ ᐃᓕᓐᓂᐊᒃᑲᓐᓂᕆᐊᖃᖃᑦᑕᕐᓂᖏᑦ ᐱᓪᓗᒋᑦ.  

 

ᐅᖃᖅᑎᑦᑎᔩ, ᐃᓕᓐᓂᐊᖅᑐᐃᑦ ᑕᐃᒃᑯᐊ ᖁᑦᑎᖕᓂᖅᐹᒥᒃ ᐱᐊᓂᒃᓯᒐᓗᐊᖅᑎᓪᓗᒋᑦ ᖄᒃᑲᓐᓂᐊᒍᑦ 

ᐃᓕᓐᓂᐊᒃᑲᓐᓂᕆᐊᖃᓲᖑᖕᒪᑕ ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕆᐊᖃᖃᑦᑕᕐᒪᑕ ᓄᓇᕗᒻᒥ 

ᑕᐃᒪᐃᓐᖏᑦᑐᑐᐊᖑᓪᓗᓂᓗ ᑕᒫᓂ ᐃᖃᓗᖕᓂ. ᐊᓯᓗᒃᑖᖏᑦ ᓄᓇᓖᑦ ᑕᐃᒪᓐᓇ 

ᐃᓕᓐᓂᐊᕆᐊᒃᑲᓐᓂᕆᐊᖃᖃᑦᑕᖅᖢᑎᒃ. ᐊᔾᔨᒌᒥᒃ ᒪᑯᐊ ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑎᑕᐅᒐᓗᐊᖅᐹᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒪᐃᒻᒪᑦ ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇᐅᔪᖅ ᐱᓕᕆᐊᖃᖅᐳᑦ ᓄᓇᕗᒻᒥ ᐃᓕᓐᓂᐊᕈᑎᔅᓴᓕᐅᖅᑐᑎᒃ, 

ᐊᒻᒪ ᒫᓐᓇᐅᔪᖅ ᐊᒥᓱᑲᓪᓚᓐᓂᒃ ᐃᓕᓐᓂᐊᕈᑎᔅᓴᖅᑕᖃᖅᐳᒍᑦ ᐊᔾᔨᒌᓐᖏᑦᑐᓂᒃ ᓄᓇᓕᓐᓂᒃ ᐃᓕᓐᓂᐊᕐᕕᑦᑎᓐᓂᒃ 

ᐊᑐᖅᑕᐅᕙᑦᑐᓂᒃ, ᐊᒻᒪ ᐊᖏᕈᓐᓇᖅᐳᖓ ᑕᒪᓐᓇ ᐊᑐᖅᑕᐅᒐᔪᑉᐳᖅ ᐃᓕᓐᓂᐊᕐᕕᓐᓄᑦ, ᖃᐅᔨᓴᖅᑕᐅᓂᕐᒧᑦ ᐊᒻᒪ 

ᐅᓂᒃᑳᓕᐅᖅᑐᑎᒃ ᐊᒻᒪ ᐃᓚᖏᑦ ᐅᖃᖅᓯᒪᔪᑦ ᐊᔾᔨᒌᓂᒃ ᐱᓕᕆᐊᖃᕋᓱᐊᖅᑐᑎᒃ ᐃᓕᓐᓂᐊᖅᑐᓕᕆᓂᕐᒧᑦ. 

ᑭᐅᔾᔪᑎᒐ ᐄ, ᐅᖃᖅᑏ. (ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑭᐅᔪᓐᓇᕐᒪᑦ. ᓄᓇᓕᕋᓛᖑᓂᖅᓴᐅᔪᓃᓐᖔᖅᑐᓂᓛᒃ 

ᐃᓕᓐᓂᐊᕆᐊᕌᖓᒥᒃ ᖁᑦᑎᖕᓂᖅᓴᒧᑦ, (ᑐᓵᔨᑎᒍᑦ) ᓯᓚᑦᑐᖅᓴᕐᕕᒻᒧᓪᓘᓐᓃᑦ, ᓯᓚᑦᑐᖅᓴᕐᕕᕐᔪᐊᕐᒧᓪᓘᓐᓃᑦ 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕈᒪᑎᓪᓗᒋᑦ (ᑐᓵᔨᑎᒍᑦ) ᐃᓕᓐᓂᐊᒃᑲᓐᓂᖅᑳᖏᓐᓇᕆᐊᖃᕐᒪᑕ 

(ᑐᓵᔨᑎᒎᕈᓐᓃᖅᑐᖅ). ᖃᓄᐃᒻᒪᒃᑭᐊᖅ ᑕᐃᒪᐃᑦᑑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ. ᐊᒥᓱᓂᒃ ᐱᔾᔪᑎᖃᐅᖅᑰᖅᑐᒍᑦ, ᐊᑐᓂ ᐃᓄᐃᑦ ᐊᔾᔨᒌᓐᖏᒻᒪᑕ, ᐃᓛᓐᓂᒃᑯᑦ ᐃᓕᓐᓂᐊᑲᓐᓂᕈᓐᓇᖅᑯᑦ 

ᓄᓇᓕᕋᓛᖑᓂᖅᓴᓂᒃ ᐱᓪᓗᒍ ᐊᒥᓲᓂᖏᑦ ᐃᓕᓐᓂᐊᖅᑏᑦ ᐊᒻᒪᓗ ᐃᓕᓴᐃᔩᑦ, ᐃᓕᓴᐃᔨᖃᑦᑎᐊᓐᖏᓗᐊᕋᑦᑕ 

ᐃᓛᓐᓂᒃᑯᑦ ᐊᕕᑦᑐᖅᓯᒪᔪᑎᒍᑦ ᓄᓇᓕᓐᓂᒃ ᐃᓕᓐᓂᐊᖅᑎᑦᑎᔪᓐᓇᖅᑐᑎᒃ ᐊᑕᐅᓯᐊᕐᓇᑎᒃ ᐊᕐᕌᒍᒥ, ᐊᒻᒪᓗ 

ᐃᓛᓐᓂᒃᑯᑦ ᓄᓇᓕᕋᓛᖑᓂᖅᓴᓂᒃ ᐱᓪᓗᒍ ᐃᓕᓴᐃᔩᑦ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᔪᓐᓇᕐᓂᖏᑦ, ᐃᒻᒪᖃ ᐊᑕᐅᓯᐊᕐᓗᑎᒃ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᐊᕐᕌᒍᑕᒫᑦ ᐅᕝᕙᓘᓐᓃᑦ ᒪᓕᓪᓗᒋ 

ᐱᔪᒪᔪᖃᖅᐸᑦ ᐊᑕᐅᓯᐅᖏᑦᑐᓂᒃ ᐃᓕᓐᓂᐊᖅᑎᓂᒃ ᐆᒃᑑᑎᒋᓗᒍ, ᑭᓯᐊᓂ ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ 

ᐃᓕᓐᓂᐊᕐᓂᓕᕆᔨᒃᑯᑦ ᖁᕕᐊᓱᐃᓐᓇᐅᔭᕐᒪᑕ ᐃᑲᔪᖅᑐᐃᒋᐊᒃᓴᖅ ᐃᓕᓐᓂᐊᖅᑎᓂᒃ ᖁᑦᑎᓂᖅᓴᒥᒃ 

ᐃᓕᓐᓂᐊᕈᒪᒍᑎᒃ ᐅᖓᓯᑦᑐᒃᑯᑦ ᐃᓕᓐᓂᐊᕐᓗᑎᒃ, ᐊᒻᒪᓗ ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑎᓂᒃ ᑕᐃᒪᓐᓇᐅᑉᐸᑦ,  

ᐊᒻᒪᓗ ᑕᒪᓐᓇ ᐱᓕᕆᐊᕆᓗᒍ, ᐃᓕᓐᓂᐊᖅᑎᐅᔪᖅ ᐱᔪᒪᑉᐸᑦ.   

 

ᑐᓴᖅᑎᑦᑎᔪᒪᔪᖓ, ᐅᖃᖅᑏ, ᐱᔾᔪᑎᒋᓪᓗᒍ ᒫᓐᓇᕋᑖᖅ ᑮᓇᐅᔭᖅᑑᑎᔅᓴᑎᓐᓄᑦ ᑐᔅᓯᕌᕆᓚᐅᖅᑕᑎᓐᓂᒃ, 

ᐊᐱᕆᓚᐅᕋᑦᑕ ᓄᓇᓕᓐᓂᒃ ᐃᓅᓯᓕᕆᔨᓂᒃ ᐃᑲᔪᖅᑎᓂᒃ ᐃᓕᓐᓂᐊᕐᕕᓕᒫᓂᒃ. ᑕᒪᓐᓇ 

ᐃᑲᔪᕐᓂᖃᓪᓚᕆᓐᓂᐊᖅᑐᖅ ᐃᖅᑲᓇᐃᔮᕆᒍᒪᓛᖅᑕᖏᓐᓄᑦ ᑐᕚᕆᔭᖃᕐᓂᕐᒥᒃ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑎᖁᑎᑦᑎᓐᓄᑦ. ᐱᓕᕆᖃᑎᖃᕈᓐᓇᕐᓂᐊᖅᑐᑦ ᐃᓅᓯᓕᕆᔨᒥᒃ ᖁᕝᕙᓯᓐᓂᖏᓐᓂᒃ, ᐊᒻᒪᓗ 

ᐱᔭᕇᖅᑕᖏᓐᓂᓪᓕ, ᐊᒻᒪᓗ ᐱᓕᕆᓗᑎᒃ ᖃᓄᐃᑦᑐᑐᐃᓐᓇᕐᒧᑦ ᐃᖅᑲᓇᐃᔮᒧᑦ ᐃᓕᓐᓂᐊᕈᒪᔭᒥᓄᑦ 

ᑐᕌᕐᓂᖃᖅᑎᓪᓗᒋᑦ. 

 

ᐅᖃᖅᑏ, ᓇᓗᓇᐃᖅᓯᔪᒪᒋᕗᖓ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᓚᐅᕐᒪᑕ ᐊᕐᕌᓂ ᐃᓕᓐᓂᐊᖅᑏᑦ 

ᖁᕝᕙᓯᓐᓂᖏᓐᓂᒃ  ᐊᒻᒪᓗ ᖁᕝᕙᓯᒋᐊᕈᑎᖏᓐᓂᒃ ᐱᔭᕇᖅᓯᕙᓪᓕᐊᑎᓪᓗᒋᑦ ᐃᓕᓐᓂᐊᕈᑎᓂᒃ, ᐃᓕᓐᓂᐊᖅᑏᑦ 

ᖃᓂᓐᓂᖅᓴᐅᖁᓪᓗᒋᑦ ᓇᒦᒻᒪᖔᑕ, ᐃᓕᑕᕆᔭᐅᔾᔪᑎᑖᕐᓗᑎᒃ ᐱᔭᕇᖅᓯᓂᕐᒧᑦ ᖃᐅᔨᒪᓂᐊᕐᒪᑕ ᖃᑦᑎᐅᒻᒪᖔᑕ 

ᐱᔭᕇᖅᓯᒪᔭᖏᑦ, ᐊᒻᒪᓗ ᐱᓕᕆᖃᑎᖃᕈᓐᓇᕐᓗᑎ ᑕᐃᒃᑯᓂᖓ ᐃᓕᓐᓂᐊᕐᕕᓐᓂᒃ ᐃᑲᔪᕐᓗᑎᒃ 

ᐱᔭᕇᖅᓯᔪᓐᓇᖁᓪᓗᒋᑦ. 

 

ᑕᒪᒃᑯᐊ ᓄᑖᑦ ᓴᓇᕐᕈᑎᐅᔪᑦ ᐱᑕᖃᖅᑎᓪᓗᒋᑦ, ᑕᑯᓯᒪᕙᓪᓚᐃᔪᒍᑦ ᐱᕚᓪᓕᖅᓯᒪᓪᓚᕆᑦᑐᓂᒃ ᑕᒪᒃᑯᐊ 

ᖃᐅᔨᓴᕐᓂᐅᔪᑦ ᐊᑐᐃᓐᓇᐅᑎᑕᐅᓂᖅᓴᐅᖃᑦᑕᓕᕐᓗᑎᒃ ᐃᓕᓐᓂᐊᖅᑎᓄᑦ, ᖃᐅᔨᒪᓇᓱᐊᖏᓐᓇᕐᓂᐊᕐᒪᑕ 

ᑐᑭᓯᒋᐊᕈᑎᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᖅᓯᓵᖅᑐᖅ ᑖᒃᑯᐊ ᓄᓇᓕᕋᓛᖑᓂᖅᓴᐅᔪᐃᑦ ᐳᒃᑭᓐᓂᖅᓴᒥᒎᖅ 

ᐃᓕᓐᓂᐊᖅᑎᑦᑎᔨᖃᕐᓗᑎᒃ ᑖᒃᑯᐊ (ᑐᓵᔨᑎᒍᑦ) ᐊᕕᑦᑐᖅᓯᒪᔪᓂᒃ ᑐᑦᑕᕐᕕᐅᔪᑦ (ᑐᓵᔨᑎᒎᕈᓐᓃᖅᑐᖅ) 

ᖁᑦᑎᖕᓂᖅᓴᒥᒃ ᐱᓕᕆᐊᖃᕐᓗᑎᒃ. ᑖᓐᓇ ᑕᐃᒫᒃ ᓄᖅᑲᕆᐊᖃᓪᓚᑦᑖᓕᖅᑐᖅ ᑖᒃᑯᓇᓐᖓᑦ ᒐᕙᒪᑦ ᐱᓕᕆᐊᖑᔪᖅ. 

ᑖᓐᓇ ᐅᖃᐅᓯᕆᔪᒪᑐᐃᓐᓇᓕᖅᑕᕋ. (ᑐᓵᔨᑎᒍᑦ) ᖃᐅᔨᒪᓐᖏᑦᑐᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᒪᓕᒐᓕᐅᖅᑎ ᐊᐱᕆᒻᒪᑦ. ᒪᒥᐊᓇᖅ ᑐᓴᐅᒪᖃᑎᒌᑦᑎᐊᖏᓐᓂᖅᑕᖃᕐᓂᖅᐸᑦ. ᐅᖃᕋᓱᐊᖅᑲᐅᓐᖏᑦᑐᖓ 

ᐱᕕᔅᓴᖅᑕᖃᒃᑲᓂᕆᐊᖓ. ᐊᖏᓂᖅᓴᐃᑦ ᐃᓕᓴᕖᑦ ᑐᑦᑕᕕᓐᓂ ᐊᕕᒃᑐᖅᓯᒪᔪᓂ, ᐃᓕᓴᐃᔩᑦ ᐊᒥᓲᓂᖅᓴᐅᒻᒪᑕ, 

ᐊᒻᒪᓗ ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ.  

 

ᑕᐃᒪ ᐊᑐᐃᓐᓇᐅᑎᑦᑎᒍᓐᓇᖅᑯᒍᑦ ᐃᓕᓐᓂᐊᕈᑎᔅᓴᐅᔪᓂᒃ ᐊᒥᓲᓂᖅᓴᐅᓂᖏᓐᓄᑦ  ᐃᓕᓴᐃᔩᑦ 

ᐃᓕᓐᓂᐊᑎᑦᑎᔪᓐᓇᖅᑐᑦ ᐊᑕᐅᓯᐊᕐᓇᑎᒃ ᐊᕐᕌᒍᒥ, ᐆᒃᑑᑎᒋᓗᒍ, ᐃᓚᖏᓐᓂᒃ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ. 

ᐊᒥᓲᓐᖏᓗᐊᖅᑐᓂᒃ ᐃᓕᓐᓂᐊᖅᑎᖃᕐᖓᑕ ᐊᒻᒪᓗ ᐃᓕᓴᐃᔨᓂᒃ, ᑕᐃᒪᓕ ᑕᒪᓐᓇ ᐃᓕᖅᑯᓯᐅᓕᖃᑦᑕᕐᒪᑦ 

ᑕᒪᒃᑯᐊ ᐃᓕᓐᓂᐊᖅᑎᓄᑦ ᐊᑐᐃᓐᓇᐅᑎᑦᑎᓗᑕ ᐱᔭᕆᐊᓕᖏᓐᓂᒃ ᐊᒻᒪᓗ ᐃᖅᑲᓇᐃᔮᕆᕙᓪᓕᐊᒋᓪᓗᒋᑦ. 

ᐃᒪᐃᒐᔪᓐᖏᑐᐃᓐᓇᕆᐊᓖᑦ. 

 

ᓇᓖᕌᕋᔅᓴᖅᑕᖃᖅᑯᖅ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᓗᑎᒃ ᖃᕋᓴᐅᔭᒃᑯᑦ, ᓄᓇᓕᕋᓛᖑᓂᖅᓴᐅᑉᐸᑕ ᐅᕝᕙᓘᓐᓃᑦ 

ᐊᕕᑦᑐᖅᓯᒪᔪᓂ ᑐᑦᑕᕐᕕᓐᓂ ᐃᓕᓐᓂᐊᕕᓐᓂᒃ, ᐅᖃᖅᑏ. ᐄ, ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 

ᐊᔾᔨᒌᑎᑕᐅᑦᑎᐊᖁᖃᑦᑕᖅᑕᕗᑦ. ᐊᔾᔨᒌᑎᑕᐅᕙᓐᖏᓐᓂᖃᓐᖏᑦᑐᑦ, ᑭᓯᐊᓂ ᑭᓪᓕᖃᖅᐸᒻᒪᑕ, ᐃᓛᓐᓂᒃᑯᑦ, 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᕋᓛᖑᓂᖅᓴᓂᒃ ᐊᒻᒪ ᐊᒥᓲᓂᖏᑦ ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔪᓐᓇᖃᑦᑕᖅᑐᑦ ᐊᑕᐅᓯᐊᕐᓇᑎᒃ ᐊᕐᕌᒍᒥ. 

ᑕᒪᓐᓇ ᐊᕝᕕᐊᕈᑕᐅᔪᓐᓇᕐᒪᑦ ᐃᓛᓐᓂᒃᑯᑦ ᐃᓕᓐᓂᐊᖅᑎᓄᑦ. ᐱᓕᕆᔪᒪᒐᑦᑕ ᐃᑲᔪᖅᑐᐃᓗᑕ ᑕᒪᒃᑯᐊ 

ᐊᐳᖅᑕᕈᑕᐅᖃᑦᑕᖅᑐᑦ ᐊᐳᖅᑕᕈᑕᐅᖁᓇᒋᑦ. ᑕᒪᓐᓇ ᓇᓗᓇᐃᖅᑕᔅᓴᕆᕙᕋ ᒪᓕᒐᓕᐅᖅᑎᒧ.  

 

ᐃᓕᓐᓂᐊᖅᑎᑕᖃᖅᐸᑦ ᐃᑲᔪᖅᑕᐅᒍᒪᔪᒥᒃ, ᐃᓕᓐᓂᐊᖅᑎᐊᖅᓯᒪᑦᑎᐊᕐᓂᕐᒧᑦ ᐅᖃᐅᔾᔨᒋᐊᖅᑎᑕᖃᖅᐳᖅ, 

ᐃᓕᓴᐃᔨᑕᖃᐅᖅᑐᓂᒃ, ᐃᓕᓴᐃᔩᑦ ᐊᖓᔪᖅᑳᖏᓐᓂᒃ, ᑕᐃᒃᑯᐊ ᐃᓄᐃᑦ ᐃᑲᔪᕈᓐᓇᖅᑐᑦ ᐃᓕᓐᓂᐊᖅᑎᓂᒃ, 

ᐊᒻᒪᓗ ᓯᕗᓂᑦᑎᐊᑎᓐᓂ ᐃᓅᓯᓕᕆᔨᕗᑦ ᐃᑲᔪᕐᓂᐊᖅᑐᑦ ᐃᓕᓐᓂᐊᖅᑎᓂᒃ ᐋᖅᑭᒃᓱᐃᑎᓪᓗᒋᑦ 

ᐃᖅᑲᓇᐃᔮᕆᓛᕈᒪᔭᖏᓐᓂᒃ, ᐃᓕᓐᓂᐊᑲᓐᓂᕆᐊᓚᐅᖅᑎᓐᓇᒋᓪᓘᓐᓃᑦ ᖁᑦᑎᓂᖅᓴᐅᔪᒥᒃ ᖁᕝᕙᓯᓐᓂᓕᒻᒥᒃ 

ᓂᕈᐊᕈᓐᓇᕐᓂᐊᕐᒪᑕ ᖃᓄᐃᑦᑐᓂᒃ ᐃᓕᓐᓂᐊᕈᒪᒻᒪᖔᑕ ᑭᖑᓪᓕᕐᒥᒃ ᐃᓕᓐᓂᐊᕐᓇᐅᓂᐊᖅᑐᒧᑦ ᐅᕝᕙᓘᓐᓃᑦ 

ᑭᖑᓪᓕᕐᒥᒃ ᐃᓕᓐᓂᐊᕐᓇᐅᓂᐊᖅᑐᒧᑦ.  (ᑐᓵᔨᑎᒎᕈᓐᓂᖅᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᐃᓕᓴᕆᕙᕋ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 002 - 6(2): ᐃᑭᐊᖅᑭᕕᒃᑯᑦ ᓂᒃᓯᒃᓯᒪᓪᓗᑎᒃ ᓴᓇᖃᑦᑕᖅᑐᓄᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑎᒃᑲ ᐅᓪᓗᒥ ᑐᕌᖅᑐᑦ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐊᒻᒪᓗ ᐱᔾᔪᑎᖃᖅᑐᑦ ᐅᖓᓯᑦᑐᒥ ᐃᖅᑲᓇᐃᔭᕐᓂᕐᒥᒃ.  

 

ᐅᖃᖅᑏ, ᐊᒥᓱᑲᓪᓚᐅᔪᑦ ᐊᐱᖅᑯᑎᒃᑲ ᐊᐱᖅᑯᑕᐅᖃᑦᑕᖅᓯᒪᕗᑦ ᒪᓕᒐᓕᐅᖅᑎᓄᑦ ᐊᒻᒪᓗ ᐅᕙᓐᓄᑦ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᐅᖃᖅᑏ, ᐅᑉᐱᕈᓱᒃᑲᒪ ᐱᒻᒪᕆᐅᒋᐊᖓᓂᒃ ᓄᓇᕗᒻᒥᐅᑦ ᖃᐅᔨᒪᑦᑎᐊᕆᐊᖃᕐᓂᖏᑦ ᖃᓄᑎᒋ ᑕᒪᓐᓇ 

ᐊᑐᖅᑕᐅᒍᓐᓇᕐᒪᖔᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᖓᓯᑦᑐᒥ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖃᖃᖅᑎᓐᓇᒍ, 

ᑕᐃᒫᒃ ᐊᐱᖅᓱᓚᕿᕗᖓ ᐅᓪᓗᒥ.  

 

ᐅᖃᖅᑏ, ᑖᒃᑯᐊ ᑎᑎᕋᖅᓯᒪᔪᑦ ᐊᐱᖅᑯᑏᑦ ᐃᓗᓕᖃᐅᑯᓘᔭᕐᒪᑕ ᐅᖃᓕᒫᖅᑕᐅᓯᒪᔪᑎᑐᑦ ᑕᐃᔭᐅᖁᔭᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

1. ᖃᓄᐃᓕᖓᕙ ᓄᓇᕗᑦ ᒐᕙᒪᒃᑯᑦᓴ ᐊᑐᐊᒐᕆᓕᖅᑕᖓ ᐅᖓᓯᑦᑐᒥ ᐃᖅᑲᓇᐃᔭᖅᐸᓐᓂᖅ ᐱᓪᓗᒍ? 

 

2. ᑭᑐ ᐱᓪᓗᒍ ᐃᖅᑲᓇᐃᔭᖅᑎᒻᒪᕆᒃ, ᐃᖅᑲᓇᐃᔭᖅᑎᓪᓗ ᐃᓱᓕᕝᕕᓕᑦ, ᐃᖅᑲᓇᐃᔭᑲᐃᓐᓇᐸᑦᑐᓪᓗ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖓᓐᓂ, ᑎᒥᖁᑎᖏᓐᓂᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᓐᓂ ᓄᓇᕗᒻᒥ ᐱᓕᕆᔪᖅ 

ᐃᖅᑲᓇᐃᔭᕈᓐᓇᕋᔭᖅᐸ ᐅᖓᓯᑦᑐᒥ ᓄᓇᕗᑦ ᓯᓚᑖᓂ? 

 

3. ᖃᓄᖅ ᐊᖏᖅᑕᐅᓲᖑᕙᑦ ᑕᐃᒪᓐᓇ ᑐᒃᓯᕋᖅᑐᖃᕈᓂ? 

 

4. ᐃᖅᑲᓇᐃᔭᖅᑎᒻᒪᕆᒻᒥᒃ, ᐃᓱᓕᕝᕕᖃᖅᑐᓪᓘᓐᓃᑦ ᐅᕝᕙᓗ ᐃᖅᑲᓇᐃᔭᑲᐃᓐᓇᐸᑦᑐᖅ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖓᓐᓂ, ᑎᒥᖁᑎᖏᓐᓂᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᓐᓂ ᓄᓇᕗᒻᒥ ᐱᓕᕆᔪᖅ 

ᐊᖏᖅᑕᐅᔪᓐᓇᓲᖑᕙᑦ ᐅᖓᓯᑦᑐᒥ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᑦ ᓯᓚᑖᓂ ᐅᓪᓗᑦ 30 ᐅᖓᑖᓄᑦ, ᖃᓄᖅ 

ᐊᖏᖅᑕᐅᔪᓐᓇᓲᖑᕙᑦ ᐅᑯᓄᖓ ᑮᓇᐅᔾᔭᒃᓴᐅᑎᓄᖅ ᐃᑲᔫᑎᓄᓪᓗ: 

 

ᐃ. ᐅᑭᐅᖅᑕᖅᑐᒥ ᐃᑲᔫᓯᐊᖅ (ᑐᑭᓕᐅᕈᑎᑦ ᒪᓕᑦᑐᒋᑦ ᑎᑎᕋᖅᓯᒪᔪᓂᒃ 39 ᐃᖅᑲᓇᐃᔭᖅᑎᓄᑦ 

ᐊᖏᕈᑎᐅᔪᒥ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᒥᓂᔅᑕᐅᑉ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᑦ 

ᐱᖁᔭᖓᓐᓄᑦ); 

ᐅ. ᓄᓇᕗᑦ ᐃᓪᓗᖃᖅᑐᑦ ᐃᑲᔫᓯᐊᖏᑦ (ᑐᑭᓕᐅᕈᑎᑦ ᒪᓕᑦᑐᒋᑦ ᓄᓇᕗᑦ ᐃᓪᓗᖃᖅᑐᑦ ᐃᑲᔫᑎᖏᓐᓂ); 

ᐊᒻᒪᓗ 

ᐊ. ᐃᖅᑲᓇᐃᔭᖅᑎᑦ ᐃᓪᓗᖃᖅᑎᑕᐅᓂᖏᑦ (ᑐᑭᖏᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂ 

ᐃᖅᑲᓇᐃᔭᖅᑎᑦ ᐃᓪᓗᖃᖅᑎᑕᐅᕙᓐᓂᖏᓐᓂᒃ)?  

 

5. ᐄᐱᕆ 1, 2020, ᐊᒻᒪ ᒫᑦᓯ 13, 2023 ᐊᑯᓐᓂᖓᓂ, ᐊᒡᒍᑐᖅᑐᒋᑦ ᐃᖅᑲᓇᐃᔭᕐᕕᐅᔪᑦ (ᐱᓕᕆᕝᕕᑎᒍᑦ, 

ᑎᒥᖁᑎᖏᒍᓪᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᑎᒍᑦ, ᐃᖅᑲᓇᐃᔮᑉ ᖃᓄᐃᑦᑑᓂᒋᒍᑦ ᐊᒻᒪᓗ ᓄᓇᕗᒻᒥ 

ᓄᓇᑖᕈᑎᑎᒍᑦ ᐃᓚᒋᔭᐅᓂᖓᒍᑦ, ᖃᑦᓯᑦ ᐊᖏᖅᑕᐅᓇᓱᒃᓯᒪᕙᑦ ᐅᖓᓯᑦᑐᒥ ᐃᖅᑲᓇᐃᔭᕈᒪᓪᓗᑎᒃ ᓄᓇᕗᑦ 

ᓯᓚᑖᓂ? 

 

6. ᐄᐱᕆ 1, 2020, ᐊᒻᒪ ᒫᑦᓯ 13, 2023 ᐊᑯᓐᓂᖓᓂ, ᐊᒡᒍᑐᖅᑐᒋᑦ ᐃᖅᑲᓇᐃᔭᕐᕕᐅᔪᑦ (ᐱᓕᕆᕝᕕᑎᒍᑦ, 

ᑎᒥᖁᑎᖏᒍᓪᓘᓐᓃᑦ ᐅᕝᕙᓗ ᒐᕙᒪᒃᑯᑦ ᑯᐊᐸᕇᓴᖏᑎᒍᑦ, ᐃᖅᑲᓇᐃᔮᑉ ᖃᓄᐃᑦᑑᓂᒋᒍᑦ ᐊᒻᒪᓗ ᓄᓇᕗᒻᒥ 

ᓄᓇᑖᕈᑎᑎᒍᑦ ᐃᓚᒋᔭᐅᓂᖓᒍᑦ, ᖃᑦᓯᑦ ᐃᖅᑲᓇᐃᔭᖅᑎᑦ ᐊᖏᖅᑕᐅᓚᐅᖅᐸᑦ ᐅᖓᓯᑦᑐᒥ 

ᐃᖅᑲᓇᐃᔭᕈᓐᓇᖅᑎᑕᐅᓪᓗᑎᒃ ᓄᓇᕗᑦ ᓯᓚᑖᓂ? 

 

7. ᐃᖅᑲᓇᐃᔮᒃᓴᑦ ᐱᓪᓗᒋᑦ 5,508.61 ᑲᑎᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 2022ᒥ, 

ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂᒃ ᐊᕐᕌᒍᒥ ᓄᓇᕗᑦ ᒐᕙᒪᒃᑯᑦ 

ᐊᓪᓚᐸᑦᑕᖏᓐᓂ: 

 

ᐃ. ᓇᓪᓕᐊᒃ ᐃᖅᑲᓇᐃᔮᑦ ᓄᓇᕗᑦ ᓯᓚᑖᓃᑉᐸᑦ ᐊᒻᒪ ᓇᓃᑉᐸᑦ? 

I. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᒻᒪᕆᓐᓄᑦ? 

II. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᓄᑦ ᐃᓱᓕᕝᕕᖃᖅᑐᓄᑦ? 

III. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᑲᐃᓐᓇᐸᑦᑐᓄᑦ? 

IV. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓇᒻᒥᓂᖅᓱᖅᑐᓄᑦ ᒐᕙᒪᒃᑯᓐᓂ 

ᐱᓕᕆᔨᐅᖏᑦᑐᓄᑦ ᑐᑭᐅᕈᑎᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐱᔨᑦᓯᖅᑎᑦ ᐱᖁᔭᖓᓐᓂ? 

V. ᓇᓕᖏᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᓚᑦ? 

 

8. ᐃᖅᑲᓇᐃᔭᖅᑎᑦ ᐱᓪᓗᒋᑦ 3,458.18 ᑲᑎᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 2022ᒥ, 

ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᑦ 

ᐊᓪᓚᐸᑦᑕᖏᓐᓂᒃ: 

 

a. ᓇᓪᓕᐊᒃ ᑖᒃᑯᓇᓂ ᐃᖅᑲᓇᐃᔮᖑᔪᓂᒃ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔭᖅᑎᒻᒪᕆᓐᓄᑦ, 

ᐃᓱᓕᕝᕕᖃᖅᑐᓄᓪᓘᓐᓃᑦ ᐅᕝᕙᓗ ᐃᖅᑲᓇᐃᔭᑲᐃᓐᓇᐸᑦᑐᓄᑦ ᐅᖓᓯᑦᑐᒥ ᓄᓇᕗᑦ ᓯᓚᑖᓂ ᐅᓪᓗᑦ 

30ᓄᑦ ᐅᖓᑖᓄᓪᓘᓐᓃᑦ? 

b. ᓇᓪᓕᐊᒃ ᑖᒃᑯᓇᓂ ᐃᖅᑲᓇᐃᔮᖑᔪᓂᒃ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖏᑦᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂᒃ? 

 

9. ᐃᖅᑲᓇᐃᔭᖅᑎᑦ ᐱᓪᓗᒋᑦ 2,050.43 ᐃᓐᓄᒃᓯᒪᖏᑦᑐᑦ ᐅᖃᐅᓯᐅᔪᑦ ᒪᑉᐱᒐᕐᒥ 3 ᓯᑎᐱᕆ 30, 2022ᒥ, 

ᐊᒥᓲᑎᒋᓂᖏᑦ ᐃᓄᐃᑦ ᒪᓕᑦᑐᒋᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᕙᓪᓕᐊᕙᑦᑐᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᑦ 

ᐊᓪᓚᐸᑦᑕᖏᓐᓂ: 

 

a. ᓇᓪᓕᐊᒃ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖅᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂᒃ? 

b. ᓇᓪᓕᐊᒃ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐃᓐᓄᒃᑕᐅᓯᒪᕙᑦ ᑳᓐᑐᕌᒃᑎᒍᑦ ᓄᓇᕗᒻᒥ ᓄᓇᖃᖏᑦᑐᒧᑦ 

ᒐᕙᒪᒃᑯᓂᓪᓗ ᐱᓕᕆᔨᐅᖏᑦᑐᒧᑦ ᑐᑭᖃᖅᑎᑕᐅᔪᑦ ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ ᐱᔨᑦᓯᖅᑐᑦ 

ᐱᖁᔭᖓᓐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᑦ ᐊᐱᖅᑯᑏᑦ ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᕗᑦ.  

 

ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 003 - 6(2): ᐅᑭᐅᖅᑕᖅᑐᒧᑦ ᐆᒻᒪᖅᑯᓯᐅᕆᓲᑦ ᓄᒃᑭᓪᓚᐅᑎᓄᑦ ᑮᓇᐅᔭᖁᑖᓄᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒎᒃ ᒪᕐᕈᑲᓴᐅᓕᕐᒪᑎᒃ ᑭᖑᓪᓕᖅᐹᒥᒃ ᑎᑎᕋᓚᐅᖅᓯᒪᒐᒪᓂᒃ, 

ᑕᐃᒪᓕ ᐅᓪᓗᒥ ᐱᕕᖃᕈᒪᔪᖓ...  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓚᐃᑦᓯᑑᓐ (ᑐᓵᔨᑎᒍᑦ): ᑎᑎᖅᑲᑎᒍᑦ ᐊᐱᖅᑯᑎᒃᑲ ᐅᓪᓗᒥ ᑐᕌᖅᑐᑦ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐊᒻᒪᓗ ᐃᓱᒫᓘᑎᖃᑦᑐᑎᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᓂᒃ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᒃᑲ ᓇᓗᓇᐃᖅᑐᖅᓯᒪᔪᒻᒪᕆᐊᓗᐃᑦ, ᑖᒃᑯᐊ ᑎᑎᕋᖅᑕᐅᖁᔭᒃᑲ ᑲᑎᒪᔾᔪᑎᒥᓂᕐᓄᑦ 

ᐅᖃᓕᒫᖅᑕᐅᓯᒪᔪᑎᑐᑦ. 

 

ᓇᓗᓇᐃᖅᑐᐃᔾᔪᑎ: 

 

ᑕᐃᓐᓇ 2018 ᑲᓇᑕ-ᓄᓇᕗᑦ ᑲᑎᑎᖅᓯᒪᔪᖅ ᒪᕐᕉᓐᓄᑦ ᒐᕙᒫᓐᓄᑦ ᐊᖏᖃᑎᒌᒍᑎ ᑮᓇᐅᔭᓂᒃ ᐃᓕᐅᖅᑲᐃᓂᕐᒧᑦ 

ᑲᓇᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᓂᕆᔭᖓᓄᑦ ᐅᖃᖅᓯᒪᒻᒪᑕ $175,000,000.00ᓂᒃ ᐃᓕᓯᔪᖃᓛᕐᒪᑦ ᐊᑖᒍᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖏᓐᓂᒃ ᑕᐃᑲᓂ 2018-2019 ᐊᒻᒪᓗ 2027-2028 

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ.  

 

ᑖᓐᓇ ᐊᖏᖃᑎᒌᒍᑎ ᓇᓗᓇᐃᖅᓯᓯᒪᒻᒪᑦ ᑕᐃᓐᓇ ᓄᓇᓕᕐᔪᐊᑦ ᓯᓚᑖᓂ ᐃᓪᓗᖃᕐᕕᐅᔪᓄᑦ ᐅᑭᐅᖅᑕᖅᑐᒥᓗ 

ᐱᖁᑎᕐᔪᐊᓕᕆᓂᕐᒧᑦ “... ᐱᖃᓯᐅᔾᔨᒻᒪᑦ ᐅᑭᐅᖅᑕᒻᑐᒥ ᐆᒻᒪᑦᑯᑎᓕᕆᓂᕐᒧᑦ ᑮᓇᐅᔭᖏᓐᓂᒃ, ᑐᕌᖓᒐᔭᖅᑐᖅ 

ᐱᐅᓯᕚᓪᓕᑎᑦᑎᓂᕐᒥᑦ ᐅᖅᓱᐊᓗᑦᑐᖅᑐᓂᒃ ᐃᖏᕐᕋᔾᔪᑎᓂᒃ ᐅᕝᕙᓘᓐᓃᑦ ᐊᓯᓃᓗᑎᒃ ᐅᖅᓱᐊᓘᓐᖏᑦᑐᓄᑦ 

ᓄᓇᓕᓐᓂ ᐅᒻᒪᖅᑯᑎᓕᐅᖃᑦᑕᕐᓗᑎᒃ ᐊᓯᖏᓐᓄᑦ ᓄᑭᓪᓚᐅᑎᓄᑦ ᑲᔪᕐᕕᒃᓴᖃᖅᑎᓐᓇᒋᑦ ᐅᕝᕙᓘᓐᓃᑦ 

ᐊᑐᓕᖅᑭᒐᒃᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᐋᖅᑭᒃᓯᕕᒃᓴᐅᖏᑉᐸᑕ. ᑭᖑᓪᓕᖅᐹᒥᓕ, ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐃᑲᔪᖅᓰᒐᔭᕐᒥᔪᖅ ᐊᐅᓪᓛᖅᑕᐅᓂᖏᓐᓂᒃ, ᐃᓘᓐᓇᖓᓂᒃ, ᐃᓚᐃᓐᓇᖓᓂᓪᓘᓐᓃᑦ, 

ᓴᒃᑯᒃᓯᓗᑎᒃ ᐅᖅᓱᐊᓗᑦᑐᖅᑐᓂᒃ ᓴᖑᖔᕐᓗᑎᒃ ᐊᑐᓕᖅᑭᒐᒃᓴᐅᔪᓄᑦ ᐆᒻᒪᖅᑯᑎᓕᐅᕈᑎᓄᑦ.” 

 

1. ᓄᓇᕗᒻᒥ ᓇᓕᐊᒃ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᐸᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ 

ᑮᓇᐅᔭᖁᑎᖏᓐᓄᑦ ᐅᑯᓇᓂ ᐊᕐᕌᒍᓂᒃ: 

 

ᐃ.  2018-2019 

ᐱ.  2019-2020 

ᑎ.  2020-2021 

ᑭ.  2021-2022; ᐊᒻᒪᓗ 

ᒋ.  2022-2023 (ᐅᓪᓗᒥᒧᑦ ᑎᑭᖦᖢᒍ)? 

 

2. ᐊᑐᓂ ᐱᓕᕆᐊᖑᔪᑦ ᖃᓄᐃᑦᑐᓂᒃ ᓴᖅᑭᑦᑎᓚᐅᖅᐸᑦ ᓇᓗᓇᐃᖅᑕᐅᓯᒪᔪᑦ ᓈᓴᐅᑎᓕᒃ 1-ᒥ? 

 

3. ᐊᑐᓂ ᐱᓕᕆᐊᖑᔪᑦ ᐊᐱᖅᑯᑦ 1-ᒦᑦᑐᑦ ᖃᓄᑎᒋ “ᐃᑲᔪᖅᓱᓚᐅᖅᐸᑦ ᓅᑕᐅᔪᓂᒃ, ᐃᓗᐃᒃᑲᐅᓗᒍ 

ᐃᓚᐃᓐᓇᖓᓘᓐᓃᑦ, ᐅᖅᓱᐊᓗᒃᑐᖅᑐᓂᒃ ᐊᑐᒃᑲᓐᓂᕈᓐᓇᖅᑐᓄᑦ”? 

4. ᖃᓄᐃᑦᑐᒥᒃ ᐱᕙᓪᓕᐊᔾᔪᓯᕐᒥᒃ ᐊᑐᓲᖑᕙᑦ ᖃᐅᔨᔾᔪᑎᐅᓂᐊᖅᑐᓂᒃ ᖃᓄᐃᑦᑐᓄᑦ ᐱᓕᕆᓂᐅᔪᓄᑦ 

ᑐᒃᓯᕋᐅᑎᓂᓕᐅᕈᑎᖃᕐᓂᐊᕐᒪᖔᑕ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓂᒃ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ ᑎᑎᖅᑲᑎᒍᑦ ᐊᐱᖅᑯᑦ ᐅᖃᓕᒫᖅᑕᐅᓯᒪᔪᑎᑐᑦ 

ᑎᑎᕋᖅᑕᐅᖁᓪᓗᒍ.  

ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᑎᑎᖅᑲᒃᑯᑦ ᐊᐱᖅᑯᑦ 004 - 6(2): ᐊᕌᒍᑕᒫᑦ ᐅᖅᓱᐊᓗᒃᓴᓄᑦ ᓂᐅᕕᕋᖅᑕᐅᓲᑦ, 

ᐅᖅᓱᐊᓗᖃᐅᑎᖃᕝᕕᑎᓐᓄᑦ, ᐊᒻᒪᓗ ᐊᒃᕌᒍᑕᒫᑦ ᐅᒥᐊᕐᔪᐊᒃᑯᑦ ᐅᖅᓴᒃᓴᖅᑕᐅᖃᑦᑕᕆᐊᖃᕐᓂᕗᑦ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᖑᒻᒪᑦ ᑎᑎᖅᑲᑎᒍᑦ ᐊᐱᖅᓱᕈᒪᓕᖅᑯᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑎᑎᖅᑲᖅᑎᒍᑦ ᐊᐱᖅᑯᑎᒃᑲ ᑐᕌᖓᔪᑦ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐱᔾᔪᑎᖃᖅᑐᑎᒃ ᐊᒃᕌᒍᑕᒫᑦ ᐅᖅᓱᐊᓗᓐᓂᒃ ᑎᑭᑎᑦᑎᓂᐅᖃᑦᑕᖅᑐᓂᒃ ᐅᖅᓱᐊᓗᖃᐅᑎᓂᒃ ᐊᒻᒪᓗᑦᑕᐅᖅ 

ᐅᒥᐊᕐᔪᐊᒃᑯᑦ ᑎᑭᑎᑕᐅᖃᑦᑕᖅᑐᓂᒃ.  

 

ᐅᖃᖅᑏ, ᑖᒃᑯᐊ ᐊᐱᖅᑯᑎᔅᓴᒃᑲ ᓇᓗᓇᐃᖅᑐᖅᓯᒪᔪᒻᒪᕆᐊᓗᐃᑦ ᐅᖃᓕᒫᖅᑕᐅᓯᒪᔪᑎᑐᑦ ᑕᐃᔭᐅᖁᔭᒃᑲ. 

 
1. ᓴᖅᑭᔮᖅᑎᑕᐅᓪᓗᑎᒃ ᑖᒃᑐᐊ ᑐᑭᓯᑎᑦᑎᒋᐊᕈᑏᑦ ᑕᐃᒫᒃᓴᐃᓐᓇᖅ ᓴᖅᑭᔮᔪᒻᒪᑕ ᓄᓇᕗᑦ ᒐᕙᒪᖓᑕ 

ᑭᐅᔾᔪᑎᒋᔪᔭᖓᓂᒃ ᑎᑎᖅᑲᖅᑎᒍᑦ ᐊᐱᖅᑯᑎᒧᑦ ᓈᓴᐅᑎᓕᒻᒧᑦ 8-5(2), ᖃᓄᑎᒋ ᐊᖏᓂᓕᓐᓂᒃ ᐅᖅᓱᒃᓴᓂᒃ 
ᓂᐅᕕᕐᓂᖅᑲᑦ ᐸᔪᒍᑎᖃᖅᑐᑎᓪᓗ ᑕᐃᑲᓂ 2020, 2021, ᐊᒻᒪᓗ 2022 ᐅᓪᓗᖅᓯᐅᑎᑎᒍᑦ ᐊᕐᕌᒍᓂ? 

 
2. ᓴᖅᑭᔮᖅᑎᑕᐅᓪᓗᑎᒃ ᑖᒃᑐᐊ ᑐᑭᓯᑎᑦᑎᒋᐊᕈᑏᑦ ᑕᐃᒫᒃᓴᐃᓐᓇᖅ ᓴᖅᑭᔮᔪᒻᒪᑕ ᓄᓇᕗᑦ ᒐᕙᒪᖓᑕ 

ᑭᐅᔾᔪᑎᒋᔪᔭᖓᓂᒃ ᑎᑎᖅᑲᖅᑎᒍᑦ ᐊᐱᖅᑯᑎᒥᒃ ᓈᓴᐅᑎᓕᒻᒥᒃ 8-5(2), ᐅᓪᓗᒥᐅᔪᖅ ᓄᓇᕗᒻᒥ ᓄᓇᓖᑦ 
ᐃᓛᒃᑯᑦ ᖃᓄᑎᒋ ᐊᖏᑎᒋᔪᓂᒃ ᐅᖅᓱᒃᓴᓂᒃ ᑐᖅᑯᖅᓯᓯᒪᔪᓐᓇᕐᓂᖃᐅᖅᐸᑦ? 

 

3. ᐱᓪᓗᒍ 2022-ᒥ ᐅᖅᓱᒃᓴᓂᒃ ᑎᑭᑎᑦᑎᓂᐅᔪᔪᖅ, ᖃᓄᐃᓕᖓᓐᓂᖅᑲᑦ ᐅᓪᓗᖏᑦ ᐋᖅᑭᑎᖅᑕᐅᓯᒪᔪᑦ ᐃᓛᒃᑯᑦ 

ᓄᓇᕗᒻᒥ ᓄᓇᓕᓐᓄᑦ ᑎᑭᕝᕕᐅᓛᕐᓗᑎᒃ ᐅᖅᓱᒃᓴᓄᑦ? 

 

4. ᐱᓪᓗᒍ 2022-ᒥ ᐅᖅᓱᒃᓴᓂᒃ ᑎᑭᑎᑦᑎᓂᐅᔪᔪᖅ, ᖃᖓᓪᓚᑦᑖᖅ ᐅᓪᓗᕐᓂ ᐸᔪᑦᑕᐅᓂᖅᑲᑦ ᐅᖅᓱᒃᓴᒥᒃ ᓄᓇᕗᒻᒥ 

ᓄᓇᓖᑦ ᐃᓛᒃᑯᑦ? 

 

5. ᐱᓪᓗᒍ 2022-ᒥ ᐅᖅᓱᒃᓴᓂᒃ ᑎᑭᑎᑦᑎᓂᐅᔪᔪᖅ, ᑭᓱᑦ ᐱᔾᔪᑎᐅᓪᓗᑎᒃ ᑎᑭᑎᑦᑎᓴᕋᐃᓐᓂᖅᑲᑦ ᐊᒻᒪᓗ / 

ᐅᕝᕙᓘᓐᓃᑦ ᑎᑭᑎᑦᑎᓇᓵᕐᓂᖅᑲᑦ ᐅᖅᓱᒃᓴᓂᒃ ᐅᖃᐅᓯᕆᓗᒋᑦ ᓄᓇᓖᑦ ᓄᓇᕗᒻᒥ 

ᑎᑭᕝᕕᐅᕕᒋᓂᐊᖅᑕᒥᓂᖏᓐᓂᒃ ᐅᓪᓗᕐᒥᒃ ᑎᑭᑕᐅᓐᓂᖏᑦᑐᑦ? 

 

6. ᑕᐃᑲᓐᖓᑦ ᔮᓐᓄᐊᕆ 2, 2022 ᑕᐃᑯᖓ ᑎᓯᐱᕆ 31, 2022, ᓇᓕᐊᒃ ᓄᓇᓖᑦ ᓄᓇᕗᒻᒥ ᐅᖅᑯᒃᓴᓄᑦ 

ᑎᑭᑕᐅᓐᓂᖅᑲᑦ ᖃᖓᑕᓲᒃᑯᑦ ᐊᒻᒪᓗ ᖃᓄᑎᒋᐅᔪᓂᒃ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎ ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᕗᖅ. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᓂᕐᒧᑦ ᐅᖃᐅᓯᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᐃᓕᓴᕆᕙᕋ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 014 - 6(2): ᑐᓴᒐᒃᓴᖅ ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᕿᒥᕐᕈᔭᐅᓂᖏᓐᓄᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ ᐅᓂᒃᑳᖃᕆᐊᖅᑐᖅᑐᖓ ᓇᐃᑦᑑᒐᓗᐊᒥᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᓂᕆᔭᖏᓐᓂᒃ ᓄᓇᕘᑉ 

ᐱᖁᔭᕆᔭᖏᑦ ᒪᓕᒐᓕᕆᓂᕐᒧᑦ. 

 

ᐅᖃᖅᑏ, ᑕᒪᒃᑮᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ 

ᒪᓕᒐᖅ ᐱᔭᕆᐊᖃᖅᑎᑎᒻᒪᑎᒃ ᑖᓐᓇ ᒪᓕᒐᓕᐅᕐᕕᖓ ᓄᓇᕗᑦ ᕿᒥᕐᕈᔭᐅᑎᑦᑎᖃᑦᑕᕆᐊᖃᖅᑐᓂᒃ 

ᑎᑎᕋᖅᓯᒪᓂᕆᔭᖏᓐᓂᒃ ᐊᐅᓚᑕᐅᔾᔪᑎᖏᑕ ᒪᓕᒐᓕᐅᕐᕕᐅᑉ. ᑕᐃᒪ ᐊᐅᓚᔨᒐᕕᑦ, ᐱᖁᔨᕗᖔᕈᑎ 

ᐊᐅᓛᖅᓯᔾᔪᑎᐅᔪᖅ ᑭᒃᑯᓐᓄᑦ ᑖᓐᓇ ᐱᓕᕆᐊᖑᒋᐊᖃᕐᒪᖔᖅ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᑲᔪᓯᑎᑕᐅᔪᒻᒪᑦ 

ᒪᓕᒐᓕᐅᖅᑎᓕᒫᑦ ᐊᖏᖅᑐᐃᓐᓇᐅᓪᓗᑎᒃ ᓄᕕᐱᕆ 7, 2022-ᒥ.  

 

ᑕᐃᒪᑦᑕᐅᖅ ᐊᐅᓚᔨᒐᕕᑦ, ᑐᓴᖅᑕᐅᑎᑦᑎᔪᒐᒪ ᕕᕝᕗᐊᕆ 27, 2023-ᒥ, ᖃᐅᑦᑎᖁᔨᔾᔪᑎᓂᒃ ᑐᓂᓯᓯᒪᓕᕋᑦᑕ 

ᐊᒥᓱᑲᓪᓚᓐᓄᑦ ᓂᕈᐊᖅᑕᐅᓯᒪᔪᓄᑦ ᑎᒥᐅᔪᓄᓪᓗ ᑐᓂᓯᖁᓪᓗᒋᑦ ᑎᑎᕋᖅᓯᒪᔪᓂᒃ ᖃᓄᖅ ᐃᓱᒪᒋᔭᖃᕐᒪᖔᑕ 

ᐊᐅᓚᑕᐅᓂᖏᓐᓄᑦ, ᐊᑐᓕᖅᑎᑕᐅᓂᖏᓐᓄᑦ, ᐊᑑᑎᖃᑦᑕᐊᕐᒪᖔᑕ ᑎᑎᕋᖅᓯᒪᓂᕆᔭᖏᑦ 

ᐱᔭᕇᖅᑕᐅᔪᓐᓇᖅᓯᒪᔪᓪᓗ ᑐᕌᖅᑕᒐᓕᐅᖑᓯᒪᔪᓄᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᒪᓕᒐᖏᓐᓂ. 

 

ᒫᓐᓇ ᐊᑲᐅᓈᕐᓂᖓᓂ ᐊᔾᔨᖓᓂᒃ ᖃᐃᖅᑯᔨᔾᔪᑎᒥᒃ ᑐᓂᓯᒍᒪᒐᒃᑭᑦ ᑭᕐᑯᓕᒫᑦ ᓈᓚᑦᑐᑦ ᐊᒻᒪᓗ ᓄᓇᕗᒻᒥᐅᑕᓕᒫᑦ 

ᖃᐅᔨᒋᐊᕈᒪᔪᑦ ᑖᒃᓱᒥᖓ ᒪᓕᒐᕐᒥᒃ ᐊᐅᓚᑦᑎᔾᔪᑎᐅᔪᒥᒃ ᐅᖃᐅᓯᕐᓂᒃ ᐊᑐᖅᑕᐅᒋᐊᓕᓐᓂᒃ ᓄᓇᕗᖁᑎᑦᑎᓐᓂ 

 

ᐅᖃᖅᑏ, ᖁᕕᐊᓱᑉᐳᖓ ᐅᖃᕆᐊᒃᓴᖅ ᐊᒥᓱᑲᓪᓚᐃᑦ ᐊᒃᑐᖅᑕᐅᒐᔭᖅᑐᖅ ᓇᓗᓇᐃᖅᓯᓯᒪᓕᕇᕐᒪᑕ 

ᑎᑎᕋᖅᓯᒪᔪᓂᒃ ᑐᓂᓯᓛᕐᓂᕋᖅᑐᑎᒃ ᑲᑎᒪᔨᕋᓛᖑᔪᓄᑦ. ᑕᒪᒃᑯᐊᓕ ᐊᒃᑐᖅᑕᐅᒐᔭᖅᑐᑦ ᑭᒃᑯᑐᐃᓐᓇᐃᓪᓗ 

ᐱᕕᖃᒃᑲᓂᕐᓂᐊᕐᒪᑕ ᐊᑐᐃᓐᓇᕈᐃᒍᓐᓇᓂᕐᒥᒃ ᐃᓗᓕᖅᑐᔪᓂᒃ ᑐᓂᕐᕈᑎᒃᓴᖏᓐᓂᒃ, ᑕᒪᑐᒪ ᒪᑐᕕᒃᓴᖓ 

ᐊᐃᒍᔭᐅᓯᒪᓕᖅᑐᖅ ᔫᓂ 30, 2023-ᒧᑦ. 

 

ᐃᓛᒃᑯᑦ ᑎᑎᕋᖅᓯᒪᔪᓂᒃ ᑐᓂᓯᓯᒪᔪᑦ ᖃᐃᖁᔭᐅᑐᐃᓐᓇᕆᐊᓖᑦ ᓴᑦᑭᖁᔭᐅᓗᑎᒃ ᑲᑎᒪᔨᕋᓛᑦ ᓵᖓᓐᓂ 

ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓕᖅᑲᑕ ᓯᑎᐱᕆᒥ ᑕᕝᕙᓂ ᐊᕐᕌᒍᑦᑎᓐᓂ. ᑲᑎᒪᔨᕋᓛᑦ ᓂᕆᐅᑦᑎᐊᓂᐊᖅᐳᑦ 

ᑐᓴᓛᕐᓂᕐᒥᓄᑦ ᓄᓇᕗᒻᒥᐅᑕᕐᓂᒃ ᑕᒪᑐᒪ ᐱᒻᒪᕆᐊᓘᔫᑉ ᐱᒋᐊᖅᑦᑕᐅᓯᒪᔫᑉ ᒥᒃᓵᓄᑦ 

 

ᑕᐃᒪᐃᓕᐅᓚᐅᕐᓗᖓ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᐱᔭᐅᖁᓪᓗᒋᑦ ᑲᑎᒪᕐᔪᐊᕐᕕᒻᒥ. 

(ᑐᓵᔨᒃᑰᖏᑦᑐᖅ) ᒪ’ᓇ, ᖁᐊᓇ, ᒥᐊᖅᓯ (ᑐᓵᔨᒃᑯᑦ) ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐱᒋᐊᖅᑎᑦᑎᕗᖅ ᑲᑎᒪᔨᕋᓛᑦ ᐅᓂᒃᑳᖓᑦ ᐱᔭᐅᖁᓪᓗᒍ ᒪᓕᒐᓕᐅᕐᕕᒻᒥ. 

ᑲᑎᒪᔩᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕈᑕᐅᕗᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᖅ 120 - 6(2): ᓄᓇᕘᑉ ᒐᕙᒪᒃᑯᖏᑕ ᑲᔪᓯᕙᓪᓕᐊᓂᖓ ᓯᕗᓕᐅᕆᔭᐅᓯᒪᔪᓄᑦ 

ᑲᑐᔾᔨᓗᑕ ᐊᑐᕐᓂᐊᕐᓂᕋᖅᓯᒪᔭᑦᑎᓐᓄᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᓄᓇᕗᑦ 

ᒐᕙᒪᒃᑯᑦ ᐱᕙᓪᓕᐊᓂᕆᓯᒪᔭᖏᓐᓂᒃ ᑲᑐᔾᔨᓗᑕᒃᑯᑦ ᐱᓕᕆᐊᕆᒋᐊᓕᖏᓐᓂᒃ ᓯᕗᓪᓕᐅᔾᔭᐅᓯᒪᔪᑦ 2022-ᒥ 

ᐱᓕᕆᐊᖑᓚᐅᖅᑐᑦ 2023-ᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᓴᖅᑭᑕᐅᔪᖅ ᑎᑎᖅᑲᖅ 121 - 6(2): ᐅᖅᓱᐊᓗᒃᓴᓕᕆᔨᒃᑯᑦ ᓄᓇᕘᒥ ᑲᑎᖅᓱᖓᑎᑕᖅ ᐅᓂᒃᑳᓕᐊᖅ 

ᐊᕐᕌᒍᖏᓐᓄᑦ 2018-2021 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᐅᖅᓱᐊᓗᓕᕆᔨᒃᑯᑦ 2018-21-ᒥ ᑲᑎᑕᐅᓯᒪᔪᑦ ᐊᒃᕌᒍᑕᒫᑦᓯᐅᑎᑦ ᐅᓂᒃᑳᑦ. ᑭᐅᓐᖏᑐᐃᓐᓇᕆᐊᖃᖅᑯᖅ 

ᒪᓕᒐᓕᐅᖅᑎᐅᖃᑎᒻᒪ ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓᓄᑦ ᑎᑎᖅᑲᑎᒍᑦ ᐊᐱᖅᑯᑎᒋᓯᒪᔭᖓᓄᑦ ᐅᓪᓗᒥ 

ᓴᖅᑭᖅᑲᐅᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᑕᐅᓯᕐᒥᒃ ᐱᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᖅ 122 - 6(2): ᐅᖃᖅᑎᐅᑉ ᒪᓕᒐᖅᑎᒍᑦ ᓴᖅᑮᓐᓇᐅᔭᕆᐊᖃᓲᖏᑦ ᒪᓕᒋᐊᖃᓲᓄᑦ 

(ᐅᖃᖅᑎ) 

ᐊᑕᐅᓯᕐᒥᒃ ᑎᑎᖅᑲᖃᖅᑐᖓ ᐅᓪᓗᒥ ᓴᖅᑭᑕᐅᔪᒃᓴᒥᒃ, ᑖᒃᑯᐊ ᑎᑎᕋᖅᓯᒪᔪᑦ ᒪᓕᒐᖅᑎᒍᑦ ᓴᖅᑭᑕᐅᔭᕆᐊᓖᑦ 

ᑎᑎᖅᑲᐃᑦ. ᖁᔭᓐᓇᒦᒃ.  

 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ Hᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᖅ 123 - 6(2): ᑎᑎᖅᑲᑦ ᑭᐅᔾᔪᑎᒋᔭᐅᓂᑯᑦ ᐅᓪᓗᖁᑎᖃᖅᑐᑦ ᒫᔾᔨ 13, 2023 

ᒥᓂᔅᑕᖓᓂᒃ ᐃᓄᓕᕆᔨᒃᑯᑦ ᓄᓇᕘᒥ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᑎᑎᖅᑲᒥᒃ ᓴᖅᑮᔪᒪᔪᖓ ᐅᓪᓗᒥ ᐃᒃᓯᕙᐅᑕᐅᓪᓗᖓ 

ᑲᑎᒪᑐᐃᓐᓇᖅᑎᓪᓗᒋᑦ. ᑖᒃᑯᐊ ᑎᑎᖅᑲᐃᑦ ᐱᔭᐅᓯᒪᓕᕇᖅᑐᑦ ᐃᓄᓕᕆᔨᒃᑯᑦ ᒥᓂᔅᑕᖓᓐᓂᒃ ᑭᐅᓪᓗᑎᒃ 

ᐊᐱᖅᑯᑕᐅᓚᐅᖅᑐᓂᒃ ᒫᑦᓯ 8, 2023-ᒥ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑕᕝᕙᑐᐊᑦ. ᓈᓴᐅᑖ 4. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. ᓈᓴᐅᑖ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᓈᓴᐅᑖ 16. ᐱᖁᔨᕗᖔᕈᑏᑦ. ᓈᓴᐅᑖ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑖ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑖ 19. 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. ᒪᓕᒐᒃᓴᖅ 12, 14, 19, ᐊᒻᒪᓗ 20, 

ᒥᔅᑕ ᒪᓕᑭ ᐃᒃᓯᕙᐅᑕᐅᓗᓂ.  

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᖁᔨᕗᖔᕈᑦ 14 - 6(2), ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᕈᑎᒃ 

ᓄᖅᑲᕐᓗᑎᒃ. 

 

ᐃᖅᓱᖅᑏ. 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒪᓕᑭ)(ᑐᓵᔨᑎᒍᑦ): ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 12, 14, 

19, ᐊᒻᒪᓗ 20. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓪᓕᑭᑖᕐᓗᒋᑦ ᕿᒥᕐᕈᓇᒍᒪᔪᒍᑦ ᒪᓕᒐᒃᓴᖅ 12, ᒪᓕᒐᒃᓴᖅ 14, 

ᒪᓕᒐᒃᓴᖅ 19, ᐊᒻᒪᓗ ᒪᓕᒐᒃᓴᖅ 20. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. (ᑐᓵᔨᑎᒍᑦ) ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 12 ᐱᓕᕆᐊᕆᖅᑳᕈᒪᓪᓗᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᒥᓯᓇᐅᑉ ᓄᓇᖓᓄᑦ ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ, ᐃᖅᑲᓇᐃᔭᖅᑎᓐᓂᒃ ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᕕᖃᖅᑎᒃᑯᕕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓐᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑏᑦ ᐃᓯᕈᓐᓇᖅᑐᑦ. ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᓂᔅᑕ ᔪᐊᓇᓯ, ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᑭᒃᑰᖕᒪᖔᑎᒃ ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑎᐅᖃᑎᒃᑲᓗ. 

ᐅᓪᓗᓯᐅᑦᓯᐊᕆᑦᓯ.   

 

ᖁᕕᐊᓱᒃᐳᖓ ᓴᖅᑭᑦᑕᕆᐊᒃᓴᖅ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ ᐅᖃᐅᓯᖃᕐᓂᐊᕐᓗᖓ ᒪᓕᒐᒃᓴᖅ 12-ᒥᒃ, 

ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᑲᒥᓯᓇᐅᑉ ᓄᓇᖁᑎᖏᓐᓄᑦ ᒪᓕᒐᕐᒥᒃ.  

 

ᐅᓪᓗᒥ ᐅᑯᐊ ᖃᐃᖃᑎᒋᔭᒃᑲ:  

 

 ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, ᑲᐃᐅᓪ ᓰᓕ; ᐊᒻᒪᓗ  

 ᑖᒪᔅ ᐋᓪᕗᐊᔅ, ᑐᑭᒧᐊᖅᑎᑦᑎᔨ ᒪᓕᒐᓕᕆᔨᒃᑯᓐᓄᑦ.   

 

ᐃᒃᓯᕙᐅᑕᖅ, ᒪᓕᒐᒃᓴᖅ 12 ᑲᒪᒋᔭᖃᕐᓂᐊᖅᐳᖅ ᑲᒥᓯᓇᐅᑉ ᓄᓇᖁᑎᖏᓐᓄᑦ ᒪᓕᒐᕐᒥᒃ ᓈᒻᒪᖕᓂᖅᓴᒥᒡᓗ ᓄᓇᒥ 

ᐊᐅᓚᑦᑎᔾᔪᑕᐅᔪᓂᒃ ᓄᓇᕗᒻᒥ. ᑲᓇᑕᐅᑉ ᒐᕙᒪᒃᑯᖏᑦ ᐱᔪᓐᓇᕐᓂᖃᖅᐳᑦ ᓅᑎᑦᑎᓂᕐᒧᑦ ᐊᒡᓚᕕᓕᕆᓂᕐᒧᑦ 

ᐊᐅᓚᑦᑎᓂᕐᒧᓪᓗ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᒃ ᓄᓇᕗᒻᒥ ᑲᒥᓯᓇᒧᑦ. ᒫᓐᓇᐅᔪᖅ, ᓇᓗᓇᐃᖅᓯᒪᔪᖃᖏᑦᑐᖅ 

ᒪᓕᒐᓕᐅᕐᓂᕐᒧᑦ ᐱᔪᓐᓇᖅᑎᑕᐅᔪᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᐅᓚᑦᑎᓂᐊᕐᓗᑎᒃ ᓄᓇᓂᒃ ᓄᒃᑎᖅᑕᐅᔪᓂᒃ 

ᑲᒥᓯᓇᒧᑦ ᓄᓇᕗᒻᒥ ᑭᖑᓂᐊᒍᑦ ᐄᐳᕈᓪ 1, 1999. 

 

ᑖᒃᑯᐊ ᐋᖅᑭᒋᐊᕈᑕᐅᔪᒪᔪᑦ ᒪᓕᒐᒃᓴᖅ 12-ᒥᒃ ᓇᓗᓇᐃᖅᓯᓯᒪᑦᑎᐊᖅᑐᑦ ᒪᓕᒐᓕᐅᕈᓐᓇᖅᑎᑦᑎᓂᐊᖅᑐᑦ 

ᑲᒪᒋᔭᖃᕈᓐᓇᕐᓂᕐᒧᑦ ᐊᐅᓚᑦᑎᔪᓐᓇᕐᓂᕐᒧᓪᓗ ᑭᒃᑯᑐᐃᓐᓇᕐᓄᑦ ᓄᓇᖁᑎᒋᔭᐅᔪᓂᒃ ᓅᑦᑎᓂᕐᒧᑦ ᓄᓇᕗᑦ 

ᒐᕙᒪᖓᓄᑦ ᐊᐃᕆᓕ 1, 1999 ᐊᓂᒍᓚᐅᖅᑎᓪᓗᒍᑦ. 

ᐃᓚᒃᑲᓐᓂᕐᓗᒍᑦ, ᐋᖅᑭᒋᐊᖅᑕᐅᔪᒪᔪᑦ ᒪᓕᒐᒃᓴᖅ 12-ᒥᒃ  ᑲᒥᓯᓇᒥᒃ ᐱᔪᓐᓇᐅᑎᖃᖅᑎᑦᑎᕗᖅ ᑎᓕᓯᔪᓐᓇᕐᓂᕐᒥᒃ 

ᐊᖏᖅᓯᔪᓐᓇᕐᓂᕐᒥᒃ ᑲᒪᒋᔭᖃᕈᓐᓇᕐᓂᕐᒧᑦ ᐊᐅᓚᑦᑎᔪᓐᓇᕐᓂᕐᒧᓪᓗ ᑭᒃᑯᑐᐃᓐᓇᓄᑦ ᓄᓇᖁᑎᒋᔭᐅᔪᓂᒃ 

ᒐᕙᒪᑐᖃᒃᑯᑦ ᒥᓂᔅᑕᖓᑕ ᑲᑎᒪᔨᖏᓐᓂᒃ ᓄᓇᕗᒻᒧᑦ. 

 

ᑖᒃᑯᐊ ᐋᖅᑭᒋᐊᖅᑕᐅᓐᖏᑉᐸᑕ, ᑲᒥᓯᓇ ᓇᖕᒥᓂᖅ ᑲᒪᒋᔭᖃᕆᐊᖃᖅᐳᖅ ᐊᐅᓚᑦᑎᓂᕐᒥᑦ, ᓂᐅᕐᕈᑎᖃᕐᓂᕐᒥᒃ, 

ᐊᑐᖅᑐᐊᕈᑎᓕᕆᓂᕐᒥᒃ ᐊᓯᖏᓐᓂᒡᓘᓐᓃᑦ ᐊᑐᕈᓐᓃᖅᑎᑦᑎᓂᕐᒥᒃ ᑭᒃᑯᑐᐃᓐᓇᕐᓂᒃ ᓄᓇᖁᑎᒋᔭᐅᔪᓂᒃ 

ᓅᑕᐅᓯᒪᔪᑦ ᐊᐃᕆᓕ 1, 1999 ᐊᓂᒍᓚᐅᖅᑎᓪᓗᒍᑦ, ᒥᓂᔅᑕᐅᑉ ᑐᒡᓕᐊᖑᓐᖏᖔᕐᓗᓂ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᐊᐅᓚᑦᑎᔨᐅᖔᒐᔪᒃᑐᑦ ᓄᓇᓂᒃ ᑲᒥᓯᓇᐅᑉ ᓄᓇᖁᑎᖏᓐᓄᑦ 

ᒪᓕᒐᖓᑦᑎᒍᑦ. 

ᐊᒻᒪ ᓱᓕ, ᑲᒥᓯᓇ ᒪᓕᒐᖅᑎᒍᑦ ᐱᓕᕆᔾᔪᓯᖃᕋᔭᓐᖏᑦᑐᖅ ᐊᖏᕈᑎᒃᓴᓂᒃ ᐃᓄᖕᓄᑦ ᓄᓇᓂᒃ ᓅᑕᐅᔪᓄᑦ. 

 

ᐊᖏᖅᑕᐅᓂᖓ ᒪᓕᒐᒃᓴᖅ 12 ᐃᓚᑰᔪᓐᓃᖅᑎᑦᑎᓂᐊᖅᑐᖅ ᒪᓕᒐᓕᐊᒥᒃ ᐃᓚᑰᓂᐅᔪᒥᒃ ᑲᒪᒋᔭᖃᕐᓂᕐᒧᑦ 

ᓅᑎᕆᓂᕐᒧᓪᓗ ᑭᒃᑯᑐᐃᓐᓇᑦ ᓄᓇᖁᑎᖏᓐᓂᒃ ᓄᓇᕗᒻᒥ. 

 

ᒪᓕᒐᓕᐅᖅᑎᑦ ᖁᔭᓐᓇᒦᖅᐸᒃᑲ ᒪᓕᒐᒃᓴᒥᒃ ᐃᓱᒪᒃᓴᖅᓯᐅᕈᑎᖃᕈᓐᓇᐃᓐᓇᕐᒪᑕ ᐊᒻᒪ ᑲᑎᒪᔨᕋᓛᓂᒃ 

ᐊᐱᖅᓱᖅᑕᐅᔪᒪᑦᑎᐊᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᑲᔪᓯᒋᐊᑐᐃᓐᓇᕆᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, ᓇᐃᕕᐅᑎᑦᑐᓂᒃ ᒪᑐᐃᖅᓯᔾᔪᑎᓂᒃ ᐅᖃᐅᓯᒃᓴᑲᕋᒪ 

ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 12-ᒥᒃ, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑲᒥᓴᓇᐅᑉ 

ᓄᓇᖁᑎᖏᑕ ᒪᓕᒐᖓᓂᒃ. 

 

ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᑭᓱᒥᒃ ᓴᖅᑭᖅᓯᒐᓱᒻᒪᖔᖅ, ᒥᓂᔅᑕᐅᑉ ᐅᓂᒃᑳᕆᖅᑲᐅᔭᖓᓂᒃ ᒪᑐᐃᖅᓯᔾᔪᑎᖏᓐᓂᒃ 

ᐅᖃᐅᓯᕐᓂᒃ. ᑖᓐᓇ ᐱᒋᐊᖅᑎᑕᐅᔪᒪᔪᖅ ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒍ, ᑲᑎᒪᔨᕋᓛᑦ 

ᑎᑎᕋᖃᑦᑕᐅᑎᖃᑎᖃᓚᐅᖅᑐᑦ ᒥᓂᔅᑕᐅᔪᒥᒃ ᐊᒻᒪᓗ ᖁᔭᓕᔪᓪᓗᑎᒃ ᐃᓗᓕᖅᑐᔪᓂᒃ ᓇᓗᓇᐃᖅᑐᐃᓂᖓᓂᒃ 

ᐱᔾᔪᑎᖃᖅᑐᓂᒃ ᓇᓕᐊᓐᓄᑦ ᒐᕙᒪᒧᑦ ᐊᐅᓚᑕᐅᒋᐊᖃᕐᓂᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᑦ. ᒪᓕᒐᒃᓴᖅ 12, ᒪᓕᒐᒃᓴᓕᕆᓂᕐᒧᑦ 

ᐸᐃᑉᐹᖁᑎᑦᓯᓐᓂ. ᒪᒥᐊᓇᖅ. ᒪᓕᒐᒃᓴᖅ 12, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑲᒥᓴᓇᐅᑉ 

ᓄᓇᖁᑎᖏᑦᑕ ᒪᓕᒐᕐᔪᐊᖓᓐᓂᒃ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 12-ᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒪᓕᒐᒃᓴᖅ ᑲᑎᒪᔾᔪᑎᔅᓴᓅᖅᑕᐅᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᐲᑦ? ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᖢᒋᑦ ᑲᑎᒪᔩᑦ ᐊᒻᒪᓗ 

ᑎᑎᕋᐅᓯᖃᖃᑦᑕᖅᓯᒪᓚᐅᕋᑦᑕ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᐃᒃᑯᐊᓗ ᑕᕝᕙᓃᓐᖏᑦᑑᒐᓗᐊᑦ 

ᐃᑲᔪᓚᐅᕐᒪᑕ ᑖᓐᓇ ᒪᓕᒐᒃᓴᖅ ᐱᓕᕆᐊᖑᑎᓪᓗᒍ ᐊᒻᒪᓗ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᒪᓕᒐᒃᓴᓄᐊᒨᕐᒥᓗᓯ. (ᑐᓵᔨᒃᑰᖏᑦᑐᖅ) ᒪᒥᐊᓇᖅ. (ᑐᓵᔨᑎᒍᑦ) 

ᒪᓕᒐᒃᓴᖅ 14 ᒪᑐᐃᖅᓯᔾᔪᑎᓂᒃ. ᐅᖃᐅᓯᔅᓴᖃᖅᐲᑦ ᒥᓂᔅᑕ ᔪᐊᓇᓯ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐅᓪᓗᑦᑎᐊᕙᒃᑯᑦ-ᒃᑲᓐᓂᖅ.  

 

ᖁᕕᐊᓱᑉᐳᖓ ᑲᑎᒪᔨᕋᓛᑦ ᒪᓕᒐᓕᐅᕐᓂᕐᒧᑦ ᓵᖓᓃᒍᓐᓇᕋᒪ ᐅᖃᐅᓯᖃᕐᓂᐊᕐᓗᖓ ᒪᓕᒐᒃᓴᖅ 14-ᒥ, ᒪᓕᒐᖅ 

ᐋᖅᑭᒋᐊᕆᓂᕐᒧᑦ ᐅᑭᐅᖅᑐᑕᖅᑐᒥ ᐃᖅᑲᓇᐃᔭᖅᑎᓄᑦ ᐃᑲᔫᑎᓂᒃ ᐃᓐᓇᖅᓯᐅᑎᑖᕐᓂᕐᒧᑦ ᐸᕐᓇᐅᑎᒧᑦ ᒪᓕᒐᖅ.  

 

ᐅᓪᓗᒥ ᑕᕝᕙᓃᖃᑎᒋᔮᒃᑲ ᑖᒃᑯᐊᔅᓴᐃᓐᓈᒃ ᑕᕝᕙᓃᒻᒪᑎᒃ, ᐊᑎᖏᒃ ᑕᐃᓐᖏᒃᑲᓗᐊᕈᒃᑭ ᖃᓄᐃᓐᖏᑦᑐᖅ.  

 

ᐃᒃᓯᕙᐅᑖᖅ, ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᐱᔨᑦᑎᕋᖅᑏᑦ ᐊᐅᓚᓂᖃᖅᑐᑦ ᑕᒪᐃᓐᓂᒃ 

ᓄᓇᕗᒻᒥ ᓄᓇᑦᓯᐊᕐᒥᓗ ᐊᒥᓲᓪᓗᑎᒃ ᐃᖅᑲᓴᐃᔭᖅᑎᐅᓪᓗᑎᒃ ᓇᓗᓇᐃᖅᑕᐅᓯᒪᓪᓗᑎᒃ ᐃᑲᔫᓯᐊᑦ 

ᐃᓐᓇᖅᓯᐅᑎᒃᓴᑦ ᐸᕐᓇᐅᑎᖓ ᓄᓇᓕᖕᓂ ᒐᕙᒪᐅᔪᓄᑦ, ᖃᔅᓯᑲᓪᓚᖕᓄᓪᓗ ᒐᕙᒪᒃᑯᓐᓄᑦ ᐊᐅᓚᑕᐅᔪᓄᑦ ᐊᒻᒪ 

ᑮᓇᐅᔾᔭᒐᓱᐊᖅᑎᐅᓐᖏᑦᑐᑦ ᐱᓕᕆᕝᕕᒋᔭᐅᔪᓄᑦ ᓄᓇᕗᒻᒥ ᓄᓇᑦᓯᐊᕐᒥᓗ. 2015-ᖑᑎᓪᓗᒍ, ᑕᒪᕐᒥᒃ ᒐᕙᒪᐃᑦ 

ᐊᑐᓕᓚᐅᖅᓯᒪᕗᑦ ᐊᔾᔨᖓᓂᒃ ᒪᓕᒐᒥᒃ ᑕᐃᔭᐅᔪᒥᒃ ᐅᑭᐅᖅᑕᖅᑐᒥ ᐃᖅᑲᓴᐃᔭᖅᑏᑦ ᐃᑲᔫᓯᐊᖏᓐᓄᑦ 

ᐱᔨᑦᑎᕋᖅᑎᑦ ᐃᓐᓇᖅᓯᐅᑎᑖᖅᐸᖕᓂᕐᒧᑦ ᐱᕙᒌᔭᖅᑕᐅᓯᒪᓂᖓᓄᑦ ᒪᓕᒐᖅ ᐱᑎᑦᑎᖃᑦᑕᖁᓪᓗᒋᑦ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐱᕚᓪᓕᕈᑎᒋᕙᒃᑕᖏᓐᓄᑦ ᐱᔨᑦᑎᕋᕐᕕᖃᕐᓂᕐᒧᑦ ᐃᓐᓇᖅᓯᐅᑎᑖᖃᑦᑕᓛᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᒥᒃ ᓇᓗᓇᓐᖏᑦᑎᐊᖅᑐᒥᒃ ᐱᔾᔪᑎᖃᕐᓗᓂ ᐱᕙᒌᔭᖅᑕᐅᓯᒪᔫᑉ ᒪᓕᒐᑎᒍᑦ ᓇᖏᕐᓂᖏᓐᓂᒃ 

ᐊᐅᓚᑦᑎᓪᓚᕆᒍᒪᓂᕐᒧᓪᓗ ᐊᐅᓚᓂᕆᕙᒃᑕᒥᓂᒃ.  

 

ᐊᕐᕌᒎᒃ ᒪᕐᕉᒃ ᐊᕝᕙᕐᓗ ᐊᓂᒍᖅᑐᑦ, ᒐᕙᒪᑦᑕ ᑭᒡᒐᖅᑐᐃᔨᖏᑦ ᐱᓕᕆᖃᑎᖃᑦᑎᐊᖅᓯᒪᖕᒪᑕ ᓄᓇᑦᓯᐊᖅ 

ᒐᕙᒪᒃᑯᖏᓐᓂᒃ ᓇᓗᓇᐃᔭᐃᓇᓱᒃᑐᑎᒃ ᐋᖅᑭᒋᐊᕈᑕᐅᔪᓂᒃ ᐱᖁᔭᓄᑦ ᐊᑐᓂ ᐊᕕᑦᑐᖅᓯᒪᓂᐅᔪᓂ.  

 

ᒪᓕᒐᒃᓴᖅ 14 ᐋᖅᑭᒋᐊᖅᑕᐅᖁᔨᕗᖅ ᓇᓗᓇᐃᖅᓯᖁᓪᓗᒋᑦ ᒪᓕᒐᓕᐊᖑᔪᒪᒧᑦ ᐃᑲᔪᖅᑐᐃᖏᓐᓇᕈᓐᓇᖁᓪᓗᒋᑦ 

ᐊᑯᓂᐅᔪᒃᑯᑦ ᐊᐅᓚᑦᑎᔾᔪᓯᐊᓂᒃ ᐃᖅᑲᓴᐃᔭᖅᑎᑦ ᐃᓐᓇᖅᓯᐅᑎᖏᓐᓂᒃ, ᐊᒻᒪ ᓴᐳᔾᔭᐅᓯᒪᖁᓪᓗᒋᑦ ᐸᕐᓇᐅᑎᑦ 

ᐃᓚᒋᔭᐅᔪᓄᑦ ᓄᓇᕐᔪᐊᕐᒥ ᐊᒃᓱᕈᓕᕈᑕᐅᕙᒃᑐᓄᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓄᑦ ᐊᒃᑐᐃᔾᔪᑕᐅᓲᓄᑦ ᓲᕐᓗ ᒫᓐᓇ 

ᓄᕙᒡᔪᐊᕐᓇᖅ-19 ᖃᓂᒻᒪᒍᑕᐅᕙᓪᓕᐊᔪᖅ ᐱᔾᔪᑕᐅᓪᓗᓂ.  

 

ᐱᓗᐊᖅᑐᒥᒃ, ᐱᓕᕆᕝᕕᒃ ᑐᒃᓯᕋᖅᑐᑦ ᐋᖅᑭᒋᐊᖅᑕᐅᖁᔨᓪᓗᑎᒃ ᐅᓄᖅᓯᒋᐊᖁᓪᓗᒋᑦ ᒪᓕᒐᖅᑎᒍᑦ 

ᐱᔪᓐᓇᕐᓂᕆᔭᐅᔪᑦ ᒥᓂᔅᑕ ᐊᖏᖅᓯᔪᓐᓇᕐᓗᓂ ᕿᓚᒻᒥᐅᔪᒃᑯᑦ ᐆᒃᑐᕋᐅᑕᐅᖁᔭᐅᔪᑦ 

ᐊᒃᓱᕈᕐᓇᖅᑐᒃᑰᖅᑐᖃᖅᑎᓪᓗᒋᑦ ᐊᒃᑐᐃᑐᐃᓐᓇᕆᐊᓕᖕᓄᑦ ᓄᓇᕐᔪᐊᕐᒥ ᑮᓇᐅᔭᑎᒍᑦ ᓂᐅᕐᕈᑕᐅᕙᒃᑐᓂᒃ. 

ᑲᔪᓯᓂᖓ ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᓇᓗᓇᐃᖅᓯᓯᒪᓕᕐᒪᑦ ᐱᔭᕆᐊᖃᕐᓂᕐᒥᒃ 

ᐊᑐᖅᑕᐅᓚᐅᑲᖕᓂᐊᖅᑐᒥᒃ ᑭᓪᓕᖃᖅᑎᑦᓯᓂᕐᒥᒃ ᖃᔅᓯᐅᓂᕆᔭᖏᓐᓂᒃ ᓇᒻᒥᓂᖅ ᐃᓕᐅᖅᑲᖅᑕᐅᓯᒪᔪᑦ ᐃᓚᒋᔭᐅᔪᑦ 

ᐲᖅᓯᑐᐃᓐᓇᕆᐊᖃᖅᑐᑎᒃ ᑮᓴᐅᔭᖁᑎᒋᔭᐅᔪᓂᒃ ᑕᐃᒪᐃᓕᐅᕐᓂᕐᒥᓂᒃ ᓴᐳᔾᔨᓯᒪᔪᒪᓂᕐᒧᑦ ᐃᓐᓇᖅᓯᐅᑎᓄᑦ 

ᐱᕙᒌᔭᖅᑕᐅᓯᒪᔪᒥᒃ, ᑭᖑᓂᖓᒍᓪᓗ ᐃᓐᓇᖅᓯᐅᑎᑖᖅᐸᑐᖕᓄᑦ ᐃᓚᒋᔭᐅᔪᓄᑦ, ᐊᓯᐅᔨᒃᑲᓐᓂᖁᓇᒋᑦ.  

 

ᐊᒻᒪᓗᒃᑲᓐᓂᖅᑕᐅᖅ, ᐱᓕᕆᕝᕕᖕᒥᐅᑦ ᑐᒃᓯᕋᖅᑐᑦ ᓇᓗᓇᐃᖅᑕᐅᖁᓪᓗᒋᑦ ᑐᑭᓯᓇᖅᓯᑎᑦᑎᓗᓂᓗ 

ᐊᑐᐊᒐᓕᐅᕈᓐᓇᖅᑐᑦ ᐃᓐᓴᖅᓯᐅᑎᒃᓴᑦ ᑲᑎᒪᔨᕋᓛᖏᓐᓄᑦ. ᒫᓐᓇᐅᔪᖅ, ᐱᖁᔭᖅ ᑕᐃᓯᓐᖏᑦᑐᖅ 

ᐃᓐᓇᑐᖃᐅᔾᔪᓯᐊᒃᓴᒧᑦ ᑲᑎᒪᔨᕋᓛᓂᒃ ᐊᐅᓚᑦᑎᔪᓂᒃ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᓄᑦ 

ᐃᓐᓴᖅᑐᖃᐅᔪᓯᐊᑦᓴᓄᑦ ᐸᕐᓇᐅᑎᒥᒃ, ᐃᓚᖓᓗ ᐋᖅᑭᒋᐊᖅᑕᐅᔪᒪᔪᖅ ᐅᖃᐅᓯᖃᖅᑐᖅ ᑕᒪᑐᒥᖓ 

ᐱᑕᖃᓐᖏᓐᓂᐅᔪᒥᒃ.  

 

ᐊᒻᒪ ᓱᓕ, ᐃᓐᓇᖅᓯᐅᑎᑖᒃᓴᓄᑦ ᑲᑎᒪᔨᕋᓛᑦ ᐊᑐᖅᑎᑦᑎᓪᓚᕆᒍᒪᒐᓗᐊᖅᑎᓪᓗᒋᑦ ᐊᑐᐊᒐᕐᓂᒃ 

ᒪᓕᒐᓕᐅᖑᔪᒪᔪᓂᒃ, ᑖᒃᑯᐊ ᐱᔪᓐᓇᕐᓂᕆᔭᐅᔪᑦ ᐊᑐᓕᖅᑎᑕᐅᒃᑲᓐᓂᕋᓱᒋᐊᒃᓴᖅ ᐊᔪᕐᓇᕐᒪᑕ ᐃᓚᐅᔪᓄᑦ 

ᐃᖅᑲᓇᐃᔭᖅᑎᓄᑦ. ᑭᐅᔾᔪᑎᒋᓗᒍ, ᐱᓕᕆᕝᕕᒃ ᑐᒃᓯᕋᖅᐳᑦ ᐋᖅᑭᒋᐊᖅᑕᐅᖁᔨᓪᓗᑎᒃ ᐱᕕᖃᖁᓪᓗᒋᑦ 

ᓇᓗᓇᐃᖅᓯᒪᓂᖅᓴᓂᒃ ᖃᐅᔨᒪᔨᑕᕐᓂᒃ ᐊᑐᐊᒐᓕᐅᖅᑏᑦ ᐱᔪᓐᓇᕐᓂᖏᓐᓂᒃ ᑲᑎᒪᔨᕋᓛᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 14 ᐋᖅᑭᒋᐊᖅᑕᐅᖁᔨᕗᖅ ᐅᓄᖅᓯᒋᐊᖁᓪᓗᒋᑦ ᐃᓐᓇᖅᓯᐅᑎᒃᓴᑦ ᑲᑎᒪᔨᕋᓛᖏᑦ ᒫᓐᓇ 

7-ᓂᒃ ᐅᓄᓛᖃᕈᓐᓇᖅᑐᑦ ᑲᑎᒪᔨᖃᕐᓗᑎᒃ ᐅᓄᓐᖏᓛᖃᖔᓕᕐᓗᑎᒃ 7-ᓂᒃ ᑲᑎᒪᔨᓂᒃ. ᑖᓐᓇ ᑐᒃᓯᕋᐅᑎᒋᔭᕗᑦ 

ᐃᑲᔪᕐᓂᐊᖅᑐᖅ ᐃᖅᑲᓇᐃᔭᖅᑎᓂᒃ ᐋᖅᑭᒋᐊᖅᑕᐅᓗᑎᒃ ᑲᑎᒪᔨᖏᑦ ᑭᒡᒐᖅᑐᐃᑦᑎᐊᖁᓪᓗᒋᑦ ᐊᒻᒪᓗ ᓯᕗᓂᒃᓴᒥ 

ᐱᕈᖅᐸᓪᓕᐊᖁᓪᓗᒋᑦ. 

 

ᑖᒃᑯᐊ ᐃᑲᔫᑏᑦ ᐃᓚᒋᔭᐅᔪᓐᓇᖅᑐᓪᓗ ᐊᒃᑐᖅᑕᐅᓂᐊᖅᑐᓪᓗ ᐃᓚᓕᐅᓪᓗᒋᑦ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᖏᑦ 

ᐊᒻᒪᓗ ᓄᓇᓕᖕᓂ ᐃᒡᓗᓕᕆᔩᑦ ᐃᓚᐅᓗᑎᒃ ᑖᒃᑯᐊ ᐃᓚᒋᔭᐅᔪᓄᑦ ᑐᕌᖓᑦᑎᐊᖁᓪᓗᒍ. 

 

ᒪᓕᒐᒃᓴᖅ 14 ᐃᑲᔪᖅᓱᐃᓂᐊᕆᕗᖅ ᐅᑭᐅᖅᑕᖅᑐᒥ ᓄᖅᑲᕈᒻᒥᓯᐊᓄᑦ ᒪᓕᒐᕐᔪᐊᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. 

ᖁᔭᓐᓇᒦᒃ ᑖᓐᓇ ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᐊᕐᒪᑦ ᐊᒻᒪᓗ ᐊᐱᖅᑯᑎᖃᕈᔅᓯ ᑭᐅᔪᓐᓇᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᔾᔪᑎᖃᖅᐹ? ᐊᑏ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᓄᑦ ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᕆᓂᕐᒧᑦ ᐱᖁᔭᕐᔪᐊᒃᓴᓄᓪᓗ ᒪᑐᐃᖅᓯᕈᑎᓂᒃ ᐅᖃᑲᐃᓐᓇᕈᒪᒐᒪ. ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᖃᕆᐊᓕᖅᑎᓪᓗᒋᑦ ᒪᓕᒐᒃᓴᖅ 14-ᒥ ᑖᓐᓇ ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑕᐅᔪᖅ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᐱᔨᑦᑎᕋᐅᑎᓄᑦ ᐃᓐᓇᖅᓯᐅᑎᒃᓴᓄᓪᓗ ᒪᓕᒐᖅ.  

 

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᓱᖕᒪᑦ ᒪᓕᒐᒃᓴᖅ ᓴᖅᑭᑕᐅᓇᓱᖕᒪᖔᑦ ᒥᓂᔅᑕᐅᑉ ᓇᓗᓇᐃᖅᑐᖅᑲᐅᖕᒪᒍ 

ᒪᑐᐃᖅᓯᔾᔪᑎᖏᓐᓂ, ᑲᑎᒪᔨᕋᓛᑦ ᖁᔭᓕᔪᑦ 2,000-ᐸᓘᔪᓂᒃ ᓄᓇᕘᒥ, ᓄᓇᑦᓯᐊᕐᒥᓗ ᐃᓚᒋᔭᐅᔪᓄᑦ ᑖᒃᑯᓄᖓ 

ᐃᑦᑐᐊᕿᒃᓴᓄᑦ ᓄᐊᑦᑎᕕᐅᔪᓄᑦ ᐊᒻᒪ ᐃᖅᑲᓇᐃᔭᖅᑎᐅᓪᓗᑎᒃ ᑎᒥᖁᑎᒻᒪᕆᐊᓘᔪᓄᑦ ᕼᐊᒪᓚᒃᑯᓐᓄᑦ 

ᐃᒡᓗᓕᕆᔨᒃᑯᓐᓄᓪᓗ. 

 

ᑲᑎᒪᔨᕋᓛᑦ ᖃᐅᔨᒪᔪᑦ ᐱᒡᒐᕐᓇᕐᓂᕆᔭᖓᓂᒃ ᖃᐅᔨᒪᑦᑎᐊᕋᓱᖕᓂᖅ ᑕᒪᒃᑯᐊ ᑭᒃᑯᓕᒫᕌᓗᐃᑦ 

ᖃᐅᔨᒪᑎᑕᐅᒐᓗᐊᕐᒪᖔᑕ ᐱᖃᑕᐅᑎᑕᐅᒍᓗᐊᕐᒪᖔᑕᓗ ᐱᕙᓪᓕᐊᑎᑕᐅᔪᓄᑦ ᐃᓱᒪᒃᓴᖅᓯᐅᕈᑎᒋᔭᐅᔪᓄᑦ 

ᐋᖅᑭᒋᐊᕈᑎᒋᔭᐅᔪᓄᑦ, ᑕᒪᒃᑮᖕᓂᒃ ᒐᕙᒪᖃᕐᕕᐅᔫᖕᓂ. 

 

ᑲᑎᒪᔨᕋᓛᑦ ᓂᕆᐅᑦᑎᐊᕐᒥᔪᑦ ᑕᒪᓐᓇ ᐱᓕᕆᐊᖑᔭᕆᐊᖃᕐᓂᐊᕐᒥᖕᒪᑦ ᒐᕙᒪᐅᖃᑎᖏᓐᓄᑦ ᓄᓇᑦᓯᐊᕐᒥ. 

ᑲᑎᒪᔨᕋᓛᑦ ᑲᔪᖏᖅᓴᐃᔪᑦ ᒥᓂᔅᑕᒋᔭᐅᔫᖕᓂ ᑕᒪᒃᑮᖕᓂ ᓄᓇᑦᓯᐊᕐᒥ ᓄᓇᕘᕐᒥᓗ, ᐃᓐᓇᖅᓯᐅᑎᓕᕆᔨᒃᑯᑦ 

ᑲᑎᒪᔨᕋᓛᖏᑦ ᐃᓚᒋᔭᐅᖕᒪᑕ ᑖᒃᑯᐊ ᐃᓄᑐᖃᖅᓯᐅᑎᒃᓴᓄᑦ ᑲᑎᖅᓱᐃᕕᐅᔪᒥ, ᐲᔭᐅᖃᑦᑕᖃᑕᐅᔭᕆᐊᖃᕐᓗᑎᒃ 

ᐅᕝᕙᓘᓐᓃᑦ ᑕᕝᕙᓂ ᐃᓚᒋᔭᐅᓚᐅᖅᓯᒪᓗᑎᒃ ᓄᐊᑦᑎᔪᓄᑦ ᐃᓄᑐᖃᖅᓯᐅᑎᒃᓴᓄᑦ. 

ᑲᑎᒪᔨᕋᓛᑦ ᖃᐅᔨᒪᖕᒪᑕ ᑐᑭᒧᐊᒍᑎᒃᓴᖃᕐᒪᑕᒎᖅ ᔫᑳᓐᒥ ᐃᓚᓕᐅᔾᔨᓂᐊᕐᓗᑎᒃ, ᔫᑳᓐ ᒐᕙᒪᖏᓐᓂ 

ᐱᖃᑕᐅᑎᑦᑎᓗᑎᒃ ᔫᑳᓐ ᐋᓐᓂᐊᕕᖏᓐᓂᒃ, ᓯᓚᑦᑐᖅᓴᕐᕕᖓᓂᓗ. ᑲᑎᒪᔨᕋᓛᓄᑦ ᑕᒪᓐᓇ 

ᖃᐅᔨᒪᔭᐅᑦᑎᐊᕋᓱᖕᓂᐊᕐᒥᔪᖅ. 

 

ᑕᐃᒪᓕ ᒪᓕᒐᕐᓂᒃ ᑲᔪᓯᑎᑦᑎᓂᕐᒪᑕ ᔫᑳᓐ ᒪᓕᒐᓕᐅᕐᕕᖓᓐᓂ, ᐊᔾᔨᖏᓐᓂᒃ ᒪᓕᒐᓕᐅᕐᓗᑎᒃ 

ᒪᓕᒃᑕᐅᑎᑕᐅᕙᒃᑐᓂᒃ ᓄᓇᑦᓯᐊᕐᒥ ᓄᓇᕘᒥᓗ. ᑐᑭᒧᐊᒃᑎᑕᐅᑦᑎᐊᕆᐊᖃᓪᓚᕆᖕᓂᐊᖅᑐᑦ ᑖᒃᑯᐊ ᐱᖓᓱᑦ 

ᑲᑎᒪᔨᓄᑦ ᐊᐅᓚᑕᐅᒐᔭᖅᑐᑦ ᐊᒻᒪ ᑲᑎᒪᔨᕋᓛᑦ ᖃᐅᔨᒪᖕᒪᑕ ᐊᒃᕌᒍᑕᒫᑦᓯᐅᑎᓂᒃ ᐅᓂᒃᑳᓕᐊᕕᓂᕐᓂᒃ ᑕᕝᕙᖓᑦ 

ᐅᖃᐅᓯᖃᖅᑐᓂᒃ ᓴᖅᑭᑕᐅᔪᖃᓚᐅᖅᓯᒪᖏᒻᒪᑦ ᓯᑎᐱᕆ 2020-ᒥᓂᑦ. ᑕᐃᒫᒡᓗ ᒥᓂᔅᑕ ᑎᓕᐅᖅᑕᐅᕗᖅ 

(ᑲᔪᖏᖅᓴᖅᑕᐅᕗᖅ) ᒪᓕᒐᖅᑎᒍᑦ ᒪᓕᒐᕐᓂᐊᕐᕕᖕᒧᑦ ᓴᖅᑭᖃᑦᑕᕆᐊᓕᖏᓐᓂᒃ ᓴᖅᑭᑦᑎᖃᑦᑕᖁᔭᐅᓪᓗᓂ.  

 

ᑖᒃᑯᐊ ᐅᖃᐅᓯᒃᑲ ᐊᑕᐅᓯᐅᖏᑦᑐᒥᒃ ᒐᕙᒪᖃᕐᕕᐅᔪᒥᒃ ᐱᓕᕆᓂᐅᔭᕆᐊᖃᖅᑐᓂᒃ ᐅᖃᐅᓯᖃᕋᑖᕋᒪ, 

ᑖᒃᑯᐊᔅᓴᐃᓐᓇᐃᑦ ᒐᕙᒪᐅᔪᑦ ᐋᖅᑭᒋᐊᕆᓇᓱᒋᐊᖃᕐᓂᐊᕐᒥᖕᒪᑕ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᖏᑦᑕ 

ᐱᖁᔭᖏᓐᓂᒃᑕᐅᖅ ᑕᒪᒃᑮᖕᓂᒃ 2023/2024 ᐊᕐᕌᒍᖓᓂ ᓴᖅᑭᑕᐅᓂᐊᕐᒥᖕᒪᑕ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᓕᖅᑕᖃᖅᐹ? (ᑐᓵᔨᒃᑰᖏᑦᑐᖅ) ᐋᒃᑲᐅᖅᑰᕐᒪᑦ. 

(ᑐᓵᔨᑎᒍᑦ) ᒪᓕᒐᒃᓴᖅ 14-ᒨᕆᑦᑎ. ᐱᖁᔭᓕᕆᔾᔪᑎᔅᓯᓐᓂᒃ ᐸᐃᑉᐹᓂᒃ. ᒪᓕᒐᖅ 14 ᐱᖁᔭᐅᔪᖅ 

ᐋᖅᑭᒋᐊᕆᔾᔪᑎᐅᓪᓗᓂ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᐱᔨᑦᑎᕋᖅᑕᐅᓂᖏᓐᓄᑦ 

ᐃᓐᓇᖅᓯᐅᑎᒃᓴᖏᓐᓄᑦ ᒪᓕᒐᖅ. ᑎᑎᕋᖅᓯᒪᓂᖓ 1 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7 ᐊᖏᖅᐱᓯᐅᒃ?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐱᓯᐅᒃ ᒪᓕᒐᒃᓴᖅ 14?  

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐱᓯ ᐱᖁᔭᒃᓴᖅ 14 ᑲᑎᒪᔾᔪᑎᒃᓴᓅᓛᕐᓂᐊᕐᓗᓂ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓᓄᑦ? 

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ ᐅᖃᐅᓰᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᐃᔅᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᓗ. 

ᖁᔭᓐᓇᒦᖅᐸᒃᑲᓗ ᐅᕙᓂ ᐱᓕᕆᔨᒃᑲ ᐅᕙᓐᓂᒃ ᐃᑲᔪᖅᓯᔭᖅᑐᖅᓯᒪᖕᒪᑕ ᑲᔪᓯᑎᑕᐅᖁᔨᓪᓗᑎᒃ ᐊᒻᒪᑦᑕᐅᖅ 

ᐅᖃᐅᓯᐅᖃᑦᑕᕋᑖᖅᑐᑦ ᑖᒃᑯᐊ ᐃᒃᓯᕙᐅᑕᖓᓄᑦ ᑎᑎᕋᕋᑖᖅᐸᒃᑲ ᓄᓇᑦᓯᐊᕐᒥ ᒐᕙᒪᐅᖃᑎᑦᑎᓐᓂᒃ 

ᐱᓕᕆᖃᑎᖃᖃᑦᑕᕋᑦᑕ. 

 

ᖁᔭᓐᓇᒦᒃ ᐃᓱᒪᒃᓴᖅᓯᐅᕈᑎᖃᕋᑖᕋᔅᓯ ᐅᓪᓗᖃᑦᑎᐊᕐᓂᐊᖅᐳᓯᑦᑕᐅᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ ᐱᓕᕆᔨᑎᑦ ᐊᓂᔪᓐᓇᖅᓯᖕᒥᔪᑦ. ᐊᒻᒪ ᑕᒫᓃᑐᐃᓐᓇᕆᑦᑎ 

ᒪᓕᒐᓕᐅᖅᑏᑦ, ᑭᖑᓪᓕᕐᒨᓚᐅᖏᓐᓂᑦᑎᓐᓂ ᒪᓕᒐᒃᓴᕐᒧᑦ. 

 

ᐱᒋᐊᕈᓐᓇᖅᓯᖕᒥᒐᑦᑕ. (ᑐᓵᔨᑎᒍᑦ) ᒥᓂᔅᑕ ᐊᐱᕆᔪᒪᔭᕋ ᒥᓂᔅᑕ ᑯᓱᒐᖅ ᐱᓕᕆᔨᓂᒃ ᐃᕝᕕᑦ ᓴᓂᐊᓃᖁᔨᕖᑦ 

ᑲᑎᒪᔨᕋᓛᑦ ᓵᖓᓂ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖓ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᓯ? 

 

ᑲᑎᒪᔨᑦ ᐃᓚᖏᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐱᕚᓪᓕᐅᑎᒃᓴᑦ 

ᐱᔨᑦᑎᕈᑎᒃ ᐃᑦᑐᖅᓯᐅᑎᓄᑦ ᐸᕐᓇᐅᑎᒋᔭᐅᓲᓄᑦ ᒪᓕᒐᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐅᕗᓐᖓᕈᓐᓇᖅᓯᔪᑦ ᐱᓕᕆᔨᖏᑦ. ᑎᑎᕋᖅᑕᐅᔪᓐᓇᕐᓂᐊᕐᒪᑕ 

ᑲᑎᒪᔾᔪᑎᓂᒃ, ᐱᓕᕆᔨᑎᑦ ᑭᒃᑰᖕᒪᖔᑕ ᓇᓗᓇᐃᖅᑐᕈᓐᓇᖅᐱᒋᑦ? ᐊᒻᒪᓗ ᒪᑐᐃᖅᓯᔾᔪᑎᓅᑲᐅᑎᒋᔪᓐᓇᖅᑐᑎᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓂ ᑖᓐ ᔭᖕ ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓂᒃ. 

 

ᑕᓕᖅᐱᓐᓂ ᒥᔅᑕ ᔭᕝ ᓴᐅᓐ ᑮᓐᓇᐅᔭᓕᕆᓂᕐᒧᑦ ᑐᖏᓕᕆᔭᐅᖕᒥᔪᖅ ᑮᓇᐅᔭᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᐅᓪᓗᒥ ᓴᖅᑭᑦᑎᔭᖅᑐᖅᓯᒪᔪᖓ ᒪᓕᒐᒃᓴᖅ 19, ᐋᖅᑭᒋᐊᕆᔾᔪᑎᐅᔪᖅ ᑮᓐᓇᐅᔾᔭᒃᓵᓄᑦ 

ᑖᒃᓰᔭᐃᔭᕐᓂᕐᒥᒃ ᒪᓕᒐᕐᒥᒃ. 

 

ᒪᓕᒐᒃᓴᖅ 19 ᐋᖅᑭᒋᐊᕆᓂᐊᖅᑐᖅ ᒪᓕᒐᕐᒥᒃ ᓄᑖᓂᒃ ᐅᑎᖅᑎᑕᒃᓴᐅᔪᓂᑦ ᑖᒃᓰᔭᐃᔭᕈᑎᓂᒃ ᓴᖅᑭᑦᑎᓗᑕ 

ᐃᓯᐊᕿᔪᓄᑦ ᑮᓇᐅᔭᖅᑖᕈᑕᐅᓪᓚᕆᖃᑦᑕᕐᓂᐊᖅᑐᓂᒃ ᓄᓇᕗᒻᒥᐅᓄᑦ. 

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᑖᒃᑯᐊ ᓴᖅᑭᓚᕿᓯᒪᕗᑦ ᓄᓇᕗᒻᒥ ᐃᓯᐊᕿᔪᓄᑦ ᑮᓇᐅᔭᐃᑦ ᐅᑎᖅᑐᒃᓴᐅᕙᓚᐅᖅᑐᓂᒃ 

ᓄᖅᑲᖅᑎᑕᐅᓚᐅᕐᒪᑕ ᒫᑦᔨ 31, 2023-ᒥ ᑖᓐᓇ ᐃᓯᐊᕿᔪᓄᑦ ᐅᑎᖅᑐᒃᓴᖅ ᓴᖅᑭᑦᑕᐅᓚᐅᖅᓯᒪᔪᖅ ᒑᓯᑖᕐᕕᖕᒥ 

ᐊᑭᑭᓪᓕᒋᐊᕈᓐᓇᖃᑦᑕᕐᓂᐊᕐᒪᑕ ᐅᖅᓱᐊᓗᕈᓘᔭᐃᑦ ᒑᓰᓪᓗ ᐊᖏᕐᕋᒧᓪᓗ ᐅᖅᓱᐊᓗᐃᑦ. 

 

2022 ᐱᒋᐊᓐᖓᕐᓂᖓᓂ ᑲᓇᑕᐅᑉ ᒐᕙᒪᖓᑦ ᖃᐅᔨᒃᑲᐃᔪᖕᒪᑦ ᓄᓇᕘᑉ ᒐᕙᒪᖓᓂᒃ ᐱᔾᔪᑎᖃᖅᖢᑎᒎᖅ ᓄᑖᒥᒃ 

ᐃᓯᐊᕿᔪᓄᑦ ᐊᑭᖃᖅᑎᑦᑎᓂᕐᒥᒃ ᑕᒪᒃᑯᐊ ᐱᓕᕆᔾᔪᑎᐅᔪᑦ ᐊᔾᔨᖏᓐᓂᒃ ᓄᓇᕘᒥ ᐃᓯᐊᕿᔪᓄᑦ 

ᐅᑎᕈᑎᐅᕙᓚᐅᖅᑐᑦ ᐊᖏᖅᑕᐅᔪᓐᓇᓛᕈᓐᓃᕐᒪᑕᒎᖅ, ᑖᒃᑯᐊᒎᖅ ᐃᓯᐊᕿᔪᓄᑦ ᑮᓇᐅᔭᐃᔭᖅᑎᑦᑎᓃᑦ 

ᒥᑭᒡᓕᒋᐊᕆᑎᑦᑎᓇᓱᒃᑲᓗᐊᖅᖢᑎᒃ ᐅᖅᓱᐊᓗᖕᓂ ᐊᑐᖃᑦᑕᕐᓂᐅᔪᓂᒃ. 

 

ᓄᓇᕘᑉ ᒐᕙᒪᖓ ᐃᒃᓯᕙᐅᑖᖅ, ᑖᓐᓇ ᓈᒻᒪᒋᖏᓪᓚᕆᓚᐅᖅᑕᕗᑦ ᐊᑭᑭᓪᓕᒋᐊᕆᓐᓂᕆᖃᑦᑕᖅᑕᖓ 

ᓄᖅᑲᖅᑎᑕᐅᖕᒪᑦ ᒑᓯᑖᕐᕕᖕᒥ ᓄᓇᕗᒻᒥᐅᑕᐅᓪᓗᑕ ᐊᒃᑐᖅᑕᐅᓂᖅᐹᖑᓯᒪᒐᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᑭᑐᓂᖅᓴᐅᓪᓗᑎᒡᓗ ᓂᐅᕕᐊᒃᓴᕗᑦ ᐅᖅᓱᐊᓗᒃᑰᖏᑦᑐᓂᒡᓗ ᐆᒻᒪᖅᑯᑎᓂᒃ ᐆᒻᒪᖅᑯᑎᓕᐅᕈᑎᓂᒃ ᐱᑕᖃᖏᒻᒪᑦ. 

ᐊᒃᓱᕈᑦᑎᐊᕋᓱᓚᐅᕈᓗᐊᖅᑐᒍᑦ ᑖᓐᓇ ᓄᓇᕗᒻᒧᑦ ᖁᔭᓈᖅᑕᐅᖁᓇᒍ, ᖁᔭᓈᖅᑕᐅᔭᕆᐊᖃᓕᓚᐅᕐᒪᑦ. 

 

ᑖᓐᓇ ᖁᔭᓈᕐᓂᖏᒃᑯᑦᑎᒍᑦ ᒐᕙᒪᒃᑯᓐᓄᑦ ᓄᐊᑕᐅᖃᑦᑕᖅᑐᑦ ᓄᓇᕗᒻᒥ ᑖᒃᓰᔭᐃᔭᕈᑎᐅᔪᑦ ᐃᓯᐊᕿᔪᓄᑦ 

ᐅᑎᕈᓐᓇᕐᓂᐊᓚᐅᕈᓐᓃᕐᒪᑕ. 

 

ᑕᐃᒫᖔᕐᓕ ᒐᕙᒪᑐᖃᒃᑯᑦ, ᓄᓇᕘᒧᒡᒎᖅ ᓇᖕᒥᓂᖅ ᐊᑭᓖᖃᑦᑕᕋᔭᕐᓗᑎᒃ ᐱᓕᕆᐊᖑᔭᒥᓄᑦ. 

 

ᐃᒃᓯᕙᐅᑖᖅ, ᒐᕙᒪᕗᑦ ᐅᒃᐱᕈᓱᖕᒪᑕ ᐱᒻᒪᕆᐅᓇᓱᒍᓪᓗᒍ ᓄᓇᕗᑦ ᐃᓱᒪᑖᖃᑦᑕᖅᐸᑦ ᖃᓄᖅ ᐃᓯᐊᕿᔪᓄᑦ 

ᑖᒃᓰᔭᐃᔭᕈᑏᑦ ᖃᓄᖅ ᐊᑐᖅᑕᐅᖃᑦᑕᕐᓂᐊᕐᒪᖔᑕ ᒫᓂ, ᑕᐃᒫᒃ ᑕᕝᕙ ᐋᖅᑭᒋᐊᕆᔾᔪᑎᒥᒃ ᓴᖅᑭᑦᑎᓇᓱᒃᐳᒍᑦ 

ᓄᓇᕗᒻᒥᐅᑕᐃᑦ ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ ᐊᑭᑐᓂᖅᓵᓗᖕᓂᒃ ᐅᖅᓱᐊᓗᖃᖃᑦᑕᕐᓂᐊᓕᖅᑎᓪᓗᒋᑦ. 

 

ᑖᓐᓇ ᐅᑎᖅᑎᒐᒃᓴᖅ ᓄᓇᕗᒥ ᐃᓯᐊᕿᔪᓄᑦ ᑖᒃᓰᔭᐃᔭᕐᓂᑎᒍᑦ ᐋᖅᑭᒃᑕᐅᖃᑦᑕᕐᓂᐊᖅᑐᖅ ᓄᓇᕗᒻᒥ ᑖᒃᓯᖏᓐᓂᒃ 

ᑕᑕᑎᕆᓕᕋᐃᒃᐸᑕ ᐅᑎᖅᑐᒃᓴᖏᓐᓂᒃ ᐱᔭᐅᖃᑦᑕᕐᓗᑎᒃ ᑐᒃᓯᕋᕆᐊᖃᔾᔮᖏᒻᒪᕆᒃᑐᑦ ᑖᒃᓰᔭᐃᔭᕈᑎᓂᒃ 

ᑕᑕᑎᕆᓂᑐᐃᓐᓇᒃᑯᑦ ᐱᔪᓐᓇᖃᑦᑕᕐᓂᐊᖅᑐᓯ. ᐃᒃᓯᕙᐅᑖᖅ, ᑕᐃᒫᒃ ᑖᒃᓰᔭᐃᔭᕈᑎᑎᒍᑦ ᐅᑎᖅᑎᑦᑎᖃᑦᑕᕐᓂᖅ 

ᐅᓄᕐᓂᖅᐹᒃᑯᑦ ᐅᑎᖅᑎᑦᑎᕕᐅᓂᖃᕈᓐᓇᕐᒪᑦ ᑮᓇᐅᔭᑐᐃᓐᓇᕐᓂᒃ. 

 

ᐃᒃᓯᕙᐅᑕᖅ, ᑮᓇᐅᔭᓕᕆᔨᒃᑯᒃ ᒥᒃᓴᐅᓴᖅᓯᒪᔪᑦ $12,000,000-ᓂᒃ ᐱᕕᐅᖃᑦᑕᕐᓂᐊᕋᓱᒋᔭᐅᓪᓗᓂ ᐊᕐᕌᒍᑕᒫᑦ 

ᑖᒃᓰᔭᐃᓂᒃᑯᑦ. ᑕᐃᒪ ᑮᓇᐅᔭᓕᐅᕋᓱᖁᖏᓐᓇᑦᑎᒍᑦ ᑖᓐᓇ, ᐊᑐᖅᑕᐅᖏᑦ ᐊᔾᔨᒋᑐᐃᓐᓇᖃᑦᑕᖁᒐᑦᑎᒍᑦ. 

 

ᒪᓕᒐᒃᓴᖅ 19 ᐊᖏᖅᑕᐅᒃᐸᑦ, ᑕᐃᒪᓕ ᓄᓇᕗᒻᒥᐅᑕᐃᑦ ᑮᓇᐅᔭᖅᑖᖃᑦᑕᓕᕋᔭᖅᐳᑦ ᔪᓚᐃ 1, 2023 ᐱᒋᐊᕐᓗᒍ.  

 

ᓄᑖᖅ ᑖᓐᓇ ᓄᓇᕗᒻᒥ ᑖᒃᓰᔭᐃᔭᕈᑕᐅᓂᐊᖅᑐᖅ ᔪᓚᐃ 1-ᒥ ᐱᒋᐊᓛᕐᒪᑦ, ᐃᓚᖏᑦ ᑕᐃᒃᑯᐊ ᐃᓯᐊᕿᔪᓄᑦ 

ᑖᒃᓯᓄᑦ ᓄᐊᑕᕕᓃᑦ 2023-ᒥ ᐅᖅᓱᒃᓴᓄᑦ ᐅᑎᖅᑐᒃᓴᐅᑎᓐᓂᐊᕋᑦᑎᒍᑦ. ᓇᖕᒥᓂᖅ ᐊᖏᕐᕋᓖᑦ $1,000-

ᑖᕈᓐᓇᓛᖅᑐᑦ ᐅᖅᓱᐊᓗᖕᓄᑦ ᐅᑎᖅᑐᖅ ᑖᓐᓇ ᐃᓚᖃᓛᕐᒥᔪᖅ, ᒪᕐᕉᒃ ᐆᒃᑑᑎᒋᔪᓐᓇᖅᑕᒃᑲ ᖃᓄᖅ ᐅᖅᓱᐊᓘᑉ 

ᐊᑭᑐᓂᐊᓗᒋᓕᖅᑕᖓ ᐱᓕᕆᐊᕆᓂᐊᕐᒪᖔᑦᑎᒍᑦ ᐊᒻᒪᓗ ᐱᖃᑕᐅᓂᕆᓂᐊᖅᑕᑦᑎᓐᓂᒃ ᑲᓇᑕᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᐱᒋᐊᖅᑎᑕᐅᓯᒪᔪᓄᑦ. 

 

ᐃᖅᑲᓇᐃᔭᖅᑎᒃᑲᓗ ᐅᕙᓃᑉᐳᑦ ᐊᐱᖅᑯᑎᒃᓴᖃᕐᓂᕈᔅᓯ ᑭᐅᓇᓱᑦᑎᐊᖃᑦᑕᕐᓂᐊᕐᒥᔪᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᔾᔪᑎᒃᓴᓂᒃ ᐅᖃᐅᓯᒃᓴᖃᖅᐹ? 

ᑲᔪᓯᒋᐊᑐᐃᓐᓇᕆᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ 

ᒪᑐᐃᖅᓯᔾᔪᑎᓂᒃ ᐅᖃᑲᐃᓐᓇᕈᒪᒐᒪ. ᑲᑎᒪᑐᐃᓐᓇᕐᓂᕐᒥᑦ ᐃᓱᒪᒃᓴᖅᓯᐅᕈᑎᖃᕆᐊᓕᖅᑎᓪᓗᒋᑦ ᒪᓕᒐᒃᓴᖅ 19-ᒥᒃ, 

ᐱᖁᔭᐅᔪᖅ ᐋᖅᑭᒋᐊᕆᔾᔪᑎᐅᔪᖅ ᑮᓐᓇᐅᔾᔭᒃᓵᓄᑦ ᑖᒃᓰᔭᐃᔭᕐᓂᕐᒧᑦ ᒪᓕᒐᕐᒥᒃ. 

ᑲᑎᒪᔩᑦ ᑐᑭᓯᓯᒪᔪᑦ ᓱᖕᒪᑦ ᒪᓕᒐᖅ ᓴᖅᑭᑕᐅᓇᓱᖕᒪᖔᑦ, ᒪᑐᐃᖅᓯᔾᔪᑎᖏᓐᓂᒃ ᒥᓂᔅᑕ ᐅᓂᒃᑳᕋᑖᕐᒪᑦ, 

ᐅᓂᒃᑳᕆᕋᑖᕐᒪᒍ, ᑲᑎᒪᔨᕋᓛᑦᑕᐅᖅ ᑕᐃᒪᓐᓇᑦᑕᐅᖅ ᒥᓂᔅᑕᑐᑦ, ᖁᓅᒻᒥᖅᓯᒪᓂᕋᖅᑲᐅᖕᒪᑦ, 

ᖁᓅᒻᒥᖅᓯᒪᖕᒥᔪᐃᑦᑕᐅᖅ. ᒐᕙᒪᑐᖃᒃᑯᑦ ᓄᖅᑲᖅᑎᑦᑎᑲᓪᓚᒃᓯᒪᓂᕆᔭᖓᓂᒃ ᓄᓇᕗᒥ ᐃᓯᐊᕿᔪᓄᑦ 

ᐅᑎᖅᑐᒃᓴᐅᖃᑦᑕᓚᐅᖅᑐᓂᒃ ᓴᖅᑭᑕᐅᓚᐅᖅᓯᒪᖕᒪᑦ ᐊᓯᐊᓂᒃ ᓇᓖᕌᕋᒃᓴᑭᑦᑐᕕᒡᔪᐊᕌᓘᖕᒪᑕ ᓄᓇᕗᒻᒥᐅᑕᐃᑦ, 

ᐃᓕᓴᕆᔭᐅᓚᐅᖅᓯᒪᖕᒪᑕ ᐱᒡᒐᓇᖅᑐᐊᓗᖕᒥᒃ ᓄᓇᖃᖅᖢᑎᒃ ᒥᑭᒡᓕᒋᐊᕆᔪᓐᓇᓚᐅᖏᒻᒪᑕ ᐅᖅᓱᐊᓗᒃᑐᕐᓂᕐᒥᓂᒃ. 

 

ᑲᑎᒪᔨᕋᓛᑦ ᖃᐅᔨᒪᖕᒪᑕ ᒫᓐᓇᕈᓗᒃ ᐊᖏᖅᑕᐅᕋᑖᓚᐅᖅᑐᖅ 2023/2024-ᒥ ᑮᓇᐅᔭᖅᑐᕈᑎᒃᓴᖏᑦ 

ᑮᓇᐅᔭᓕᕆᔨᒃᑯᑦ ᐃᓚᖃᕐᒪᑕ $12ᒥᓕᐊᓂᒃ ᑮᓇᐅᔭᓂᒃ ᓄᑖᓂᒃ ᐃᓯᐊᕿᔪᓄᑦ ᐅᑎᖅᑐᒃᓴᐅᑎᑕᐅᒐᔭᖅᑐᓂᒃ. 

ᑲᑎᒪᔨᕋᓛᓄᑦ ᓇᓗᓇᐃᖅᑐᖅᑕᐅᓯᒪᔪᑦ ᒥᓂᔅᑕᒧᑦ ᓴᖅᑭᑦᑎᓇᓱᒃᑐᒧᑦ, ᓇᓗᓇᐃᖅᓯᓯᒪᖕᒪᑕ 46%-ᐸᓗᖏᒡᒎᖅ 

ᐃᓯᐊᕿᔪᓄᑦ ᑮᓇᐅᔭᓕᐊᖑᔪᑦ ᐅᑎᖅᑎᑕᐅᖃᑦᑕᕐᓂᐊᖅᑐᑦ ᓄᓇᕗᒥᐅᑕᕐᓄᑦ. ᐊᕐᕌᒍᒥ ᑎᓴᒪᐃᕋᕐᓗᑎᒃ 

ᐊᑭᓕᖅᑕᐅᖃᑦᑕᕐᓂᐊᖅᑐᑦ. 27%-ᖓ ᐃᓕᔭᐅᓂᐊᖅᑐᖅ ᐊᖏᖅᑕᐅᓯᒪᔪᓄᑦ ᐱᔾᔪᑎᖏᓐᓄᑦ ᑖᒃᓰᔭᐃᔭᕈᑎᖏᓐᓄᑦ 

27% “ᑎᒍᒥᐊᖅᑕᐅᖏᓐᓇᕐᓗᓂ ᓄᓇᕗᑦ ᒐᕙᒪᖓᓐᓄᑦ.” 

 

ᑕᐃᒪᓕ ᐃᓯᐊᕿᔪᓄᑦ ᑖᒃᓰᔭᐃᔭᕈᑏᑦ ᖁᕝᕙᕆᐊᓛᕋᓱᒋᔭᐅᖕᒪᑕ $170 ᐅᖁᒪᐃᓐᓂᖃᖅᑐᒧᑦ 1 ᑕᓐ-ᒧᑦ 2030-

ᐅᓕᖅᐸᑦ. ᑐᑭᓯᓇᖏᑦᑐᖅ ᖃᓄᖅ ᑖᓐᓇ ᐊᕕᒃᑎᓯᒪᓂᖓ ᐅᑎᖅᑐᒃᓴᓂᒃ ᐊᓯᔾᔨᓛᕐᒪᖔᑦ ᐊᕐᕌᒍᓂᒃ 7-ᓂᒃ 

ᐊᒡᒋᖅᑐᓂ. ᐱᒻᒪᕆᐅᕗᖅ ᑕᐃᒪ ᒐᕙᒪᒃᑯᑦ ᐅᓂᒃᑳᖃᑦᑕᖅᐸᑕ ᒪᓕᒐᓕᐅᕐᕕᖕᒧᑦ ᑖᔅᓱᒪ ᓄᑖᑉ ᐱᓕᕆᓂᐅᔫᑉ 

ᐊᐅᓚᑕᐅᓂᖓᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖃᖅᐱᓰ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᖅ ᐃᒃᓯᕙᐅᑕᖅ ᐅᖃᐅᓯᒃᓴᖃᕐᕕᒋᔭᕋ. 

ᐃᑲᔪᖅᓱᖅᑕᕋᓗᐊᕋ ᒪᓕᒐᒃᓴᖅ ᑭᓯᐊᓂ ᐅᒡᒍᓇᖅᑑᒐᓗᐊᖅ ᑕᐃᒪᐃᓕᐅᕆᐊᖃᕋᑦᑕ. ᑕᐃᒃᑯᐊ 

ᓄᖅᑲᖅᑎᑕᐅᔭᕆᐊᖃᑳᓪᓚᓕᓚᐅᕐᒪᑕ ᒑᓯᑖᕐᕕᖕᒥ ᐊᑭᑭᒡᓕᒋᐊᕈᑎᐅᖃᑦᑕᓚᐅᖅᑐᑦ ᒐᕙᒪᑐᖃᒃᑯᓐᓄᑦ, 

ᐊᒃᓱᑲᓪᓛᓗᒃ ᐊᒃᑐᐃᓕᒑᖕᒪᑦ ᓄᓇᕗᒻᒥᐅᑕᓕᒫᑦᑎᐊᓂᒃ ᐊᐃᕐᕆᓕ 1-ᒥ ᐱᒋᐊᕐᓗᓂ. 

 

ᑕᐃᑲᓂ ᒐᓯᑖᕐᕕᖕᒥ ᐅᖅᓱᐊᓗᒃᑖᕐᕕᖕᒥ ᐊᑭᑭᓪᓕᒋᐊᕈᑎᐅᖃᑦᑕᔪᔪᐃᑦ ᐱᖅᑕᐅᑎᓪᓗᒋᑦ. ᒥᓂᔅᑕ ᑕᐃᒪ 

ᐅᖃᖅᑲᐅᒻᒪᑦ ᑐᑭᓯᔭᕋᓗᐊᕋ ᓄᑖᒥᒃ ᐊᖏᕐᕋᖃᖅᑐᓄᑦ ᐅᖅᓱᐊᓗᒃᑖᕈᑎᒥᓂᖏᓐᓄᑦ ᐅᑎᖅᑐᓴᖅᑕᖃᓛᓕᕐᒥᒻᒪᑦ. 

$1,000-ᑖᕐᓗᑎᒎᖅ ᐊᑕᐅᓯᐊᕐᓗᑎᒃ ᐊᖏᕐᕋᓖᑦ ᓇᒻᒥᓂᖅ. ᐊᖏᕋᓪᓚᕆᖃᖅᑐᐃᑦ ᓇᒻᒥᓂᕆᔭᒥᓂᒃ. ᑕᐃᒪᓐᓇ 

ᖁᔭᒋᔭᐅᓪᓚᕆᓐᓂᐊᖅᑐᖅ ᑭᒃᑯᓕᒫᓄᑦ ᑮᓇᐅᔭᖅᑖᖅᑎᑕᐅᔪᓄᑦ. ᑭᓯᐊᓂᓕ ᐃᓚᖏᑦ ᑭᓯᐊᓂ ᐊᑕᐅᓯᐊᕐᓗᒍ 

ᐅᖅᓱᐊᓗᖃᐅᑎᖓᓂᒃ ᑕᑕᔅᓯᒍᑎᔅᓴᐅᕙᓪᓚᐃᓐᖏᑦᑐᒥᒃ. 

 

ᒐᕙᒪᒃᑯᑦ ᑲᔪᖏᖅᓴᖃᑦᑕᖅᓯᒪᔭᕋᓗᐊᕋ ᐃᑲᔪᖅᓰᒍᑎᑕᖃᒃᑲᓐᓂᖁᓪᓗᒍ ᐊᖏᕐᕋᖃᖅᑎᐅᔪᓄᑦ. ᒥᓂᔅᑕ 

ᐅᖃᖅᐸᑦᑑᒐᓗᐊᖅ ᖃᐅᔨᓴᕐᓂᕋᖅᑐᓂ ᖃᐅᔨᒋᐊᕋᔅᓴᓂᒃ. ᑭᓯᐊᓂ ᐆᒪᑉ ᐱᖁᔭᔅᓴᐅᑉ ᐅᖓᑖᒍᒃᑲᓐᓂᐅᒐᔭᖅᑐᖅ. 

ᐃᑲᔪᖅᓯᖅᑕᕋᓗᐊᕋᐃᓛᖅ ᒪᓕᒐᔅᓴᖅ. ᒥᓂᔅᑕᓗ ᐅᖃᖅᑲᐅᒻᒪᑦ ᓄᓇᕗᑦ ᒐᕙᒪᖓᑦ ᓇᒻᒥᓂᖅ 

ᐃᓱᒪᑖᕈᓐᓇᖃᑦᑕᓛᓕᕐᖓᑦ ᐃᓯᐊᕿᔪᓄᑦ ᑮᓇᐅᔭᓕᐊᒥᓃᑦ ᑖᒃᓰᔭᐃᔭᕈᑎᒥᓂᒃ ᐊᑐᖅᑕᐅᖃᑦᑕᓂᐊᕐᒪᖔᑕ.  

 

ᐅᓪᓗᒥᒧᓪᓕ ᑕᕝᕙᓂ ᑖᓐᓇ ᐱᒋᐊᖅᑎᑕᐅᓯᒪᔪᖅ ᐊᑐᖃᑦᑕᖅᓯᒪᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ 

$2 ᒥᓕᐊᓐ ᑮᓇᐅᔭᓂᒃ ᐊᓯᓃᒍᑎᖃᖅᑐᑎᒃ ᐊᑐᕆᐊᑉ ᖃᐅᒪᓂᖏᓐᓂᑦ ᓄᓇᓕᓐᓂ. ᑕᑯᒃᑲᓐᓂᕈᒪᑦᑕᕋᓗᐊᕐᒥᔪᖓ 

ᐃᓯᐊᕿᔪᓄᑦ ᑮᓇᐅᔭᓕᐊᖑᔪᐃᑦ ᐊᑐᖅᑕᐅᖃᑦᑕᖁᓪᓗᒋᑦ ᐊᑑᑎᖃᓪᓚᕆᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᓯᖏᑦ ᐊᐱᖅᑯᑎᒃᓴᐃᑦ ᓂᓪᓕᐅᑎᒃᓴᓪᓗ. ᒪᓕᒐᒃᓴᖅ 19-ᒧᑦ ᒪᒃᐱᕐᓗᒍ 

ᐃᔾᔪᔪᖁᑎᓯ.  

ᒪᓕᒐᒃᓴᖅ 19, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑮᓇᐅᔾᔭᒃᓵᑦ ᑖᒃᓰᔭᐅᑎᖏᑦᑕ ᒪᓕᒐᕐᔪᐊᖓᖕᓄᑦ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓚᐃᑦᔅᑑᓐᑎᑐᑦ, ᖃᐅᔨᓚᐅᕋᒪ ᐊᑭᑦᑐᕆᐊᕐᓂᒥᓂᖏᓐᓂᒃ 

ᐅᖅᓱᐊᓗᐃᑦ ᓄᓇᕗᒻᒥᐅᓄᑦ ᐊᕐᕌᓂ, ᐱᒋᐊᖅᑐᓂ ᐊᐃᐳᕈ 1-ᒥ, 11 ᐊᒻᒪ 13-ᓴᓐᔅ ᐊᑯᓐᓂᖓᓂ ᓖᑕᒧᑦ, 

ᐊᔾᔨᒌᓐᖏᑦᑐᑦ ᐅᖅᓱᐊᓗᐃᑦ. ᑎᓯᐱᕆ 4, 2022-ᒥ, 20-ᓴᓐᔅᒥᒃ ᓖᑕᒧᑦ ᐊᑭᑦᑐᕆᐊᕐᓗᓂ. ᕕᕝᕗᐊᕆ 6, 8-

ᓴᓐᔅᑲᓐᓂᕐᒥᒃ ᓖᑕᒧᑦ ᐊᑭᑦᑐᕆᐊᕐᓂᖅ. 40-ᓴᒦᓕᕇᖅᑐᒍᑦ ᓖᑕᒧᑦ, ᓱᓕᓗ ᐄᐳᕈ 1-ᒥ ᐊᑭᑦᑐᕆᐊᕐᓂᖃᕐᓂᐊᖅᑐᑕ. 

 

ᐃᒃᓯᕙᐅᑖᖅ, ᓄᓇᕗᒻᒥᑦ ᐸᐅᒃᓴᓄᑦ ᐅᑎᕐᕕᐅᓂᖅ 50 ᐳᓴᓐᑎᒥᑦ ᒥᒃᖠᒋᐊᖅᑐᖅ ᐸᐅᒃᓴᓄᑦ ᑖᒃᓰᔭᕈᑎᑦ 

ᒥᓪᓗᐊᕐᕕᖕᒥ ᓅᔾᔪᑕᐅᓚᐅᑲᖕᓂᐊᓚᐅᖅᑐᖅ, ᐃᓱᓕᓛᖅᖢᓂᓗ 2028-ᒥ. ᑭᓯᐊᓂ, ᑲᓇᑕᒥ ᒐᕙᒪᒃᑯᑦ ᖃᖓᑦᑎᐊᖅ 

ᓇᓗᓇᐃᖅᓯᓚᐅᖅᐳᑦ ᓄᓇᕗᒻᒥ ᐸᐅᕐᒧᑦ ᐊᑭᓕᐅᑎᓄᑦ ᐅᑎᖅᑎᑦᑎᕝᕕᐅᖃᑦᑕᔾᔮᔪᓐᓃᕐᓂᖏᓐᓂᒃ, ᐸᐅᕐᒧᑦ 

ᐊᑭᒃᖠᒋᐊᕈᑕᐅᖃᑦᑕᕐᓂᖓᓄᑦ ᓇᓗᓇᐃᒃᑯᑕᖏᓐᓄᑦ. ᐃᒃᓯᕙᐅᑕᐅᓪᓗᖓ, ᐊᒻᒪᓗ ᒥᔅᑕ ᓚᐃᑦᔅᑑᓐ ᐅᖃᖅᑲᐅᖕᒪᑦ, 

ᐊᐃᑦᑖᕈᓱᒃᑲᒪ ᐃᓱᒪᓕᐅᕈᑕᐅᓚᐅᖅᑐᒥᒃ ᒐᕙᒪᑐᖃᒃᑯᓐᓂᒃ. ᐃᓱᒪᓚᐅᕋᒪ ᐸᐅᕐᒧᑦ ᑖᒃᓰᔭᕈᑎᒧᑦ ᐅᑎᖅᑐᒃᓴᖅ 

ᒥᓪᓗᐊᕐᕕᖕᒥ ᐊᑲᐅᓛᖑᓇᓱᒋᓪᓗᒍ ᐃᑲᔫᑕᐅᓗᓂ ᓇᓗᓇᓐᖏᑦᑐᒧᑦ ᐊᑐᖅᑎᓄᑦ ᐅᖅᓱᐊᓗᖕᒥᒃ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᒪᓕᒐᒃᓴᓕᐊᕆᔪᒪᔭᖓᑦ ᓇᓗᓇᐃᖅᓯᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ 

ᒐᕙᒪᒃᑯᖏᑦ "ᐲᖅᓯᖏᑉᐸᑕ ᓄᓇᕗᒻᒥ ᐸᐅᕐᒧᑦ ᐅᑎᖅᑐᒃᓴᓂᒃ, ᑲᓇᑕᐅᑉ ᒐᕙᒪᒃᑯᖏᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᓄᓇᕗᑦ ᐅᓐᓂᕐᓘᑕᐅᔪᓐᓇᖏᓐᓂᖓᓂᒃ, ᐊᒻᒪ ᐅᑎᖅᑎᑕᐅᔾᔮᖏᓪᓗᑎᒃ ᐳᔪᕐᓗᖕᒧᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ." ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑕ ᓴᓇᓚᐅᖏᓐᓂᖏᓐᓂᒃ ᓄᑖᓂᒃ ᓄᓇᕗᒥ ᐊᑮᑦᑐᖅᑖᕈᓐᓇᐅᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕐᕕᒃᓴᖃᓚᐅᓐᖏᓐᓇᑦᑕ 

ᐃᓯᐊᕿᕐᓗᖕᓄᒃ ᑖᒃᓰᔭᐅᑎ ᐅᑎᖅᑎᑕᐅᓂᖓ ᖃᓄᖅᑑᕈᑎᒋᓕᓚᐅᖅᐸᕗᑦ ᐃᓛᒃ, 

ᐊᒃᑐᖅᑕᐅᓐᖏᓐᓂᖅᐹᖑᔾᔪᑎᒃᓴᓂᒃ ᕿᓈᓕᓚᐅᖅᓯᒪᔪᒍᑦ. ᑕᕝᕙ ᑕᕝᕙᐅᕗᖅ ᒫᓐᓇ ᐊᑐᓕᖅᑎᑕᐅᖁᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᑦᑎᓐᓂ ᐃᓯᐊᕿᕐᓗᖕᓄᑦ ᑖᖅᓰᔭᐅᑎᓂᒃᑯᐊ 

ᐅᑎᖅᑐᒃᓴᓐᖑᖅᑎᑕᐅᓚᐅᖅᓯᒪᖕᒪᑕ. ᑕᐃᒃᑯᐊᖃᐃ ᒐᕙᒪᒃᑯᑦ ᐱᓕᕆᕝᕕᖏᑦ ᐊᓯᖏᑦ ᖃᓄᐃᓕᐅᖅᓯᒪᓐᓂᖅᐸᑦ 

ᑖᒃᑯᓂᖓ ᑖᒃᓰᔭᐅᑎᓂᑦ ᑎᒍᓯᒪᔪᒪᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᔭᖕ, ᑭᐅᖁᓪᓗᒍ ᑖᒃᑯᓄᖔᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᔭᖕ, ᐊᑏ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᕐᓂᒃ. ᑐᓴᖅᑎᑕᐅᒐᑦᑕ ᒐᕙᒪᑐᖃᒃᑯᓐᓂᒃ 

ᑭᑭᑕᐅᔪᓐᓇᔾᔮᖏᓐᓂᑦᑎᓐᓂ ᓄᓇᕗᒻᒥ ᐸᐅᕐᒧᑦ ᐅᑎᖅᑐᒃᓴᑦ ᐱᓯᒪᐃᓐᓇᕈᒪᓐᖏᓐᓇᑦᑎᒍᑦ, ᐱᕕᒃᓴᖓ 

ᓇᐃᑦᑐᑯᓘᓚᐅᕐᒪᑦ. ᐅᖃᖃᑎᒋᓚᐅᖅᑕᕗᑦ ᐊᕙᑎᓕᕆᔨᒃᑯᑦ ᐱᓕᕆᐊᖅᑕᖃᕐᒪᖔᖅ ᐊᑐᐃᓐᓇᐅᕕᐅᔪᓂᒃ 

ᓴᖅᑭᑕᐅᒍᓐᓇᖅᑐᓂᒃ. ᑕᐃᔅᓱᒪᓂ ᐱᕕᖃᓚᐅᖏᓐᓇᑦᑕ ᐅᖃᓚᕕᐅᒍᓐᓇᓂᕐᒥᒃ ᒐᕙᒪᓕᒫᒥ. ᑕᒪᓐᓇ 2022 

ᓄᓐᖑᐸᓗᐊᓂ ᐊᒻᒪᓗ ᐋᖅᑭᒃᓯᔭᕆᐊᖃᒻᒪᕆᓚᐅᖅᑐᒍᑦ ᐱᑐᐃᓐᓇᕆᐊᖃᓕᖁᓪᓗᑕ ᐊᐃᕐᕆᓕ 1-ᒥ 

ᖁᔭᓈᖅᑕᐅᓗᓂ.  



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᓄᑖᓂᒃ ᐱᓕᕆᐊᒃᓴᓂᒃ ᐊᑐᐃᓐᓇᖃᓚᐅᓐᖏᑦᑐᑦ. ᕿᓂᒃᑲᓐᓂᓚᐅᖅᐳᑦ ᑮᓇᐅᔭᒃᑲᓂᕐᓂᒃ 

ᐃᒡᓗᕋᓛᓄᑦ ᐃᑯᒻᒪᖅᑯᑎᓕᕆᓂᕐᒧᑦ ᐱᓕᕆᐊᖏᓐᓄᑦ, ᑕᐃᒪᐃᒻᒪᑦ ᑐᓂᔭᐅᓚᐅᖅᐳᑦ, ᑭᓯᐊᓂ ᐊᖏᖅᓯᒪᕗᒍᑦ 

ᐱᓕᕆᖃᑎᒋᓂᐊᕐᓂᕋᖅᑐᑎᒍ ᓯᕗᓂᔅᓴᖅᑎᓐᓂ, ᐱᒋᐊᕈᑎᖃᕐᓗᑎᒃ ᒫᓐᓇᐅᔪᖅ ᑮᓇᐅᔭᑎᒍᑦ ᐸᕐᓇᐅᑎᓂᒃ ᖃᓄᖅ 

ᐊᑐᕈᓐᓇᕐᒪᖔᖅᑎᒍ ᐃᓚᖏᑦ ᑮᓇᐅᔭᐃᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ ᑐᒃᓯᕋᐅᑎᓂᒃ ᑕᑯᓛᖅᐳᒍᑦ ᒥᓂᔅᑕᐃᑦ ᑲᑎᒪᔨᓕᒫᖏᑦ 

ᑖᒃᑯᐊ ᑐᓐᓂᖅᑯᑎᖃᕐᓗᑎᒃ.  

 

ᑲᓇᑕᒥ ᒐᕙᒪᖃᕐᕖᑦ ᓇᖕᒥᓂᖅ ᑖᒃᓰᔭᐅᑎᓂᒃ ᐋᖅᑭᒃᓯᓯᒪᖕᒪᑕ, ᑖᒃᑯᐊᖃᐃ ᐱᓕᕆᕕᓯ ᑕᐃᒪᐃᑦᑐᓂᒃ 

ᐃᓱᒪᖃᖃᓯᔾᔨᓯᒪᓚᐅᖅᐹ ᐃᒻᒥᒃᑰᖅᑐᓂᒃ ᑖᒃᓰᔭᐅᑎᓂᒃ ᐋᖅᑭᒃᓯᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 

ᑐᒃᓯᕋᕐᕕᒋᓂᐊᖅᐸᕗᑦ. ᐊᒻᒪ ᑖᓐᓇ ᐊᐱᖅᑯᑎᒋᓗᒍ 2018-ᒥ ᑕᒪᓐᓇ ᐱᒋᐊᓚᐅᖅᓯᒪᔪᖅ, ᕿᒥᕐᕈᓇᒡᓗᒋᑦ 

ᐊᔾᔨᒋᖏᑦᑐᑦ ᓇᓖᕌᕈᑏᑦ.  

 

ᑭᓯᐊᓂ ᐅᓄᖏᑦᑐᓗᐊᑯᓘᓂᖏᑦ ᐱᔾᔪᑎᒋᓪᓗᒋᑦ ᐅᕙᑦᑎᓐᓄᑦ ᐊᑑᑎᖃᔾᔮᓚᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᑉ ᑎᑎᕋᕋᑖᓚᐅᖅᑕᖓ ᑲᑎᒪᔨᕋᓛᓄᑦ 

ᕖᕝᕗᐊᕆ 21, 2023-ᒥ, ᑕᖅᑭᐅᓚᐅᖅᑑᑉ ᑐᖔᓂ, ᐱᖃᓯᐅᔾᔨᓚᐅᕐᒪᑦ ᐊᒥᓱᒃᑲᓂᕐᓂᒃ ᑎᑎᖅᑲᓂᒃ, 

ᐱᖃᓯᐅᑎᓪᓗᒍ ᒥᓂᔅᑕᖓᑕ ᐊᕙᑎᓕᕆᔨᒃᑯᑦ ᑎᑎᖅᑲᖓ ᓯᑎᐱᕆ 21, 2022-ᒥ ᒐᕙᒪᑐᖃᒃᑯᓐᓄᑦ.  

 

ᐃᒃᓯᕙᐅᑖᖅ, ᑎᑎᕋᓚᐅᕐᒪᑦ ᒥᓂᔅᑕ ᐊᕿᐊᕈᖅ ᑎᑎᕋᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑦ “... ᑐᒃᓯᕋᖅᐳᑦ ᓄᓇᕗᒻᒥ 

ᐸᐅᕐᒧᑦ ᐅᑎᖅᑐᒃᓴᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑐᒃᑲᓐᓂᕈᓐᓇᖅᑐᑦ ᐊᓯᔾᔨᖅᑕᐅᖁᓪᓗᒋᑦ ᓄᓇᕘᒥ ᐃᓚᐅᔪᓄᑦ 

ᑲᓇᑕᒥ ᑖᒃᓯᓕᕆᔨᒃᑯᑦ ᓯᓚᒧᑦ ᐊᐅᓚᔾᔭᐃᒋᐊᕈᑎᓄᑦ ᐊᑭᓕᐅᑎᓄᑦ ᐱᓕᕆᐊᒧᑦ. ᐱᓂᐊᕐᓂᕋᖅᓯᒪᓪᓚᕆᒃᑲᒪ 

ᓄᓇᕗᒻᒥ ᐸᐅᕐᒧᑦ ᐃᑲᔫᑎᑦ ᓄᖅᑲᖅᑎᑕᐅᖁᓪᓗᒋᑦ ᐊᒻᒪ ᑕᑎᖃᕐᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᔭᐅᕆᒋᐊᕈᑎᓄᑦ ᐊᑭᓕᐅᑎᓂᒃ." 

 

ᑭᓯᐊᓂᓕ, ᐃᕐᖐᓐᓇᒃᑰᕈᑎᒃᑯᑦ ᐅᓪᓗᖃᖅᑐᖅ ᐅᑐᐱᕆ 06, 2022-ᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐅᖃᓚᐅᖅᓯᒪᔪᖅ ᐃᒪᓐᓇ “... ᑕᐃᒪᓐᖓᓂᓪᓕ ᑮᓇᐅᔭᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ, 

ᑕᒪᓐᓇ ᐊᔪᕐᓇᕐᒪᑦ ᐊᒻᒪᓗ ᒫᓐᓇᐅᔪᖅ ᐊᑐᕋᓱᐊᖅᓯᒪᓕᖅᑐᑕ GST-ᑯᑎᒍᑦ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐊᓯᔾᔩᓚᐅᕐᒪᖔᑕ ᐃᓂᒋᔭᒥᓂᒃ ᓯᓚᐅᑉ 

ᐊᓯᔾᔨᕈᒪᓂᒃᓯᐅᑎᖏᓐᓄᑦ ᐊᑭᓖᕙᓪᓕᐊᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓵᔩᑦ ᐃᓱᒪᒋᓪᓗᒋᑦ ᓱᒃᑲᐃᔾᔫᒥᓗᑎᑦ ᐅᖃᓕᒫᓚᐅᕆᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓐᓇᔭᓚᐅᕋᑦᑕ ᑕᐃᒃᑯᐊ ᑮᓇᐅᔭᑦ ᐱᓇᔭᖅᑕᕗᑦ 

ᐅᕙᑉᑎᓐᓄᑦ ᐊᑐᐃᓐᓇᐅᔪᓐᓃᕋᔭᐅᓚᕐᒪᑕ ᐊᑭᓕᐅᑎᒋᔪᓐᓇᕋᔭᖅᑕᕗᑦ ᑕᒪᑐᒪ ᐱᓕᕆᐊᕆᔭᑉᑕ ᓯᕗᕐᖔᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓱᒃᑲᐃᔾᔫᒥᓗᑎᑦ ᐅᖃᓕᒫᓚᐅᕆᑦ ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ, ᓄᓇᕗᑦ ᖃᓄᐃᒻᒪᑦ 

ᑖᒃᑯᑎᒎᓈᕈᓐᓇᓚᐅᖏᓚᖅ? ᓇᓗᓇᐃᔭᑲᐃᓐᓇᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᔭᖕ, ᑭᐅᖁᓪᓗᒍ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔭᖕ, ᐊᑏ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᐅᖕᒪᑦ. ᑎᑎᖅᑲᖅ ᐅᖃᐅᓯᕆᔭᐃᑦ ᓇᒃᓯᐅᔾᔭᐅᓚᐅᖅᑐᖅ 

ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᑐᑭᓯᐅᒪᓚᐅᖅᑐᒍᑦ ᑐᑭᒧᐊᒍᑎᓂᒃ 

ᐱᓚᐅᖅᑕᑦᑎᓐᓂᒃ ᐊᖓᔪᖅᑲᐅᑎᓂᒃ ᑕᐃᑲᓂ ᐱᓕᕆᕕᒻᒥ ᐋᖅᑭᒃᓯᒍᓐᓇᕋᑦᑕ ᐃᓚᖏᓐᓂᒃ ᑭᒡᓕᒋᔭᐅᓂᐊᖅᑐᓂᒃ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᔭᐅᕆᒋᐊᕐᓂᕐᒧᑦ ᐊᑭᓖᓂᕐᒧᑦ. ᖃᐅᔨᒪᓗᐊᓐᖏᒻᒪᑕ ᑲᓇᑕᒥ ᑮᓇᐅᔭᓕᕆᔨᒃᑯᓐᓂᒃ, 

ᑕᐃᒪᓕ ᑲᓇᑕᒥ ᑮᓇᐅᔭᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ, ᑐᓴᖅᑎᑦᑎᓚᐅᕐᒪᑕ 

ᓄᖅᑲᖓᑎᑦᑎᔪᓐᓇᖏᓐᓂᑦᑎᓐᓂᒃ ᐃᓚᖏᓐᓂᒃ ᑮᓇᐅᔭᓂᒃ ᐊᑭᓕᐅᑎᒃᓴᓂᒃ ᐱᓕᕆᐊᓄᑦ ᐋᖅᑭᒃᓯᒪᕙᒌᖅᑕᑎᓐᓄᑦ,  

ᐱᖃᓯᐅᑎᓪᓗᓂᑦ ᓇᐹᖅᑐᓄᑦ ᑖᒃᓰᔭᐅᑎᓄᑦ ᐃᓚᓐᖓᖅᓯᒋᐊᕈᑎᑦ ᐃᓕᓚᐅᖅᑕᕗᑦ 2018-2019-ᒥᑦ. ᑕᐃᒪᓕ 

ᑕᐃᒃᑯᐊ ᐊᓯᐊᓄᑦ ᑮᓇᐅᔭᖃᖅᑎᑕᐅᔭᕆᐊᖃᕋᔭᓚᐅᖅᑐᑦ. 

 

ᐱᓇᓱᐊᕐᓂᕆᔭᕗᑦ, ᑕᐅᓄᓐᖓᕋᑦᑕ, ᐃᓚᐅᖃᑕᐅᔪᒪᓪᓗᑕ ᑲᓇᑕᒥ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓄᑦ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐊᑭᓖᓂᕐᒧᑦ ᐱᓕᕆᐊᒧᑦ, ᑕᐃᒃᑯᐊ ᑮᓇᐅᔭᐃᑦ ᓴᓂᕐᕙᕈᓐᓇᓚᐅᖅᑕᕗᑦ ᐊᓯᖏᓐᓄᑦ 

ᐱᓕᕆᐊᓄᑦ ᐲᖅᑕᐅᓯᒪᕙᒌᖅᑐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᑎᑭᒃᑲᑦᑕ, ᑕᐃᒪᐃᑐᐃᓐᓇᕆᐊᖃᓚᐅᖏᑦᑐᖅ, 

ᐃᓘᓇᖓ ᐅᕝᕙᓘᓐᓃᑦ ᐱᑕᖃᓚᐅᖏᑦᑐᖅ. ᑕᐃᒪᓕ ᑮᓇᐅᔭᓕᕆᔨᒃᑯᑦ ᑲᓇᑕᒥ ᐅᕙᑦᑎᓐᓂᒃ ᐊᔭᐅᕆᓚᐅᖅᑐᑦ, 

ᐊᒻᒪᓗ ᑕᒪᓐᓇ ᐊᑐᓚᐅᖅᑕᕗᑦ, ᓲᕐᓗ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓄᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐊᑭᓖᓂᕐᒧᑦ 

ᐱᓕᕆᐊᖅ, ᑕᐃᒃᑯᐊ ᑮᓇᐅᔭᐃᑦ ᓴᓂᕐᕙᖅᓯᒪᓚᐅᖅᑕᕗᑦ ᐊᓯᖏᓐᓄᑦ ᐱᓕᕆᐊᓄᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᔭᖕ ᐊᒻᒪᓗ ᒥᓂᔅᑕ ᑭᐅᒐᕕᓐᖓ. 

ᐃᒃᓯᕙᐅᑖᖅ, ᑕᐃᑲᓂ ᑎᑎᖅᑲᒥ ᕕᕝᕗᐊᕆ 21, 2023-ᒥ ᒥᓂᔅᑕ ᐅᖃᓚᐅᖅᓯᒪᒻᒪᑦ "... ᐊᔾᔨᒋᓐᖏᖦᖢᓂᐅᒃ 

GST/HST ᐱᓕᕆᐊᒃᓴᖅ, ᓄᓇᕗᒻᒥ ᐸᐅᒃᓴᓄᑦ ᐊᑮᑦᑐᖅ ᒥᒃᖠᒋᐊᖅᑕᐅᔾᔮᓐᖏᑦᑐᖅ ᐃᓅᑉ ᑮᓇᐅᔭᓕᐊᖏᑦ 

ᐊᑭᑦᑐᕆᐊᖅᐸᑕ. ᐃᓄᐃᑦ ᒫᓐᓇ ᐱᖃᑦᑕᖅᑐᑦ GST/HST-ᒧᑦ ᐊᑭᒃᖠᒋᐊᕈᑎᓂᒃ ᐱᑎᑕᐅᖃᑦᑕᕐᓂᐊᖅᐳᑦ 

ᖄᒃᑲᓐᓂᐊᒍᑦ ᖃᔅᓯᐅᓂᖓᓂᒃ ᑲᑎᓯᒪᔪᓂᒃ ᐊᕐᕌᒍ ᑎᓴᒪᐃᖅᓱᕐᓗᒍ ᐊᑭᓕᐅᑕᐅᕙᒃᑐᓂᒃ ᓄᓇᕗᒻᒥ ᐸᐅᕐᒧᑦ 

ᐊᑮᑦᑐᖅᑖᕆᔭᐅᕙᒃᑐᒧᑦ. ᐃᓄᐃᑦ ᑮᓇᐅᔭᓕᐅᖅᑐᑦ ᐊᔪᖅᑎᑕᐅᒃᐸᑕ GST/HST-ᒧᑦ ᐅᑎᖅᑐᒃᓴᓂᒃ, ᑭᓯᐊᓂ 

ᐱᔪᓐᓇᖅᑎᑕᐅᔪᑦ, ᐱᑎᑕᐅᖃᑦᑕᕐᓂᐊᖅᑐᑦ ᐊᕐᕌᒍᒥ ᑎᓴᒪᐃᖅᓱᕐᓗᒍ ᐊᑭᓕᐅᑎᓂᒃ ᓄᓇᕗᒻᒥ ᐸᐅᕐᒧᑦ 

ᐊᑮᑦᑐᖅᑖᕈᓐᓇᐅᑎᓂᒃ ᐱᓕᕆᔾᔪᓯᒃᑯᑦ." 

 

ᐊᐱᖅᑯᑎᒐᐅᓇ: ᐱᓕᕆᕕᓯ ᐅᖃᓪᓚᖃᑎᖃᖅᖢᑎᒃ ᐃᓐᑲᒻ ᑖᒃᓯᓕᕆᔨᒃᑯᓐᓂᑦ, ᑖᒃᑯᐊᖃᐃ 

ᑖᒃᓰᔭᐅᕕᐅᔪᓐᓇᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᕐᓂ. ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ 

ᐊᐱᖅᑯᑎᒋᒻᒪᒋᑦ ᑕᖅᑲᒃᑯᓐᓄᖓ ᑐᑭᓯᕚᓪᓕᐊᑎᒋᔭᐅᓂᐊᕐᒪᑦ, ᐊᒃᑐᖅᑕᐅᓂᐊᕋᑦᑕ. ᐋᒃᑲ, ᐃᒃᓯᕙᐅᑖᖅ. 

ᑖᒃᓯᔭᐅᑎᓂᒃ ᐱᑕᖃᔾᔮᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᐊ ᑐᑭᓯᓂᐊᕐᒪᑕ ᑕᖅᑲᒃᑯᐊ ᓈᓚᒃᑐᑦ. 

ᒪᓕᒐᓕᕆᖃᑦᑕᖅᑐᒍᑦ ᓯᕗᓂᐊᓂ ᐱᓕᕆᕈᓘᔭᖅᑐᐊᓘᖃᑦᑕᕋᑦᑕ ᑕᖅᑲᒃᑯᓄᖓ ᒪᑐᓯᒪᓪᓗᑕ. ᑕᐃᒪᐃᒃᑑᖕᒪᑦ 

ᑐᓵᓂᖏᓐᓂᒃ ᑐᑭᓯᓇᓱᒃᑐᖓ ᖃᓄᐃᒻᒪᑦ ᐅᓇ ᒪᓕᒐᒃᓴᖅ ᐃᓱᒪᒃᓴᖅᓯᐅᕈᑎᑕᐅᒻᒪᖔᖓ. ᐊᒻᒪᓗ ᒥᓂᔅᑕᐅᑉ 

ᑎᑎᖃᓚᐅᖅᑕᖏᓐᓂᒃ.  

 

ᐃᒃᓯᕙᐅᑖᖅ, ᕖᕝᕗᐊᕆ 21, 2023, ᒥᓂᔅᑕ ᐅᖃᓚᐅᖅᑐᖅ ᑕᒫᓂ 38,900-ᒎᖅ ᐅᑎᕐᕕᐅᓂᐊᖅᑐᑦ 2023-

ᖑᓕᖅᐸᑦ. ᐃᓚᓕᐅᓪᓗᒋᑦ ᑕᐃᒃᑯᐊ ᑖᒃᓰᔭᐃᔩᑦ ᐊᒻᒪᓗ ᐋᖅᑮᔭᖏᑦ. ᑖᒃᑯᐊ ᐃᑲᔫᑏᑦ ᓇᒧᓕᒫᖅ ᐊᑐᖅᑕᐅᔪᑦ, 

ᑮᓇᐅᔭᒃᓵᓂᒡᓗ ᑕᑯᓐᓇᖏᖦᖢᓂ. ᐊᑕᐅᓯᕐᒧᑦ ᐊᑭᓖᓂᐊᖅᑐᖅ ᐃᒡᓗᒥ ᐅᓄᖅᐸᑕ ᐊᑕᐅᓯᖅ ᐊᑭᓕᖅᑕᐅᒐᔭᖅᑐᖅ. 

ᒪᕐᕉᒃ ᐊᓈᓇᖓ, ᐊᑖᑕᖓ, ᕿᑐᕐᖓᖓᓗ ᑖᓐᓇ ᐊᑖᑕᖓ ᐊᑭᓕᖅᑕᐅᒐᔭᖅᑐᖅ. ᐊᒻᒪᓗ ᑕᐃᒃᑯᐊ ᐃᓚᖏᑦ 

ᑕᕝᕙᓂᒃᓴᐃᓐᓇᖅ ᐃᒡᓗᓖᑦ ᓇᖕᒥᓂᖅ ᐊᑭᓕᖅᑕᐅᓂᐊᕆᓪᓗᑎᒃ. 

 

ᐊᐱᖅᑯᑎᒐ ᒥᓂᔅᑕᒧᑦ: ᑭᓇ ᑕᐃᒪ ᓇᓗᓇᐃᖅᓯᓂᐊᖅᐸ ᓇᓕᐊᒃ ᐊᑭᓕᖅᑕᐅᓂᐊᕐᒪᖔᑦ, ᑲᓇᑕᐅᑉ ᒐᕙᒪᒃᑯᖏᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ ᑕᒪᑐᒥᖓ 

ᐃᓱᒪᓕᐅᖅᑎᐅᓇᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᒃᑲᓐᓂᕐᓗᒍ ᑖᒃᓱᒧᖓᔅᓴᐃᓇᖅ, ᑕᐃᓐᓇ 

ᑖᒃᓰᔭᐃᔨ ᒪᕐᕉᓐᓂᒃ ᒪᕐᕉᒃ ᑲᑎᓐᖓᑉᐸᑎᒃ ᑲᑎᑎᑕᐅᓯᒪᖏᓪᓗᑎᒃ, ᖃᓄᖅ ᑕᒪᓐᓇ ᖃᐅᔨᔭᐅᓇᔭᖅᐸ ᑕᐃᒃᑯᓄᖓ 

ᐃᓐᑲᒻᑖᒃᓯᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᑭᓇ ᐸᖅᑭᔨᐅᒻᒪᖔᖅ ᓱᕈᓯᕐᓄᑦ, ᓲᕐᓗ 

ᐊᐃᑉᐸᖃᕋᒪ ᒪᕐᕉᓐᓂᒃ ᕿᑐᕐᖓᖃᖅᖢᖓ ᑕᓪᓕᒪᓂᒃ ᐊᕐᕌᒍᓕᒃ, ᐊᒻᒪᓗ ᐱᖓᓱᓕᒃ ᐊᕐᕌᒍᓕᒃ. ᐅᕙᖓ ᑕᐃᒃᑯᐊ 

ᓇᓗᓇᐃᕋᔭᖅᑕᒃᑲ ᐃᓐᑲᒻᑖᒃᓯᓕᕆᔨᒃᑯᓐᓄᑦ. ᐊᒻᒪ ᑖᓐᓇ ᐊᐃᑉᐸᖃ ᓇᖕᒥᓂᖅᑕᐅᖅ ᑖᒃᓯᔭᐃᒋᓪᓗᓂ. ᑕᕝᕙ ᑕᒪᒃᑯᐊ 

ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ ᐃᓐᑲᒻᑖᒃᓯᓕᕆᔨᒃᑯᓐᓄᑦ ᑖᒃᓰᔭᕐᓇᐅᓕᖅᑎᓪᓗᒍ, ᑐᑭᓯᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᖁᑕᖅ. ᓇᓗᓕᕈᔪᓕᕋᒪ. ᐆᑦᑑᑎᖃᒃᑲᓐᓂᓚᐅᕐᓚᖓᐃᑦ ᒥᓂᔅᑕᐅ 

ᐅᖃᐅᓯᕆᕋᑖᖅᑕᖓᓂᒃ.  

 

ᑖᒃᓰᔭᐃᔭᖅᑎ ᒪᕐᕉᒃ ᑖᒃᓰᔭᐃᔭᖅᑎᐅᑉᐸᑎᒃ ᑲᑎᑎᑕᐅᓯᒪᓗᑎᒃ ᕿᑐᕐᖓᖃᕐᓗᑎᒃ. ᐊᐃᑉᐸᐃᓐᓇᖓ ᑖᒃᓯᒧᑦ 

ᐱᑦᑕᖅᑯᖅ ᐊᒻᒪᓗ ᐊᐃᑉᐹ ᐱᖏᑎᐊᕐᓗᓂ. ᑕᐃᒪᐃᒃᑲᔭᖅᑑᖅ, ᐊᐃᑉᐸᐃᓐᓇᖓ ᐱᒐᔭᖅᑐ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᑯᓱᒐᖅ, ᓇᓗᓇᐃᕆᐊᑦᑎᐊᕈᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑎᑎᕋᕐᓂᖅᑲᑕ ᐃᓚᒌᖑᓗᑎᒃ ᐄ, 

ᑕᐃᒫᖑᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒫᓗᓇᕆᕗᖅ ᑖᓐᓇ, ᑮᓇᐅᔭᑦ ᐱᕋᔭᒍᑕᐅᖏᓐᓇᖃᑦᑕᕐᖓ 

ᓯᓚᕐᔪᐊᕐᒥ ᓇᒥᓕᒫᖅ. ᑕᖅᑭᐅᑉ ᓄᓐᖑᐊᓂ ᐃᓐᓇᑐᖃᐃᑦᑕᐅᖅ ᐱᕋᔭᑦᑕᐅᖃᑦᑕᖅᑐᐃᑦᑕᐅᖅ ᑐᓴᖅᐸᒻᒥᒐᑦᑎᒍ. 

ᐊᑕᐅᓯᑐᐊ ᐃᓪᓗᒥᐅᖃᑎᒋᔭᐅᔪᖅ ᐱᔪᓐᓇᖅᑐᑑᓗᓂ, ᐃᓱᒪᒋᑐᐃᓐᓇᕋᔅᓴᖏᓛᒃ ᖃᓄᕈᓘᔮᓗᒃ. 

 

ᐊᓯᐊᓂᖔᖅ, ᓄᓇᕘ ᒐᕙᒪᖓ ᑕᐃᒪ ᑕᖅᑲᐅᖓ ᑐᓴᖅᑕᐅᑎᑦᑎᓯᒪᒻᒪᑕ ᐱᖓᓱᑦ ᑕᖅᑮᑦ ᐊᓂᒍᕋᐃᑉᐸᑕ ᔪᓚᐃᒥ 

ᐱᒋᐊᕐᓗᓂ, ᑮᓇᐅᔭᖅᑖᖃᑦᑕᓛᕐᖓᑕᒎᖅ. ᐱᖁᔭᔅᓴᕐᓕᑭᐊᖅ 19, ᐅᐱᕐᖔᖅ ᐃᔅᓯᕙᓂᑦᑎᓐᓂ ᐊᖏᖅᑕᐅᑉᐸᑦ 

ᐊᑭᓕᖅᑕᐅᖃᑦᑕᕆᐊᓕᕋᔭᕐᖓᑕᒎᖅ ᔪᓚᐃᒥ, ᑕᐃᒪᐃᓪᓚᕆᑉᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑐᐃᓐᓇᕈᒪᔪᖓ ᑐᑭᓯᔪᖓ ᓱᒻᒪᑦ ᐊᓯᕈᖅᑎᑕᐅᓂᒥᓂᖅᓯᓐᓂ, 

ᒐᕙᒪᑐᖃᒃᑯᓂᒃᑯᐊ ᐊᔅᓱᕈᖅᑎᑦᑎᔪᐊᓘᓐᓂᕐᖓᑕ ᐋᖅᑭᔅᓯᑲᓪᓚᑦᑐᑎᒃ. ᑲᔪᖏᖅᓴᓪᓚᕆᑦᑕᕋᓕ ᒥᓂᔅᑕ, 

ᒥᓂᔅᑕᐅᖃᑎᖏᓐᓂᓪᓗ, ᕿᓂᒃᑲᓐᓂᖁᓪᓗᒋᑦ ᐊᓯᐊᒍᒃᑲᓐᓂᖅ ᐃᑲᔫᓯᐊᖅᑎᑎᒃᑲᓐᓂᕈᓐᓇᕋᔭᕐᒪᖔᑕ 

ᐊᑦᑐᖅᑕᐅᓗᐊᖅᑎᑎᖏᓪᓗᑎᒃ ᐊᓯᐊᕿᔪᓄᑦ ᑖᒃᓯᓄᑦ. 

 

ᑕᐃᒃᑯᐊ ᐊᑭᓕᖅᑕᐅᖃᑦᑕᕐᓂᐊᖅᑐᐃᑦ ᑐᓴᕋᑖᖅᑕᕗᑦ ᐊᔾᔨᒌᓂᒃ ᑮᓇᐅᔭᖅᑖᓛᕐᖓᑕᒎᖅ, ᐊᔾᔨᒌᖏᑦᑐᐊᓗᓐᓂᒃ 

ᐅᖅᓱᐊᓗᑦᑖᕐᓂᖃᖃᑦᑕᕋᓗᐊᖅᑲᑕ. ᑖᓐᓇ ᒪᓕᒐᒃᓴᕐᖏᓛᒃ ᐃᓕᔭᐅᒻᒪᑦ ᑕᐃᒫᒃ. ᐅᕙᓐᓂ ᓯᓚᑐᓂᖅᓴᒻᒪᕆᐊᓗᐃᑦ 

ᑕᖅᑳᓂ ᐊᓯᐊᓂᖔᖅ ᐋᖅᑭᒍᑎᔅᓴᕐᒥᒃ ᓇᓂᓯᖁᓇᓛᖅᑑᒐᐊᓗᐊᑦ. ᑕᒪᒃᑯᐊ ᐃᓯᐊᕿᔪᓄᑦ ᓄᐊᑦᑕᐅᖃᑦᑕᖅᑐᐃᑦ 

ᐅᑎᖅᑎᑕᐅᖃᑦᑕᖅᑲᑕ ᐊᑦᑐᖅᑕᐅᓂᖅᐹᖑᖃᑦᑕᖅᑐᓄᑦ ᐊᑭᑐᔪᐊᓗᓐᓄᑦ ᐅᖅᓱᐊᓗᓐᓄᑦ. ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. 

 

ᐃᒃᓯᕙᐅᑕᖅ: ᐊᐱᖅᑯᑎᒃᓴᖃᖅᑐᖃᖅᐸ ᓱᓕ? ᐋᒃᑲᐅᖅᖂᕐᒪᑦ.  

 

(ᑐᓵᔨᑎᒍᑦ) ᒪᓕᒐᔅᓴᖅ 19, ᐱᖁᔭᐊᔪᖅ ᐋᖅᑭᒋᐊᕆᔾᔪᑎᐅᔪᖅ ᑮᓇᐅᔾᔭᒃᓵᓄᑦ ᑖᒃᓰᔭᐃᔭᕐᓂᕐᒧᑦ ᒪᓕᒐᕐᒥᒃ, 

ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ, 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ, 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ, 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ, 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ, 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑭᓰ ᒪᓕᒐᒃᓴᖅ 19-ᒥᒃ. ᐊᖏᖅᑭᓰ ᒪᓕᒐᒃᓴᖅ 19, 

ᑲᑎᒪᔾᔪᑎᔅᓴᓅᖁᔭᐅᓗᓂ ᐱᖓᔪᐊᓐᓂᒃ ᐅᖃᓕᒫᖅᑕᐅᓂᔅᓴᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᑮᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᐊᑲᐅᓈᕐᓂᖓᓂ 

ᐊᖅᑯᑎᒋᓗᑎᑦ ᐅᖃᑲᐃᓐᓇᕈᒪᔪᖓ ᑕᖅᑲᒃᑯᐊ ᑐᓴᕈᒪᕕᐅᑎᒻᒪᑕ ᐊᕐᕌᒍᒥ ᑎᓴᒪᐃᕋᕐᓗᑎᒃ 

ᐊᑭᓕᖅᑕᐅᖃᑦᑕᓛᕐᓂᒥᓂᒃ ᖃᑦᑎᓂᒃ ᑮᓇᐅᔭᓂᒃ ᐱᖃᑦᑕᓛᒪᖔᕐᒥᓂᒃ ᖃᐅᔨᒍᒪᕕᐅᑎᒻᒪᑕ.  

 

ᖃᐅᔨᒪᓂᐊᖅᑯᓯ ᓯᕗᓪᓕᖅᐹᖑᓂᐊᕐᖓᑕ ᑖᒃᑯᐊ ᐊᑭᓕᖅᑕᐅᓃᑦ ᐊᒃᕌᒍᑕᒫᑦ ᐊᓯᔾᔨᖃᑦᑕᕐᓗᒋᑦ $308 ᐊᒃᕌᒍᑕᒫᑦ 

ᓄᓇᕗᒻᒥᐅᓄᑦ, ᑎᓴᒪᐃᕋᕐᓗᑎ ᐊᑭᓕᖅᑕᐅᖃᑦᑕᓂᐊᖅᑐᑦ $77-ᓂᒃ ᐊᕐᕌᒍᒥ ᑎᓴᒪᐃᕋᕐᓗᓂ. ᐅᐃᒑᑉᐸᑎᒃ 

ᓄᓕᐊᕇᑉᐸᑎᒃ ᐊᑉᐸᕇᒃ ᒪᕐᕉᓐᓂᒃ ᕿᑐᕐᖓᖃᕐᓗᑎ $308 ᐱᑕᖃᖅᑕᕐᓂᐊᖅᑐᑦ ᑎᓴᒪᐃᕋᕐᓗᓂ ᐊᕐᕌᒍᒥ ᓯᒃᑭᒥ 

ᐊᕐᕌᒎᓛᖅᑐᒧᑦ. ᐊᕐᕌᒍᑦᑕᕋᐃᑉᐸᓪᓗ ᑖᓐᓇ ᐊᓯᔾᔨᖅᑕᕋᓛᖃᑦᑕᓂᐊᖅᑐᖅ ᑮᓇᐅᔭᑦ ᐱᕈᖅᐸᓪᓕᐊᓂᖏᑦ ᒪᓕᓪᓗᒋᑦ 

ᐅᕝᕙᓘᓐᓃᑦ ᓄᖑᑉᐸᓕᐊᓂᖏᑦ ᒪᓕᓪᓗᒋᑦ ᐊᖏᓪᓕᒋᐊᖃᑦᑕᕋᔭᑦᑐᑦ ᒥᑭᓪᓕᒋᐊᖃᑦᑕᕐᓗᓂᓘᓐᓃᑦ. ᑖᓐᓇ 

ᓇᓗᓇᐃᕈᒫᕋᑖᕋᒃᑯ ᓈᓴᐅᑎᓕᖅᑖᓗᐊᖅᑲᐅᓐᖏᓐᓇᑦᑕ ᑕᒫᓂᐸᓗᒃ $308 ᐊᕐᕌᒍᒥ ᐊᑕᐅᓯᕐᒥᒃ ᐃᓄᒻᒧᑦ 

ᐊᑕᐅᓯᕐᒧᑦ.  

 

ᑖᓐᓇ ᐃᓄᒻᒧᑦ ᐊᑕᐅᓯᕐᒧᑦ ᐅᖃᖅᑐᖓ ᒥᑭᔫᑕᐅᓂᖅᐹᖏᓐᓂ ᐅᑭᐅᑭᓐᓂᖅᐹᖏᓐᓂᒃ ᐊᖏᔪᑦᑎᖅᐹᖓᓄᑦ. 

ᐱᐅᓂᖅᓴᐅᔪᓐᓇᖅᑑᒐᓗᐊᑦ ᑕᐃᒫᒃ ᑭᓯᐊᓂᐅᒍᓐᓇᓚᐅᕐᖓᑦ ᐱᐅᓯᒋᐊᖃᑦᑕᕈᒪᓛᕐᒥᔭᕋᓗᐊᓄᑦ ᑖᓐᓇ ᒪᓕᒐᖅ 

ᐊᓯᖏᓪᓗᑦᑕᐅᖅ ᒪᓕᒐᐃᑦ ᐱᓕᕆᔨᕗᑦ ᐱᓕᕆᖁᑎᒋᓗᑎᒍ. ᖃᓄᖅ ᐃᒫᖔᓚᔾᔪᑎᔅᓴᒥᒃ ᐃᓱᒪᒋᔭᖃᕈᔅᓯ 

ᐅᖃᐅᔾᔭᐅᖃᑦᑕᖅᑕ. ᐃᖅᑲᓇᐃᔭᖅᑎᒃᑲᓗ ᐊᔅᓱᐊᓗᒃ ᐱᓕᕆᖃᑦᑕᕐᖓᑕ ᖁᔭᓐᓇᒦᖅᑲᒃᑲ. ᑕᕝᕙ ᐃᓱᓕᑉᐳᑦ 

ᒪᑐᓯᒍᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᔨᑎᑦ ᐊᓂᒍᓐᓇᖅᓯᔪᑦ. ᒫᓐᓇ 15 ᒥᓂᑦᓯᒥᒃ ᓄᖅᑲᖓᑲᐃᓐᓇᖅᑐᒍᑦ 

ᑭᖑᓪᓕᖅᐹᒧᐊᓚᐅᓐᖏᓂᑦᑎᓐᓂ.  

 

>>ᓄᖅᑲᖓᑲᐃᓐᓇᖅᑐᑦ 14:52ᒥ 15:13ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᓂᔅᑕ ᐊᐱᕆᒍᒪᔭᕋ ᐱᓕᕆᔨᓂᒃ ᐃᕝᕕᑦ 

ᓴᓂᐊᓃᖁᔨᒻᒪᖔᖅᐱᑦ ᑲᑎᒪᔨᕋᓛᑦ ᓵᖓᓐᓂ? ᒥᓂᔅᑕ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄᖑᔪᒪᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑎᖏᑦ ᑕᐅᕗᓐᖓᕈᓐᓇᖅᓯᔪᑦ. ᑎᑎᕋᖅᑕᐅᓂᐊᕐᖓᑦ ᒥᓂᔅᑕ ᓇᑲᓱᒃ 

ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᕈᓐᓇᖅᑭᒋᑦ ᒪᑐᐃᖅᓯᒍᑎᓅᑦᑕᐅᑎᒋᓗᑎᓪᓗ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᓕᐊᔅ ᕼᐃᑭ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᖏᓕᕆᑦᑕᖅᑲᕋ ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ ᑎᐅᕆᓕᓐ ᓗᑐᐊᓄ, (ᑐᓵᔨᑎᒍᑦ) 

ᒪᒥᐊᓇᖅ ᐅᖃᑲᒻᒪᑯᒃᑯ, (ᑐᓵᔨᑎᒎᕈᓐᓃᖅᑐᖅ) ᐃᖅᑲᖅᑐᐃᔨᐅᓪᓗᓂ ᑖᓐᓇ ᐅᐃᕖᑎᑐᑦ ᑐᓵᔨᐅᓯᓐᓈᖅᑐᖅ. 

 

ᐅᓐᓄᓴᒃᑯᑦ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐅᕙᓃᑦᑐᖓ ᒪᓕᒐᒃᓴᖅ 20 ᓴᖅᑭᕆᐊᖅᑐᖅᑐᒍ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ.  

 

ᒪᓕᒐᒃᓴᖅ 20, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ 

ᐋᖅᑭᒋᐊᕆᔾᔪᑕᐅᓇᓱᐊᖅᐳᖅ ᐊᔾᔨᒌᖏᓐᓂᖏᓐᓂᑦ ᐅᐃᕖᑎᑐᑦ ᖃᓪᓗᓈᑎᑐᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᒪᓕᒐᕐᒥᒃ. ᐅᐃᕖᑎᑑᖓᔪᖅ ᐅᓪᓗᓕᒫᖑᒻᒪᑦ ᕿᑲᕐᓇᐅᓂᕋᖅᑕᐅᕗᖅ. ᐃᒪᓐᓇᖔᕐᓕ, ᖃᓪᓗᓈᑑᖓᔪᖅ ᐅᓪᓗᓕᒫᖅ 

ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ. 

 

ᐃᓚᖓ 27(1)(m) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᐅᖃᐅᓯᖃᖅᑐᖅ ᕿᑲᕐᓇᐅᑎᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓄᑦ. ᐅᖃᖅᓯᒪᒻᒪᑦ ᕿᑲᕐᓇᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖃᓯᐅᔾᔨᒻᒪᑦ, "ᖃᖓᑐᐃᓐᓇᖅ 

ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐋᖅᑭᒃᑕᐅᓯᒪᔪᒥᒃ ᑎᓕᓯᔾᔪᑎᒃᑯᑦ ᒥᓂᔅᑕᒧᑦ ᕿᑲᕐᓇᐅᓂᐊᕐᓗᓂ 

ᐃᓘᓐᓇᖏᓐᓄᑦ ᐅᕝᕙᓘᓐᓃᑦ ᐃᓚᖓᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ." 

 

ᐅᖃᖅᑏ, ᑕᐃᒪ ᐃᔅᓯᕋᕐᔪᐊᕌᐱᒃ ᑎᑭᓯᒪᑎᓪᓗᒍ ᔪᓚᐃ 2022-ᒥ ᓯᕗᓕᖅᑎ ᑐᔅᓯᕋᔪᒻᒪᑦ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᓕᒫᖏᑦ ᐅᓪᓘᑉ ᐊᕝᕙᖓᓂ ᕿᑲᕈᓐᓇᖁᔭᐅᓪᓗᑎ. ᓄᓇᕗᑦ ᒐᕙᒪᖓ ᒪᓕᒐᕐᒥ 

ᑲᔪᓯᑎᑦᑎᒋᐊᖃᓚᐅᖅᑐᐃᑦ ᕿᑲᕐᓇᐅᑎᑦᑎᑲᐃᓐᓇᕐᓗᑎᒃ ᔪᓚᐃ 29, 2022-ᒥ ᒐᕙᒪᒃᑯᓐᓄᑦ ᕿᑲᕐᓇᐅᓂᐊᕐᓗᓂ 

ᐃᓕᓴᖅᓯᔾᔪᑎᐅᓗᓂ ᐃᔅᓯᕋᕐᔪᐊᕌᐱᐅᑉ ᐳᓛᖅᓯᒪᓂᕆᔭᖓᓂ.  

 

ᒪᓕᒐᖅᑎᒍᑦᑕᐅᖅ ᒪᓕᒐᓕᕆᔨᒃᑯᑦ ᖃᐅᔨᒃᑲᐃᓚᐅᕐᒥᔪᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᔾᔨᒌᓐᖏᒻᒪᑎᒃ 

ᖃᓪᓗᓈᑎᑑᖓᔪᐃᑦ ᐅᐃᕖᑎᑑᖓᔪᓪᓗ ᑎᑎᕋᖅᓯᒪᓂᖓ 27(1)(M) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᒐᖓᓂᒃ. 

ᑖᒃᑯᐊᒃ ᑕᒪᒃᑮᒃ ᑕᐃᒫᔅᓴᐃᓐᓇᖅ ᓴᓐᖏᓂᖃᕐᖓᑎᒃ ᖃᓪᓗᓈᑎᑐᑦ ᐅᐃᕖᑎᑐᓪᓗ. ᐅᐃᕖᑎᑑᖓᔪᖅ 

ᐅᓪᓗᓕᒫᑐᐃᓐᓇᖅ ᕿᑲᕐᓇᐅᒍᓐᓇᕐᓂᕋᐃᒻᒪᑦ ᖃᓪᓗᓈᑎᑑᖓᔪᐃᑦ ᐅᓪᓘᑉ ᐃᓚᐃᓐᓇᖓᓂ ᐅᓪᓗᓕᒫᕐᓘᓐᓃᑦ 

ᕿᑲᕐᓇᐅᒍᓐᓇᑎᑦᑎᒻᒪᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᒪᓕᒐᓕᐊᖑᔪᒪᔪᓕᕆᔨᒃᑯᓐᓂᒃ ᑎᑎᕋᕆᐊᕐᖓᖅᖢᑎᒃ ᒪᓕᒐᒃᓴᖅ 

20-ᒥ ᐋᖅᑭᒋᐊᖅᑕᐅᔪᖅ ᑎᑎᕋᖅᓯᒪᓂᓕᒃ 27(1)(m) ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᒪᓕᒐᕐᒥᒃ ᖃᐅᔨᒪᔭᐅᖁᓪᓗᒋᑦ 

ᐊᔾᔨᒌᒡᔫᒥᔪᓂᒃ ᐅᖃᐅᓯᖅᑕᓂᒃ ᑐᑭᖏᓐᓂᒡᓗ ᐅᐃᕖᑐᑦ ᖃᓪᓗᓈᑐᓪᓗ ᑎᑎᕋᖅᓯᒪᓪᓗᑎᒃ. ᑐᒃᓯᕋᖅᑕᖅ 

ᐋᖅᑭᒋᐊᕈᑎ ᒪᓕᑦᑎᐊᖅᑐᖅ ᐊᑲᐅᓐᖏᓕᐅᕈᑎᓂᒃ ᐋᖅᑭᒃᓯᓂᕐᓂᒃ ᐱᔾᔪᑎᒥᒃ, ᓈᒻᒪᒃᖢᓂᓗ ᖃᓄᖅᑑᕐᓂᖅ: 

ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᒐᒃᓴᖃᑦᑎᐊᕐᓗᓂᓗ, ᐱᔨᑦᑎᕐᓂᕐᓗ: ᐱᔨᑦᑎᕐᓂᖅ ᐱᑎᑦᑎᓂᕐᓗ ᖃᑕᓐᖑᑎᖏᓐᓄᑦ 

ᓄᓇᓕᖕᓄᓪᓘᓐᓃᑦ. 

 

ᒪᓕᒐᒃᓴᖅ 20 ᐊᔾᔨᒌᓐᖏᑦᑐᓂᒃ ᐊᔾᔨᒌᓕᖅᑎᑦᑎᓂᐊᖅᑐᖅ ᐊᔾᔨᒌᓐᓂᐊᕐᖓᑎᒃ ᑐᑭᖏᑦ ᖃᓪᓗᓈᑎᑑᖓᔪᐃᑦ 

ᐅᐃᕖᑎᑑᖓᔪᓪᓗ. ᐃᓱᒫᓗᒋᔭᐅᒍᓐᓇᖅᑐᓂ ᒪᓕᒐᕐᓄᓪᓘᓐᓃᑦ ᓵᖓᑦᑎᓂᐅᔪᓐᓇᖅᑐᓂᒃ ᐲᖅᓯᓗᓂ. ᑖᓐᓇ 

ᐋᖅᑭᒋᐊᕆᔾᔪᑎᐅᔪᖅ ᐲᖅᓯᒻᒥᔪᖅ ᑮᓇᐅᔭᐃᖅᑎᑕᐅᔪᓐᓇᕐᓂᖏᓐᓂᒃ ᐃᖅᑲᖅᑐᐃᕕᒃᑯᑦ ᓵᓐᖓᔭᐅᑉᐸᑕ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ. ᑭᐅᔪᓐᓇᑎᐊᕐᓂᐊᕐᒥᔪᖓ ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ.  

 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᐊᒃᓱᐊᓗᒃ ᓇᐃᑦᑐᓂᒃ ᒪᑐᐃᖅᓯᔾᔪᑎᓂᒃ ᐅᖃᐅᓯᒃᓴᖃᕋᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᒪᓕᒐᒃᓴᖅ 20, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᒐᕙᒪᒃᑯᑦ ᐱᔨᑦᑎᕋᕐᓂᖏᓐᓄᑦ ᒪᓕᒐᐅᔪᒥᒃ. 

 

ᑲᑎᒪᔨᕋᓛᑦ ᑐᑭᓯᒻᒪᑕ ᑭᓱᒥᒃ ᐱᔾᔪᑎᖃᕐᒪᖔᖅ ᑖᓐᓇ ᒪᓕᒐᒃᓴᖅ, ᒥᓂᔅᑕᐅᑉ ᓇᓗᓇᐃᖅᑐᖅᑲᐅᒻᒪᒍ 

ᒪᑐᐃᖅᓯᔾᔪᑎᖏᓐᓂᒃ ᐅᖃᐅᓯᕐᓂᒃ. ᑖᓐᓇ ᐊᐃᕙᐅᑎᒃᓴᒫᖑᓇᓂ, ᑎᑎᕋᖅᓯᒪᓂᖏᓐᓂᒃ 

ᐋᖅᑭᒋᐊᖅᓯᓂᑐᐃᓐᓇᐅᒻᒪᑦ ᒪᓕᒐᒃᓴᐅᓪᓗᓂ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᖅᑐᖃᖅᐹ? 

ᐊᐱᖅᑯᑎᒃᓴᐃᓘᓐᓃᑦ? (ᑐᓵᔨᑎᒎᕈᓐᓃᖅᑐᖅ) ᐋᒡᒐᐅᖅᑰᕐᒪᑦ. (ᑐᓵᔨᑎᒍᑦ) ᑖᒃᑯᓄᖓ ᒪᓕᒐᒃᓴᓄᑦ, ᒪᓕᒐᒃᓴᖅ 20 

ᒪᑐᐃᕐᓗᒍ. ᒪᓕᒐᒃᓴᖅ 20, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒐᕙᒃᒪᑯᓐᓄᑦ ᐃᖅᑲᓇᐃᔭᖅᑏᑦ 

ᒪᓕᒐᕐᔪᐊᖓᓂᒃ. ᑎᑎᕋᖅᓯᒪᓂᖓ 1? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒪᓕᒐᒃᓴᖅ 20-ᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᓐᓇ ᒪᓕᒐᒃᓴᖅ 20 ᑲᑎᒪᔾᔪᑎᔅᓴᓅᖅᑕᐅᖁᓪᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ, ᒪᑐᔾᔪᑎᖃᖅᑮᑦ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᑲᔪᓯᑎᑕᐅᒻᒪᑦ. ᐃᓚᖓᒍᑦ ᑖᓐᓇ 

ᐃᖅᑲᐃᑎᓐᓇᕐᒥᒻᒪᑦ ᑕᕝᕙᓂ ᐱᓕᕆᐊᕆᕙᑦᑕᑦᑕ ᐃᓗᓕᖏᓐᓂᒃ ᑭᓱᑐᐃᓐᓇᐃᑦ ᐋᖅᑭᓯᒪᑦᑎᐊᖏᓐᓂᖃᖅᑎᓪᓗᒋᑦ 

ᐋᖅᑭᒋᐊᕐᓗᒋᑦ ᑭᓯᐊᓂᐅᒻᒪᑕ ᐊᒻᒪᓗ ᐃᓚᖓᒍᑦ ᓱᒃᑲᐃᓐᓂᖃᖅᑐᓂ ᑕᕝᕘᓇ. ᑖᒃᑯᐊ ᐊᑐᓚᐅᖅᓯᒪᔭᕗᑦ ᑕᐃᔅᓱᒪᓂ 

ᔪᓚᐃ 22, ᕿᑲᕐᓇᐅᔪᓐᓇᕐᓂᖓᓂ. ᑕᐃᒫᑎᒋ ᐃᓚᖏᑦ ᐋᖅᑭᒋᐊᕆᐊᖃᖅᐸᒻᒪᑕ ᖁᓚᓕᖃᑦᑕᖅᑕᐃᓕᑕ 

ᑭᓱᑐᐃᓐᓇᕐᓂᒃ ᐱᓕᕆᐊᕆᔭᑦᑎᓐᓂ. ᐊᒻᒪᓗ, ᑖᓐᓇ ᐱᒻᒪᕆᐅᓯᒪᒻᒪᑦ ᐅᓪᓗᖅ ᖁᔭᓐᓇᒦᕐᒥᔭᕋ ᓯᕗᓕᖅᑎᕗᑦ 

ᑕᒪᔅᓱᒪ ᐃᑲᔪᖅᓰᓯᒪᓚᐅᕐᖓᑦ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᓐᖏᑲᐃᓐᓇᕈᓐᓇᕐᓂᖏᓐᓂᒃ.  

 

ᐊᒻᒪᓗ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᖁᔭᓐᓇᒦᖅᑐᒋᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᔅᓱᒥᖓ 

ᑲᒪᓯᒪᓚᐅᕐᖓᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ ᐊᓂᔪᓐᓇᖅᓯᔪᑦ ᐱᓕᕆᔨᐅᔪᑦ ᐊᐱᖅᓱᖅᑕᐅᕕᒻᒥ. ᑖᒃᑯᐊ ᒪᓕᒐᒃᓴᑦ 

ᑲᑎᒪᑐᐃᓐᓇᕐᓂᒃᑯᑦ ᐱᔭᕇᖅᑕᐅᒻᒪᑕ, ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕋᒪ ᐅᖃᖅᑎᒧᑦ 

ᑐᓐᓂᖅᑯᑎᒋᓂᐊᓕᖅᐸᕋ. 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20-ᒨᓚᐅᓐᖏᓂᓐᓂ, ᒪᒥᐊᒍᒪᓪᓗᖓᓗ ᐊᒥᑦᑐᖅ ᒪᓕᒐᓕᐅᖅᑎᖓᓐᓄᑦ, 

ᒥᔅᑕ ᖃᐃᕐᓂᖅ, ᒪᒥᐊᕝᕕᒋᒐᒃᑯ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᑕᑯᖅᑲᐅᓐᖏᓐᓇᒃᑭᑦ. ᒪᒥᐊᓇᖅ. ᑲᑎᒪᔾᔪᑎᔅᓴᖅ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. ᒥᔅᑕ ᒪᓕᑭ.  

 

ᒪᓕᑭ: ᑐᓴᖅᓴᐅᕙ? (ᑐᓵᔨᑎᒍᑦ) ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 12, 14, 

19, ᐊᒻᒪᓗ 20. ᒪᓕᒐᒃᓴᖅ 12, 14, 19 ᐊᒻᒪᓗ 20, ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᕗᑦ ᒪᓕᒐᖅ 23 

ᒪᓕᓪᓗᒍ ᐊᒻᒪᓗ ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᖃᐃᕐᓂᖅ. ᐱᖁᔨᕗᖓᕈᑦ ᓈᒻᒪᒻᒪᑦ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑎᓴᒪᑦ ᐱᖓᔪᐊᓐᓂᒃ ᐅᖃᓕᒫᖅᑕᐅᔭᕆᐊᓖᑦ. 

ᒪᓕᒐᒃᓴᖅ 12. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᒥᓯᓇᐅᑉ ᓄᓇᖓᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑎᓴᒪᑦ ᐱᖓᔪᐊᓐᓂᒃ ᐅᖃᓕᒫᖅᑕᐅᔭᕆᐊᓖᑦ. 

ᒪᓕᒐᒃᓴᖅ 12. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ ᐸᓐᓂᖅᑑᑉ 

ᒪᓕᒐᓕᐅᖅᑎᖓᓄᑦ ᑖᓐᓇ ᒪᓕᒐᒃᓴᖅ 12, ᐋᖅᑭᒋᐊᕆᓂᖅ ᑲᒥᓯᓇᐅᑉ ᓄᓇᖁᑎᖓᓄᑦ ᐱᖁᔭᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 12 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. ᒪᓕᒐᒃᓴᖅ 14, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᒪᓕᒐᒃᓴᖅ 14 - ᒪᓕᒐᖅ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ ᐱᕚᓪᓕᐅᑎᒃᓴᑦ ᐱᔨᑦᑎᕈᑎᒃ ᐃᑦᑐᖅᓯᐅᑎᓄᑦ 

ᐸᕐᓇᐅᑎᒋᔭᐅᓲᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 12 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. ᒪᓕᒐᒃᓴᖅ 14, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ ᐸᓐᓂᖅᑑᑉ 

ᒪᓕᒐᓕᐅᖅᑎᖓᓄᑦ ᑖᓐᓇ ᒪᓕᒐᒃᓴᖅ 14, ᐋᖅᑭᒋᐊᕆᓂᖅ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐱᕚᓪᓕᕈᑎᖏᓐᓄᑦ 

ᐱᔨᑦᓯᕋᐅᑎᖏᓐᓄᓪᓗ ᑖᓐᓇ ᐃᑲᔫᓯᐊᖅᑖᕈᓐᓇᐅᑎ ᐸᕐᓇᐅᑎ ᐱᖁᔭᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 14 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. ᒪᓕᒐᒃᓴᖅ 19, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ.  

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ 

ᖁᑦᑎᑦᑐᒧᑦ  ᒪᓕᒐᓕᐅᖅᑎᖓᓄᑦ ᑖᓐᓇ ᒪᓕᒐᒃᓴᖅ 19, ᑮᓇᐅᔭᓕᐊᑦ ᐃᓐᑲᒻ ᑖᒃᓯᖏᓐᓄᑦ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 19 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. ᒪᓕᒐᒃᓴᖅ 20, ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᓇᑲᓱᒃ.  

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᖓᓄᑦ ᑖᓐᓇ ᒪᓕᒐᒃᓴᖅ 20, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐋᖅᑭᒋᐊᖅᑕᐅᖁᓪᓗᒍ ᐱᖁᔭᖅ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 20 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. 

 

ᒥᔅᑕ ᐃᓄᒃᓱᒃ, ᓄᓇᕗᑦ ᑲᒥᓯᓇᖓ ᐃᓯᕈᓐᓇᓯᒻᒪᖔᖅ ᐊᖏᖅᓯᓂᐊᕐᓂᖓᓄᑦ ᒪᓕᒐᒃᓴᓂᒃ?  

 

ᐃᓄᒃᓱᒃ: ᐄᑦᑎᐊᖅ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐄᕙ ᐋᕆᐊᒃ: ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ, ᐃᖏᓪᓗᓯ. ᖁᔭᓐᓇᒦᒃ.  

 

ᓄᓇᕗᒻᒧᑦ ᑲᒥᓯᓇᐅᑎᓪᓗᖓ, ᖁᕕᐊᓱᒻᒪᕆᒃᐳᖓ ᒪᓕᒐᒃᓴᑦ ᐅᑯᐊ ᐱᓐᖑᖅᑎᑦᑐᓐᓇᕋᒃᑭᑦ:  

 

 ᒪᓕᒐᒃᓴᖅ 12, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑲᒥᓴᓇᐅᑉ ᓄᓇᖁᑎᖏᑦᑕ ᐱᖁᔭᕐᔪᐊᖓᓐᓂᒃ; 

 

 ᒪᓕᒐᒃᓴᖅ 14, ᐱᖁᔭᖅ ᐋᖅᑭᒋᐊᖅᑕᐅᔪᖅ ᐅᑭᐅᑕᖅᑐᒥ ᐃᖅᑲᓇᐃᔭᖅᑏᓄᑦ ᐃᑲᔫᓯᐊᖅᑐᓕᕆᔩᑦ 

ᐊᑭᓕᖅᓲᑕᐅᓂᐊᖅᑐᓄᑦ ᐃᓐᓇᖅᑐᖃᐅᑦᔪᓯᐊᑦᓴᓄᑦ ᐸᕐᓇᐅᑎ ᐱᖁᔭᖅ; 

 

 ᒪᓕᒐᒃᓴᖅ 16, ᑮᓇᐅᔭᖅᑐᕈᑎᒃᓴᑦ ᐃᓚᒋᐊᕈᑎᖏᑕ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 

1, 2022-2023; 

 

 ᒪᓕᒐᒃᓴᖅ 17, ᑮᓇᐅᔭᖅᑐᕈᑎᒃᓴᑦ ᐃᓚᒋᐊᕈᑎᖏᑕ (ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 1, 2023-

2024; 

 

 ᒪᓕᒐᒃᓴᖅ 18, ᑮᓇᐅᔭᖅᑐᕈᑏᑦ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᐱᖁᔭᕐᔪᐊᖓᑦ, 2023-2024; 

 ᒪᓕᒐᒃᓴᖅ 19, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑮᓇᐅᔾᔭᒃᓵᑦ ᑖᒃᓰᔭᖅᑕᐅᓂᖏᑕ ᐱᖁᔭᕐᔪᐊᖓᓐᓂᒃ; 

 

 ᒪᓕᒐᒃᓴᖅ 20, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᓐᓂᒃ; 

ᐊᒻᒪ 

 

 ᒪᓕᒐᒃᓴᖅ 21, ᑮᓇᐅᔭᖅᑐᕈᑎᒃᓴᑦ ᐃᓚᒋᐊᕈᑎᖏᑦᑕ (ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 3, 

2022-2023;  

 

ᑕᕝᕙ ᑖᒃᑯᐊᖑᕗᑦ. ᑕᐃᒪᓕ ᓄᓇᕗᒻᒥᐅᖃᑎᒃᑲ ᖁᕕᐊᓱᖃᑎᒋᕙᒃᑲ ᑕᒪᑐᒪᓂᐅᔪᖅ ᐅᐱᕐᖔᖑᑎᓪᓗᒍᓗ ᑕᐃᑲᓂ 

ᐱᓐᖑᐊᖅᑎᑯᓗᒃᐳᑦ ᐊᒃᓱᒪᕆᐊᓗᒃ ᐱᒃᑯᓇᓚᐅᕐᒪᑕ ᐅᐱᓐᓇᖅᖢᑎᒡᓗ ᐅᑭᐅᖅᑐᒥ ᐱᖖᒍᐊᕆᐊᖅᑐᖅᓯᒪᑎᓪᓗᒋᑦ 

ᐊᒻᒪᑦᑕᐅᖅ... 

 

>>ᐸᑦᑕᑐᖅᑐᑦ 

 

ᐱᒃᑯᓇᒻᒪᕆᓚᐅᖅᑐᑦ ᑕᑯᓐᓇᕈᒥᓇᑦᑎᐊᖅᖢᑎᒡᓗ.  

 

ᑕᐃᒪᓕ ᑕᐅᕕᒡᔪᐊᒦᕋᑖᕋᑦᑕ ᑕᒫᓂ ᐅᑭᐅᖅᑐᒥ ᓯᕿᓂᕐᒥᒃ ᑕᑯᓯᒪᔪᐃᓐᓇᐅᖅᑰᓕᕋᑦᑕ ᐅᐱᕐᖔᒧᑦ 

ᐸᕐᓇᑦᑎᐊᕈᓐᓇᕐᓂᐊᓕᕋᑦᑕ.  

 

ᐅᑎᖅᐸᓪᓕᐊᓕᖅᑎᓪᓗᓯ ᐃᓚᔅᓯᓐᓄᑦ ᐊᖏᕐᕋᓯᓐᓄᓪᓗ ᐃᖏᕐᕋᑦᑎᐊᕐᓂᐊᖅᐳᓯ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 22-ᒨᓚᐅᓐᖏᓂᑦᑎᓐᓂ, ᖁᔭᓐᓇᒦᕈᒪᔭᖃᕋᒪ ᐊᑕᐅᓯᐅᓐᖏᒻᒪᕆᑦᑐᒥ. 

ᑐᓵᔨᕗᑦ, ᖁᔭᓐᓇᒦᕌᓗᒃ ᐃᑲᔪᖅᓯᒪᔪᐋᓘᒐᔅᓯ ᑐᑭᓯᑎᑦᑎᖃᑦᑕᕋᔅᓯ ᐅᕙᓂ ᖃᓄᐃᓕᐅᖅᑐᖃᕐᒪᖔᖅ. ᒥᐊᕆ ᓇᓱᒃ, 

ᐸᓛᓐᑎᓇ ᑐᓗᒑᕐᔪᒃ, ᐋᓐᓄᓘ ᑎᐊᓚ, ᔭᐃᑯᐴᓯ ᐲᑕ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᓄᐃᓐᓇᖅᑐᓐ ᑐᓵᔩᑦ, (ᑐᓵᔨᑎᒎᕈᓐᓃᖅᑐᖅ) ᖁᐊᓇᐱᐊᖅᑯᓯ ᐄᕙ ᐊᔭᓕᒃ,  

 

>>ᐸᑦᑕᑐᖅᑐᑦ 

 

ᐊᑏᒪ ᐊᓪᓚᕆ 

 

>>ᐸᑦᑕᑐᖅᑐᑦ 

 

ᔭᐃᒥᓯ ᐸᓂᐅᔭᖅ 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᖅᓱᖅᑎᕗᑦ, ᐃᒥᓚᔪ ᐊᕐᓇᖅᑯᖅ.  

 

>>ᐸᑦᑕᑐᖅᑐᑦ 

 

ᐱᔨᑲᑖᕗᑦ, ᐊᓕᒃᓯᔅ ᕕᓐᓴᓐᑦ-ᕗᓪᕝ 

>>ᐸᑦᑕᑐᖅᑐᑦ 

 

ᑖᓐᓇᑦᑕᐅᖅ ᐃᓅᓱᓐᓂᖅᐹᖑᓪᓗᓂ ᐃᖅᓱᖅᑎᐅᑲᐃᓐᓇᓚᐅᕐᒥᔪᖅ 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑳᒧᕋᓐ ᐊᐃᐱᓕ 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᖁᔭᓐᓇᒦᕐᒥᔭᕋ ᒋᓕᐊᓐ ᕋᑦᓚᓐ ᐅᓪᓘᓐᓂᒃ ᒪᕐᕉᓐᓂᒃ ᐃᑲᔪᕆᐊᖅᓯᒪᒻᒪᑦ 

 

>>ᐸᑦᑕᑐᖅᑐᑦ   

 

ᐊᒻᒪᑦᑕᐅᖅ, ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᕐᕕᐅᑉ ᓄᓇᑦᓯᐊᕐᒥ ᒪᓕᒐᕐᓕᐅᕐᕕᖓᓂ ᐃᑲᔪᖃᑦᑕᕐᖓᑦ ᐅᑭᐅᒃᑯᑦ 

ᐃᔅᓯᕙᓂᖃᖅᑎᓪᓗᑕ.  

 

ᖁᔭᓐᓇᒦᕈᒪᒻᒥᔭᕋ ᐃᖅᑲᓇᐃᔭᖅᑎᕗᑦ ᐅᕙᓂ ᒪᓕᒐᓕᐅᕐᕕᒻᒥ, ᖃᐅᔨᒪᑎᑕᐅᓐᖏᓐᓇᖃᑦᑕᕋᑦᑕ ᐊᒻᒪ 

ᐱᑦᑎᐊᖅᑎᑕᐅᖏᓐᓇᖅᑐᑕ 

 

>>ᐸᑦᑕᑐᖅᑐᑦ 

 

ᑖᓐᓇ ᑎᑎᕋᖅᑎᕗᑦ, ᒥᔅᑕ ᑯᐊᒃ, ᑖᓐᓇ ᑕᑯᔅᓴᐅᓐᖏᒃᑲᓗᐊᖅᑐᓂ ᐅᕙᓂ ᐃᔅᓯᕙᖃᑕᐅᓐᖏᒃᑲᓗᐊᖅᑐᓂ 

ᐱᓕᕆᓐᓇᖃᑦᑕᓚᐅᕐᒥᒻᒪᑦ. ᖁᔭᓐᓇᒦᒃ.  

 

ᐊᑕᖏᑦᑎᐊᕐᓗᓯᑦᑕᐅᖅ ᒪᓕᒐᓕᐅᖅᑏᑦ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑕᐅᔪᓯ ᐱᓕᕆᓯᒪᒐᔅᓯ ᑎᓴᒪᓂᑦ 

ᐱᓇᓱᐊᕈᓯᓂᒃ ᐊᒻᒪ ᐅᐱᕐᖔᖃᑦᑎᐊᓂᐊᖅᑯᓯ ᐊᒻᒪᓗ ᑕᑯᓛᕆᕗᒍᑦᑕᐅᖅ ᐅᑎᕐᒥᒍᑦᑕ ᑕᒪᐅᖓ. ᖁᔭᓐᓇᒦᒃ.  

 

ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᒃᓴᑦ. ᒥᔅᑕ ᕋᑦᓚᓐ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᕋᑦᓚᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᑦ ᐱᖓᑦᑎᕐᒧᑦ, ᒪᐃ 24, 2023, 1:30 ᐅᓐᓄᓴᒃᑯᑦ  

 

ᑲᑎᒪᔾᔪᑎᒃᓴᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 



ᐊᐃᑉᐱᖅ, ᒫᑦᓯ 14, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

70 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᕐᔪᐊᕐᕕᒃ ᒪᑐᓯᒪᓂᐊᓕᕐᒥᔪᖅ ᐱᖓᓲᓕᖅᓱᕈᕋᓱᓐᓂᖓᓂ, ᒪᐃ 24, 

2023, 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:35ᒧᐊᖅᑎᓪᓗᒍ



 

 

 


